
MATYU 1:1

Matyu
ndé nawaé ayham
Yom wheé pawaé
Nayham dindec sa-nga

Matyu in) Yisu ndé ngacsénomi 12
si dan, ma if) ndé naé dan bu Liwai
(Mak 2:14). Tén namata-fjga in) kom
gweler) whiy) gavman Rom-1jga ma
kdc mone takis-nga yéc lau Israel-
nga. Ma tinambu Yisu kégalém in) sa
ti ndé ngacséyom dar).

Matyu in ngac Israel-nga, ma iy
to nawaé yayham dindec gic iy) dau
ndé lau Israel-nga nawaé. In to tu
bu whé sa bu Mesaya nar Anoto
gic bata bu éykiy téy lau Israel-
nga, nan Yisu dau. Matyu koc
yom daésam yéc lau Israel si buku
dabuy (nayn dasam bu Yom Léysém
Akwa) bu puc yom nay iy to pi
Yisu, nafn doy, ma bu téc asé bu
yom hon nay propet akwa-kwa
séto pi Mesaya dau, nar rjando sa pi
Yisu. Ma Matyu to yom daésam pi
yom nar Yisu sOm ma kédohon téy
lau, ma pi géy nar if) kom.

Nawaé nayham dindec gic waé lau
Israel-nga tawasé dom, magoc gic
waé lau nom-nga hory. Nahu bu
Matyu to yom daésam pi TAnoto
ndé goliy (kingdom), ma whé sa bu
Anotd tac whin bu lau hory sésoc
in ndé golin napu, ma séti iy ndé
balékoc. Tém yom nay Yisu s6m
téy lau Israel-nga, ma Matyu to yéc
4:17, nar) yéc bocdec bu:

Ano6td ndé golin mer képin su. Boc-
dinany anem dadém kwi ma
ahu mété sac sin.

Yisu ndé apai nadénan
(Luk 3:22-38)
1Yisu tKilisi ndé apai si njadénar
dindec. Ir) sa akéy Dawid ndé, ma
Dawid sa akéy Abraham ndé.
2 Abraham ndé atu i) Aisak. Ma
Aisak ndé atu iy Jakob. Jakob ndé

atui fJuda ti in ndé asidowai. 3 Juda
gém Tama ma inlu sékwé balé lu
asé, nay Peres lu Sera. Peres ndé
atu i) Hesron, ma Hesron ndé atu
in Ram. 4 Ram ndé atu i Ami-
nadab. Aminadab ndé atu i) Na-
son, ma Nason ndé atu ir) Salmon.
5Salmon gém Rahab, ma inlu sékwé
Boas asé. Boas gém Rut, ma inlu
sékwé Obed asé. Ma Obed iy Jessi
damba. 6 Ma Jessi ndé atu in Kig
Dawid.

Dawid gém Betsiba, nay munnga
ti Uria ndé awhé, ma Dawid lu Bet-

siba sékwé Solomon asé. 7 Solomon
ndé atu iy Rehoboam. Ma Re-

hoboam ndé atu if) Abaisa. Abaisa
ndé atu i Asa. 8 Asa ndé atu
Yehosapat, ma Yehosapat ndé atu
i) Yehoram. Yehoram ndé atu iy
Usiah. 9 Usiah ndé atu Yotam, ma

Yotam ndé atu Ahas. Ahas ndé
atu i) Hesekaya. 10 Hesekaya ndé

atu iy Manase, ma Manase ndé atu
Amon. Amon ndé atu iy Josaya.
11 Ma Josaya ndé atui, nary Yekon-
aya ti ndé asii. Tény Josaya ndé
témlau Babilon-nga sépgaho lau Is-
raelnga su, ma sékOc1ac sa sisénddc
gamer) apa Babilon-nga gitom lau
gapocwald-nga.

12 Téy ndoc lau Israel-njga sémbo
gamer) Babilon-nga, nary Yekon-
aya kwé Sealtial asé. Tigambu
lau Israelnga sémbu akéy gamer
Babilon-nga sémer, ma Sealtial

kwé Serubabel asé. 13 Serubabel
ndé atuin Abiud, ma Abiud ndé atu

Eliakim. Eliakim ndé atu in Aso.

14 Ma Aso ndé atu Sadok. Sadok
ndé atu in) Akim, ma Akim ndé atu

in) Eliud. 15 Eliud ndé atu ir) Eleasa,

ma Eleasa ndé atu Matan. Matan
ndé atu iy Jakob, 16 ma Jakob ndé

atu in Josep. Josep gém Maria nar)
koc Yisu, ngac nar sésam bu Kilisi.

17 Bocdinarn, téy Abraham ndé
tém ma mey téy Kin Dawid ndé
tém, Yisu ndé apangaci 14 sémbo.
Ma téy Dawid ndé tém ma mer) téy
ndoc lau Israel-njga séndoc Babilon,

nag in ndé apai 14 tiyham sémbo.
Ma téy ndoc lau Israel-nga séndoc
Babilon, e mer) tény ndoc Maria koc
Kilisi, nar) apai 14 tiyham sémbo.

Yisu ndé dinda koc in

18 Yisu Kilisi dinda koc i) namir
dau dec. Nac séhé in) dinda Maria
tén Josep su, magoc inlu sémbo
séwhin) dau dom, ma sélic bu Maria
daé. In) daé akéy Nalau Dabury ndé.
19Josep, nar sémasar) yom bu nem
Maria, nar ngac gitéy, ma bu kom
i) maya sa dom, dec gauc gém bu
hu iy sin) gelec.

20 In koc gauc dinafg su, goc
POomdau ndé anela day hoc dau asé
téy i) na mbé, ma sdm, “Josep,
Dawid ndé apangac, toc dadbm dom
bu kdéc Maria sa ti am nem awheé,
bu Nalau Dabur dau kéy balékoc
nar mbo i atac yaldom. 21 Maria oc
koc balé dan, ma am oc sam i) ndé
naé bu tYisu, nahu bu in) oc nem iy
ndé lau si yéc nac si sac agéy0.”

22Géy hoy dinar hoc asé ma boc-
dinar) Pémdau ndé yom nar) propet
Aisaya hoc asé mur su, nar randd
sa. I hoc yom dau asé bocdec bu:

23 Alic su nan. Awhé akin dag

oc daé e koc balékoc ngac darg,
ma I1jac oc sésam ir) ndé naé bu

Imanuel. [Ais 7:14]
(Naé ‘Imanuel’ dau nahu bu

‘An6té mbo whir yac.’ )

24 Téy ndoc Josep tapo sa, nar iy
kom gitdbm POmdau ndé anela gic atu
in, ma koc Maria sa men mbo iy
ndé andu ti i ndé awheé. 25 Iglu
sémbo séwhin) dandi, magoc Josep
gic ahé Maria mbo e gitdom in koc
balékoc dau su. Ma i) sam i) ndé
naé bu Yisu.

2

Lau tigauc sépsalé Yisu

1Yisu dinda koc in yéc malac
Betlehem yéc gamer Judia-nga, téy
tém Kinp tHerod gém goliy mbo.
Tinambu lau apa natd séhdc asé
Jerusalem. Naclau tigauc tu sényalé

2

tata-nga, ma sémer akén gamer
ac pi-nga. 2 Séhoc asé ma séndac,
“Balékoc narx) bu ti lau Israel si kiy,
nar dinda koc ir) yéc nde? Yac alic
tata wakuc dag p6 yac mba gamer)
dec kén puc yac bu in) hoc asé su.
Ma yac amer) bu atoc ir) sa ti apdy
handuc téy in.”

3 Nac si yom dinay kém Kiy
Herod s6 ma gauc gémyom daésam.
Ma lau Jerusalem-nga hoy boc-
dinarf. 4 Goc Herod kégalém lau Is-
rael si fdabuysiga atu-tu ti lau narg
séndO6hOy yomsu, nar sa sépitigen,
ma ndac nac, “Mac nem tMesaya
dinda oc kdéc iy yéc malac bocke?”
5 Ma séd ify ndé yom ma sésom, “Ir)
dinda oc koc iy yéc malac Betlehem
yéc gamer) Judia-nga. Propet akwa
dag to yom pi i) mur subocdec bu:

6 O malac Betlehem yéc gamer

nay fJuda ndé tor séweékain.
Malac atu-tu hon narn séyéc
Juda ndé gamer, narn paday
hoc géléc am su dom, nahu bu
gblinwaga nan oc sa yéc am,
narg oc ti ngac atu tu yob aner
lau Israel-nga.” [Mai5:2]

7 Herod ngbd yom hor dinay su,
ma kép pac sésa si. Goc iy gic lau
tigauc dinarg sa tiyham gelec, ma
kip yom sa yéc pac, bu béc bocke
tata dau mern hoc asé ma nac sélic.
Nac sic miny yom hory téy in su,
8 ma in kékin nac bu sétéy malac
Betlehem séndi, ma som tén nac,
“Andi ansalé balékoc dau, ma téy
ndoc mac atap ir) sa, nar) goc ambu
amer) akén nawaé téy ad bu ad daury
waloc, ma watoc in) sa.”

9 Lau dinary séngd Herod ndé
yom su, ma sésasi. Matata nar sélic
su yéc nac si gamer) ac pi-nga, nar
wénacgiekalhacandu nar balékoc
yéc, nar naho solop. 10 Nac sélic
tata dau dec kdm nac atac nayham
atu. 11 Sésoc andu dau si, ma sélic
balékoc lu dinda Maria. Ma sép0y
haduc téy balékoc dau ma sétoc ix
sa. Goc pac sékac si talhi sa, ma

sékén si awalaur nay nadli atu-tu
téy in kain gitdbm gol, ma a yakwi
Njamalu ti gén namalu yayham. 12 Téy
ndoc dinar Anot6 kéy puc pac pa
mbé bu sémbu sétén Herod séndi
dom. Bocdinar) sélho sésa ser) dar
dau-nga day, ma sémbu sétéy yac si
gamerl) si.

Josep lu Maria ma Yisu sésip Isip

si
13 Téy tém lau tigauc dinar séhu
njac sin su, Pdmdau ndé ayela day
sun mbé tén Josep ma som, “Herod
késalé balé daubundicinndu. Boc-
dinay tisa, ma koc balé lu dinda sa
ma asip Isip andi. Ambo dinay e
tom a0 wakéy puc mac.” 14 Josep
1gb anela ndé yom su, goc tisa téy
Obwéc dinar ma koc balé lu dinda
sa, ma sésip Isip si. 15 Ma nac sémbo
gamer) dinarn, e Herod mbac ndu
su. Ma njaléy dau dinar dec Pdmdau
ndé yom nay propet dan hoc asé
muy su, nan nand6 sa. Yom dau
bocdec bu:
Ao kagalém aner) atungac sa akéy
gamer) Isip-nga mer). [Hos
11:1]

Herod gic balékoc dedec ndu

16 Téy ndoc Josep koc Maria lu
Yisu sa sésip Isip si, nan Herod
hoéy lau tigauc bu sékén nawaé téy
in) pi balé dau. Magoc nac sémer
dom, dec iy kéyalé bu njac séysau in,
ma if tac nandé atu. Goc kékiy iy
ndé lau sin-nga sétén Betlehem si,
ma sic balékoc ngac dedec hory ndu
yécmalacBetlehem, mayéc gamer)
njamaké-nga whirn. Ir tap nawaé sa
su yéc lau tigauc, pi béc nar tata
héc asé nac-nga, ma bocdinar nac
sic balékoc ngac dedec e gi tap nac
nar siyala tilu, nay hon ndu. 17 Ma
tu dinagn-nga yom nar propet Jere-
maya to, nan nandoé sa. I to yom
bocdec bu:

18 Lau sétan dangibo atu yéc

malac Rama.” Rakel ndé lau
wakuc sétay) njac si balékoc nay

singa su. Ma lau dar sétdom bu
sénem malo nac dom. [Jer
31:15]

Josep koc Yisu lu dinda sémbu
Sémen

19 Tinambu Herod mbac ndu, ma
yéc Isip, POmdau ndé anela hoc dau
asé tén Josep na mbé, 20 ma s6m
téy in, “Tisa ma koc balé lu dinda
sa, ma ambu atén gamer Israel-
nga andi. Lau nar) sékdm bu séndic
balé dau ndu, nar hor) sémbac ndu
su.” 21 Goc Josep tisa, koc balé
Iu dinda sa, ma pac sémbu sétéy
Israel si. 22 Tigen Josep pgd bu
Akelaus gém golin) gamer) Judia-nga
0 damba Herod su, dec téc dau bu
mbu téy gamer) Judia-nga ndi. Ma
POomdau kéy puc in na mbé bu téy
gamer) Galili-nga ndi. 23 Goc pac
Sétéy Galili si, ma sénddc malac dar
naé Nasaret. Ma bocdinay yom
nar) propet akwa-kwa séto muyj su,
nar nando sa pi Yisu. Nac séto yom
yéc bocdec bu, “Lau oc sésam i) bu
ngac Nasaret-nga.”

3

Jon, Ngac Kéku Lau-nga kémasan
Yisundé sen
(Mak 1:2-8; Luk 3:2-17)

1 Tinambu Jon, Ngac Kéku Lau-nga
héc asé gamerq) Judia-njga, ma gém
mété mbo gamer sawa. 211 sdm téy
lau, “An6to ndé golin mer) képiy su.
Bocdinan anem dadm kwi ma ahu
mété sac sin.” 3 Géy dau kékuc yom
nar) propet Aisaya hoc asé mur su

bocdec bu:
Namalac dary) ta yom mbo gamer)

sawa, bocdec bu, ‘Amasay

Pomdau ndé ser tisolop.

Amasar nem 1jaldém bu akédc iy

sa.’ [Ais 40:3]

4 Jon sOc yakwé nar sémasarn na

kamel namliclhu, ma kic pigkap yéc

i) pampébalé. Ma i gén gén bam-
balin gitom wako6 ma 1ép.

* 2:18: Rama - malac saur dag nar yéc képir Jerusalem.

5 Lau daésam sésa sétéy Jon si.
Nac lau akén malac atu Jerusalem
ma malac hor yéc gamer Judia-
I)ga, ma lau nar séndéc Bu Jordan
njamaké. © Nac s€hoc si sac asé téy
Jon, ma ir kéku nac yéc Bu Jordan.
7 Ma lau_ fPalésai ti lau fSadiusi
daésam sésa sétéy gamer narg Jon
kéku lau mbo, nay si. Tén ndoc
Jon gélic nac ir) sOm nac bocdec by,
“Mac mboc njatui mac! Tu sake-nga
mac alho amern? Mac ak6c gauc pi
Ano6to ndé tac nandé narn lau propet
Sékény puc yac bu oc mey sa, dec
gauc gém bu amer ma alin) sangu
pambwa, a? 8 Angd! AkOom mété
Nayham narg toc asé bu mac am
dadm kwi yomandé. 9 Ma asom téy
dadém dom bu, ‘Abraham apai yac,
ma tu dinan-nga Anotd oc kdc yac
sa.”’ A6 wasbm tén mac bu Ano6to
gitdbm bu nem hoc hor dindec kwi
séti Abraham ndé atui sé6 mac.
10 A hoy nafn sem nandd yayham
dom, nar) kwahic dec Anoto kéy ki
I)amata téy nawakac, ma i oc 1&g su
ma tuc pi ya ndi.

11 “A6 wasOm téy mac hony bu
ngac day oc mer épnkuc ad, nay
ndé naclai hoc géléc aner su. Af
I)gac ambwa, gitdm dom bu wati
in ndé ngac akin tu wakery i) ndé
atapa-nga. A6 dec kaku mac npa bu
nambwa, nar toc asé bu mac am
dadm kwi su. Tiger in ngac dau oc
épkumacna Nalau Dabuy tiya. 121y
mer) bu éysahé lau, gitdm ngac nag
whé wit nand6 ti napa koc, goc gic
nand0 sa sOc andu géy nandd-nga gi,
ma tuc napa sip ya nar sa napar,
nar gi.”

Jon kéku Yisu
(Mak 1:9-11; Luk 3:21-22; Jon
1:32-34)

13 Téy dinay Yisu mern akép
gamer) Galili-nga ma héc asé Jon
yéc Bu Jordan. In tac whir bu Jon
épku in. 14 Magoc Jon gic yao dau
téy in) ma soém, “Am bu émku ao, oc
nayham. Bocke dec am s6m bu a6

4

wankuam?” 15Tiger) Yisu 6 Jonndé
yom ma som, “Am tec dom. Kwahic
dec am émku a6, bu tankucléy solop
nan Ano6td kémasan gwanarg su.”
Yisu sém su ma Jon goéloc bu énku
in. 16Yisu gélin sangu suma pi akéy
bu meyn. Ma undambé kac sa, ma
in) gélic Anotd ndé Nalau sip mer)
gitdm balusi ma sac ir) nah6. 17 Ma
awha dag sa akéyp undambé, narg
sébm bu, “A6 Atungac atac whin-
nga dau dindec. A6 gatisambuc iy
nandd.”

4

Sadan kétbm Yisu
(Mak 1:12-13; Luk 4:1-13)

1 Tinambu Nalau Dabur) wé Yisu
sa gamer) sawa gi, bu Sadar) éntdbm
in. 2Yisu géy géy dang dom tém
acsald 40 ma 6bwéc 40, ma tigambu
géy yo i pandd. 3 Ma téy dinay
Sadan hoc asé iy ma sdm téy iy,
“Am An6to ndé Atu, a? Bocdinarg
soém téy hoc dindec bu sénem dau
kwi ti gén danen-nga.” 4 Magoc
Yisu 6 yom ma sém, “Mba! Séto
Ano6td ndé yom yéc bocdec bu, ‘Gép
danen-nga nambwa kéy lau séndoc tali
dom. Nac danga wambu yom hon
nan Anéto6 soém, dec nac oc séndoc
tali.’”

5 Goc Saday koc in) sa pi malac
dabuy Jerusalem gi, ma kéy ig
kalhac f16m dabur japoc1616c. 8Ma
SOm téy in, “Am Anotd ndé Atu, a?
Bocdinar pwé sip ndi. Am oc tisac
dom, bu séto yom yéc bocdec bu,
‘POmdau oc épkin ndé anela bu séyob
am, ma sépé am sa 16l6c bu am tin
gahim pi hoc dan dom.” ” 7 Magoc
Yisu som téy in, “Mba! Séto yom
dan tiyham yéc bocdec bu, ‘Emsahé
Pbémdau am nem Anét6 dom.” ”

8 Goc Sadar koc ir) sa, ma lu sépi
16c baliyy day si. Ma gamer) hor nay
kin) nom-nga sem golin, ma kir) dau
si awa ti gén nayham-nayham hor,
narn Sadar toc téy Yisu. 9 Ma som,
“Am bu poy hamduc tén ad manem

akin a6, goc wakeéy gén hoy dec sip
am amam.” 10 Magoc Yisu som téy
in, “Mba, Saday! Am koc dabm sa
ndi! Séto yom yéc bocdec bu, ‘Pdy
hamduc téy Pébmdau am nem Anéto,
ma nem akin in tawasé.’” 11 Téy
dinay Sadan hu iy siy, ma agela
sémer) ma sem akir in.

Yisu gic hu ndé gwelen

12 Tinambu tHerod kékin) ndé lau
sin-nga si ma sékdc Jon doy, ma
sékéy in ndoc gapocwald. Ma téy
ndoc Yisu 1gbd nawaé, goc iy mbu
téy gamern Galili-nga gi. 13 In gi
nddc malac Nasaret dom, magoc
i) gi ndoc Kapenaom, malac nary
yécképin) Bugictoy) Galili-nga. Mun-
nga ando fJakob ndé atu lu, Sebu-
lun lu Naptali séwékaiy nom yéc
gamen) dinan. 14 Naléy dinan yom
nar propet Aisaya to mur su, nar
nand6 sa. Yom dau bocdec bu:

15-16 Nawé atu dar mer pd lau
nar séndoc Sebulun lu Naptali
si gamer nar yéc képin bugic-
tor), ma yéc Bu Jordan rjamaké.
Gamer Galili-nga dinar sésam
bu lau apa si gamer, ma lau
nayg sénddc dinar, nan sémbo
tom lau nar nasec atu kdm pac
ahuc, ma tom lau nar sémpiy
bu sémbac ndu. Magoc kwahic
dec sélic nawé atu su. [Ais
9:1-2]

17 Téy ndoc dinay Yisu gic hu
ndé gweler nem mété lau-nga, ma
i) hoc yom asé téy lau bocdec bu,
“Anotdé ndé golin mern képiny su.
Bocdinar anem dadm kwi, ma ahu
mété sac siy.”

Yisu mbwéc lau hale tu sépkuc in-

nga
(Mak 1:16-20; Luk 5:1-11; Jon
1:35-42)

18 Tény béc day Yisu késélén mbo
Bugictoy Galili-nga namaké. Ma in
gélic Saimon nar ndé naé day Pita,
lu asi Andru. Iplu sékéy wasay
* 4:25:
Bugictor) Galili-nga nagamer téy ac pi-nga.

Dekapolis - naé dinan danem kwi bu ‘malac amaglu’

sémbo, bu inlu ngac sékdc i-nga lu.
19 Goc Yisu som téy inlu, “Amlu
amer ankuc ad, ma ad wakén amlu
ahé namalac sémey séykuc ad, tdm
nan kwahic dec amlu ahé i.” 20 Ma
nagah0 inlu sétec si wasarn yéc, ma
sépkuc in.

21 Sépséléy si, ma Yisu gélic
Sebedi ndé atu lu, narg Jems lu Jon.
Sénddc war séwhin) damba Sebedi,
ma sép0 si wasay kic sémbo. Yisu
mbwéc inlu bu sémern sépkuc iy,
22 ma pagahd inlu séhu damba ti
war sif), ma sépkuc Yisu.

Yisu gém lau gémbac sa

23 Dinay su, goc Yisu késéléy
golom-golom malac yéc gamern
Galili-nga. I kéddhody lau mbo
116m wé-nga, ma gém mété rnawaé
Nayham pi An6td ndé golin. Ma iy
kom lau ti gémbac tidau-tidau hory
Nayham sa. 24 Nawaé pi géy dau
gém gamer Siria-nga hoy ahuc,
ma tu dinan-nga lau sékodc nac si
lau gémbac hon sétéy Yisu si, ma
inn kdm pac nayham sa. Lau nar
séhdc nandé atu, lau ti galau sac, lau
b6lin, ma lau dender ti mbolocté,
lau ti nawapac hory dinarg in gém
pac sa. 25 Ma lau daésam sésa si ma
Sépkuc in. Natd sémer akény gamer
Galili-nga, ma natd akéy gamern
Dekapolis-jga.” Ma natd sémer
akéy malac Jerusalem ma malac
hor yéc gamerq Judia-nga, ma natd
sémer) akéy Bu Jordan nadanga.

5

Yisu gém mété mbo loc
(Luk 6:20-23)

1 Téy béc day Yisu gélic bu lau
daésam sépkuc in, goc pi 16c darg
gi. Iy ndoc sic, ma i) ndé Tsénomi
sétigasuc in). 2 Ma in gic hu kédohoy
pac ma sOm,

Malac amanglu dinar séyéc

3“An6td ndé mwasin gic waé lau
nar séygwinin dau yéc in ango-
nga. I gélic nayham bu kdc nac
sa sémbo in) ndé gbéliy napu.

4 An6td ndé mwasiy gic waé lau
nar séndoc ti yaldm nawapac. Iy
oc kdm njac si naldom timalo.

5 An6té ndé mwasiy gic waé lau
ti 1éy maldé ma yom mal6. Bu
nac oc séwékain) gamer nom-
nga sambob.

6 An6td ndé mwasin gic waé lau
nar) atac whiny ndu and6 bu
Sésaléy gitéy er. In) oc nem nac
sa sétilau gitéy nando.

7 An6t6 ndé mwasirny gic waé lau
nar tawald lau. Inj oc tawald

nac.
8 An6té ndé mwasin gic waé lau

ti naldbm pawasi. Nac oc sélic
Anoto.

9 An6té ndé mwasin gic waé lau
nar) séysalé 1éy tu sémbo ti yom
mald-nga. I oc sam nac bu iy
dau atui awhé ma ngac.

10 An6t6 ndé mwasiy gic waé lau
nar sétap kisa sa tu sésa Anoto
ndé 1éy gitép-nga. I gélic
njayham bu kdc nac sa sémbo iy
ndé golin napu.

11 “Tén ndoc lau sékén kisa mac
ma sépu mac ti séygbliy yom sac
daésam pi mac tumac ankuc aé-1ga,
nar ahégo dadém dom. Bu Anétod
oc émwasi) mac. 12 Atac payham
ma atisambuc, bu Anétd oc kéy
nallinayham téy mac yéc undambé.
Ma gauc nem bu naléy tigey, lau
sékén kisa Anotd ndé lau propet
nar sémbo muyj su.”

Andtoé ndé lau sétébm gwéc so ma
Sétom nawé
13 Ma Yisu som, “Dakén gweéc so
sip géy danen-nga bu dakdm géy
dau payham. Ma mac ambo lau
nom-nganaldmatdém gwécso. Tigey
gweéc so bu namakic ninga, oc dakdm
namakic sa tiyham naléy nde? Iy
tisac su, ma tambaliy) sin) ninga, ma
lau sékwé doy.

6

14«“Ma mac ambo nom atom rjawé
bu pd gamern. Malac dar bu yécloc,
oc tobm dom bu sif) dau kwi. 13 Ma
téy ndoc datur lam asé, oc tangatdc
na suc ahuc dom. Tagkiy sa bu
nawé pd gamern hoy. 16 Bocdinan,
akdm mété yayham yéc lau horg
angbd-nga, nar gitbm mac nem rawé
bu p6 gamen. Ma lau oc sélic
mac nem mété ayham, ma sémpiry
Damam undambé-nga.”

Yisu sébm yom pi yomsu ma
propet siyom
17 “Gauc nem dom bu a6 gamer
tu wasery An6tdé ndé yom nay
Moses ti lau propet séto yéc, narg
su-nga. A0 gamer tu waser su-
nga dom, tigen tu wakdém yom
dau nand6 sa-nga. 18 Yomando,
ad wasbm tény mac bu undambé ti
nom bu ninga, magoc yom nalhd
saury dang oc ninga yéc yomsu
dom e a6 daur) wandic dabirn géy
hoy. 19 Asa nay kégili yomsu
nar) hégandy géy saun andd day,
me kédohon lau patd bu sékdm
bocdinarn, nany ti namalac waémba
yéc Anotoé ndé golin napu. Magoc
asa nar) danga wambu An6td ndé
yomsu, ma kédohoy lau natd bu
sékdm bocdinarn, nan ti namalac
tiwaé yéc An6td ndé gdélin napu.
20 Ang6! Lau Palésai ti tkéddhon-
waga yomsu-Ijga séysahé nanga bu
séti lau gitén, tigern ad wasOm téy
mac, bu mac bu ati lau gitéy ahoc
géléc nac dom, dec oc tdbm dom bu
mac ambo Anoto ndé golin napu.”

Yomsu dandic namalac ndu-nga
nahu

21 Ma Yisu sém tén nac, “Mac
anyalé yom narn Anotd kép tép
abayi bocdec bu, ‘Ndic namalac ndu
dom.” Ma ‘Asa nar bu ndic namalac
ndu, nag oc tap nagéyo sa.” 22 Tigey
kwahic dec a6 wasdém téy mac,
bu asa nay tac nandé téy yamalac
damn, nan oc tap nagéyd sa gitdm
in nan gic yamalac ndu. Ma mac

nem 1nagblin dany sOm bu lau atu-
tu sématOc rjamalac nary sam ndé
asidowa bu pamalac gauc mbasi-
nga. Magoc a6 wasOm tén mac, bu
asa nay sOm yom kain dinar, nar
gitdm bu tap nagéy6 lambwam-nga
sa

23 “Bocdinarg téy ndoc am bu lic
om ma bu kéy nem da téy Anoto,
mabu gauc nem yom dar) yéc amlu
namalac dar rasawa, 24 nay goc hu
nem da siy yéc alta pamaké ma
sa ndi tap npamalac dau sa. Gép
pamata-T)ga amlu amasar yom nar
yéc amlu nasawa, goc mbu ndi ma
kény nem da tén Anoto.

25“Ma am nem tOp bu yéc njamalac
dayn, ma i) bu wé am tép ygac
ématOc yom-nga ndi, narn émasar
yom téy in nagahd, téy ndoc amlu
ansélén ambo ser. Ma bocdinar
ngac dau oc kéy am téy ngac ématde
yom-njga dom. Bu mba, mboe ngac
ématOc yom-1ga oc kéy am tén gac
yob gapocwald-nga, ma in émbalix
am sOc gapoc-wald ndi. 26 Ao
wasdm yom nandd téy am, am oc
nddc gapocwald yapar e am ndic
nem top hor pacndé.”

Yomsu mockain-nga nahu

27 “Ma mac anyalé yom nay
Moses to bocdec bu, ‘Kém gép
mockain-nga dom.’ 28 Tigeq
kwahic dec a6 wasdm téy mac, jgac
day bu tahé awhé day e naldm
Nagalac, nay gitom i) kom mété
mockain-nga téy iy su, yéc i) ndé
nalom.

29 “Am tandm danga bu hé am
téy sac, goc kip taném dinar sa
ma émbalin) ninga. Am tandm day
bu ninga, nany hoc géléc am taném
lu yéc ma hé am bu kdm sac,
ma tinambu Ano6td kéy am sip ya

7

lambwam-nga ti pamlic sambuc
ndi. 30 Ma amam danga bu tim
am, goc tim kic ma émbalin ninga.
Amam dar bu ninga, nan hoc géléc
am mbo ti amam lu-lu ma kom sac
su, ma tinambu sip ya lambwam-
nga ti namlic sambuc ndi.”

Awheé lu ngac séhu dau sin dom

31 “Ma Moses to yom dar bocdec
bu, ‘Ngac dan nan gauc gém bu hu
nawhé sin, nan kéy bapia séhu dau
sin-nga tén nawhé, goc hu in sip.’
32Tiger a0 wasdm téy mac, bu yom
tigen yéc bu ngac hu i) nawhé siy,
nar awhé dau kom mété mockain-
nga whir ngac dagn. Ngac day bu hu
nawhé sif) nambwa, nan kom ig ti
awhé mockairn-nga. Mangac wakuc
dan bu nem awhé dau, nan kom

mété mockain-nga™ whirn.”

Dasoém yom tidoy goc dakdém
nandd sa

33 “Mac anyalé yom dar tiyham
nar) Anoto kéy téy abanibocdec bu,
‘Yom bocke nan mac amatin tidon,
nan akdém popoc dom,” ma ‘Yom nan
mac bu apuc doéy bu yomandé yéc
Pémdau angd-nga, nan akém nandod
sa.’ 34-35 Magoc a6 wasdm tén
mac, buasémyom dar tuapucnem
yom doy-nga dom. Asdbm yom pi
undambé me pi nom tu bu apuc
nem yom doén-nga dom, nahu bu
Ano6to i) undambé ti nom nadau.
Ma asébm yom pi Jerusalem dom,
bu Ano6to kéyaling malac dau sa ti iy
ndé ki atu ndé malac. 36 Ma asém
yom pi nem 1ag6l6y dom, bu mac
atobm dom bu akdém nem kéclaur
darg tisép me tiyec. 37 Asa bu loc
bu kdém géy darn, nay som ‘Aéc, ad
wakoém,” ma bu kdm dom goc sém,
‘Mba, a6 wakdm dom.” Yom 1atd

* 5:32: Lau nat6 gauc gém bu yom dau nahu bocdec. Ngac dar) bu hu ndé nawhé sin nambwa,
ma awhé dau bu mbo tawasé, dec lau natd oc gauc nem bu i) nakwer hu iy siy tu i) kdm mété
mockain-nga whin ngac dagn, ma bocdinar nac oc sélic i) tom awhé mockain-nga. Ma lau patd
gauc gém bu yom dau nahu bocdec. Téy ndoc awhé dinan nakwer hu iy sin, goc iy oc nem ngac
wakuc. Tiger) Anoto gélic bu in nakwer hu i1 sin) jambwa, dec inlu si yom sénem dau-nga gacgen
yéc. Bocdinan awhé dau lu nakwer wakuc sékém mété mockain-nga yéc Anoto angod-nga.

bocke nay mac asém tu apuc yom
dau doy-nga, nan mern akéy Sadar
ndé.”

Dab sac nan sékém téy yac, nan

om

38 “Ma mac anyalé yom naj
Moses to bocdecbu, ‘Namalac dan bu
ndic am taném tisac, nan ndic in ndé
0. Ma asa nan tuc nem nalhdm dan
dulu, nantucinndédulu .’ 39Tigen
a6 wasOm tén mac bu akom mété
sac 0 mété sac narf lau sékOm tép
mac, nar) dom. Dar bu tap am sip
alim and6 danga, nan kéy danga bu
in ndic whip. 40 Ma ngac day bu
wé am téy lau sématOc yom-nga,
ma in tac whiry) bu am nemlhi iy
na am nem géy saur darg, goc kéy
nem géy atu tén in whin. 41 Ma lau
tRom-1ga si ngac sin-nga dayn bu
kac yom am bu hor iy ndé wapa
ser) nasawa apé, goc hoy wapa dau
émséléy ser nasawa balin) whiy in
ndi. 42 Emgamin nem géy téy lau
nar) séter) géy téy am, nar dom, ma
day bu ndac am bu nem ir sa pa
gén day, nay puc ddmwém ir) dom.”

Atac whin nem nacyo
(Luk 6:27-36)

43 “Ma mac anyalé yom narg
Moses tobocdec bu, ‘Atac whinnem
lau menpan am-nga,” ma yom narj
lau sésém bocdec bu, ‘Atac tec nem
pacyo.” 44 Tigen a6 wasOm téy mac
bu atac whin) nem yacyo, ma atery
mbec tu lau nar sékén kisa mac-
nga. 45 Mac bu akdm boc-dinarg,
goc Damam undambé-nga oc sam
mac bu i) atui awhé ma ngac. Iy
dau kén ndé ac pi p6 lau sac ti lau
Nayham, ma kéy u gic lau gitéy ti
lau nar) sésa 1éy giso. 46 Lau sac ma
lau nar sékoc takis-nga atac whin
lau nar atac whir) fjac, ma sétec lau
nar sétec nac. Mac bu ankuc nac si
mété, dec tu sake-nga Anéto oc lic
mac ayham? 47 Lau sambuc sétoc
dau si asiddwai sa, magoc sétec lau
natd. Bocdinarn mac bu atoc nem
asidOwai tawaseé sa, dec tu sake-nga

Ano6to oc lic mac nayham hoc géléc
lau sambuc? 48 AkOc gauc pi yom
hoy dinag, ma akdém mété solop
er), tom Damam undambé-nga ndé

AL A

meétée.”

6

Yom pi sakin gitéy nato

1 Ma Yisu gic téku yom ma sOm,
“Ayob dadém bu akdm nem sakig
anem akin An6to-ga tubulau sélic
e sémpin) mac-yga dom. Mac bu
akom tu bu lau sémpin) mac-1ga, oc
atap nem 1adli dan sa yéc Damam
undambé-nga dom.”

Mété dakén géy tén lau-nga

2“Bocdinag téy ndoc am bu nem
lau naldm sawa sa, narn goc séc
gén dau ahuc. Ndic dahuc tay
bu kéy puc lau dom. fLau sétim
yom lau-nga nar sétoc dau sa, nar
sékdom bocdinay yéc 16m wé-nga ti
malac16m, bulau sélic e sémpir nac.
Yomandé ad wasdm tén mac bu lau
si sémpin pac, dinay ti nac si naodli
sambuc nay) sékdc sa su. 3 Tigen) téy
ndoc am bu kéy géy téy lau naldom
sawa, narj siry ma kén gelec téy nac,
ma yob bu lau darn sépgd nayom
dom. ¢ Bocdinan am nem mété
kdém yac lau-nga oc yéc siy) dau. Ma
Damam nar gélic gén nar yéc siy,
nar oc kén naodli téy am.”

Mété daten mbec-nga
(Luk11:2-4,9-13)

5 “Ma tén ndoc am bu tery mbec,
narg ter) tom lau sétim yom lau-nga
dom. Nac atac whir bu sétery mbec
Sélhac 16m wé-nga ti sery yamakeé,
tu bu lau sélic ma sémpin nac-nga.
Yomandé ad wasdm tén mac bu lau
si sémpin pac, dinay ti nac si naodli
sambuc narg sékoc sa su. 6 Téy tém
am bu tery mbec, nary goc s6c nem
andu naldm ma séc gatam ahuc, ma
ter) mbec téy Damam yéc malam
nay lau day sélic dom. Ma Damam
nai) kéyalé géy nar yéc sir) dau, narg
oc kéy nabli téy am.

7“Ma téy tém mac bu ater) mbec,
nar) ater) mbec balin) tdm lau sam-
buc dom. Nac gauc gém bu mbec
dau oc nandd sa tu nac si yom nalho
daésam-nga. 8 Ankuc nac si gébom
dom, bu Damam kéyalé gwanarj su,
gép nar mac apOnda.

9Bocdinar atery mbec bocdec bu:

Damar), am nar) mbo undambé.

Am nem naé lau sénem dabur
mar).

10Mwer tilau hor si POmdau. Kéy

lau danpga wambu nem yom
Napep yéc nom, gitdbm yéc un-
dambé.
11Kén yac mba go téy ac dindec.
12Suc yac mba sac natdp kwi, tom
yac asuc lau nar) sékdm sac tén
yac, narj si sac njatdp kwi.

13Yob yac téy 1ét6m bu tap yac sa
dom, ma téy ygac sac Sadarn bu
kdm yac nayom dom.

14 Mac bu asuclau nar sékom sac
ténmac, nar sisackwi, goc Damam
undambé-nga oc suc mac nem kwi
bocdinan. 15 Magoc mac bu asuc
lau si sac kwi dom, dec Damam oc
suc mac nem kwi dom bocdinar.”

Mété dahu gén danen-nga sin tu
danem akin Ano6t0-nga

16 “Ma tép tém mac bu ahu gép
daner-nga sin tu anem akin Anoto-
I)ga, nar) akdbm andm andd masin-
masin) tOm lau sétim yom lau-nga
sékdm, nar) dom. Lau dinar) sék6m
angd ando tisac, bu lau sélic ma
séyyalé bu nac séhu gén danen-
nga sin ma tu dinan-nga sémpiy
pac. Yomand6 a0 wasOm téy mac
bu lau si sémpin yac, dinay ti yac
si nadli sambuc nary sékdc sa su.
17 Bocdinay téy tém mac ahu gép
danern-nga sif tu anem akin Anoto-
I)ga, nag alin bu ma amasar) daém
napep. 18 Ma paléy dinar lau darg
oc sépyalé dom bu mac ahu gép
danen-yga sin. Tigery mac nem
Damam nar mbo sify dau, narg
kéyalé géy hory nary yéc sin dau,

ma bocdinar oc kéy nem nadli téy
mac.”

Tansalé awa nandé undambé-nga
(Luk 12:33-34)

19 Ma Yisu s6m, “Andic nem awa
ti wapa sa lhac nom dom, bu sop
oc nerj, ma u oc ném gény dau
tibalé, ma lau kar oc sénem kary
sa. 20 Apo gép undambé-nga sa ti
nem awa rjandd, ma sop ti u oc sery
su dom, ma gitdbm dom bu lau kar
sésOc séndi bu sénem kan. 21 A
gasdbm yom dinar), nahu bu gamer
bocke nar) mac nem awa yéc, nay
mac nem 1aldm ti gauc oc sap doy

Napar).”

Namalac si tando gitom ya nawé
(Luk 11:33-36)

22 “Namalac si tandd gitdm ya
pawé nay toc ser téy pac. Bocd-
inan mac nem taném bu wé mac
asaléy nayham, goc mac nem namlic
nagéy hor oc yéc nawé naldm er.
23 Magoc tandm bu wé mac asa
1én sac-nga, goc mac gacgen ambo
nasecalom. Bocdinan macbugauc
nem bu ambo nawé yaldém, magoc
asalépnasec-1ga, narn dec nasec gém
mac ahuc sambuc.”

Danem akin nadau lu dom

24 “Namalac darn gitdm dom bu
nem akin nadau lu, bu in oc tec
dan, ma atac whir dar, me sap dar
doy ma pu dar. Ma mac bocdinay,
gitdbm dom bu mac atoc An6té ma
awa nom-nga lu-lu sa ti mac nem
nadau.”

Dahégo daun dom
(Luk 12:22-32)

25 “Tu dinan-nga dec ahégo dadm
dom tu gén anen-nga ti andm-nga,
me tu nakwé asdc-nga. Anotd kéy
mac ambo tamli, ma gén dinay if
géy atu. Gépy daneyn-nga in géy
atu dom. Ma Andtd kéy mac nem
namlic agén horn, ma géy dinar iy
gén atu. Nakwé asbdc-nga iy géy atu
dom.

26 “Akdc gauc pi mbac. Nac sésd
gén dom, séhor) gén andd ma sic sa
sOc andu géy nandd-nga dom. Tiger)
Damam undambé-nga golém nac.
Ma iy tac whinp mac yamalac hoc
géléc mbac hoy su. 27 Ma mac nem
asa buhégo dau, dec oc tom bu ndic
téku ndé tém mbo tali-nga?

28 “Tu sake-rjga mac nem 1jalém
Ijawapac tu nakwé asdc-nga? Akoc
gauc pi naola yayham nary sépo
sélhac kwary naldbm, nar sékém
gweler) ti sémasar) nakwé dom.
29 Tigen) ad wasOm tén mac bu Kiry
Solomon ir) s6c njakwé nayham ando,
magoc i) ndé goloy ti nawasi hoc
géléc naola dinax day su dom. 300
mac lau nan akép whin gwalec,
angd! Kwaryj tiyaolanom-nga sélhac
béc daésam dom, ma lau oc sékéy
ya ney su. Magoc Anotd kéy géy
dau ti nadald nayham, ma yob napep.
Ma bocdinar afyalé bu yom rjando,
i) oc yob mac, ma kén nakwé téy
mac whir. 31 Bocdinar) ahégo daém
dom ma as6m bu ‘Daner) sake?” me
‘Dandm sake? me ‘Dasdc nakwé
bocke? lec dom. 32 Lau sambuc
nar séypyalé Anot6 dom, nar) séhégo
dau tu géy hon dinan-nga, tigen
Damam undambé-nga kéyalé su bu
mac apOnda géy hor dinay. 33 Géy
Namata-fjga akdm nanga bu atap
malam sa yéc An6td ndé golin napu,
ma bu asain ndé léy gitén. Ma i oc
yob mac tu géy nom-nga-fjga whir.

34 «“Bocdinar) ambo ti nem rjalém
Njawapac tu gén lansé-nga dom. Ahu
sin yéc elansé dau hoc asé. Nawapac
béc tigen-nga nay gitdm béc tigey
dinayg.”

7

Dapu lau nambwa dom
(Luk 6:37-42)

1 Ma Yisu som, “Alic lau sac
Nambwa tu pac si léy ti sakin-nga
dom, dec Ané6to oc lic mac sac tu
nem-nga dom. 2Bu An6td oc énsahé
mac tdm mac ansahé lau, ma nem

dohdy mac nem léy ti sakin tom
d6hon nan mac am déhoy lau si.

3 “Tu sake-nga am hégo dadm
tu gén golop sauy naf yéc nem
asidowa tando, tiger géy golop atu
nai yéc am dadm tandm, nar gélic
apu? 4Ma bocke am som téy nem
asidowa, ‘A6 bu wakodc gén golop
nar) yéc am tandm, nar sa.” Tigey
gén golop atu poc dadm nem tandm
ahuc? 3 Am pgac tim yom lau-
nga! Koc géy golop atu sa yéc dabm
tandm mur e tandm nawa sa, narp
gockdc gén golop saur dinar) sa yéc
nem asidéwa tando.”

Dayob Anét6 ndé gény dabun
Napep
6 «“Akén gén dabur téy giam dom,
b u oc sékac dau kwima séser) mac.
Ma ambalin) nem gbl6n nayham téy
bbc dom, bu oc sékwé popoc.”

Anoté in nadau bu kén géy téy yac-
nga

7“Ater) gén tén Anoto, dec oc akdc
nandd, aysalé iy ti ndé 1éy, ma oc
atap sa, ma bu amati gatam oc léc
su téy mac. 8 Bu Anotd kén gén téy
lau hory narg séndac i), ma lau horg
nai sépsalé in ti ndé 1&y, narg oc
Sétap sa, ma Ijac nar sémati gatam
nar oc léc su téy nac.

9 “Mac dambai ang6! Nem balé
dan buter go téyam, dec am oc kéy
hoc téy i, a? 19Ma bu teq) i oc kéy
mboc sac téy i), a? 11 Mba! Mac
lau sac, tigeny atoc nem balékoc sa
N)a géy nayham. Magoc Damam nary)
mbo undambé iy gitéy er, ma oc
kény gén nayham-nayham erq) téy lau
nar sétey) in. 12 Akdm mété nayham
téylau hopy, gitdbm mété nayham nar
mac atac whin bu sékdm téy mac.
Yom hory nar Moses ti lau propet
séto, narn hégandy yac dakdom mété
nayham bocdinar).”

Yom sen lu-nga
13 “Ansahé nanga bu atap gamer
andoc tamli papan-nga sa, magoc
anyalé bu gatam gamer dinan-nga

i) gatam saur. Bu gamer andinam-
nga dé yéc, ma ser téy gamer
dau in seyn atu, ma nagatam atu
bocdinar). Lau daésam sésa sey
atu dinar, ma oc sésdc gatam atu
dau. 14 Magoc gamer danddc tagli
Dapal)-1) ga Nagatam ir) gatam saur,
ma ser téy gamer) dinay) iy sey atu
dom, ma lau daésam oc sétap sa
dom.”

Yom pi propet tasan

15 “Ayob dadm tu propet tasan-
nga. Nac sétbm giam pdém nay
sémpar dau ahuc na domba namlic,
tu bu séti gasuc domba-nga ma
Séser) nac su. Naléy tigen) propet
tasarn oc sétén mac séloc tu séysau
mac-nga. 16 Ansahé nac si léy dec
tdm bumac anyalé bunaclau tasar.
Naléy tigey, yac dalic a nandé ma
tanyalé a dau bu nayham me sac. Oc
tdm dom bu dahin nandd nayham
yéc a sac. 17 Yomandd! A nayham
sem 1jandd nayham, ma a sac sem
nand6 sac. 18 A nayham dar gitém
dom bu nem rand6 sac, ma a sac
gitdbm dom bu nem 1andd nayham.
19Ma a horn nan sem rjand6 sac, nar
oc séléy suma sétuc piyandi, maya
neq su. 20 Bocdinar ansahé propet
si léy, ma anyalé nac bu propet
njayham me sac.”

Pbémdau kéyalé in ndé lau su

21 “Lau daésam sésam a0 bu,
‘POmdau,’” tigen nac hory oc sétap
gamer undambé-ngasa dom. Mba!
Lau nay dapga wambu Damar
undambé-nga 1napep, ma sékdm
mété tom iy atac whiy, nagn oc
sétap undambé sa. 22 Téy Anoto
ndé béc ématdc lau-nga, nay lau
tasar daésam oc sésdm téy ad bu,
‘Pbmdau, Pomdau! Yac ahoc yom
asé atdm propet, ma atir nalau sac
su ma akdom géy dald daésam am
am andm. Bocdinarn koc yac sa.’
23 Tigen) ad6 wasdm tén nac bu, ‘Ao
kayalé mac dom sambuc mac lau
sac. Alho su yécadl’”

11

Yom golin pi ngac lu nan sékwé

andu
(Luk 6:46-49)

24 “Lau nar) séngd aner yom ma
sékdm 1andd sa, nay sétdm ngac
tigauc narn) kwé ndé andu kalhac
nom njarga ma kéy hoc kégapin alh6
doy. 25 Téy ndoc u gic e bu héc,
ma mbu puc nadinda héc pi andu
dau, nay andu dau ku sa dom bu
hoc kégapin) doy. 26 Magoc lau nary
sépgd aner yom ma sékOm 1rjando sa
dom, nar) sétdm rgac gauc mba nar

kweé ndé andu kalhac nom babalé.
27 Ma u gic ti bu héc, ma mbu puc
njadinda héc pi andu dau, goc ku sa
ma tisac sambuc.”

28 Yisu gic bata ndé yom dinarn,
ma lau hor) séhédaé tu iy ndé yom-
nga. 29 Nahu bu yom narj i) kéd6hoy
téy nac nay yom ti naclai, hoc
géléc lau Israel-nga si kéddhdnwaga
yomsu-Ijga si yom horj su.

8

Yisu kom ngac ti gémbac leprasi
nayham sa
(Mak 1:40-45; Luk 5:12-14)
1Yisu sip akéy 16c men, ma lau
daésam sépkuc i1). 2 Ma ngac day ti
gémbac fleprasi téy in gi, goc poy
haduc ma s6m, “Pémdau. Am bu tac
whir dec gitdm bu am oc kém ao
namlic nawasi sa.” 3 Yisu kématOc
amba sa gi ma kémasec i), ma sOm,
“A6 atac whiy, dec wasdom téy am
bu pamlic nawasi sa.” Ma 1agahd
en gémbac hu iy sin, ma in pamlic
Ijayham sa. 4 Ma Yisu sOm téy in),
“Am 1g0! Géy nay kwahic dec hoc
asé am, nay som asé téy lau darg
dom. Tigey) téy tdaburgsiga ndi, toc
dadmtéyinbulicbuamnem pamlic
Njawasi sa su. Ma kéy da tdbm yomsu
nar) Moses képy téy yac. Ma paléy
dinay lau hoy oc sépyalé bu am
namlic nayham sa.”

Ngac bata sip-nga dan kén whin
a
(Luk 7:1-10)

a

5 Tinambu Yisu sdc malac Kape-
naom gi. Ma ngac bata Rom-nga
dar€, narn gém golin lau sin-nga 100,
nag téy i gi ma ndac i) bu nem
in sa. 61 s6m, “POmdau, aner rgac
akin dan ndéc bolin. In yéc andu
njapar) ma késahé ngandé atu.” 7 Ma
Yisu som téy iy, “A6 oc waloc ma
wakom in nayham sa.” 8 Tiger) ngac
bata dau 6 yom ma s6m, “P6mdau,
am ngac atu ma ad ngac apa, dec
mayar) daur bu am soc anerj andu.
Tigen a6 kayalé su bu am ngac ti
naclai atu, ma bocdinary) dec am bu
ndic atu yom, goc aner) ngac akiy
oc nayham sa. 9 Bu a6 daur danar
wambu lau nay si paclai hoc géléc
ad ner, ma aner) lau sin-nga danga
wambu ad. A6 bu wasom téy dan,
‘Am ndil’ goc i) oc ndi. Ma bu
wasOm téy dag, ‘Am mwer),’ goc iy
oc mer. Ma bu wasém téy aner
ngac akin) bu kom géy day, goc iy oc
koém.”

10Yisu g0 nngac batandé yom ma
hédaé, ma sém téy lau nar sénkuc
i) bu, “Yomandd wastm téy mac,
bu yéc lau Israel hory a6 gatap pac
si dan nay kép whin nanga gitbm
ngac Rom-nga dindec, nar sa dom.
11 Ang6! Lau daésam nar lau Is-
rael dom, nay oc sémer) akény nom
nabatiy) hor, ma sétap mwasiry atu
sa yéc undambé séwhiny Abraham,
Aisak ma Jakob. 12 Tiger lau Israel
daésam narg gauc gém bu sic waé
bu sénddc undambé, nary Anotd oc
émasuc jac su sénddc gamer nasec-
I)ga, ma sétar ti 1ho éysin pi dau.”

13 Yisu sém yom dinan téy lau
hor su, goc sOm téy ngac bata, “Am

Ih6 mbu ndi. A6 oc wakém am nem
ngac akin dinar ayham sa, tom am

kéy whin.” Ma téy ndoc dau dinar
gémbac hu ngac akiy dau siy, ma iy
Ijayham sa.

Yisu kém lau daésam nayham sa
(Mak 1:29-34; Luk 4:38-41)
14 Tigambu Yisu téy Pita ndé andu
gi ma gélic Pita lawawé gémbac lic

pandé atu ma yéc. 15 Yisu téy iy
gi ma kémasec in) amba, goc gémbac
hu iy siy. Ma iy tisa, ma ndé géy
danern-nga ma kéy téy Yisu.

16 Téy telha dinan ac gi sip su, goc
laumalac-nga sékdclau daésamnar)
njalau sac sémbo 1jac si aldm, nay sa
sétéy Yisu si. Ma iy gic atu yom,
goc nalau sac séhu lau dau sin, ma
i) kdm lau gémbac hor) nayham sa.

17 Naléy dau dinay yom nag
propet Aisaya sOm su narn dec
nandd sa. Mun-nga i) to yom pi
Mesaya bocdec bu:

Iy héc yac nery nawapac tu nem

yac sa-nga. [Ais 53:4]

Léy tankuc Yisu-nga
(Luk 9:57-62)

18 Téy béc day Yisu gélic lau
daésam sépgihi iy ahuc, goc sdm
téy ndé 7fngacsépomi bu sélom
bugicton ma sépi danga séndi. 19§
émasar) dau sémbo ma ké&dohon-
waga yomsu-nga dar mern ma sdm
tény i), “Kéddhobywaga, a6 bu wankuc
am, wawhip am watéy gamer
bocke nar) am oc ndi.” 20 Ma Yisu
0 ip ndé yom ma sém, “Giam pOom
si hocsuy yéc, ma mbac 1616c-nga
si naic yéc, tigen) tNamalac ndé Atu
dau ndé mala yéc béc-nga mba.”

21 Ma sépom dar sdm téy in, “P
Omdau, a6 bu wankuc am, magoc
gén pamata-fga a6 wandi wambo
wawhiy anerlau e afjsuhur) damar
su nan.” 22 Tigey) Yisu som, “Mbal!
Am bu gauc nem bu émkuc adg,
nar gény namata-nga. Tec lau baté
sépsuhur) lau baté.”

Yisu kém bu nampon timald

(Mak 4:35-41; Luk 8:22-25)
23Yisu s6m yom dinay su, goc pi
war) dag gi. Ma ir) ndé ngac-sépomi
Sépkuc ip ma sépi warn séwhin.
24 Sélac si, ma mbu puc atu ma
géli bu pampor) sa gic sip wapg, e
képin) bu war pac. Tiger Yisu yéc
béc yéc warg. 25 Dec sétéy in si,
séur) i) sa ma sésoém, “Pdmdau, nem

yac sa, bu yac oc dapac dandinar).”
26 Magoc Yisu sOm tén nac, “O mac
lau nan akény whiny gwalec. Tu
sake-nga mac atoc dadbm?” Goc ir
tisa ma sdm yom nanga téy mbu ti
bu pampor, ma gamer naney sa.
27Ma njac hor) séhédaé ma sésoém téy
dandji, “Ei! Iy ngac kainy) bocke? Bu
gén hoy sésoc in) ndé yom napu, ma
mbu ti bu séwhir).”

Yisu soc nalau sac su yéc ngac lu
(Mak 5:1-20; Luk 8:26-39)

28 Nac séhdc asé bugictor) nadanga
ma sésOc lau Gadala-njga si gamer
si. Ma yéc dindé ngac lu sésa akép
Om séh0-nga ma sétéy Yisu si. Inlu
ngac lu nay nalau sac sémbo inlu
1aldm, ma sékOm inlu séti ngac pom.
Ma bocdinay lau hory sétoc inlu
ma sémbo ahé inlu, ma inlu sénddc
Om séh0-nga napay. 29 Téy ndoc
inlu séhoOc asé Yisu, nar palau sac
nar sémbo inlu naldm, nary sémbwéc
bocdec bu, “O Anotd ndé Atu! Am
bu kdm sake téy yac? Témbu Anotd
ématdc yac-nga yéc doy yéc. Ma
bocke am kwahic dec mwen bu
kdm yac nayom?”

30 Boc toy) atu dar ser) géy sémbo
ahé gamern nar nac sélhac. 3! Goc
nalau sac séter) Yisu bu, “Am bu soc
yac su, nar kéy yac asip béc nalom.”
32 Ma in som téy nac, “Andi!” Goc
Séhu ngac lu dinar) sir) ma sésbc boc
nalobm si. Ma bOc hor sénti sésip
salic sac, sésip bugicton) naldém si,
ma bu kb nac sémbac ndu. 33 Lau
séyob bobc-nga sélic géy dau, goc
sélho sésa malac si, ma sic mir tép
lau malac-nga pi gény hor dinar, ma
pi gén nay Yisu kom tény ngac lu ti
nalau sac. 34 Ma lau malac-fjga hory
Sésa sétéy Yisu si, ma téy ndoc sélic
in), nay) sétey) in) bu hu nac si gamer
sin.

9

Yisu kém ngac bélin dan nayham sa
(Mak 2:3-12; Luk 5:17-26)

MATYU 9:12

1Goc Yisu pi war gi ma gic bugic-
toy) kic, ma téy in) ndé malac Kape-
naom gi. 2 Ma lau gamern dinan-
n)ga sémbalar) ngac bolin) dar) yéc sac
dan ma sétén Yisu si. I gélic bu
njac sékén whiy) in), dec sém téy ngac
bélin dau, “Aner balé, atac nayham
sa. Kwahic dec ad oc wasuc am
nem sac kwi.”

3 Kéd6hdnywaga yomsu-nga 1atd s
éng0 Yisu ndé yom dau, goc sésdm
téy dandi, “Ngac dé ndé yom sac
sambuc! Ano6td tigey gitdbm bu
suc sac kwi.” 4 Yisu kéyalé nac si
gauc, goc ndac nac, “Tu sake-nga
mac gauc gém yom sac yéc nem
naldbm? 5 Mac akéy whiny dom bu
aner 1aclai yéc bu wasdm téy ngac
dau bu, ‘A0 wasuc am nem sac
kwi.” Bocdinar a6 wasdm téy in) bu,
‘Tisa ma émséléy.” 6 Ma téy ndoc
mac alic bu aner) yom dinar njand6
sa, goc anyalé bu Anotd kéy naclai
téy Namalac ndé Atu yéc nom, bu
suc njamalac si sac kwi whin.” Goc
Yisu sdm tény ngac bolin bu, “Tisa ma
héc nem mbé sa, ma 1ho tény nem
andu ndi!” 7 Goc gac dau tisa ma
kolho tény ndé andu gi. 8 Ma lau
daésam nar sélic géy dau séhédaé
nandd, ma sémpiy) An6td nar kéy
naclai bocdinar tén namalac.

Yisu kégalém Matyu bu énkuc in
(Mak 2:13-17; Luk 5:27-32)
9Yisu késéléy gi ma gélicngac day
naé Matyu narn ndoc ndé mala koc
takis-nga. Ma in som téy in, “Emkuc
ao!” Goc Matyu tisa ma kékuc ix).

10 Tigambu Yisu gény gény ndoc
Matyu ndé andu paldm, ma lau
daésam sémer) ma ser) gén séndoc
séwhirn Yisu ti ndé ngacsénomi. Nac
lau sékodc takis-nga ti lau natd nay
lau Palésai sésam nac bu lau sac.
11 Ma lau Palésai njat6 sélic gén di-
nar), goc séndac i) ndé ngacsénomi
bocdec bu, “Tu sake-njga mac nem
kédbhdywaga gén génnddc whinlau
sac dindé?” 12 Yisu ngbd pac si
yom dau ma sém, “Lau nar sélic

dau bu gémbac mba, nar oc sénsalé
dokta dom, magoc lau ti gémbac oc
sépsalé dokta. 13 Gauc nem Anoto
ndé yom nar propet akwa dar to
yéc bocdec bu, ‘Géy atu nan ad atac
whin, nan bu mac tamwald lau, hoc
géléc domba hon nan mac bu andic
nduma akéy ti da, nan su.” Andi ma
akoc gauc pi yom dau e anyalé nahu
Napep. Bu a6 gamer bu wangalém
lau nar sélic dau bu lau gitén, nay
sa dom. A6 gamern bu wangalém
lau sac sa, bu sénem dau kwi ma
sésdc Anotd ndé goliy napu.”

Yao gén danen-nga-nga
(Mak 2:18-20; Luk 5:33-35)

14Ma Jon, Ngac Kéku Lau-njga ndé
sénomi njatd sétéy Yisu si ma séndac
in) bu, “Bocke dec yac ti lau Palésai
akén béc natd bu aner géy dom tu
gauc nem Andtd-nga, tiger) am nem
n)gacs€pomi ser) géy tdOm béc hon?”
15 Ma Yisu som tén nac, “Ngac nem
awhé-nga dayn bu éngalém lau sa
sémbo séwhiy) in tu séner) mwasin
nem awheé-nga, dec oc tom dom bu
séhu gén danen-nga sinp ma séndoc
ti naldm yawapac tén ndoc ngac dau
mbo whir nac. Mba! Ma bocdinar
aner gacsénomi sémbo séwhir) ao ti
atac nayham, ma séhu géy danep-
nga sir) dom. Tiger ndoc oc mer)
narg lau oc sékdc ad su yéc nac, ma
téy tém dinar) nac oc naldm fawapac
ma séykuc 1én dahu géy danen-nga
sin-nga.”

Yisu ndé yom gitom gén wakuc
(Mak 2:21-22; Luk 5:36-39)

16 Ma Yisu som, “Yac dasi po
wakuc pi nakwé akwa nar kic, nary
dom. Bu po wakuc oc hoc nakwé
akwa kic e tisac sambuc. 17 Ma tép
ndoc lau sémasar) wain wakuc, nary
sékéc sip boc namlic wain-rjga akwa
dom. Mba! Nac bu sékdm, goc wain
wakuc oc héc pamlic akwa kdc. Ma
wain oc wé ninga, ma namlic dau
oc tisac. Bocdinay lau sékéc wain

wakuc sip boc namlic wakuc, ma lu-
lu oc séyéc nayham.”

Yisu k6m awhé lu nayham sa
(Mak 5:21-43; Luk 8:40-56)

18 Yisu sém yom dinar) mbo, ma
ngac bata dan mer poyhaductéyiy
ma sOm, “Aner) atunwé kwahic dec
mbac ndu su, magoc am bu mwer)
ma kép amam sac ir), dec iry oc mbo
tali tiyham.” 19 Goc Yisu tisa ma iy
ti ndé yngacsénomi séwhirn ngac dau
Si.
20 Sépsélén sémbo, ma awhé dan
tigasuc in kalhac iy dombwé ma
kémasec i) ndé nakwé nadali. Awhé
dau hoc nawapac gém dac-nga napar
gitdm yala 12 su, dec 21 gauc gém
yéc dau bu, “A6 bu wamasec iy
ndé nakwé nambwa, dec oc kdm ad
payham sa tiyham.” 22 Yisu kac
dau kwi e gélic i), goc som, “Aner)
bawhé, atac pa su. Am nayham sa
tiyvham tu am nem kép whin aé-
nga.” Ma téy ndoc dau dinay awhé
dau ngayham sa.

23 Ma tigambu Yisu gi e hoc asé
ngac bata dau ndé andu, ma gélic
bu lau toy atu sémbo. Natd séyu
gasuc ma natd sétar ti nanta atu.
24 Goc sOm, “Alho su, bu bawhé dau
mbacndu dom. Iryyécbécnar yéc.”
Magoc njac sémbwac in). 25 Dec Yisu
s6m bu sésoc ac sésa séndi, goc sOc
gi kém bawhé sip amba, ma ir tisa.
26 Ma yom dau nawaé tiapa sambuc
yéc gamer) dinax).

Yisu kém ngac tapec lu nayham sa

27 Dinay su, goc Yisu késéléy
gi. Ma ngac tapec lu sénkuc iy
ma sémbwéc, “O tDawid ndé Atu,
tamwal6é alu!” 28 Magoc Yisu
késéléy gi soc andu day, dec pgac
lu dinarn sétéy iy si, ma if ndac,
“Amlu akéy whin bu aney paclai
yéc bu wakdm amlu yayham sa,
me mba?” Ma inlu sésdm, “Aéc,
POomdau!” 29 Goc Yisu kémasec inlu
tando, ma sém bu, “Tu amlu akéy

whirn a6-1ga, dec géy nay amlu an-
dac, nay oc nandd sa.” 30 Ma inlu
tando po asé. Goc Yisu gic yao iglu
bu sésdm gén dau nayom asé téy lau
dan dom. 31 Magoc inlu sésa si, ma
sékom i) ndé waé sa e tiapa gém
gamer) dinay ahuc.

Yisu kém ngac awha mba sém
yom asé
32 Nac sésa si ma lau natd sétéy
Yisu sémer). Nac sékdc gac day, nag
palau sac kom i) awha mba. 33 Yisu
socnalau sac sa awé gi su, goc awha
mba dau sém yom asé. Lau daésam
dinay sésery amba ma sésdm bu,
“Yac dalic géy dan bocdec yécIsrael
dom andd.” 34 Magoc lau Palésai
sésOm bu, “Inj kdc naclai yécrjalau sac
sinadau Sadar), dec tin njalausac su.”

Yisu tawald lau
35 Ma Yisu késélén golom-golom

malac atu ti sauy. Iy kédohoy lau
mbo 16m weé-nga, ma hoc nawaé
Nayham pi Anotd ndé golin asé. Ma
i kdm lau ti gémbac tidau-tidau
hor nayham sa.

36 Magoc téy ndoc in gélic lau
daésam nar sépkuc i, narn tawalo
nac. Nahu bu iy gélic nac sétdbm
domba narf si yngac yob nac-nga
mba, dec giam pOm sété yac salin-
salin napan. 37 Goc in) sOm téy ix
ndé ngacséyomi, “Géy nandd daésam
yéc 0m, magoc lau séndic andd
sa-nga daésam dom. 38 Bocdinarg
atery mbec téy 6m nadau bu énkin
lau gwelen-nga sésdc iy ndé 6m ma
séndic géy nandod sa.”

10

Yisu kéyalin faposel 12 sa
(Mak 3:16-19; Luk 6:12-16)
1Yisu ta i ndé ngac-sénomi 12
sétéy iy si, ma kép naclai téy nac
bu sésoc palau sac su yéc lau, ma
bu sékdm gémbac hon payham sa.
2 Aposel 12 dau si naé bocdec. Ngac
IJamata-jga if) Saimon nar) sésam bu
Pita, luin asi Andru, ma Sebedindé

MATYU 10:15

atu lu Jems lu Jon, 3 P ilip ma Ba-
tolomeas, Tomas ma fjgac koc takis-
nga Matyu, ma Alpayas ndé atu
Jems, Tadaus, 4 Saimon nar sésam
bu ‘Ngac fSelot,” ma Judas Iskeriot
nai tinambu hoc Yisu asé.

Yisu kékin aposel 12 sésa si bu
Sénem mété lau
(Mak 6:7-11; Luk 9:1-5)

5 Yisu kékin lau 12 dinan sésa
si bu sénem mété, ma gic yomsu
nac bocdec bu, “As6c lau apa tilau
tSamaria-nga si malac dar dom,
6 tiger) gén namata-nga atén domba
Israel-nga narg singa su, nan andi.
7 Anem mété ma asdm téy lau
bu An6t6 ndé goélin mern Kképiy
su. 8 Akdém lau gémbac nayham
sa, ma akom lau ti gémbac lep-
rasi namlic yawasi sa. Auyg lau
baté sétisa, ma asoc nalau sac su
yéc lau. Anotd kép paclai téy
mac 1adli mba, ma bocdinar anem
lau sa nambwa. 910 Ma tén ndoc
mac anséléy andi, nar gauc nem
wapa sen-nga dom. Ansélén amam
sawa, akdc mone dom, ampwic
talhi dom, akdc nakwé ad dadbm-nga
ti atapa dom, ma ahoc téc dom.
Naléy solop bu lau sélém lau narg
sem gweler) mété-fga ma sépuc ac
doy na géy dinar, nar) ti nac si nadli
0 gweler.

11 “Malac bocke mac bu asodc
andi, nany ansalé namalac ayham
nar toc Anétd sa napep, bu ambo
awhiy i e mac ahu malac dau
si. 12 Tép ndoc mac api i ndé
andu andi, nay) anem mbec ify ndé
lau na mbec yom mal6-nga. 13 Ma
nac lau dau bu lau gitéy, goc yom
mald oc yéc nac. Ma nac bu lau
gitéy dom, goc mac nem mbec yom
mald-nga oc gacgen yéc mac-nga.
14 Ma lau malac day bu sékdc mac
ti nem yom sa dom, goc ahu malac
me andu dinar sif) ma ator kop su
yéc gahim. 15 A wasém téy mac
bu téy Ano6td ndé béc ématdc lau-
nga, lau malac dinan-nga oc sétap

nagéy0 sac sambuc sa, hoc géléc
njagéy0 nar in) oc kéy téy lau Sodom
ti Gomora-nga téy tém rambu-nga,
nar su.”

Yisu ndé lau oc sétap kisa sa
(Mak 13:11-13; Luk 21:12-17)

16 “A 1gb su nan! A6 wargkin) mac
asa andi, atdbm domba narf sésip
giam pOm si gamer). Bocdinar) akoc
gauc napep ma akom nem gweler,
ma akdm mété nayham er) e lau dary
gitdom dom bu sépu mac. 17 Ayob
dadm téy lau nar sékéy whin ad
dom, bu pac oc sékéy mac atéy lau
sématOc yom-njga andi, ma séhi mac
n)a s yéc nac si 10m wé-nga. 18 Tu
mac ankuc ad-nga dec nac oc sékéy
mac alhac golinwaga ti kir) si ang6-
nga. Ndoc dinay ti mac nem ndoc
bu awhé anerj yom sa téylau atu-tu
dinarn, ma téy lau akéy gamer) hor,
nay whir). 19Ma téy ndoc sékdc mac
don, nany) ahégo dadm dom tu yom
asdm-nga. Anotd oc nem mac sa
tu asdm yom-nga. 20 Ma yom nar
mac bu asébm, nary mac nem yom
dom. Damam undambé-nga oc kéy
i) ndé Nalau puc mac doy, ma hoc
nem awham sa.

21 “Tépy ndoc nawapac-nga dinar,
lau narg sékény whin dom oc séhoc
si asidOwai sékéy whirn) ad-nga asé
bu séndic nac ndu, ma dambai oc
sékdm tén atui boc-dinary. Balékoc
oc séli dau sa téy damba ti dindai,
ma sékén nac séténlaubu séndicyac

ndu. 22 Ma lau sambob oc atac tec
mac tu ad-nga. Magoc asa nar bu

Ihac nanga ma hu ao6 siy) dom, narg
oc tap An6td ndé mwasin nem in
si-nga sa. 23 Ma lau bu sékép kisa
mac, goc ahu yac si malac siry ma
atép malac day andi. Yom rjand6 a6
wasOm tén mac! Mac nem gweler
anem mété nawaé nayham-nga yéc
malac Israel-nga hon oc pacndé
dom, e Namalac ndé Atu mers sa
tiawé.”

Lau nan sépkuc Yisu oc séhéc
nawapac gitém in dau
(Luk 6:40)

24 “Kwapuc dary oc hdc géléc
gwalam akwa nar) kédohor in, nay
dom. Ma ngac akin oc hoc géléc if
ndé nadau dom. 25 Kwapuc bu tém
ndé gwalam akwa ma ngac akiy
bu tbm ndé nadau, goc tom. Lau
sépu golowac nadau ad ma sésam ad
bu {Belsebal, ma bocdinar pac oc
sékdm téy yadau ndé lau mac, hoc
gélécsu.”

Atdc lau nom-nga dom
(Luk 12:2-7)

26 “Magoc atoc dadm tu lau narg
Sékén kisa mac-nga dom. Nahu bu
géy hoyn nay lau sem ahuc, me
yéc siyp dau, narn oc mer) sa tiaweé.
27 Yom nay a0 gasdm téy mac téy
Obwéc, nany asdm asé tén acsald,
ma yom nar ad gac yom sec téy
mac, nar) asdm tiatu alhac malac
16m. 28 Atdc lau narf bu séndic mac
ndu-nga dom, bu yac gitdm dom bu
Séser) mac gatdm su whirn. Atdclau
dom, magoc atéc An6tdé ma asdc
in papu. Bu mba, goc i gitdm bu
kén mac yamlic ti gatdom lu-lu sésip
lambwam séndi e séninga gacger.

29 “Akdc gauc pi mbac kecsocnar
lau sélic bu géy nambwa. Tigey
Ano6to gélic gén saury dinarg bu géy
njambwa dom, ma ir) bul6c dom, dec
daf oc ninga dom. 30-31 Bocdinar
ahégo dadm dom, bu Anotd tac
whiny mac hoc géléc mbac kecsoc
daésam su. I kéyalé mac e pi sa,
gitdm in) sé mac nem Kkéclaur hor sa
timala.”

Daséc Yisu ahuc dom
(Luk 12:8-9)

32 “Asa nar sOm asé yéc namalac
angbd-nga bu in) kéy whin ad, nar) ad
wasOm ir) ndé naé asé yéc Damar
undambé-nga angd-nga. 33 Tigey
asa nar séc i) ndé kéy whin ao-
nga ahuc yéc namalac angd-nga, nay
waséc i) ahuc yéc Damar) angb-nga
bocdinarg.”

Tankuc Yisu ti dah6c nawapac
(Luk 12:49-53; 14:26-27; 9:48)
34 “Gauc nem bu a6 gamern bu

wahé wamba lau dom. Mba! Tu
ao-nga dec lau oc séwhé dau koc

ma sékén kisa dau. 35 Tu ad-nga
dec damba lu atungac oc sékép
kisa dau, ma dinda lu atuwé, ma

lawawé akwa lulawawé wakuc oc
séképy kisa dau bocdinar. 36 Ngac

dag oc tap in ndé nacyo sa yéc in
dau ndé lau.

37 “Asa nar tac whin) damba me
dinda me atungac me atuwé hoc
géléc iy ndé atac whiy ad su, nay
oc tom dom bu ti aner dar. 38 Ma
asa narg tec bu hoc in ndé a gicso
dau™ ma égkuc ad, nay tom dom
bu ti aner dan bocdinar. 39 Lau
nar) takwé gép nom-nga naparn tu
puc nac si namlic doy-nga, nay oc
séninga. Magoc asa nar bu hu gép
nom-nga siy tu adé-nga, nan oc mbo
tali napar.

40 “Lau nar sékdc mac sa, narg
gitdm sékoc ad daur) sa, ma njac nay
sékOc a0 sa, nar sékdc Anotd nar
kékin ad gamer, nar sa. 41 Asa nay
toc aney propet dar sa, ma koc iy
sa tu iy ti propet gém ad anodny-nga,
narn Anétd oc kén nagéyd nayham
tén in gitdm in) kéy téy propet dau.
Ma asa narg toc namalac gitéy darg
sa, ma koc iy sa tu aner naé-nga,
nan Anotd oc kény nagéyd nayham
téy iy gitdbm in kéy téy ngac gitéy
dau. 42 Ma asa nar kom gén saurg
bocke bu nem lau narn sépkuc ao,
narj sa, tom ir) kéy bu nalhuc téy nac
sénOm, narn) Anétd oc éylhiy iy sin
dom. In oc kény nagéyd nayham téy
i yomandd.”

11
1 Yom hor dinagn Yisu sém tép
in ndé ngacsépomi 12 tu énddhody
nac-nga. Iy gic bata yom dau, goc
késélén golom-golom malac nary

séyéc gamer Galili-nga dinag, ma
gém mété ti kédohon lau.

Yisu sém yom pi Jon, Ngac Kéku
Lau-nga

(Luk 7:18-35)

2 Téy ndoc dinarg Jon, Ngac Kéku
Lau-nganddc gapocwald, ma inngbd
nawaé pi géy hoy nan Kilisi kém.
Bocdinay in kékiy in ndé sénomi
natd sétéy Yisu si, 3 ma séndac iy
bocdec bu, “Anéto gic bata téy yac
bu oc épkin Mesaya. Am dadm
dinarf, me yac oc akéy batarn ngac
dan tiyham?” 4 Yisu 6 yom ma
som, “Ambu andi ma asdm yom
téy Jon pi mété nay mac angd ad
gahoc asé, ma pi gén nar mac alic
a6 gakdm. 5 Lau tapec sélic gamer
tivham, lau bolin) séyséléy tiyham,
lau ti gémbac leprasi namlic yjawasi
sa, lau dangasur bic séngd yom,
lau baté sétisa, ma lau naldom sawa
sépgb nawaé nayham. 6 A ngd! Lau
nay atac lu-lu tu aé-nga dom, nar
oc sétap Anotd ndé mwasir sa.”

7Jon ndé sénomi sésa si, ma Yisu
sém yom pi Jon téy lau toy atu
nar sémbo séwhir ir). I ndac yac
bocdec bu, “Téy ndoc mac asa atéry
Jon yéc gamer) sawa a, dec gauc
gém bu atap pamalac kain bocke
sa? Mac bu alic ygac gauc ba-
balé gitdm gakoc naryg mbu kéwic,
a? & Mac asa a bu alic ngac dag
nar) soc nakwé fnayham, a? Mbal
Lau nay sésdc nakwé nayham, nar
sémbo gamer) nayham gitém ki si
andu. 9 Bocdinay a6 wandac mac,

mac asa a bu alic sake? Bu alic
propet dan? Yomandd! In propet

dan, ma i) hoc géléc propet hopg
su. 10 Propet akwa dar) to yom nar
Ano6to som tén Mesaya bocdec bu,
‘A0 wankin anen ngac ahen-nga mun
am, bu émasan am nem sen.” Y om
Pi ngac ahen-nga dau hégandy Jon
solop. 11 Yéc namalac nom-nga, dag
héc géléc Jon, Ngac Kéku Lau-nga su

* 10:38: Yisundé yom pi a gicso dau, nax nahu bu tamasar) daur tom béc hor) bu dahéc nandé ti
pawapac tu in-nga e tdm dambac ndu tém i) dau mbac ndu.

dom. Tigern) a6 wasOm yom 1jando
tén mac, bu lau hoy nay sémbo
Ano6toé ndé golin napu, lau tiwaé,
malauwaémbaboc-dinar, nay hoy
s€hoc géléc Jon su yéc Anotd angod-
nga.

1213 “Murn-nga, Moses ti propet
akwa-kwa séhoc yom asé gwanar
pi Anoté ndé golin. Ma nac si
yom 1jand0 sa dom, e Jon mer ma
gém mété bu Anotd ndé golin mer
képin. Téy ndoc Jon gic hu yom
dau e mer téy kwahic dec, Anoto
ndé golin késdwec gi tiatu, ma lau
daésam sékdm mwasac bu sésodc
Anotd ndé golin papu. 14 Anotd
gic bata bu éykin) propet dan muy
Mesaya, nar gitom propet Elaija.
Ma a6 wasOm téy mac bu yomando,
Jon i) propet dau dinar. Mac akéy
whirn yom dinar, me mba? 15 Mac
bu danamsur yéc, nafn) angd aney
yom!

16 “Lau tém dindec-nga nac lau
kain bocke? Nac sétdm balékoc nary
sékdoc whé sémbo malac 16m, narg
sétucdin) yac si silip natd ma sésOm,
17 “Téy ndoc nar yac ac or) bu daté
wé, nay mac atec. Ma téy ndoc
yac am wé dangibo-nga, nan mac
atec bu atan awhinp” 18 Ma lau
tém dindec-nga bocdinar). Jon mer
ma gén gén ti ndm gén nayham dom,
ma Sésdm bu nalau sac mbo in) ndé
nalom. 19 Ma Namalac ndé Atu mer
ndm ti gén geg I)ayham tlgen SésOdm
bu in ngac géy geéy ti ném wain
nawah0-nga, ma bu i hé silip téy
lau sac tilau sékdc takis-n) ga. Bocd-
inarf, mac lau tém dindec-nga atbm
balékoc narn sékdm td ayin napar.
Tigen) An6td ndé gauc hoc géléc géy
hoy, ma i) ndé lau séyyalé bu iy
ndé 1éy iy 1éy solop.”

Yisu sém yom pilau nan sem dau

kwidom
(Luk 10:13-15)

20 Téy dinay Yisu gic hu pu lau
nar sénddc malac natd. Nahu bu
in k 6m géy dald daésam yéc pac

angb-nga, tigen nac sem si naldom
kwi dom. 211y sém, “Oyaé mac lau
Korasin tilau Betsaida-nga. Mac ac
waé bu atap An6to ndé atac nandé
sa. Lau apa narg sénddc Taya ma
Saidon, nar bu sélic géy dald narg
a6 gakdm yéc mac andm-nga, dec
oc tOm sénem dau kwi wandéc su,
ma sénddc ti sétay) si sac. 22 Tigey
mac akdm dom, dec wasOm téy mac
bu téy ndoc Ano6td ématdc lau-nga,
nar iy oc kéy nagéyd sac sambuc
tén mac, hoc géléc nagéyo nar in oc
keg téy lau Taya ti Saidon-nga, nag

3 “Ma mac lau Kapenaom-nga.
Mac gauc gém bu Anot6 oc kdc mac
sa andOc undambé, a? A0 wasbm
mba! I oc émasuc mac su asip
lambwam andi. Lau Sodom bu
Sélic gén dald gitdbm mac alic su, dec
oc tdm séhu si sac sif) ma séndoc
njayham e kwahic dec. 24 A§ wasém
téy mac bu Ano6to oc kéy nagéyo sac
téy mac, hoc géléc nagéyo nar in oc
kéy téy lau Sodom-nga.”

Yisu képin Damba
(Luk 10:21-22)

25T ényndoc dinar Yisu tery mbec
ma som, “O Damar, undambé ti
nom nadau. A6 wampir) am bu am
tdc nem yom 1a-rjandd asé téy lau
nar sépgwinin dau, ma sin) kwi téy
lau nagy gauc gém bu nac lau tigauc
ma sényalé gén hor). 26 Aéc, Damar,
am kom bocdinar kékuc am dadém
nem atac whirn.”

27 Goc Yisu som, “Damar) kén géy
hor sip a6 amar. Lau dar sépyalé
Atu dom, Damba tawasé kéyalé iy).
Ma lau dar sényalé Damba dom,
tigen) in) ndé Atu kéyalé i), ma lau
nag Atudau atac whin bu téc iy asé
tén nac, nar séyyalé Damba.”

Yisu gém mald lau kwapac
28“Maclau hor narn ahdcyawapac
ma kwampac, narn atén ad amer,
ma a6 wakéy mac asé awham su.
29 Amen) ma akdém ad ner gweler
awhin a6, ma ad oc wandohody

mac. A0 ngac malé ma gatoc dauy
sa dom, ma mac oc atap malam
anwhar) dabm-1ga sa yéc ad. 30 Nahu
bu gweley nan mac akém awhiy
ad, nayg nadehe dom, ma a6 wakép
mac ah0c nawapac atu dom.”

12

Yisu in P6mdau béc Sabat-nga
(Mak 2:23-3:6; Luk 6:1-11)
1Téy tém dinarg nabéc tSabat-nga
day, nagy Yisu ti ndé ngacsénomi
Sépséléy sémbo lOcwha nay gic
Om wit-nga dan kic. Ma gép yo
ngacsépomi, dec sékdc wit yandd
ma ser). 2 Lau Palésai natd sélic,
goc sésOm téy iy, “Lic su nay. Am
nem njgacsénomi sékdc witjandd ma
yomsu gic yao bu dakom gweler
kaiy dinar téy béc Sabat-nga dom.”
3 Goc Yisu 6 nac si yom ma som,
“Gauc nem yom nar séto yéc, pi
géynar Kin) Dawid ti ndé lau sékém
tén ndoc gén yo nac. Mac asam su,

me? 4 Dawid soc Anotd ndé andu
gi, ma koc bolom dabuy narg lau

Sékén ti da, nan Moses kéy yao bu
dabupgsiga tawasé séner, ma lau
bambaliny séner) dom. Ma Dawid
ti ndé lau sey, magoc lau day
séngOlin yom pi Dawid ma sés6m
bu iy kégili yomsu lec dom.

5 “Ma géy darg tiyham, nar mac
asam su yéc Moses ndé yomsu.
Tén béc Sabat-nga horn dabuysiga
sékom gweler) yéc 16m dabuy, ma
gweler) dinan kégili yomsu Sabat-
nga. Magoc lau séngblin) yom pipac
dom.

6“A 6 wasOm téy mac, bu gweleq
narg a6 gamer tu wakdm-nga, nag
hoc géléc sakin 10m dabun-nga hory
su. 7 Séto Andtd ndé yom yéc
bocdec, ‘Géy atu nan aé atac whin,
nan héc géléc mac nem da hon su,
nan bu mac tamwald lau.’ Mac
anyalé yom dau npahu dom. Mac
bu apyalé, dec gitdbm dom bu mac
angolin yom pi lau nar sékdm gép
so day dom. & Bu Namalac ndé Atu

in) géy horq nadau, ma if) Pdmdau béc
Sabat-njga whirn.”

Yisu kom ngac amba balé nayham
sa tén béc Sabat-nga
(Mak 3:1-6; Luk 6:6-11)
9Yisu késéléy gi, ma sOc nac silom
wé-nga gi. 10 Ma yéc dinarg, ngac
amba tibalé dan ndoc. Lau Palésai
sépsalé yom tu séngblin pi Yisu-
nga, goc séndac iy, “Yac bu dakdém
pamalac dafn pamlic yayham sa téy
béc Sabat-nga, oc tapgili yomsu
Sabat-nga, me mba?” 11 Ma Yisu
sOm téy nac, “Mac nem domba day,
bu pery sip sé aldom téy béc Sabat-
n)ga, nar) mac oc akom sake? Mac
oc akdc sa. 12 Aéc! Ma namalac
séhoc géléc domba su! Bocdinar
yac bu dakém nayham ma danem
lau sa tén béc Sabat-nga, oc daso
yomsu Sabat-nga dom.” 13 Goc Yisu
sOm téy ngac dau, “Ematdc amam!”
Ma in) kémat6c amba, ma amba dau
Nayham sa tiyham, gitdm iy amba
dangga. 14 Tigeny lau Palésai sésa
si ma sem yomgaldm pi 1én séndic
Yisu ndu-nga.

Yisu in Anoto ndé Ngac Akin

15 Yisu kéyalé lau Palésai si gauc,
goc hu gamerq dinay sin. Lau
daésam sépkuc in, ma i) kbm nac
si gémbac hor nayham sa. 16 Tigey
i) gic yao bu sésdm in nahu asé
dom. 17 Naléy dinay yom napg
propet Aisaya soOm pi Mesaya muy)
su, nar 1ando sa. Yom dau séto yéc

bocdec bu:
18 Alic anery ngac akin dindec,

nay aod kayalin i sa. A0
atac whin in kéléc, ma aneq
naldom tisambuc i. Wakéy
anery Nalau nem iy ahuc, ma
in) oc hoc yom gitén matdc-nga
asé téy lau akén gamern nom-
nga hon.

19 Iy oc sdm yom tac nandé-nga
me mbwéc nanga dom. Ma lau
dan oc sépgd in whasuy yéc
malac 16m dom.

20 Gakoc timdec iy oc pdy dulu

dom, ma ya nawé nar tisaun,

. * .
nas iy oc yu ndu dom.” Ma iy
oc kom bocdinarg e nditdm iy
ndé yom gitéy matdc-nga nem
nom sambuc ahuc.

21 Ma lau akép gamer) nom-nga
hony oc sékén bata bu Anotd
nem nac si tu iy) ndé naé-nga.
[Ais 42:1-4]

Yisu ndé naclai nahu
(Mak 3:23-27; Luk 11:14-22)

22 Téy tém dinarg lau séwé ngac
day nay pnalau sac kom ir tando t
ipec ma awha mba, nar) sétéy Yisu
sémer). Yisu soc nalau sac dinay su,
goc kdm ngac dau nayham sa, ma
i) gélic gamery ma sém yom asé.
23 Lau hor) séhédaé tu Yisu-nga, ma
sésdm, “Mboe tDawid ndé Atu ig
ngac dau dec, me?” 24 Tigey lau
Palésai séygd njawaé, dec sépu Yisu
ma sésom, “Iyj kdc naclai yéc nalau
sac si nadau fBelsebal, dec iny soc
nalau sac su.” 25 Yisu kéyalé pac
si gauc, ma sém, “Lau gamer) dar,
me malac dar, me goldwac darg, bu
séwhé dau koc, dec nac oc sélhac
nanga dom, ma njac si nacyo oc séku
nac dulu. 26 Ma Sadar boc-dinar.
In) bu soc dau ndé nalau sac su, dec
in) kéy kisa dau, ma ir) ndé naclai oc
ninga.

27 “Mac asdm bu ad gakoc naclai
yéc Belsebal, dec gasoc nalau sac
su. Ma bocke? Mac nem sénomi
nar) sésoc njalau sac séwhir, nary mac
angodlin yom dau pi nac whiy, a?
Nac oc sélic mac nem yom bu so
ma sématdc mac! 28 Tiger a0 gasoc
njalau sac ja Nalau Dabur ndé naclai,
dec afnyalé bu An6td ndé naclai bu
nem golin gén horn, naryhdc asé mac
su.

29 “Ngac dar oc sdc njgac tilicwalo
atu dan ndé andu ma éngaho in ndé

wapa su nalén bocke? Géy namata-
nga in s6 ngac dau don, goc koc iy
ndé wapa su. Ma Saday iy gitbm
ngac ti licwald atu.

30 “Asa nar kalhac whiry a6 dom,
nar ti aney nacyo. Ma asa nar gic
lau sa sétén a0 sémen dom, nar
soc mac su yéc ad. 31 Tu dinag-
nga a0 wasOm tén mac bu namalac
nar kac ndé nalém kwi ma hu ndé
sac sin, nar) Anotd oc suc i) ndé
sac ti yom sac-sac hory kwi. Tigey
yom sac nar fjamalac day bu som pi
Nalau Dabuy, nar Anotd oc suc kwi
dom.T 32 Asanan bu sém yom sac pi
Namalac ndé Atu, tiger) tinambu kac
ndé naldm kwi, narn Anétd oc suc
in ndé sac kwi. Magoc asa nar bu
som yom sac pi Nalau Dabuy, nay
Ano6to oc suc in ndé sac kwi téy tém
dindec-nga dom, ma téy tém nambu-
nga dom bocdinar).”

Lau si mété whé nac sa bu nayham

me sac
(Luk 6:43-45)

33 Ma Yisu som, “A payham sem
nandd nayham. Ma a sac sem rjandd
sac. Dalic a nand6, dec tanyalé a
bu nayham me sac. 34 Mac lau sac
atbm mboc patui! Mac atdbm bu
asOm yom payham dary dom! Bu
lau sésom yom kékuc gauc ti mété
nan hoc nac si além ahuc. 35 Gauc
ti mété nayham hoéc lau nayham si
naldm ahuc, dec sésém yom njayham.
Ma gauc ti mété sac hoc lau sac
si yaldém ahuc, dec sésdm yom sac.
36 A0 wasdm yom nandd tép mac.
Tinambu Anétd oc ématbc lau pi
yom sac ti yom rjambwa hor nan nac
sésoOm. 37 Lau nar si yom nayham,
narn in oc sam pac bu lau gitéy,
magoc Ijac nas si yom sac, nar oc
Sétap ir) ndé matoc sa.”

Lau séndac Yisu bu kém gén dalo
(Luk 11:29-32)

* 12:20: Yom pi gakoc timdec ma ya nawé narn mbac, nar hégandy lau nay sékéy whin nanga

dom.

12:31: Lau Palésai sésdm bu Yisu kdc naclai yéc Sadar ndé ma soc nalau sac su, ma Yisu

toc asé bu yom dau gitdm yom sac sambuc nar) sésdm pi Nalau Dabur.

38 Goc lau Palésai ti kéd6hon-waga
yomsu-njga natd sésOm téy Yisu,
“Kédodhonwaga, yac bu alic am kém
gén dald atu bu whé nem nahu
sa.” 39 Ma Yisu s6m, “Mac lau
tém dindec-nga, mac lau sac nay
apuc domwém Anétd, ma asa nem
1éy bambaliy gitdbm lau mockain-
nga. Mac andac bu alic géy dalo,
magoc Anoto oc kéy géy dald tigey
tén mac alic, tom gén dald nar iy
kom pi propet Jona. 40Jona mbo i
atu naldm gitdm acsald to ti Obweéc
t6. Ma bocdinan Namalac ndé Atu
oc yéc nom paldm nditdbm acsald
to ti Obwéc t6. 4! Téy ndoc Jona
gém mété lau Ninewa, nar sékac
si naldbm kwi. Ma pgac nay hoc
géléc Jona su dec mbo, tigery mac
am daém kwi dom. Tu dinan-nga
téy bé&c matdc-nga, lau Ninewa oc
sétisa akép lau baté séwhir mac lau
tém dindec-nga, ma nac oc séhoc
mac nem sac asé. 42 Munnga, Kwin
Siba-ngat késélén ser balin) bu ngo
Kiny Solomon ndé yom ti gauc atu.
Ma kwahic dec ngac nan hoc géléc
Solomon su, nay) mbo dec. Magoc
mac akéy danam if) dom. Tu dinag-
)ga, téy béc matdc-nga, Kwin dau oc
tisa whin) mac lau tém dindec-nga,
ma hoc mac nem sac asé.”

Nalau sac sépsalé mala nan yéc
nambwa
(Luk 11:24-26)

43 “Téy ndoc nalau sac dar sa yéc
Damalac day, nan gitdm in kégihi
mbo gamer sawa ma késalé mala
épwhan dau-nga. Tigen téy ndoc
i tap sa dom, 44 nay if oc sém
téy dau, ‘A6 wambu wandi was6c
andu nay a6 gahu siry su.” Ma iy oc
mbu ndi ma tap sa bu namalac dau
ndé naldm yéc nambwa, gitobm andu
nar sémasal) fjawasi sa. 43 Dec in) oc
sa ndi, wé 1 alau 7 narj sac sambuc
SéhOc géléc in su, nary sémer), ma

21

hor) séséc namalac dau ndé naldom
séndi, ma sémbo dinar. Bocdinarg
Nawapac har tap pamalac dau sa,
nar hoéc géléc nawapac namata-fga-
nga su. Ma naléy tigery mac lau sac
tém dindec-1ga, oc atap njawapac atu
sa téy tém yambu-nga.”

Yisu dinda ti asii
(Mak 3:31-35; Luk 8:19-21)

46 Lau daésam sémbo andu darg
séwhin Yisu téy ndocin) som yom di-
nar) mbo, ma irj dinda ti asii sémer)
Sélhac awé, ma bu sésdm yom téy
inp. 47 Goc namalac darn kén pawaé
téy in) ma som, “Am dinam ti asimi
Sélhac awé ma bu sésdm yom téy
am.” 48 Magoc Yisu 6 yom ma som,
“Aner) dinarf asa, ma asiyi nac lau
asa?” 49 Goc in tdc amba téy ndé
ngacsépomi, ma sdm, “A6 dinay ti
asipi dau dindec. 39 Bu lau narg
danga wambu Damar undambé-
nga ndé yom, narn nac ad asiyi ti
lhunwéi ma dinani.”

13

Yom gélin pingac kébalip wit nawhé
(Mak 4:1-9; Luk 8:4-8)

1Tén béc dinay Yisu hu andu sin
ma sa gi nddc Bugictoy Galili-nga
namaké. 2 Ma lau daésam sékac sa
séngihi if) ahuc e asawa mbasi. Tu
dinan-nga dec iy pi gi ndéc wapg
daf nar poc képin) bad. Malau horg
dinarn sélhac bad. 3 Goc Yisu som
yom golin) daésam téy pac. I sdm
yom goliny dar bocdec bu, “Ngac
dan sa gi bu émbalip wit nawhé yéc
inp ndé 6m. 4 Ma téy ndoc in kébalip
géy dau, nar natd séper) sésip ser,
dec mbac sémer) ma sey su. 5 Ma
njawhé natd séper) sésip gamer hoc-
hoc, nan nom yagec sac hoc nahd
nambwa. Nawhé dau sésip nom
naldom gacger) si dom, dec sépo sépi
sémer) njagahd. 8 Magoc tinambu ac
pec nagatdbm ma gém bolin. Nahu

i 12:42: Matyu to yom pi Kwin akéy gamer) napu-nga (South). Yom dau hégandy Kwin Siba-nga,
narn ndé mir séto yéc 1 Kin) 10:1-13. Kwahic dec dasam gamer Siba-nga bu ‘Arabia.’

bu nom rjayham mba tu njawakac sip
ndi-nga. 7 Ma wit awhé nat6 séperq
sésip kwar ti nakwa ralém, magoc
tén ndoc sépo sépi sémer), nan kwarg
pi whin e yan ndu. 8 Ma natd
sépen) sésip nom nayham ma sépo
Sépi nayham e sem 1jand6. Natd sem
nand6 30, ma njatd sem 60 ma ratd
sem 1jand6 100. 9 Asa bu dangasur)
yéc, naf 1gbd aner) yom.”

Yom gélin nahu
(Mak 4:10-12; Luk 8:9-10)

10 Tinambu Yisu ndé ngac-sénomi
Sétigasuc if) ma séndac, “Tu sake-nga
am sOm yom téy lau na yom golin?”
11 Ma in 6 yom ma sém, “Anoto ndé
golin naléy nahu sip palom gi. Iy
kéyalin) mac sa bu anyalé nahu dau,
magoc lau nar) sékén whir aé dom,
narg oc tom dom bu sépyalé. 12 Asa
nar kdc Anoté ndé yom sa sip ndé
naldm e tid6n, nany Anotd oc kép
gauc tén in énléc, e in) ényalé yom
dau timala er). Magoc asa nay yom
dau tidoy i) dom, nary) Anotd oc kdc
gép hoy su yéc in. 13 Tu dinap-nga
ad wasbm yom téplaunayom golin.
Nac sélic génnapar, tlger] nacsigauc
sa dom, ma nac séngd yom 1apar),
tigen nac sényalé nahu dom. 14 Yom
nar) propet Aisaya hoc asé murj su,
narn dec nandd sa. Yom dau yéc
bocdec bu:

Nac sépgd anern yom napar,
magoc sépyalé nahu dom. Ma
sélic gén nay ad gakdm nary
N)apal), tiger nac sigauc sa dom.

15 Lau dau si naldém nadandi. Nac
si dangasur) hoc ahuc, ma nac
sépdc si tandd ahuc. Bu boc-
dinay dom, dec oc tom bu
tando sélic ma dangasur) séngo,
ma sépyalé a6 tidéy yéc pac si
1aldm e sénem dau kwi, ma a6
wakom nac nayhamsa.”  [Ais
6:9-10]

16 Ma Yisu som téy ngacsépomi,
“A6 wampiny mac nem tandm ti
danamsur), bu mac alic géy atu-tu
narf) a6 gakom, ti angd aney yom.

17 A6 wasdm yom nandd tén mac
bu propet ti lau gitén daésam nay
sémbo mur su, nar sékép bata bu
Sélic géy nan mac alic su, magoc
sélic dom. Ma sékéy bata bu séngb
yom nar) mac ango su, tiger) séngd
dom.”

Yisu whé yom gélin wit nawhé-nga
nahu sa
(Mak 4:13-20; Luk 8:11-15)

18 Ma Yisu som, “Dec akéy dafam
ma wawhé yom golin ngac kébalip
wit nawhé-nga sa. 19 Yom pi nawhé
nar séper sésip ser, narn hégandy
lau nay séngd yom pi Anété ndé
golin, magoc séyyalé yahu dom.
Bocdinan Sadary dau mer kégaho
yom dau su yéc njac si naldm. 20 Ma
yom pi nawhé nar séper sésip
gamen hoc-hoc, nay hégan6y lau
nan sépygd Andtd ndé yom, ma
Sékoc sa nagahd ma ti atac yayham.
21 Magoc tdm nawhé dinar jawakac
sip gi dom, nar yom dau tidoy yéc
lau dinay si paldm dom. Sélhac
Nasawa saui), tiger téy ndoc sétap
nawapac sa me lau sékén kisa pac
tu An6td ndé yom-1ga, nar séhu si
sékép whiy sin nagahd en. 22 Ma
yom pinawhé nar séper sésip kwar)
ti pakwa paldm, nay hégandy lau
nar séngbd Anotd ndé yom, magoc
yom dau gém nandd yécyac sinaldm
dom. Nahu bu nac séhégo dau pi
gén nom-nga napar, ma sésa léy
atac whin mone-nga e géy kain
dinan kém Anotdo ndé yom ahuc.
23Ma yom pinawhé narn séper) sésip
nom jayham ma sem 1jand6 30, me
60, me 100, nar) hégandy lau narg
sépgd yom ma sépyalé njahu, ma sem
nand6 daésam.”

Yom goélin pi waho
24Yisu som yom golin dar tiyham
bocdec bu, “A6 bu wawhé Anétd
ndé golin sa naléy bocdec. Ngac
darn kébalip wit nawhé nayham sip
ndé 6m. 25 Magoc téy ndoc lau
séyéc béc, nay i) ndé nacyo men,

ma kébalip waho jawhé sip 6m dau
whirn wit nawhé nayham, goc kélho
gi. 26 Tigambu wit nawhé po pi
mer), ma téy ndoc andd sa, nay lau
sélic bu waho pi men whir. 27 Goc
Om 1radau ndé lau akir sétéy iy si
ma sésom, ‘Nadau, yac alic bu am
kébalip nawhé nayham sip nem 6m.
Magoc waho dec mery akéy nde?”’
28 Ma i) 6 yom ma sOm, ‘Nacyo dar
kdém gén dau’ Ma séndac iy, ‘Am
tac whir bu yac asa andi ayé waho
dau sa, me?’ 29 Ma in som, ‘Mbal!
Bu mboe mac ayé wahd ma apuc
wit sa whin. 30 Atec lu-lu sélhac
séwhin dau ma sétiatu e ndoc séndic
g€y nando sa-nga. Téy dinay aod oc
wasOm téy lau séndic gén nando sa-
nga bu séndic waho sa muy, goc
sékic doy ma sékéy pi ya ndi. Ma
tinambu séndic wit 5jandd sa pi aner
andu géy pandd-nga.’ ”

Yom gélin pi géy nawhé saun
(Mak 4:31-32; Luk 13:18-19)

31 Ma in) sém yom golin) dar téy
nac bocdec, “Ano6td ndé golin gitdm
a soc nawhé, nag ngac dar so sip in
ndé 6m. 32 Nawhé dau in gén saun-
téc, tigey tinambu oc po pi mex e ti
a atu hoc géléc gén 6m-nga hoy, ma
mbacl6l6c-nga oc sémer) séhé sinaic
yéc nasangac.”

Yom golin pi yist
(Luk 13:20-21)

33 Ma inp som yom golin day
tiyham bocdec, “Ané6té ndé goliy
gitbm yist, nary) awhé darn kéy sip
plawaloy atu dary ma kégalur) e kdm
plawa hor suy.”

Yisu sém yom golin daésam
(Mak 4:33-34)
34Yom hor nay Yisu sém téy lau
tor) atu dinap, nayg i) sOm na yom
golin nambwa. Ma ir) sOm yom naléy
dar dom. 35 Ma boc-dinar propet
ndé yom bocdec nando6 sa:
A6 wasOm aner yom na yom
golin, ma géy nar yéc sin) dau
téy tém Anodtd kéy undambé ti

nom e mei), nary kwahic dec
wasOm aseé. [BW 78:2]

Yom gélin wahé-nga nahu

36 Goc Yisu hu lau horg sin ma
s6c andu gi. Ma in ndé ngacsénomi
Sétéy in si ma séndac, “Gitdm bu am
whé yom goliy wahoé-nga nahu sa
téy yac?” 37 Ma Yisu sOm, “Ngac narg
kébalip awhé njayham, nar) Namalac
ndé Atu. 38 Ma if) ndé 6m, nay) nom
sambuc lec. Yom pi nawhé ayham
héganody lau naf sémbo An6td ndé
g0lin) napu, ma waho hégandn nalau
sac si nadau ndé lau. 39 Ma pacyo
nar kébalipwaho nawhé, nar Sadary
dau. Ndoc séndic gép pandd sa-
n)ga, nar) tom béc nambu-nga, ma lau
séndic gén nandd sa-nga, nay Anotd
ndé ayela. 40 Tény béc nambu-nga, lau
sac oc sésip ya atunaldom séndi, njaléy
tigen) tobm waho nay lau sic sa ma
sékép piya gi. 41 Namalac ndé Atu oc
épkin) ndé anela, manac oc sékdc géy
1étdm-1ga tilau hor nar sékdm sac,
naz su yéc Anoto ndeé lau. 42Ma nac
oc sémbalin) nac sésip ya atu naldm
séndi, ma yac oc sétayy atu ti 1ho
éysiy pi dau. 43 Téy dinar lau gitéy
sipawasi ti yawé oc po gamer) gitdm
ac, yéc nac si Damba ndé gamer
undambé-nga. Mac bu danamsuy
yéc, nar angd aner) yom.”

Yom gélin lu pi An6t6 ndé golin

44 “Anotd ndé golin namwasin
gitdbm awa nayham and6 darn nary
yéc sifp dau yéc nom darn naldom.
Namalac nary tap awa dau sa, nar
oc siny kwi tiyham, ma 1ho ndi ti
atac nayham atu ma kénp ndé géy
hor) téy lau sénemlhi, goc nemlhi
nom dinar bu kéc awa dau sa.

4546 “Ma Anotd ndé golip
Damwasin) gitbm yac napa 1adli atu.
Ngac tidulu géy-nga narn késalé yac
Dapa IJayham tu émasar) goloy-1ga,
nar bu tap yac papa rayham andoé
dau sa, dec irj oc 1hé ndi ma kéy
ndé gén hoy téy lau sénemlhi, goc
nemlhi yac nayham dau.”

Yom gélin pi wasan

47-48 “M a yom golin) day tiyham.
Naléy nan) Anoto kégalém lau sa bu
S émbo ir) ndé golin napu, nax gitdm
wasar) nar) lau sékép sip gwéc, ma
1 tidau-tidau sésip wasar) dau si e
menhu. Goc lau séhé sa pi bad gi.
Ma sénddc sic ma sényalin) i jayham-
nayham sa sip dalu, ma i sac-sac,
narn sémbalin) singa. 49 Ma naléy
tiger tén béc nambu-nga, anela oc
sémer) ma séwhé lau sac ti lau gitép
koc. 30 Nac oc sémbalin) lau sac sésip
ya atu naldm séndi, ma rjac oc sétar
tilho éysiy pidau.”

Awa akwa ma awa wakuc

51Yisu gic bata yom dinarn, goc
ndac i ndé ngacséyomi, “Mac
anyalé aner) yom hory dindec nahu,
me mba?” Ma séldc, “Aéc.” 52 Goc
in som téy pac, “KédohOypwaga
yomsu-njga nar sépyalé An6t6 ndé
golin nahu tidoéy whin, narn sétdbm
bu séwhé yom akwa sa tén lau, ma
yom wakuc whiy. Ma bocdinay
nac sétdm andu nadau day nar gic
awa daésam sa, dec toc awa akwa ti
awa wakuc asé téy lau.”

Yisu ndé lau sékéc in sa dom
(Mak 6:1-6; Luk 4:16-30)

53Yisu sOm yom golin) hory dinay
pacndé, goc hu gamer dinay siy.
54 Iy mbu téy i ndé malachu gi,
ma kéddhoy lau mbo yac silom weé-
nga. Dec nac séhédaé ma séndac
dandi, “Ei! Gauc nayham ti yaclai
bu kém gén dald atu-tu, nay ngac
dec tap sa yéc nde? 551y k apenta
ndé atu! I dinda i) Maria, ma iy
asii Jems, Josep, Saimon, ma Judas.
56 Ma i) ndé lhuwéi sémbo séwhir
yac. Bocdinay géy hoy dindec iy
koc sa yéc nde?” 57 Ma pac atac lu-
lu tu in-nga. Magoc Yisu som téy
nac, “Lau hor sétoc propet day sa,
tigen yéc propet dau ndé malachu,
iy dau ndé lau sétoc in) sa dom.”
58 Ma tu rjac sékéy whir i dom-nga,
dec in) kdm géy dald atu-tu daésam
yéc nac si gamer) dom.

Herod Antipas 196 nawaé pi Yisu
(Mak 6:14-16; Luk 9:7-9)

1 Téy ndoc dinay fHerod, nary
gém golin gamer Galili-nga, nay
ngbd nawaé piYisu. 2Main sdmténin
ndélau akir bu, “Ngac dé mboe Jon,
Ngac Kéku Lau-nga narg tisa akéy
lau baté-nga. Ma tu dinagn-nga iy
koc paclai bu kom gén dald atu-tu
dinag.”

Herod gic Jon, Ngac Kéku Lau-nga
ndu namin
(Mak 6:17-29)

3-4 Mun-nga, Herod gém iy ndé
asi Pilip ndé awhé Herodias ti ndé
awheé, dec Jon sOm téy in), “Am kom
gén so sambuc.” Tu dinan-nga
Herod kékiny ndé lau bu sékdc Jon
don ma sékén i nddc gapocwald.
5 Herod tac whin bu ndic Jon ndu,
tigen in toc lau daésam nar sélic
Jon bu propet dan. 6 Téy ndoc
dan séndé mwasinyy tu Herod ndé
béc dinda kéc in-nga, ma Herodias
atuweé té wé yéc mwasin daunjaldom.
Herod gélic ma tacjayhamatu, 7dec
inn kématiny yom téy i) ma sOm,
“Yomand6 a6 wasbm tén am. Gép
bocke am bu tac whir nar sém, ma
a6 oc wakén tép am.” 8 Goc bawhé
dau sa gi gélic dinda Herodias. Iy
dinda tec Jon, dec som téy bawhé
bu ndac Herod bocdec bu, “Aj tac
whirn buam tim Jon, Ngac Kéku Lau-
nga ndé kachu kic, ma kéy i) ndé
1)ag0ldy sip pele day ma kéy téy ag,
bu walic pi tan6y bu i) mbac ndu
nandd.” 9 Téy ndoc Herod ngd yom
dinay, in ndé naldm yawapac atu.
Tiger tu i) kématir) yom yéclauhor
angd-nga, dec in) sdm téy in) ndé lau
sin-nga bu sékdm tOm bawhé dau
ter. 10 Iy kékin nac séséc gapoc-
wald si, ma sétim Jon ndé kachu
kic. 11 Ma sékén rjagbloy sip pele
dan, ma sékdc sémer) ma sékéy téy
bawhé. Goc bawhé dau koéc sa gi
kéy téy dinda gélic. 12 Tinambu Jon

ndé sépomi sémer) sékdc i1 namlay
sa ma si sénsuhur). Goc sétéy Yisu si
ma sic miy) téy in.

Yisu g616m lau 5,000
(Mak 6:32-44; Luk 9:10-17; Jon
6:1-15)

13Tép ndoc Yisu ngd nawaé piJon,
nar in) pi war) dag gi bu pi bugictory
nadanga, ma lho téyn gamern sawa
dayn ndimambo tawasé. Magoclau
malac-njga séngd nawaé bu iy piwang
dau gi, ma daésam séwé sémbo bad
ma sépkuc i). 14 Téy ndoc Yisu soc
bad gi, nary gélic lau daésam dinay
ma tawald nac. Ma if) kdm nac si
gémbac nayham sa.

15 Téy telha, képin bu ac ndi sip,
goc ngacséyomi sétéy ir) sémer) ma
sésOm, “Gamer) dec gamey sawa,
ma ac gi su. Kép lau sélhd sétéy
malac séndi bu sénemlhi si gép
séner-nga.” 16 Magoc Yisu som,
“Mba! Oc tdbm bu séner) géy yéc dec.
Mac dadém akéy gép téy yac séner.”
17 Ma sésdom, “Yac oc akdm paléy
nde, bu yac mba bolom amarndar
ma i lu solop dec yéc.” 18 Goc iy
sOm, “AkoOc géy dau sa amer).” 19 Ma
ir) sdm téy lau bu sénddc sic sénddc
kway). I kdc bolom amardan ma
1lu, tatac undambé goc gém mbec
ma pd bolom koc-kbc. Ma in kéy
tén ngacséyomi, ma sic sam téy lau.
20 Nac hory sey gitdbm, ma ngac-
séyomi sic gén nadélé sa sip gatop
12 e menhu. 21 Launan ser) géy dau,
nar) silaungac nanamba gitdm 5,000.

Ma lauwheé ti balékoc daésam sémbo
séwhir).

Yisu késélén mbo bu nah6
(Mak 6:45-52; Jon 6:16-21)

22 Dinay su, goc Yisu kékin ndé
ngacsépomi Sépi war bu sémuy) iy
sémbu sépi bugictor) yadanga séndi.
Ma iy dau gacgeny mbo, bu kéy lau
sélhd séndi. 23 Sélhd si su, goc i pi
16c tawasé gi bu tery mbec. Nasec sa,
ma if tawasé mbo. 24 Magoc war

dau sa awé tibaliy gi su, ma mbu
njadinda géli bu sa e gic sip war.

25 Tén Obwéc 16m, Yisu késéléy
mbo bu nahd téy nac gi. 26 Magoc
téy ndoc ngacsénomi sélic ir) késéléy
mbo bu nahd, nayn sétéc dau ti
sémbwéc, ma sésom, “Eé! Nalau
dap!” 27 Goc Yisu sOm tény nac,
“Atdoc dadm dom! Naldm péy don,
bu a6 daur dec.” 28 Goc Pita s6m,
“POmdau, bu am dadm dinay, narg
goc sOm ad wanséléy wambo bu
1ah6 watéy am waloc.” 29 Ma Yisu
sém, “Mwen!” Goc Pita sip yéc
war), ma késéléy mbo bu naho téy
in gi. 30 Magoc mbu nadinda kém
in t6c dau atu ma i) kwé bu soloy
tigen. Goc iy mbwéc, “POmdau, nem
ad sa!” 31 Nagahd Yisu kématdc
amba gi, hé i sa ma s6m, “O am
ngac kéy whin babalé-nga. Bocke
ma am atac lu-lu tu aner naclai-
nga?” 32 Goc inlu sépi war si, ma
mbu timald. 33 Ma 1jgacsépomi nar
sénddc war) sépOn haduc ma sémpir
in) ma sésdom, “Yomando, am Ano6to
ndé Atu!”

Yisu gém lau gémbac sa yéc malac
Genesaret
(Mak 6:53-56; Jon 6:22-25)

34 Sélac war si e sésdc bad
yéc malac Genesaret. 35 Ma téy
ndoc lau malac-nga sélic bu Yisu
mer), narn sékén nawaé tény gamer
namaké-nga hon, ma lau sékéc si
lau gémbac hoy) sa sétéy ir) sémer.
36 Nac sétery bu sémasec iy ndé
nakwé nadali nambwa, ma lau horg
nar sémasec in), nar rnayham sa.

15
Gén nan kém namalac nadébmbwi sa
yéc Anoto angb-nga

(Mak 7:1-23)
1 Téy dinap lau Palésai ti
kédbhdgwaga yomsu-nga natd

sémer) akén Jerusalem sétén Yisu
si, ma séndac i, 2 “Tu sake-nga
am nem ngacsépomi sékdm nagdlin
nar lau and6 sic dulu téy yac, nay

popoc? Téy ndoc sénery géy, nany
sépgwasin)amba mur sudom.” 3Ma
Yisu 6 nac si yom bocdec bu, “Ma
bocke? Tu sake-nga mac atoc lau
ando si pagolin sa ma akdm Anoto
ndé yomsu popoc? 4 Anétd dau
som, ‘Toc damam lu dinam sa,” ma
iy sOm tiyham bu, ‘Asa nan sém
yom sac pi in damba me dinda, nan
oc séndic in ndu.’ 5 Tigeny mac
agkuc yomsu dau dom. Ngac dag
ndé awa me gén bu yéc bu nem
damba lu dinda sa, magoc i) som
téy inlu, ‘Oc tdm dom bu wanem
amlu sa, bu géy dindec ad wakép
ti da téy Anotd,” 6 goc mac alic
nayham bu in toc damba sa dom.
Bocdinar mac aser) Anoté ndé yom
nag sOm bu atoc damam lu dinam
sa, nar popoc, tubu agkuclau andé
si nagbliy. 7 Mac lau atim yom
lau-nga! Yom narn propet Aisaya
hoc asé mury su, nan) hégandy mac
solop. In som bu, 8 ‘Lau dindec
Sétoc ad sa na whasumn nambwa, tigen
nac si nalébm yéc dan dau-nga. 9 Nac
sem akin ad nand6 dom, ma yom
nan séndbhon téy lau, nan namalac si
yomsu nambwa.’ ”

10 Goc Yisu ta lau hor ma som,
“Angd ma anyalé napep. 11 Gép
danern-nga narn sip namalac wha-
sur), nar kdm nac naddmbwi sa yéc
Anotd angd-nga dom. Tigery yom
nag sa akép namalac whasui, nary
kdm rjac jaddmbwi sa.” 12 Téy dinar
Yisu ndé ngacsénomi sétigasuc if)y ma
sésOm téy in, “Lau Palésai séygd am
nem yom dinar), dec kdm yac sélic
sac. Am kéyalé, me mba?” 13-14 Goc
ir) sém téy nac, “Ahégo dadm tu nac-
nga dom! Atec nac. Lau hoy nay
danga wambu Damary undambé-
ngandé yom dom, nar sétom waho
nar iy oc puc sa ti nawakac. Nac bu
sétOc ser) téy lau yatd, magoc nac
tando pec. Ma ngac tapec day bu
wé tapec day, inlu lu-lu oc sépey
Sésip sé.”

15 Dec Pita s6m, “Gitdm bu am

whé yom goliy) dinar nahu sa téy
yac?” 16 Goc Yisu ndac, “Ma bocke?
Téy nde mac oc anyalé? 17 Alic!
Géy narg sip yamalac whasur), nar
sip iy natac naldém gi, ma tinambu sa
mer) tiyham. 18 Tiger) yom sac nay
sa namalac whasury, nar sa akéy in
ndé naldbm, ma sac nar yéc namalac
naldm, dec kom ir) naddombwi sa yéc
Anoto angd-nga. 19 Gauc sac, mété
Séndic amalac ndu-nga, mété mock-
ain-nga nar lau narn sem dau sa su,
ma lau nar sem dau sa su dom,
nar) sékOm, mété sénem karn gén-
nga, yom tasar, ma yom sépu lau-
nga, 20 nax yéc namalac 1jalém, narg
koém pac naddombwi sa. Tigen yac
bu tangwasin) amarn dom ma danery
gén, dec oc kdm yac naddombwi sa yéc
Ano6to angod-nga dom.”

Awhé Kanan-nga kén whin nanga
(Mak 7:24-30)

21Yisu hu malac dinarg sifj, ma iy
ti ndé ngacsénomi sétéy malac Taya
ma Saidon ragamel) amaké-nga si.
22 Ma awhé Kanan-nga dag, narg
nddc gamer) dinar, na téy i) mer
ma mbwéc, “O Pomdau, tDawid ndé
Atu, tamwald ad. Nalau sac kéy
N)awapac atu téy ad atunwé, ma kdom
in tisac.” 23 Yisu gém doy ma 6 yom
darn dom, goc 1gacsénomi Sétigasuc
in) ma sésdm, “Kép iy 1ho ndi, bu iy
kékuc yac ma mbwéc yom naparn.”
24 Ma i) sOm, “Awhé dau i) awhé
Israel-nga dom. Anéto kékin ad bu
wanem lau Israel-nga sa, bu pac
sétdm domba narj singa su.”

25 Téy dinar) awhé dau mern poy
haduc téy i ma ndac tiyham,
“Pdmdau, nem ad sa.” 26 Ma Yisu
s6m, “Solop dom bu dakdc balékoc
si géy danern-nga su ma tambalir
téy giam sénen.” 27 Magoc awhé
dau 6 yom ma som, “Aéc Pdmdau,
tigen giam nar sénddc nadau ndé
tebo napu, nay serq géy napopoc narg
pen yéc tebo.” 28 Yisu ngb yom di-
nar ma sém, “O awhé, am kéy whir
nanga. A6 oc wakdm tOm am ndac.”

Ma téy acgatu nasawa dau dinarg,
awhé dau ndé atuweé nayham sa.

Yisu g616m lau 4,000
(Mak 8:1-10)

29Yisu kolho gi ma késélén whiy
ndé ngacséyomi mbo Bugictoy
Galili-nga namaké. Goc i) piloc darn
gi ma ndoc sic. 30 Ma lau daésam
Séwé sétépy in sémen. Nac sékdc
lau gahi sac, lau tapec, 1 au béliy,
awha mba, ti lau gémbac daésam,
ma sékén nac séyéc Yisu angd-nga.
Ma in kdm njac honyyayhamsa. 31Téy
ndoc lau sélic awha mba sésOm
yom asé, malau gahisactilaubolin
sénséléy tiyham, ma tapec si tando
IJawa sa, narn séhédaé nandd. Ma
sémpin Anoto Israel-nga.

32 Yisu ta in ndé ngacséyomi
sémer), goc sOm téy nac, “Ad tanwalod
lau dindec, bu sémbo séwhin ad
gitdm béc to su. Nac si géy danen-
nga pacndé, ma ao gatec bu wakéy
nac sélho séndi ti géy yd nac, mbo
Tjac tagdlo yéc sen.” 33 Magoc 1jgac-
sénomi sésOm, “Bocke? Gamer) dec
gamer) sawa, ma danemlhi bolom
yéc nde, bu dakéy téy nac sénen?”
34 Ma Yisu ndac, “Mac nem bolom
hinga nd6c?” Ma sésdm, “Bolom
7 ma i mwambwa nat6.” 35 Goc
Yisu som téy lau bu sénddc sic.
36 Dec in k 6c bolom 7 ma i sa ma
gém dange, p 6 kc-kdc, ma kéy téy
ngacséyomi, ma rjac sic sam téy lau.
37 Nac hoy ser) e gitdm, ma tiambu
ngac-séyomi sic géy nadélé sa sip
gatop 7 e menhu. 38 Lau daésam ser
géy dinarg e gitdbm. Nac si laungac
IJanamba gitdm 4,000, ma lauwheé ti
balékoc sémbo séwhir.

39 Tinambu Yisu kéy lau hor) sélho
si, goc i ti ndé ngacséyomi Sépi
war) dan ma sétéy malac Magadan
Ijagamel) Si.

16

Lau Palésai séndac géy dald
(Mak 8:11-13)

1 Lau Palésai ti lau Sadiusi natd
sétén Yisu sémer) bu sénsahé in). Nac
séndac i bu kém géy dal6 bu toc
asé bu iy kdc naclai yéc Anoto nde.
2 Dec in) sOm, “Mac bu alic umbor
tikoc, goc mac asém bu ‘Ac oc pi
nayham.” 3 Ma mac bu alic umbor
tiyec, goc mac asom, ‘U oc ndic.’
Mac alic gén daldé umbon-nga di-
nar), ma anyalé nahu. Ma bocke dec
mac anyalé gén dald daésam nar
ad gakdm tép nasawa dindec, nar
nahu dom? 4 Mac lau sac nar apuc
domwém Anotd, ma asa nem léy
bambalin gitdbm lau mockain-nga.
Mac agsalé gén dald, tigen) Anotd
oc kéy géy dald tiger tény mac alic,
gitdm gén dal6 nay iy) kdm pi Jona.”
Yisu sdm yom dinay su, goc hu nac
sin) ma kolho gi.

Yisu puc lau Palésai ti lau Sadiusi
Si giso asé
(Mak 8:14-21)

5 Tén ndoc Yisu ti ngacsépomi
sémbu akéy bugictor) rnadanga
Sémer), nar ngacséyomi sékdc holom
dom, séylhin dau sin. 6 Ma Yisu som
téy yac, “Ayob dadm papep tu lau
Palésai ti lau Sadiusi si yist.” 7 Goc
nac sem yomgalom séwhiny dandi
ma sésOm, “Irj sbm yom dinar) njahu
bu yac dakdc bolom dom.” 8 Magoc
Yisu kéyalé njac siyom dau, dec s6m,
“O mac lau nay akén whir gwalec!
Tu sake-nga mac am yomgalém
awhiy dadm, ma gauc gém bu a6
gasdm yom pi yist, yahu bu mac
nem bolom mba? 9 Bocke mac
nem gauc sa pi gén hon nag aoé
gakdm, nay) dom? Gauc nem bolom
amardar narn gakén téy lau 5,000
ser). Tinambu mac ahor rjadélé sa
sip gatop hinga? 10 Ma téy ndoc lau
4,000 ser) bolom amandar nandolu,
nan nadélé sip gatop hinga? 11 A6
gasdm yom pi bolom kairy dinay
dom, ma bocke dec mac anyalé
aner) yom rjahu dom? Ayob daém
napep pi lau Sadiusi ti lau Palésai si
yist.” 12 Téy dinag nac si gauc sa.

Ma sépyalé bu ifj ndé yom hégandy
yist bolom-nga dom. Sényalé bu
inn kéy puc pac bu séyob dau pi
yom nar) lau Sadiusi ti lau Palésai
Séndbhoy téy lau.

Pita hoc Yisu nahu asé
(Mak 8:27-30; Luk 9:18-21)

13 Yisu ti ndé ngacsépomi séhodc
asé gamer narn sésam bu Sisaria
Pilipai, ma iry ndac yac, “Lau sés6m
sake pi Namalac ndé Atu? Sésém bu
i asa?” 14 Ma sésom, “Lau nat6
Sésdm bu am Jon, Ngac Kéku Lau-
nga, ma 1atd sésdm bu am Elaija,
ma rjatd sésdOm bu am Jeremaya me
propet akwa-kwa si day.”

15 Goc Yisu ndac nac, “Ma mac
dadm, mac asdm bu ad asa?” 16 Ma
Saimon Pita 6 yom ma sOm, “Am
Mesaya, Anoto Tali Nadau ndé Atu
am.” 17 Dec Yisu sOm, “O Saimon,
Jonandé atu, at awhar) hoc am, bu
namalac dar hoc yom dau asé téy
am dom. Damar undambé-ngakény
gauc dinay téy am. 18 A6 wasém
téy am, bu am Pita, ma a6 wandic
aner) golowac dabur sa sélhac hoc

daunaho.” Manaclailambwam-ga
gitdom dom bu ku nac dulu. 19 Ma
a6 wakeén ki téy am bu yob gatam
lau sés6c An6to ndé golin napu-nga.
Ma géy bocke naf) am bu émbwala
su yéc nom, nar) wambwala su yéc
undambé. Ma gén bocke nay am
bu s6 dby yéc nom, nar wasd doy
yéc undambé bocdinan.” 20 Yisu
sém yom dinar) su, goc gic yao in
ndé ngacséyomi ti yanga, bu sésdbm
asé téy lau bu i) Mesaya dau dom.

Yisu sém gwanan bu in oc héc
nandé
(Mak 8:31-33; Luk 9:22)

21 Téy tém dinay Yisu gic hu sém
yom tén ndé ngacsénomi, pi géy nay
oc hoc asé in. I whé sa bu ig
gic waé bu téy Jerusalem ndi, ma

lau bata Israel-nga ti dabuysiga atu-
tu, ma kédohdnwaga yomsu-nga oc
Sékén nawapac daésam téy in e lau
séndic i) ndu. Ma téy béc tito-nga
Anoto oc uy iny sa mbo tali tiyham.
22 Goc Pita koc iy sa nasawa saur
gi, ma s6m i) bocdec bu, “Pdmdau,
mba! Tu Anétd-nga, oc mba! Géy
dinay oc tap am sa dom ando!”
23Yisukac dau kwima sém tén Pita,
“Sadarg), koc dabm sa 1ho su! Am
gauc gém bu lhac a6 ahuc, a? Am
kéyalé Anotd ndé 1éy dom, am bu
émkuc rjamalac si gauc nambwa.”

Lau nan sépkuc Yisu oc séhoéc
Nawapac
(Mak 8:34-9:1; Luk 9:23-27)

24 Goc in sOm téy in ndé ngac-
séyomi, “Asa nay) tac whir bu énkuc
a0, narn épgwiniy) dau ma hoc ndé
a gicso dau sa, ma égkuc ad. 25 Bu
asa nar) tac whin bu sap géy nom-
nga doy napar tu mbo tali-nga, nay
oc ninga. Magoc asa narn bu hu géy
nom-nga sin tu épkuc ad-nga, nay
oc ninga dom. 26 Namalac daryy bu
po géy nom-nga hoy sa, magoc iy
dau gatu bu ninga, dec géy nom-
nga horg dinarg oc tdbm dom bu nem
i) sa. Gén yayham bocke yéc, nay
gitdm bu dakér tén Anoto 6 yac ney
gatun? 27 Tinambu Namalac ndé Atu
oc mbu mer ti Damba ndé yaclai
ti nawasi undambé-nga, ma whiry
anela hon. Téy dinay in oc kéy
Nagéy0 tép namalac hoy tom ndi,
énkuc mété narn nac sékom. 28 A
wasdm yom nandd téy mac! Lau
natd nar sélhac dec, nar oc gacgery
sémbo tali e sélic Namalac ndé Atu
mer ti ndé naclai nem goélin-nga.”

17

Pita, Jems ma Jon sélic Yisu ndé
nawasi

(Mak 9:2-13; Luk 9:28-36)

*

16:18: Yéc Yom Grik Pita ndé naé sésam bu ‘Petros,” ma hoc sésam bu ‘petra.’ Lau nat6 gauc
gém bu Yisu ndé yom pi hoc nar i ndé gélowac dabur) oc sélhac nah6, nar hégan6y yom nar Pita
hoc asé pi Yisu. Bu Pita hoc yom asé ma sém bu Yisu i Mesaya, An6t6 Atu, ma yom dau ti gdléwac

dabun hoy si yom sékéy whin-nga nahu.

1Béc 6 ginga su, goc Yisu koc Pita,
ma Jemslu asiJon séwhir ir), manac
tawasé sépi 16c balin dan si. 2 Yéc
dindé sélic Yisundé namlic kaiy darg
sa. I angd andd naweé sa gitdm ac
p6 gamer), ma i) ndé nakwé nawasi
sép sambuc. 3 Ma sélic Moses lu
Elaija séhoc dau asé ma inlu sem
yomgaldom séwhin Yisu. 4 Goc Pita
sOm téy Yisu, “Pdmdau, ayham kéléc
budambo dec. Am butac whiy, goc
ad wakweé bac t6 bu mac ambo-1ga,
am nem bac darn, Moses ndé dar,
ma FElaija ndé bac day.” 3 In sém
yom dau mbo, ma dao ti nawé atu
dar€ sip mer ma kégattc nac ahuc.
Ma awha dar) sa yéc dao 5jalom, nar
sOm, “A0 nerq atungac dau dindec.
A6 gatisambuc in, ma atac whiy
in ndu andé. Angd i ndé yom
man!” 6 Téy ndoc ngac-séyomi to
sépgd awha dinarn, nary sétdc dau
naléy sac, ma séhu dau angbd andoé
sip nom. 7 Magoc Yisu tén nac gi,
kémasec nac ma som, “Atisa ma atéc

dadém dom.” 8 Ma séhoc tando sa
ma sélic bu Yisu tawasé mbo.

Géndac pi Elaija
(Mak 9:11-13)

9 Tigambu nac sésip akény 16c
dau sémerq, ma Yisu kéy yao nac
bocdec bu, “Andic min pi géy
narn) mac alic nay dom, e Namalac
ndé Atu tisa akéy lau baté-nga.”
10 Ma ngacsépomi t6 dinarn séndac
iy bocdec bu, “Lau {Skraib nary
séndbhdy yomsu, narn sésom bu
Elaija oc mern héc asé murg, ma
tinambu Mesaya oc mer). Yom dau
nahu bocke?” 11 Goc Yisu 6 yom
ma som, “Elaija gic waé bu mer) ma
&masa1) gény hor tisolop. 12 Ma a6
wasOm tén mac, bu Elaija mey su,
tiger) lau séyyalé iy dom. Ma sékém
mété sac téy in toOm yac atac whir.
Ma paléy tiger) Namalac ndé Atu oc
sip nac si amba, ma sékéy nandé atu
téy in.” 13 Téy dinarg pac si gauc sa
bu Yisu ndé yom pi Elaija hégan0y
Jon, Ngac Kéku Lau-njga.

MATYU 17:23

Yisu soc nalau sac su yéc balé dan
(Mak 9:14-29; Luk 9:37-43)

14 Téy tém yac sémbu sémer), narg
sétap lau toy atu sa, ma ngac darg
tén Yisu gi ma pdéy haduc. 15 Ma iy
s6m, “Pdmdau, tamwald anery balé
ma nem inj sa. I) hdc nawapac atu
darn, ma ndoc daésam kom iy titor
e perq sip ya me bu. 16 A6 gakdc
in gatépnemngac-séyomi ga, magoc
njac sétdm dom bu sékdm in nayham
sa.” 17 Ma Yisu s6m, “O mac lau
sac! A6 gambo gawhin mac nasawa
hic balin) su, ma bocke mac atdém
dom bu akdém géy dan? A0 wambo
wawhirn mac tu wanem mac sa-1ga
napar) dom! Mac nem akén whiy
mbasi. Akéc balé dau sa amer.”
18 Goc Yisu hec yom nalau sac nar
mbo balé dau naldm, ma soc iy
sa awé gi, ma ragah0 er balé dau
njayham sa.

19 Tinambu 1gacséyomi sétéy Yisu
si, ma séndac i) gelec, “Tu sake-
nga yac atom dom bu asey palau
sac dinay) su?” 20 Ma iy 6 yom
ma som, “Mac atom dom, bu mac
akéy whin An6td ndé naclai gitdm
dom. Yomand6 ad wasém téy mac,
bu mac nem akéy whirn) bu nditdm
gén saur) ando darn), tdm soc fjamatu
saur, dec oc tdbm bu mac asém
téy 16c day bu puc dau sa ma téy
gamer) wakuc ndi, goc 16¢ dau oc
ndi. Akép whin, ma mac oc atdm
bu akém géy hon. [ 21 Yac bu dasoc
nalau sac kain dinarn su, goc géy
namata-fjga dahu gén daner-nga siy
tu gauc nem Anoto-nga, ma dater
mbec nanga.]”

Yisu som tiyham bu in oc mbac
ndu ma tisa tiyham
(Mak 9:30-32; Luk 9:43-45)

22 Tigambu Yisu ndé ngac-séyomi
sékac dau sa yéc gamer Galili-nga,
ma i sém téy nac, “Tigambu oc
S€kén Namalac ndé Atu sip lau patd
amba. 23 Nac oc séndic in ndu,
magoc téy béc tito-nga Anotd oc uy
i) sa mbo tali tiyham.” Yisu ndé

yom dinar) kdm rjgacsénomi sifjalém
IJawapac jando.

Takis Lom Dabun-nga

24 Tigambu Yisu ti ndé ngac-
sénomi séhdc asé malac Kapenaom,
ma lau nar sékdc takis 16m dabun-
nga,” nan sétén Pita si ma séndac
in) bocdec bu, “Bocke? Mac nem
kéddhogwaga oc kéy mone nemlhi
takis 16m dabuy-nga, me mba?”
25 Ma Pita sém, “Hecen, in oc
nemlhi.”

Téy ndoc Pita s6c andu gi, nay
in) gic min) yom dau téy Yisu dom,
magoc Yisu dau ndac iz, “Saimon,
am gauc gém sake? Kin nom-nga
sékoc takis yéc lau asa? SékoOc yéc
nac dau si atui, me sékdc yéc lau
patd?” 26 Goc Pita 6 yom ma som,
“Nac sékoc takis yéc lau nat6.” Ma
Yisu som, “Bocdinar yomsu takis-
nga hégandy Kin ndé atui dom.
27Tiger) yham dom bu nac sélic yac
sac. Bocdinayg sa ndi ma kéy gam
yéc bugictor). Ma i namata-nga nan
am hé sa, nay kac i dau whasur
sa, ma am oc tap mone sa gitdbm bu
nemlhi héclu ney) takis 16m dabuy-
nga. KOc sa, ma kéy téy nac.”

18

Asa ti namalac namata-nga?
(Mak 9:33-37; Luk 9:46-48)

1 Tény ndoc dinang ngac-séyomi
sétéy Yisu si, ma séndac ir) bocdec
bu, “Lau nan sémbo Anotd ndé
g0lin napu, narg si asa ti namalac
Damata-nga?” 2 Goc Yisu ta balékoc
saur) dan mer, ma kép iy kalhac
pac nalhu. 3 Ma if som, “Anem
dadm kwi ma angwiniry dabém e
atom balékoc saur. Bu mba, narg
wasOm yom 1and6 téy mac bu
mac atbm dom bu aséc An6té ndé
golin napu. 4 Asa narn bu épgwinin
dau nditdm balékoc dindec, nar ti
IJamalac Ijamata-)ga yéc Anoto ndé

gblin napu. 5Ma asa nar koc balékoc
saur dar gitdm iry dindec, nar sa tu
aner naé-nga, nar gitdm iy koc ad
dauy sa.”

Puc pilétém

(Mak 9:42-48; Luk 17:1-2)

6 Ma Yisu som, “Namalac day bu
tim balékoc sauy dindec si dan nay
kén whir a6 bu kdm mété sac, nar
kom giso atu. Oc yayham bu daso
hoc atu dar pi iy kachu, ma tam-
baliy) iy sip gwéc tim ndi, ma gwéc
ko ing mbac ndu. Ma boc-dinar oc
tdm dom bu irj tim balékoc dau, ma
tinambu tap An6td ndé matdc sa.

7 “Ad wasOm tény mac, bu géy
létbm-nga oc sémer, ma sékéy
Nawapac tép lau nom-nga. Tigey
asa nar bu koc gén 1étdm-nga dag
mer), nar oc tap Anotd ndé matoc
sa. Oyaé! 8 Bocdinar) am amam me
gahim darn bu wé am bu kom sac,
goc tim kic. Oc nayham bu am soc
undambé ma nddc tamli ti amam
gatuc me gahim gatuc, hoc géléc
nan) am kom sac ti lic sambuc e
Anotd tuc am sip ya nar sa yapar,
nan ndi. 9 Ma am nem tanom bu
wé am bu kdm sac, goc kip sa ma
émbalin) ninga. Am bu mbo tamli
ndoéc undambé ti tandm tigern), nay
héc géléc am mbo ti tandém lu ma
kom sac, dec tinambu An6to tuc am
sip ya lambwam-nga ndi.”

Yom golin pi domba nan ginga
(Luk 15:4-7)

10 “Ma ayob dadm napep bu alic
lau sauy dindec gitdm gén nambwa
dom. A0 wasOm téyn mac, bu nac
si agela nan sémbo undambé, narg
sélhac Damary undambé-nga ndé
angb andd-nga. [ 11 Namalac ndé Atu
mer bu nem lau nay singa su, nay
si.]

12«Akdc gauc pingac darn narg yob
domba 100. Téy ndoc domba dar
bu éyséléy bambalin) e ndi ninga,

* 17:24: ToOm yala tigen-tiger) laungac Israel-nga hory nar si yala hoc géléc 20, nan semlhi takis
16m dabuy-nga. Takis dau gitdm lau Grik si mone drakma lu, gitdm njadli nar sékdc tu gweler) béc

lu-nga. Alic Eks 30:13; ma 38:26.

nay i) oc kdm sake? Iy oc hu 99
sin) sémbo, ma sa ndi éysalé dar nar
ginga. 13 A6 wasOm téy mac bu
téy ndoc iy tap sa, nay i) ndé atac
nayham tu domba tiger) dinan-nga
oc hoc géléc i) ndé atac nayham pi
99 nar sémbo, nar su. 14 Ma bocd-
inaf, mac nem Damam undambé-
nga tec bu lau saur) day séninga.”

Léy tamatdc asidéwai st yom-nga

15 “Am nem asiddwa dar bu kom
sac téy am, goc am tamwasém téy
in ndi, ma sbm i) ndé giso asé
téy in. In bu ngd am nem yom
ma kac ndé nalom kwi, dec amlu
apitigery tiyham ma ambo ti yom
mald. 16 Magoc iy bu ngbé dom,
dec kdom tdm yac ner nagb6lin, nar
s6m bu yom nar lau lu me t6 sépuc
doy, nany dakéc sa ti yom nando.
Boc-dinan kdc namalac tigery me lu
séwhiny am, tu bu sépuc am nem
yom dOn-1)ga, ma atén nem asidowa
dau andi. 17 Ma asidowa dau bu
soclau dinar si yom napu dom, nar
sdmyom dau asé téy golowac dabur)
horn. Ma in bu tec bu s6c gblowac
dabuy si yom napu, narn goc alic
in) gitbm ngac sambuc me ngac kdc
takis-nga nar kéyalé Anot6 dom.

18 «“Ad wasOm yom 1jandd tén mac.
Géy bocke narn mac ambwala su
yéc nom, nar) wambwala su yéc
undambé. Ma gén bocke nary mac
as0 doy yéc nom, nar) wasod doy yéc
undambé bocdinay.

19 “Ma gén dag tiyham. Mac nem
Damalac lu me t6 bu paldm tigey
bu ateny géy dagn téy Damary un-
dambé-nga, nay iy oc kéy téy mac.
20 Nahu bu gamer bocke nar mac
nem Ijamalac lu me t6 akac dadm sa
tu aner) naé-nga, nan aé oc wambo
wawhin mac.”

Dasuc asidbéwai si sac kwiman
21 Pita téy Yisu gi, ma ndac iy
bocdec bu, “Pébmdau, sém téy ad.

Aner asidéwa dany bu kém sac téy
a0 napar), nan wasuc iny ndé sac kwi
tidim hinga? Nditdm 7, me tidim
hinga?” 22 Goc Yisu s6m, “A0 wasdm
téy am, bu tidim 7 dom. Suc iy) ndé
sac kwi tidim 77 ma hoc géléc. Sé sa
dom!

23“Angb su nay! A6 bu wawheé sa
téy mac, 1y dasuc sac kwi-nga narg
gic waé lau nar) sémbo Anotd ndé
g0lin) napu. Kin dan mbo, ma ir tac
whirn bu émasar) yom whiy iry ndé
lau akin nay si top yéc in. 241y gic
hu gwelery dau, ma sékén ngac day
kalhac in angb-nga, nan ndé top atu
ando, gitdbm mone talent 10,000.*
25 Ngac dinar gitdbm dom bu 6 ndé
top, goc Kiy dau sdm bu sékéy iy
ti i ndé awhé ma balékoc ma iy
ndé gén hoy bu lau sénemlhi 6 tép
dau. 26 Dec ngac akin dau hu dau
sip gi p6y haduc téy Kiy, ma ter ix
bocdec bu, ‘Kéy nasawa téy ad, ma
waod géy hoy!’ 27 Goc Kin tawalo ix,
ma huyom tép-nga sin), ma kéy i sa
gi.

28 “Tiger) tinambu ngac dau tap
ngac akir day sa, nar ndé tdp sauy
yéc in, gitdbm mone tdenarii 100.T
Iy g6l6 ngac dau doéy, hoc iy sip
kachu, ma s6m, ‘Am ndic nem top
téy ad” 29 Ma pgac dau hu dau
sip gi p6y haduc ma ter in bocdec
bu, ‘Kéy njasawa tén ad ma wad ney
top.” 30 Tigen in tec, ma kén ngac
dau ndoc gapocwalod e iy 6 top hoy
pacndé. 31 Lau akir natd sélic géy
dinag, dec paldm nawapac 1ando,
ma sétény Kir) si ma sic mir) gén hoy
tén in. 32 Goc in ta ngac akiy) dau ma
sOm téy in, ‘Am ngac sac! Am tery
ao bu tanwald am, dec a6 gahu am
nem yom tOp-nga sin. 33 Tu sake-
nga am tamwald ngac dinarn dom,
gitdm a0 tagwald am? 34 Goc iy
tacyandé atu, ma kéy ngac akin dau
téy lau gapocwald-nga, bu séndic ix)

* 18:24: Lau Grik si mone nar sésam bu talent, nafn nadli atu ando - talent tiger) gitdm K5-6,000.
Bocdinarg ngac dau ndé top hoc géléc 5 milien kina. T 18:28: Ngac daundé top gitdom K5-600.

namlic Jandé ma nddc gapocwald e
i) ndic ndé top sambuc su.”

35 Yisu gic bata yom gélin dau,
goc sOm, “Mac bocdinar, asuc nem
asidowai si sac kwi ma gauc nem
tivham dom. Bu mba, dec aney
Damar undambé-nga oc kom téy
mac gitdm Kiy dinany kém téy ndé
ngac akin.”

19

Andto tec bu awhé lu ngac séhu
dau sin
(Mak 10:1-12)

1 Yisu som yom dau su, goc
hu gamer Galili-nga sin, ma téy
gamer) Judia-nganar yécBuJordan
nadanga téy ac pi-nga, nay gi. 2Lau
daésam sénkuc i1, ma yéc gamer
dinay) in) kdm nac si gémbac nayham
sa.

3 Ma lau Palésai natd sétéy iy si
bu sétim in), dec séndac in) bocdec
bu, “Yom day yéc, nay tém bu
ngac day hu ndé awhé siy, me
mba? Irj oc éygili yomsu, me mba?”
4 Goc in sdm, “Mac anyalé Anoétd
ndé yom nar séto yéc, me mba?
Yom dau som bu, ‘Téy tém namata-
nga Anoto kémasan namalac awhé ma
ngac.’ 5 Ma yom darg tiyham
som, ‘Tu dinan-nga ngac dan oc hu
damba lu dinda sin, ma sap in ndé
awhé doby. Ma inlu séti géy tigen.
6 Yom dau whé sa bu inlu sémbo
sétdm namalac lu dom, inlu séti géy
tigen) yéc Anotd angd-nga. Bocd-
inan) yham dom andd bu namalac
sékac géy nary Anotd dau kép pit-
igen, nay su.”

7 Goc séndac i), “Bocdinay dec
tu sake-nga Moses to yomsu dar,
narn s6m bu ygac day gitdom bu to
bapia hu nawhé siy-nga, goc hu iy
sin?” 8 Ma Yisu 6 yom bocdec bu,
“Moses kéyalé bu mac nem nalém
njadandi, dec s6m bu njgac dar) gitbm
bu hu ndé awhé sin. Tigen téy tém
IJamata-1jga An6td kémasar rjamalac

awhé ma ngac tu bu séhu dau sin-
nga dom. 9 A wasdm tény mac,
bu yom tigery yéc bu ygac dan hu
ndé awhé sin, nary) awhé dau kém
mété mockain-nga whir ngac dang.
Ma pygac day) bu hu ndé awhé siy
tu géy dau-nga dan-nga, ma nem
awhé wakuc, nan kdm mété mock-
ain-nga yéc Anoto angd-nga.”

10Téy dinay Yisu ndé ngac-sénomi
sésdm téy in, “Bu bocdinary, dec
mboe oc njayham bu lau sénem dau
dom, a? Oc nawapac atu bu awhé lu
ngac sésdc yom dau napu.” 11 Magoc
in) som, “Mba! Anotd kémasar) awhé
lu pgac bu sénem dau. Magoc lau
tigen-tigen) in) kémasar) nac bu sénem
awhé me ngac dom. 12Laungacnatd
dindai sékdc ac, nan sétdm dom bu
sénem awhé. Ma laungac njat6 narg
Sésé nac bu sénem awhé dom. Ma
natd sékén dau sambuc tu gweley
njawaé fjayham-1ga tu bu sépo Anétd
ndé golin sa, ma tu dinay-nga dec
sem awhé dom. Am asa nar gitbm
bu kdc yom dindec sa ma sbc napu,
nar koc sa.”

Yisu gém mbec balékoc
(Mak 10:13-16; Luk 18:15-17)

13 Lau njat6 sékoc si balékoc sétéy
Yisu si. Nac tac whin bu in kéy
amba sac njac, ma ter) mbec pi nac.
Tigen ngacsépomi sésdm dinda ti
dambai. 14 Goc Yisu som, “Atec
balékoc sétén ad sémer. Alhac nac
ahuc dom, bu Ané6t6é ndé golin gic
lau nay) sétdm balékoc saur) dindec,
nar nawaé.” 15 Ma ir) kény amba sac
nac hor) ma gém mbec nac, goc tisa
ma kolho gi.

Ngac ti lélom
(Mak 10:17-22; Luk 18:18-23)

16 Ma ngac dag téy Yisu gi, ma
ndac i) bocdec bu, “Kéd6hdywaga,
ad wakom gén nayham bocke, dec
tinambu Anoto oc kdc a6 sa wandoc
tapli yéc undambé?” 17 Yisu 6 yom
ma sém, “Tu sake-nga am ndac ad
bu géy sake iy géy nayham? Anoétd

tawasé in payham. Am bu ndéc
tamli yéc undambé, nay danam
wambu yomsu narn Anoto kén tén
Moses.” 18 Goc ygac dau ndac,
“Yomsu hor, me yomsu bocke?”
Ma Yisu som, “Yomsu bocdec bu,
‘Ndic namalac ndu dom. Koém géy
mockain-nga dom. Nem kan géy
dom. S6m yom tasan pi lau dom.
19 Toc damam lu dinam sa,” ma ‘Tac
whin lau naté gitbm am tac whin
daém.”” 20 Goc i) som, “Yomsu hory
dinany a6 kakuc gambo. Ma géy
sake yéc tu wakom-nga?” 21 Ma
Yisu sém, “Am bu ti pgac gitéy,
narf) sa ndi ma kéy nem gén hoy
tény lau sénemlhi, ma kén na-awa téy
lau paldm sawa. Ma bocdinar dec
émyalé bu am nem awa nand6 yéc
undambé. Ma tinambu mwer) ma
&mkuc ad.” 22 Ngac dau if) ndé yala
daésam dom, ma téy ndoc in ngb
Yisu ndé yom dinap, goc i) kolho ti
nalém nawapac gi. Nahu bu iy ngac ti
1el6m.

Puc piawa tiwapa
(Mak 10:23-31; Luk 18:24-30)

23 Goc Yisu som tén ndé ngac-s
épomi, “Yomandd wasOm téy mac, b
u lau ti 1é16m oc tom dom bu sés6c
Ano6to ndé golin napu nagaho, nahu
bu pnac si awa ti wapa hé nac kwi.
24 Anjg6! BOc atu darg gitom kamel,
oc tdm bu sOc so rjalasé yagahd hoc
géléc ngac ti 1é16m day, nary bu s6c
Anoto ndé golin napu.” 25 Téy ndoc
ngacsénomi sépgd yom dinarn dec
séhédaé nandd, ma séndac Yisu, “Bu
bocdinary dec asa oc tom bu tap
Anotd ndé mwasin nem lau si-nga
sa? Oc nyawapac atu!” 26 Magoc Yisu
tahé rac ma sdm, “Géy nar) namalac
sétom dom bu sékdm, nan Anoto
gitdm bu kdm.”

27 Ma Pita 6 yom ma sém, “Yac
ahu géy hopy sip tu apgkuc am-
nga. Bocdinar yac oc atap mwasiy
bocke sa?” 28 Dec Yisu sOm tén nac
hopg, “Yomand6 wasdm téy mac, bu
téy ndoc pambu-nga nay géy hoy

33 MATYU 20:7

sétiwakuc, nar) Namalac ndé Atu oc
ndoc i) ndé pdy Kin-nga ti njaclai ma
nawasi atu. Ma mac lau nar ankuc
a0, nay oc anddc poy 12, ma anem
g0lin lau Israel-nga si toy) 12. 29 Ma
lau hog nag séhu andu me damba
lu dinda, me asidéwai ma balékoc,
me nom siy tu ad-yga, narn Anotod
oc kény géy kaiy dinary daésam téy
nac 6. Ma tinambu iny oc kéy pnac
séweékain) gamer) séndoc tali naparn-
I)ga.

30“Magoclau daésam nay sétilau
N)amata-)ga tén tém kwahic dec-nga,
nar oc séti lau yambu-nga, ma lau
yambu-1ga oc séti lau yamata-nga.”

20

Yom golin pi lau nan sem gwelen
Yéc bm wain-nga.

1 Goc Yisu s6m, “Angd yom golin
dindec pi An6té ndé goblin, oc whé
anery yom dinay sa. Ngac darg
mbo, nar) wékair) 6m wain-nga atu
dan. In tisa téy bébéc ganduc ma
s6c malac 16m gi, ma késalé lau tu
Sénem gwelen yéc i) ndé 6m-nga.
21y tap lau nato6 sa, ma s6m bu iy oc
nemlhi nac na mone gitdm tdenar-
ias tigen tu gwelen béc tigen-nga.
Goc iny kékin nac sésodc ir) ndé 6m
si. 3 Ma tép acgatu gitom 9 kilok,
in) sa gi gélic lau natd sélhac nambwa
sélhac malac 16m. 4 Ma in s6m tép
pac, ‘Andi akdém gweler) yéc aner
Om wain-1ga, ma a6 oc wakén nadli
solop téy mac 6 nem gweler).” 5 Goc
Sésdc 6m si ma sem gweler. Ma
i) kbm bocdinay téy ac kalhac lhu
ma téy 3 kilok telha-nga. Ip gi
tap lau sa, ma kékin pac si sékdm
gwelen. ¢ Ma téy 5 kilok telha-nga
in) sa gi tap lau pat6 sa, narn sélhac
pambwa. Ma in) sdm tény nac, ‘Tu
sake-nga mac ambo nambwa téy ac-
salé sambuc dindec? 7 Ma sésOm,
‘Lau darn sémer sékéy gweler téy
yac tu akdm-1ga dom.” Goc ir) sdm,
‘Mac andi anem gweler) yéc aner
om.

8 “Téy ac gi sip, goc 6m padau
sOm téy in) ndé ngac namata-fga, ‘M
bwéc lau narn sem gwelery sémbo,
narn sémer, ma kény nac si nadli
téy nac. Nemlhi lau nay sémer
téy 5 kilok telha-nga nar mur, goc
tinambu nemlhi lau nar sémer téy
bébéc’ 9 Ma lau nan padau koc
njac sa téy 5 kilok, nar sékdc denar-
ias tigep-tigen ti nac si nadli tom
gi. 10 Tu dinan-nga dec lau narg
sic hu gweler tén bébéc, sékéy bata
bu oc sékoc nadli hoc géléc denar-
ias tigen) su. Magoc nac hor sékoc
denarias tigen. 11 Téy dinan nac
sic hu sétucdin nadau, 12 ma sésom,
‘Lau nar sémer tinambu, narn sem
gwelern) gitdbm rjasawa apé, ma yac
am gwelen) atu ma ac pec yac ac-
salé sambuc dindec. Magoc yac
hon akdc nadli kaiy tiger).” 13 Magoc
nadau sOm téy yac si day, ‘O aney
silip! Bocke dec am s6m bu ad
gakom géy so téy am? Bébéc lec am
g06l0c bu koc denarias tiger ti am
nemnalli gwelen-nga. 14Boc-dinary
kdcnem yjadli sa, malho ndi. Ao tac
whirn bu wakeép nadli téy lau nambu-
I)ga gitdm ad gakéy téy am. 15 Mone
dindec aner) gén, ma wakdm tom ad
atac whirn. Bocke dec am gélic sac
bu a6 ngac wamwasir lau-nga.’ ”

16 Goc Yisu sdm téy ndé ygac-
sépomi, “Bocdinar), lau nambu-nga
oc séti lau pamata-nga, ma lau g
amata-nga oc séti lau nambu-nga.”

Yisu sém tiyham bu in oc mbac

ndu
(Mak 10:32-34; Luk 18:31-33)

17 Tinambu Yisu ma lau nay
sépkuc in, sépsélény sémbo sen bu
sépi malac Jerusalem séndi. Ma
Yisu wé ngacsénomi 12 sésa si sémbo
dau-nga, ma sdom téy nac, 18 “Kwahic
dec yac oc dapi malac Jerusalem
dandi, ma ngac dar oc kéy Namalac
ndé Atu sip dabupy-siga atu-tu ti
kédbhdgwaga yomsu-ngaamba. Nac
oc sékic yom bu séndic iy ndu, 19ma
sékéy iy sip lau Rom-nga amba.

34

Ma lau Rom-nga oc sésu in susu,
ma séndic i) namlic nandé atu, goc
séndic in) ndu pi a gicso dau. Ma téy
béc tité-nga, An6tod oc uy in sa mbo
tali tiyham.”

Jems lu Jon bu séhéc géléc ngac-

séyomi natod
(Mak 10:35-45)

20 Téy ndoc dinary Jems lu Jon
dinda bu ter) géy dar téy Yisu nem
inlu awha, goc koc Sebedi ndé atu
lu dinarg sa sétéy Yisu si, ma poy
haduc yéc i) angd-nga. 21 Ma Yisu
ndac, “Am tac whiny sake?” Goc
awhé dau sém, “A0 tac whin bu
am toc anery) atuy lu dindec sa, ma
sdm bu inlu sénd6c séwhin am téy
ndoc am ndéc nem poy kin-nga ma
nem goliy lau. Kéy dan ndéc amam
ando6-nga, ma darn ndoc gasé-nga.”
22 Dec Yisu sOm téy iplu, “Amlu
anyalé géy nay amlu andac, narg
dom. Amlu atém bu andém géy sip
laclhu nawapac-nga nan a6 wanom,
a?” Ma inlu sésdm, “Aéc, alu atdm.”
23 Ma Yisu sO6m, “Yomandd, amlu
oc ahOc nawapac gitdbm aé wahoc.
Magoc a6 dec oc wapyaliy lau sa
bu sénd6c a6 amary and6-nga me
gasé-nga, nan dom. Aner Damari
ti nadau bu éyyalir lau sa bu sénddc
dinarg.”

24 Téy ndoc ngacsényomi amanlu
sépgd yom dau njawaé, dec kdm nac
atac njandé téy Jems lu Jon. 25 Goc
Yisu mbwéc nac sétéy in si, ma
sbm, “Mac afnyalé bu lau sambuc
si golinwaga sétoc dau sa téy nac si
lau, ma nac silau bata séygwinin lau
nar sémbo nac napu. 26 Tiger) mac
ankuc nac si mété dau dom. Mbal!
Mac nem asa nar tac whiy bu ti
N)amalac tiwaé yéc Anotd angd-nga,
nan nem akirn mac. 27 Aéc! Asa nar
bu ti mac nem namalac njamata-fga,
nar éngwiniy) dau ma ti mac nem
ngac akin nambwa. 28 Nalép tigen
Namalac ndé Atu mer bu lau sénem
akin i dom. Iy mer) bu nem akir

lau, ma bu kéy dau ti da bu nemlhi
lau daésam si sac natop.”

Yisu kém ngac tapec lu nayham sa
(Mak 10:46-52; Luk 18:35-43)

29 Tén ndoc Yisu ti i) ndé ngac-
sépomi séhu malac Jeriko sin, nar
lau daésam sépkuc in. 30 Ngac tapec
lu sénddc sen yamaké, ma sépgd
nawaé bu Yisu késélén mer, goc
sémbwéc, “POmdau, Dawid ndé Atu,

tamwald_alu.” 3! Goc lau sésom
inlu bu sénem dau d6y. Magoc iglu

sémbwéc ti nanga, “Pdmdau, Dawid
ndé Atu, tamwalo alu.” 32 Yisu kwé
doy kalhac ma ta inlu sémer). Ma in
ndac, “Amlu atac whiry) bu wakém
sake téy amlu?” 33 Ma sé6 yom
ma sésOm, “POmdau, alu atac whiry
bu tano6n nayham sa.” 34 Dec Yisu
tawalo iplu, ma kémasec inlu tando.
Managaho0 inlutand6 nayhamsa, ma
sépkuc in).

21

Yisu hoc asé Jerusalem
(Mak 11:1-10; Luk 19:29-38; Jon
12:12-15)

1 Nac sésun) sa Jerusalem ma
séhOc asé malac Betpagi yéc Loc
Olib. Ma Yisu kékir) ndé ngacséyomi
singac lu, 2ma som téy inlu, “Amlu
as6c malac dindé andi, ma amlu oc
atap doyki dinda dar sa, nar séso
doy kalhac, whiy dopki dau patu.
Angapwéc su, ma akoc sa atéy ao
amer. 3 Ma namalac day bu ndac
amlu pi géy dau, nary asdm téy ir
bu, ‘Pdmdau tac whin bu donki lu
dindec sénem in sa,” ma nagaho ir
oc kén dogki lu dau téy amlu.”

4 Naléy dinay dec yom nay
propet akwa day sOm, nar yandd
sa. Yom dau séto yéc bocdec:

5 Asébm téy lau tSayon-nga bu,

“Alic su naf! Mac nem Kiy

tén mac mern. Iy ngac malo,
ma if) men) ndéc donki natu day
naho.” [Sek 9:9; Ais 62:11]

6 Ngacsépom lu dinar) sésdc malac
si, ma sékOm tOm Yisu som. 7 Séwé
donki dinda lu natu sétéy Yisu si,
ma Sékén nac si akwé awé-nga sac
donki, ma Yisu pi gi ndéc aho. 8 Ma
lau daésam séhé si nakwé yéc ser,
ma séhéako a nalaurn) ma sékén yéc
sen). 9Ma lau toy atu nar sépséléy
sémur) Yisu, ti lau narg sépkuc iy,
narn sémbwéc, “Hosana téy Dawid
ndé Atu. Anotd nem mbec in narg
mer) gém Pdmdau angd. Hosana téy
Ano6to 1016c-nga.”

10 Téy ndoc Yisu sbdc malac
Jerusalem gi, nan lau malac-nga
hory gauc gém yom daésam ma
séndac, “Irj asa dé?” 11 Ma lau
daésam séngd nac si yom ma sésom,
“In Yisu, propet atu nar mer) akéy
malac Nasaret yéc gamern Galili-
nga.”

Yisu soc lau su yéc l6m dabun
(Mak 11:15-18; Luk 19:45-46)

12 Yisu soc 10m dabur nabatém-
ndo gi, ma soc lau narj sic dulu géy
ti semlhi gén, nay su. Ma in tac
lau nag séo mone,” nay si tebo sa,

ma lau nan sékéy balusif tu lau
sénemlhi-nga, nar in kébalip nac si
géy horg ginga. 13 Ma i som, “Séto
An6to ndé yom yéc, nar) som, ‘Anen
andu gic waé bu lau séten mbec
$émbo-nga.’ Tigen) mac akdom Anotd
ndé andu tilau kay) si gamer.”
14Laubolin tilau tapec sétéy Yisu
si yéc 16m dabury namaké, ma iy
kdm nac nayham sa. 153 Ma balékoc
nay sémbo gamer dinay, n agn
sémbwéc yom bocdec, “Hosana téy
Dawid ndé Atu!” Magoc téy ndoc
dabunsiga atu-tu ma kéddhdywaga

* 21:12: Lau sémer akéy gamer balin bu sélic om atu-atu yéc malac Jerusalem, ma bu sékéy da
ya ti sétoc Anoto sa yéclém dabuy). Nac gitom dom bu sénemlhi géy bu sékéy ti da, me sénemlhi takis
16m dabun-nga na mone akén nac si gamer, ma bocdinar lau natd sékom gweler) yéc 16m dabur
ma séo nac si mone na mone nar gitdbm bu sénemlhi géy-nga. 21:12: Lau nalém sawa nay

gitdm dom bu sénemlhi domba bu sékéy ti da, nar) semlhi balusi bu sékéy ti da. (Alic Lev 5:7; 12:6;
14:22; ma Luk 2:22-24).

yomsu-nga sélic gén dald nar Yisu
kdém, ma séngb balékoc dau si yom,
dec kdm pac atac nandé atu. 16 Ma
séndac i), “Am 1g6 balékoc dindec
sémbwéc yom so, me?” Ma ir) sOm,
“Mba! Séto yom yéc bocdec bu,
‘Anoto kéyalin balékoc ti lau saun sa,
tu bu séhoc in ndé waé asé-nga.’ ”

17 Tigambu Yisu hu pac sip ma
sa yéc malac Jerusalem gi, ma tép
Obwéc dinary iy yéc malac Betani.

Yisu pucbo a kin dan
(Mak 11:12-14, 20-24)

18 Tén bébéc ganduc Yisu késéléy
bu mbu téy Jerusalem ndi, ma géy
yo in. 19 Ma ip gélic a ki day
kalhac sery namaké, goc tén a dau
gl ma késalé a nandd. Tigen a dau
nandd mba, iy tap yalaun nambwa
sa. Dec in) pucbo a dau ma som,
“Am oc nem I1and6 tiyham dom!”
Ma pagah6 a dau mbac. 20 Téy
ndoc ngacsénomi sélic géy dau, dec
séhédaé ma séndac dandi, “Bocke
dec a dindé mbac nagah6?” 21 Ma
Yisu 6 yom ma som, “A0 wasdm
yom 1jand0 tén mac. Akén whir,
ma atac lu-lu pi An6td ndé naclai
dom. Ma mac oc atdom bu akém
tom nar ao gakom téy a dindé. Ma
mac oc atbm bu akdém gén dald atu-
tu natd whin. Oc nditdm mac asém
tén 16c dindé bu, ‘Puc dabm sa, ma
sip gwéc naldm ndi,” ma gény dau oc
pandd sa. 22 Mac bu akény whiry), goc
gép nar mac ater) téy Anoto, nar iy
oc kéy téy mac.”

Géndac pi Yisu ndé naclai nahu
(Mak 11:27-33; Luk 20:1-8)

23 Yisu téy lom dabun gi, ma
kédbhoy lau mbo 16m namaké, ma
dabursiga atu-tu ti lau bata Israel-
I)ga sétéy iy si. Ma séndac i), “Am
koc naclai yéc nde, bu kém géy hoy
nan am kém? Asa képy tén am?”
24 Ma i) sOm, “Gén namata-fga ao
wakérn géndac dayg téy mac. Mac ad
aner) yom mui, goc wasdm aner)
paclai yahu asé téy mac. 25 Mac
asOm téy ao, asa kéy naclai téy Jon,

dec ir) kéku lau? Anotd kéy yaclai
téy in, me mba?”

Goc nac sem yomgalom pi Yisu
ndé géndac, ma sésdom téy dandi,
“Yac bu dasém bu Anotd kéy yaclai
téy Jon, goc iy oc ndac yac, ‘Tu
sake-nga mac akény whiry Jon dom?’
26 Magoc yac bu dasém bu Jon
kéku lau kékuc jamalac nom-nga si
gauc rjambwa, dec lau oc sékdém yac
njayom, Njahu bu sélic Jon bu Anétd
ndé propet dan.” 27 Bocdinay
sésdm téy Yisu, “Yac anyalé dom.”
Ma in sém téy nac, “Ma bocdinar ad
wasOm aner) 1aclai njahu asé téy mac
dom.”

Yom golin pi balé lu

28 Goc Yisu sOm tén pac, “Akdc
gauc pi yom dindec. Ngac dapy ti
in ndé atu lu sémbo. Téy béc day
in) ndac balé day bocdec bu, ‘Aner
balé, kwahic dec a6 bu wandac am
bu séc 6m wain-nga ndi ma nem
gwelern)’ 29 Ma balé dau sém, ‘Mba,
a0 gatec” Tigeq tinambu in kac
ndé naldom kwi, ma séc 6m gi ma
gém gwelen. 30 Ma damba gi tap
balé tilu-nga sa, ma ndac iy bu nem
gweler) 6m-nga. Ma i) sOm, ‘Aéc, oc
wandi.’ Tigey tinambu ir) tec ma gi
dom.”

31 Dec Yisu ndac nac, “Mac gauc
gém sake? Balé lu si asa kdm tdm
damba tac whin?” Ma sésom, “Balé
Namata-nga.” Goc in) sém téy 1ac,
“Yomand6 a6 wasOm tény mac. Lau
nar) sékdc takis ma lauwhé sen-nga
Sésdc Anoté ndé golin napu, séhoc
géléc mac lau dabursiga ti lau bata
su. 32Bu Jon hoc asé mac bu tocléy
gitén tén mac, tigery mac akén whiy
in dom. Lau narf sékoOc takis ma
lauwhé sen-nga sékéy whir i) ndé
yom ma sem dau kwi. Ma téy tém
mac alic géy nay lau dau sékom,
nan mac am dadm kwi dom, ma
akéy whiny dom.”

Yom gélin pi lau séyob 6m wain-

nga
(Mak 12:1-12; Luk 20:9-19)

33 Ma Yisu som, “Angd yom goli
day tivham. Ngac dan s6 6m wain-
nga day, sO turn Kkégihi, kémasar
gamer) Sémasal) wain rjakwi-njga, ma
kwé andu baliy day, bu lau sélhac
ma sétip lau kay. Goc i kéy 6m
dau téy lau natd séyob, ma kolho gi
mbo gamer dar). 34 Téy ndoc séhor)
O0m dau yandd sa-nga, nay i) kékin
lau akin natd sétéy lau séyob Om-
nga si, bu sékéy wain nandd natd
tén pac. 35 Magoc njac sélé lau akiy
dau déy. Sic ngac akiny dan namlic
nandé, sic dan ndu, ma sétuc day
na hoc. 36 Ma tinambu 6m 1nadau
kékiy lau akin tor hic atu tiyham,
magoc lau narg séyob i) ndé 6m,
nar) sékom mété kaiy tiger tén nac.
37 Tinambu i) kékiy in) ndé atungac
téy nac gi, bu in) gauc gém bu nac oc
sétoc in ndé atu dau sa. 38 Tiger téy
témlau séyob Om-1)ga sélicjadau ndé
atu dau késéléy mer, nan sésdm
téy dandi, ‘Balé kélé oc wékair) 6m
dindec ti ndé géy lénsém. Bocdinar
dandic iny ndu, ma dakdc 6m dindec
sutiyacner. 39 Goc sélo in) dog ma
séhé in sa awé gi, ma sic i ndu.”

40 Yisu gic bata yom golin dau,
ma ndac, “Téy ndoc ém radau mbu
mer), nar i) oc kdm sake?” 41 Ma
$és0m téy i, “Om padau oc ndic lau
sac dinan ndu, ma kén ndé 6m téy
lau natd séyob. Ma nac oc sékéy
Om 1andd téy in téy ndoc séhor
nandd sa-nga.” 42 Goc Yisu sém
téy nac, “Gauc nem yom nar séto
yéc bocdec bu, ‘Hoc nan lau sékwé
andu-nga sétec, nan kwahic dec ti hoc
Namata-ga yéc andu dau. Pdmdau
kém géy dau, ma yac alic nayham.’
Mac asam yom dau su, me mba?
43-44 [ Asa nan pen tu hoc dinan-nga,
nan oc ninga, ma hoc dau bu pen pi
namalac, dec oc sec in popoc.] Bocdi-
nar ad wasdm téy mac, bu Anétd oc
ser) mac su bu ayob lau narj sémbo
in) ndé golin napu, nar tiyham dom.
Ma in) oc éyyalin) lau nat6 sa bu séyob
i) ndé lau, nay oc sékom gweley

N)apep Ma sénem 1jandd nayham.”

45 Dabunsiga atu-tu ti lau Palésai
séng0 Yisu ndé yom golin) dinary, ma
sépyalé bu yom dau hégan0y nac.
46 Dec sépsalé 1éy bu sékdc in dom,
magoc sétoc lau, bu lau hory sélic iy
bu propet dap.

22

Yom gélin pi mwasin atu
(Luk 14:16-24)

1 Ma Yisu sdm yom gblin dar tiy-
ham tépnacbocdechbu, 2“Nalénnar
Anoto kégalém lau sa bu sémbo iy
ndé goliy napu, nany bocdec. Kiy
day kémasar) mwasin atu dayg tu
in ndé atungac nay) bu nem awhé-
nga. 3 Ma iy kékin) in) ndé lau akiy
bu sékéy aheq lau nary sic waé bu
Séner) mwasin dau. Magoc yac hory
sétec bu sémern. 4 Goc i kékin lau
akin natd ma som, ‘Mac asa andi
asOm téy lau nar ad kagalém nac sa
su, bu a6 kamasar géy hor pacndé
su. Aner lau sic makao top nayham
ndu su, bocdinay dec amer) aney
mwasin dau.’ 5 Tigen) lau hor) sétec
in ndé yom dau, ma sémbo si géy.
Nat6 sésdc Om si, ma natd sem si
gwelen awa-nga. 6 Ma natd sélo Kiy
ndélau akir doy, sékdm natd nayom,
ma sic natd ndu. 7 Goc Kin dau
tac nandé atu. Ma iy kékiy iy ndé
lau sin-nga ma nac siclau sac dinay
ndu. Ma sékén ya gén nac si malac
hog su.

8 “Goc in sdm téy ndé lau akin,
‘A6 kamasarn gén hoy su. Magoc
a6 galic lau nay a6 kagalém nac sa,
nar gitdbm dom bu séner) mwasiy
dau. 9 Bocdinar asa serj malac-nga
andi, ma angalém lau bocke narg
mac bu atap sa, nar sa sémer ma
séner) mwasiny dau’” 10 Goc pac
Sésa ser) si ma séysalé lau, ma séhor
lau daésam sa, lau ayham ma lau
sac séwhir sémer), e andu yaldm atu
séner) mwasin-nga menhu.

11 “Téyn ndoc Kin men bu lic iy
ndé yaclery dinar, dec ir) gélic ngac

dan nan sOc nakwé mwasin-nga
dom. 12 Ma in ndac, ‘Bocke dec
am s6c mwer), magoc am sdc jakwé
mwasin-nga dom?” Ma ngac dau
ndé yom mba. 13 Goc Kir) som téy iy
ndé lau akin, ‘Mac asé iy ndé amba
ti gahi déy, ma atuc i) sa awé ndi
mbo gamer) nasec-fjga. Yecdélauoc
sétay) atu ti1ho éysin pi dau.’”

14 Goc Yisu gic bata yom dau ma
sOm, “Anoto kégalém lau daésam sa,
magoc if) oc kdc gac hor sa dom.”

Lau bu sétim Yisu pi yom takis-

nga
(Mak 12:13-17; Luk 20:20-26)

15 Téy dinar lau Palésai sésa si,
ma sémasar) yom bu sétim Yisu bu
sOm yom so dag. 16 Goc séypkin nac si
lau pat6 séwhin lau Israel-nga natd
nar) sépuc Herod ma lau Rom-ngasi
g0lin) doy, nay) sétéy i si, ma sésdm
tén iy, “Kéddhbnwaga, yac anyalé bu
am Ijgac S6m yom 1jand6-1ga, ma bu
am whé Anot6 ndé 1éy sa ti yom
nandd. Ma am gauc gém lau si waé
dom, magoc toc rac hoy sa naléy
tigen). 17 Boc-dinar) sdm asé téy yac.
Solop bu dakéy takis tén fSisa, me
mba?”

18 Yisu kéyalé su bu njac bu sétim
in, dec som, “Mac lau daétim-
nga! Tu sake-nga mac bu atim ag?
19 Atéc mone anemlhi takis-nga darn
tén ad.” Goc sékén denarias tigey
téy in. 20 Ma in) ndac nac, “Asa ndé
Nagatu ti naé yéc mone dindec?”
21 Ma sésom, “Sisa ndé.” Goc ig
sbm, “Bocdinar atoc Sisa sa na gép
narg gic i) yawaé, ma atoc Anétd
sa na géy nap gic in nawaé.” 22 Téy
ndoc séngbd Yisu ndé yom dinar,
nar) séhédaé tuiy) ndé gauc-nga, ma
séhu in) sin) ma sélho si.

Lau Sadiusi bu sétim Yisu pi yom
datisa akéy lau baté-nga
(Mak 12:18-27; Luk 20:27-40)

23 Téy béc dinag lau naté akeéy
Sadiusi si tor) sétéy Yisu si bu séképy
géndac téy in. Lau dau sékéy whiry
bu dom lau baté oc sétisa tiyham.

24 Ma sésbm téy in), “KédohOnwaga,
Moses to yom pi ngac nan gém
awhé sa su magoc mbac ndu ma
ip ndé balékoc mba. Moses ndé
yom sOm téy yac bu ngac dau ndé
asi nem awhé sawa dau, ma kwé
balékoc asé tu dowa-nga. 25 Téy
ndoc darg, asidowa 7 sémbo séwhir
yac. Ngac pamata-fjga gém awhé
sa magoc if) mbac ndu ma balékoc
mba. Ma pgac tilu-nga gém dowa
ndé awhé sawa. 26 Magoc i) mbac
ndu, ma naléy tiger ngac titd-nga
sip e gi téy ngac ambu-1ga Hac sem
awhé sawa, magoc sémbac ndu ma
balékoc mba. 27 Ma tinambu awhé
dau mbac ndu. 28 Kwahic dec yac
bu andac am bocdec bu. Lau baté
bu sétisatiyham tom launat6 sésom,
goc awheé dau oc ti asidowa 7 dinar)
siasa nawhé? Bunac hory semin su
téy ndoc sémbo tali.”

29 Goc Yisu 6 yom ma sém, “Mac
akoc gauc so, bu mac anyalé Anoto
ndé yom ti i) ndé yaclai dom. 30 Téy
tém nambu-nga nar lau baté sétisa,
nay lau oc sénem dau dom. Nac
oc sémbo sétdbm apela undambé-
nga. 31 Ma yom day tiyham toc asé

bu lau baté oc sétisa. Gauc nem
Anotd dau ndé yom, nayy mac asam

su. 32 Iy sam dau bu Abraham,
ma Aisak, ma Jakob si Anétd. Lau
baté bu sétisa dom, dec tu sake-nga
An6to sam dau bu lau t6 dinay si
Ano6t6? In lau baté si An6té dom,
in) lau tali si An6t6.” 33 Naléy dinary
Yisu kédohoy lau, ma lau hoy nay
sépgd in ndé yom dinar séhédaé.

Yomsu namata-nga
(Mak 12:28-34; Luk 10:25-28)

34 Lau Sadiusi sépgd Yisu ndé
yom dinar ma rjac si yom mba. Ma
lau Palésai séngd gép dau nawaé,
goc nac si lau natd sétéy Yisu si.
35 Nac si dagn iy gwalam akwa
yomsu-nga ma in bu épsahé Yisu
decndac in bocdec bu, 36 “Kédohon-
waga, yéc Moses ndé buku, yomsu
bocke ti yomsu namata-fjga?” 37 Ma

Yisu 6 yom ma sém, “Yomsu nar
sbm, ‘Am atac whin Pémdau am nem
Anoétd, ti nem nalom sambuc, ma
ti gatébm sambuc, ma ti nem gauc
sambuc.” 38 Yomsu dinar) tinamata
ma hoc géléc yomsu nat6é hoy su.
39 Ma yomsu tilu-nga nay gitom
Namata-fjga, nan soOm, ‘Atac whin
nem asidéwai gitom am atac whin
daom.” 40Yomsu lu dinar) sépir) yom
hon narn Moses ti lau propet séto,
nar) don sépitigen.”

Yisu késahé lau si gauc pi Mesaya
(Mak 12:35-37; Luk 20:41-44)

41 Lau nat6 akén Palésai si toy
sélhac dinag, dec Yisu ndac nac,
42 “Mac asdm sake pi Mesaya? Iy
asa ndé atungac?” Ma sésOm téy
in) bu, “Mesaya i) Dawid ndé Atu.”
43 Goc Yisu sO6m, “Ma bocke Dawid
dau sam Mesaya bu iy dau ndé
Pdmdau? Nalau Dabuy puc Dawid
dorn, dec i to yom yéc bocdec bu,
44 ‘Anotd som téy anen Pémdau, “Am
ndéc ad aman andé-nga e nditém ao
wakény nem nacyo séséc am gahim
napu.” ° 45 Bocdinay Dawid dau
sam Mesaya bu POmdau, ma bocke
mac asam Mesaya bu Dawid ndé
Atu?” 46 Ma yac si day gitdm dom
bu 6 i) ndé yom. Ma tinambu lau
hor sétoc dau bu sékén géndac téy
in) tiyham.

23

Yisu pu lau bata Israel-nga
(Mak 12:38-39; Luk 13:34-35;
20:45-46)

1 Goc Yisu sOm tén lau daésam
nar sékac dau sa sémbo, ma téy iy
ndé ygacségomi bu, 2 “Lau Palésai
ti lau TSkraib sénd6hdy Anotd ndé
yomsu tén lau, tdm Moses kdm tér
tém ramata-nga. 3 Bocdinan asoOc
Dac napu, ma angd nac si yom.

Magoc ankuc nac si mété dom, bu
nac lau sétim yom lau-nga. Sésdm
yom Ijayham-yjayham, magoc nac
dau sépkuc si yom dau dom. 4 Ma
yomsu daésam nar sékéy téy lau,
nai) kéy nawapac atu téy rac, magoc
nac dau sékdm gén dar) tu sénem lau
dau sa-nga dom.

5“Ma gény horn nar njac sékdm, narg
sékom yéc lau si angd-nga tu sétoc
dausa-nga. Yomsu ti apar nar sékic
pi dau, nan sémasar) atu-tu tu lau
Sélic-nga, ma sésdc nakwé ti nabala
balin.* 6 Nac atac whin bu sénddc
lau tiwaé si pdy yéc lau si mwasiy
naldm, ma yéc16m wé-nga. 7 Nac tac
whin bu lau séhé mwaléc nac yéc
malac 16m, ma bu lau hor sétoc nac
sa ma sésam jac bu ‘Kéddhonywaga.’

8 “Magoc ankuc rjac si mété dom.
Mac horj ambo nom atdém asiddwai,
ma mac nem kédohon-waga tigey
mbo. Tu dinan-nga solop dom bu
lau sésam mac bu ‘Kéd6hbywaga’
9 Ma asam lau nom-nga bu mac
nem damami dom, bu mac nem
Damam tiger) mbo undambé. 10Ma
mac nem nadau tigery) mbo, nary
Mesaya, dec solop dom bu lau
sésam mac bu nac si gadau. 11 Asa
narn gém akin mac, nar ti namalac
Namata-njga yéc Anoétd angd-nga.
12 Bu asa nar) toc dau sa, nar Anoto
oc éngwinil) ir), ma asa nar) kégwinin
dau, nar Anétd oc toc iy sa.

13“0Oyaé maclau Skraib ti Palésai!
Mac lau atim yom lau-ngal Mac
nem léy kalhac lau ahuc bu sésoc
An6té ndé golin yapu dom. Mac
dadm asOc ir) napu dom, ma lau nar
tac whir bu sésdc in) napu, nary) mac
alhac nac ahuc. [ 14 Oyaé mac lau
Skraib ti lau Palésai, mac lau atim
yom lau-nga. Mac atery mbec balirn
bu atoc dadm sa yéc lau si ango-

* 23:5: Lau Palésai séto yomsu 1at6 sip bapia ma sékéy sip aparn saur, goc sékic pi si sécbala
ti amba téy ndoc séter) mbec. Nac gauc gém bu Anoétd gic yomsu nac bu sékdm bocdinary - alic
Eks 13:9, 16; Diut 6:4-9; ma 11:13-21. Ma sés0c jakwé ti njabala bu sétdc asé bu nac lau sem akin
Anotd-nga-alic Nam 15:37-41. Magoc lau Palésai tilau Skraib sémasar) apar) atu, ma jakwé tipabala
balir, tu bu sétoc dau sa ma séhoc géléc lau nat6 su-nga.

I)ga, magoc téy ndoc lau sélic mac
dom, nar) mac ansau lauwhé sawa
bu angaho nac siandu su. Tu dinan-
nga Anotd oc kéy nagéyd sac sam-
buc téy mac.]

15«0Oyaé maclau Skraib ti Palésai!
Mac lau atim yom lau-nga! Mac
anséléy sey baliry) yéc b ad ma yéc
gwéc, bu atap séyom dar sa tu épkuc
mac-nga. Mac Sadarn ndé lau mac!
Ma tén ndoc mac ahé sénom darg
kékuc mac, nary mac akdém iy ti
Sadan ndé balékoc dag, hoc géléc
mac dadm su.

16 “Oyaé! Mac bu atoc ser téy lau
natd, magoc mac dabm tampec. Téy
ndoc lau sésém yom pi 16m dabuy
tu bu sépuc si yom doy-nga, nay
mac asdm bu pac si yom iny yom
nambwa. Magoc téy ndoc sésbm
yom pi g6loy gol nar) yéclém dabuy
tu bu sépuc si yom ddy-nga, nay
mac asdm bu yom dau tidéy su, ma
gitdm dom bu sésey su. 17 Mac lau
tampec, gauc mbasi. Gén sake hoc
géléc su? Gol, me 16m dabuy nay
kom gol dau ti gén dabuy? 18 Malau
bu sésdm yom pi alta nar kalhac
16m dabuy tu bu sépuc si yom doy-
Iga, nan mac asdm bu yac si yom iy
yom njambwa. Magoc njac bu sésdém
yom pi da nar kalhac alta paho,
nay mac asém bu yom dau tidoy.
19 Mac lau tampec! Gén sake ti géy
Namata-fjga? Da, me alta nay kom
da dau ti dabur? 20 Asa nar s6m
yom pi alta, nar) sém pi alta ma
Pi géy hony nay kalhac alta nahd
whin. 21 Ma asa nar som yom pi
16m dabur, nar) s6m piléom dau, ma
pi Ano6td nay ti 16m dabur nadau,
nar whin. 22 Ma asa nar) sém yom
piundambé, nar s6m pi An6td ndé
poy atu, ma pi Anoétd nan ndoc poy
1ah0, nay whir.

23“Oyaé maclau Skraib ti Palésai.
Mac lau atim yom lau-nga! Mac
awhé gén sauny-saury Om-nga horg
koc gi ton) amanlu, ma akéy toy day
ti da. Magoc mac ahu mété nando

yomsu-nga sin. Mété atu hégandy
mac tamwald lau, ma amatdclausi
yom 1jalén gitén, ma akdm nem yom
nandd sa. Mété hory dinay in géy
atu! Solop bu mac akdém géy saun-
saur) tobm yomsu sém, magoc akdm
géy atu-tu whir.

24 “Mac lau tampec nar) akom bu
atdc sey téy lau patd. Mac atdm
lau nay séhégo dau bu séngati gén
golop atéc nar poc bu nahd, nar sa,
magoc gén naddmbwi atu nar poc
bu dau njaldém, nar sélic apu.

25“Qyaé maclau Skraib ti Palésai,
mac lau atim yom lau-nga! Mété
tamgatu gén ti aner gép nawaho-
nga héc mac nem paldm ahuc.
Bocdinanp mac atom laclhu ti
pele nar séngwasiny yaddombwé-nga
Ijambwa Ijawasi sa. 26 O lau Palésai,
mac lau tampec! Géy namata-nga
angwasin laclhu ti pele naldm nawasi
sa, goc gén awé-nga OC nawasi sa
bocdinarn.

27«Qyaé maclau Skraib ti Palésai,
mac lau atim yom lau-nga! Mac
atdm séhd nar sésé pen pi gi e
nawasi sép sambuc ma lau sélic
nayham.  Magoc yéc séhd dau
naldbm lau baté si nakwa ti géy
mboOp menhu. 28 Ma mac lau dadém
bocdinarn. Lau sélic géy awé-nga
narn mac akém, dec gauc gém bu
mac lau gitén. Magoc yéc mac nem
naldm, mété tasarn ma mété angill
yomsu-nga héc mac ahuc.

29«Qyaé maclau Skraib ti Palésai,
mac lau atim yom-ngal Mac
amasan séhd ti goloy atu, tu bu
atoc lau propet ti lau gitéy narg
mac apami sic ndu mur su, nay

sa. 30 Ma mac asom bu mac bu
ambo téy apami si tém, dec mac oc

ankuc nac si 1éy sékéc propet dau si
dac sin-nga dom. 31 Mac nem yom
dinary toc asé bu mac asa akéy lau
Israel-nga nay sic lau propet ndu.
32 Bocdinan dec mac akom mété
sac tdm apami sékom. 33 Mac mboc,
ma mboc patui mac! Gitdbm dom bu

mac awé Anoto ndé matdc sa. Iy oc
épkin) mac asip lambwam andi.

34 “Angb! A0 wankin lau propet
ma lau tigauc, ma lau natd bu
séndbhdoy mac. Magoc mac oc
andic nac lic nandé yéc mac nem
16m wé-nga, ma ambulu nac alom-
alom malac. Ma pyac si lau yato
mac oc andic ndu, ma andic yat6
pi a gicso dau séndi. 35 Bocdinar
mac oc atap nagéyo sa tu lau gitéy
horg si dac, nay apami sékéc sin-
nga. Abel in ngac yamata-nga, ma
Berekaya ndé atu Sekaria in ngac
nambu-nga.t Sekaria in ngac nag
sic ndu yéc 16m dabury ma alta nar
kalhac 16m dau nasact0, nax nalhu.
36 Yomandd wasom tén mac. Mac
lautém dindec-ngaocatap matdcsa
pilau hor dinar si dac.

37«0 Jerusalem, Jerusalem. Mac
ac Anotd ndé lau propet ndu, ma
lau gitéy nar in kékin téy mac, nay
mac atuc na hoc ndu. Ndoc daésam
ao tac whinp bu wandic mac sa
asdc Anoto ndé golin napu tiyham,
gitdm mbac dalec dinda gic njatu sa
sésOc njamakeé napu. Tigen mac atec.
38Bocdinar Anétd ochumac timac
nem andu sin. 39 A wasOm téy
mac, bumac oc alic ad tiyham dom
e mac asdm, ‘Tampir) Mesaya nar
mern) gém Pdmdau ango.””

24

Yisu som yom pi lom dabun
Jerusalem-nga

(Mak 13:1-2; Luk 21:5-6)

1Yisu hu 16m dabury nagamer
sin ma bu énséléy ndi, ma in
ndé ngacsépomi sétéy in si. Ma
sésdm yom pi l6m dabury ma pi
géy nayham hor nar lau sékwé yéc
gamer dinar. 2Magoc ir) sém, “Mac
alicgénhorgdindec. AG wasdOmyom
nandd téy mac, bu nacyo oc sésey

hoc hoy dindec su e hoc day ndoc
hoc darg nah6 tiyham dom.”

Géy wapac tém nambu-nga-nga
(Mak 13:3-13; Luk 21:7-19)

3 Tigambu Yisu nd6c Loc Olib, ma
in ndé ngacséyomi tawasé sétéy iy
si, ma séndac, “SOm téy yac, awapac
nar) am sém yom pi, nar) oc hoc asé
Jerusalem téy tém bocke? Ma géy
sake oc kéy puc yac bu am oc mbu
mwer), ma bu béc yambu-1ga oc hoc
asé?” 4 Goc in som, “Ayob dadm
napep bu lau dar ségsau mac dom.
5Bu lau daésam oc ségsau bu sénem
ad andpy ma sésom, ‘A0 Mesaya
dauy dec!” Ma 1nac oc ségsau lau
daésam. 6 Ma téy ndoc mac afngd
pawaé bu lau sic sin téy dau me
Sémasarn) dau tu séndic sin-1ga, narg
aso dom. Bu gén hor dinar gic waé
bu meq héc asé, magoc tém nambu-
nga yéc doy yéc. 7 Kin nom-nga
oc sékéy kisa dau, ma lau gamer
dan oc séndic sin) téy lau gamern
daf. Ma tobom ti tiyho6 atu oc sékdm
gamer) nato tisac. 8 Géy hory dinarg
oc ndic hu nawapac tém ambu-nga-
n)ga gitdbm awhé nar késahé balékoc
tury in ma géy dau gic hu nandé atu
nar iy) oc hoc tu kdc balékoc-nga.

9 “Téy ndoc dinag lau oc sékoc
mac doy ma sékdm mac yayom, ma
séndic mac nem patd ndu. Lau
nom-nga hon oc atac tec mac tu
mac ankuc ad-nga. 10Téy tém dinarg
lau daésam oc séhu si sékéy whir ad
sin, ma nac oc séhoc si lau nat6 asé
ma sétec dandi. 11 Ma propet tasary
daésam oc séhOc asé ma sépsau lau
daésam. 12 Mété sac oc épsdwec
tiatu elau daésam oc shumété atac
whin asidéwai-nga sin. 13 Magoc
asa nan bu lhac nanga ma hu a6
sin) dom e ndé tém pacndé, nar oc
tap An6t6 ndé mwasin nem iy si-
nga sa. 14 Ma béc nambu-nga oc hoc
asé dom, e lau séhoc awaé rayham

T 23:35: Yisu som yom dinar héganoy lau gitéy hory nar lau Israel sic ndu, nar séto namin yéc
Yom Léysém Akwa. Abel i) jgac namata-nga - alic Gen 4:8, ma Sekaria ir ngac nambu-nga - alic 2 Kr

24:20-22.

pi An6td ndé goélin asé, tdm nom
njagamer) sambob, malau hor séngd
su.”

Nawapac gamen Judia-nga
(Mak 13:14-23; Luk 21:20-24)

15 Ma Yisu gic téku yom ma
s6m, “Propet Daniel hoc yom asé
gwanan su, pi géy sac sambuc”
nag lau oc sékéy lhac 16m dabuy,
nar oc kdm gamer tisac.” (Asa nay
sam yom dindec, nan kdc gauc pi
napep, bu nahu yéc siny dau.) 16 “Téy
ndoc mac alic géy sac dinay, nay
mac lau hoy narpp ambo gamer
Judia-nga alhd api gamer l6c-nga
andi. 17 Alh6 nagahd, ma gauc
nem mac nem géy day dom. Lau
nar sénddc andu njasactd, nar sésdc
andu naldém bu sékdc nac si géy dar
sa dom. 18 Ma nac narn sémbo Om,
nay bocdinarn. Sékac dau kwi bu
sékoc si gén patd dom. 19 Oyaé.
Lauwhé tidaé, ma nac nar sékéy
su téy balékoc, nar oc sétap nawapac
atu sa téy tém dinarn. 20 Ater) mbec
bu témawapac-nga dinar tap masa
téy ndoc uho6-nga me tén béc Sabat-
nga dar) dom. 21 Bu nawapac tém
dinan-nga oc hoc géléc nawapac hor
su. Tén tém namata-f)ga e mer) téy
kwahic dec, yawapac atu kair dinary
dan hoc asé su dom. Ma tigambu
nawapac kainp dinary oc hoéc asé
tiyham dom. 22 Anétd oc tawalo
lau nar in kéyalin) nac sa su, ma tu
dinafn-nga i) oc kéy tém nawapac-
ngadautiapé. Bumba, matémdau
tibalin, goc lau hor oc séninga.

23 “Téy tém dinag, lau day bu
SésOm tép mac bu, ‘Alic, Mesaya
dec meyn,’ me ‘Mesaya dau dé;
nan akéyp whiy nac dom. 24 Bu
lau narg ségsau bu nac Mesaya, ma
propet tasan oc séhdc asé sémer,
ma sékOm géy dald atu-tu bu séysau

lau. Ma nac oc séysahé bu sétim
lau nan Anoté kéyalin nac sa, nay
séwhir. 25 Afjg0 napep, bu ad gasom
gén hoy dindec téy mac gwanarn.
26 Bocdinar, lau bu sésom, ‘Mesaya
kélé mbo gamery sawa,” nar asa
andi dom. Ma bu sésdm, ‘Mesaya
kelec mbo andu day palém,” nary
akéy whinp dom. 27 Namalac ndé
Atu oc mbu mer) nagah0 er, gitdm
sickac nay gic hep tiger), ma um-
boy nasawa sambuc rjawé sa. 28 Mac
bu alic macmpoy séngihi sémbo,
nar anyalé bu géy da mbac ndu
yéc. Ma bocdinar géy hoy dindec
kén puc mac pi ndoc Namalac ndé
Atu mbu mern-nga.”

Namalac ndé Atu ndé béc mbu
merj-nga
(Mak 13:24-31; Luk 21:25-33)

29 “T én ndoc nawapac-fjga dinarg
pacndé, goc ac oc nem ganduc, ma
ayo0 oc nawé sa dom. Géry ti paclai
nai) sélhac umbor oc wiwic sa, ma
tata oc sépen akéy umbor. 30 Téy
ndoc dinar lau titoy-titory nom-nga
horn oc sélic géy dald yéc umborn,
na kéyp pucnac bu Namalacndé Atu
oc mbu mer, ma yac hor oc sétay
dangibo atu. Ma nac oc sélic Namalac
ndé Atu dau mer ndoc dao yaho ti
pawasi ma naclai atu. 31 Goc in oc
éykir in ndé anela séndic dahuc tag
atu, ma sésa sétéy nom Ijabatin ti
undambé nabatin hoy, bu séndiclau
nay) in kéyalin njac sa su, nar sa.

32 “Gauc nem a lan. Tén ndoc
mac alic nalaury wakuc bu 1éc, nay
anyalé bu ndoc ac-nga mer képin.
33 Ma bocdinay tén ndoc mac alic
géy nan ad gasOm yom pi, nay
anyalé bu Namalac ndé Atu ndé béc
mbu men-nga mey képiy su, gitbm

* 24:15: Alic Dan 9:27; 11:31; ma 12:11. Daniel ndé yom hégandy anétd tasan Seus ndé gwam
narn Antiokus Epipanes kéy kalhac 16m dabur téy yala 168BC. Yisu ndé yom tdc asé bu géy kaiy
dinag oc hoc asé tiyham téy tém nambu-nga. Lau nat6 gauc gém bu yom dau hégandy lau Rom-nga
nay ser) 16m dabur popoc téy yala 70AD. Ma lau nat6 gauc gém bu yom dau hégandy gén narg séto

yom pi yéc 2 Tes 2:4; ma Rev 13:14-15.

inn mey kalhac gatam nem andu-
nga. 34 Yomand6! Lau tém dinan-
I)ga oc sémbac ndu dom e géy hory
dinag hoc asé. 35 Undambé ti nom
0C ninga, magoc aner yom dax oc
ninga dom. Gény hoy oc nandod sa
tom ad gasom.”

Lau dan séyyalé Yisundé béc mbu
men-nga dom
(Luk 17:26-36)

36 Ma Yisu sOm, “Namalac day
kéyalé béc me acgatu nary Namalac
ndé Atu oc mbu mer, nary dom.
Anela undambé-nga sépyalé dom,
ma Anotd ndé Atu kéyalé dom.
Damba tawasé kéyalé. 37 Téy ndoc
Namalac ndé Atu mbu mer), nay lau
oc sémbo tOm lau sémbo téy Noa
ndé tém. 3839 Téy ndoc dinar, lau
séylhin) dau siyy ma ser ti sénOm gén,
ma sem dandi e Noa sdc war gi,
ma bu sur mer) ma ser njac hor) su
singa. Ma lau nom-nga oc sémbo
naléy tigey dinar, téy Namalac ndé
Atu ndé béc mbu men-nga. 40 Ngac
lu oc sékdm gweler) sémbo 6m, ma
Anoto oc koc inlu si dar sa, ma hu
dar sin. 41 Ma awhé lu oc séndé gény
sémbo, ma irj oc koc dayg sa, ma hu
day siy.

42 “Bocdinay amasar dadm
n)apep, bu mac am gauc béc bocke
mac nem Pdmdau oc mbu mern.
43 Gauc nem yom dindec. Andu
njadau dar, bu ényyalé ndoc nar fgac
kay day oc mern, nay in oc yob
i) ndé andu bu pgac karn dau s6c
meq) dom. 44Ma bocdinar), amasar
dadm tdm béc hor), bu Namalac ndé
Atu oc mbu mer téy ndoc nay mac
akép batam, nar) dom.”

Yom golin pi ngac akin nayham ma
c

a
(Luk 12:42-46)

45 Ma Yisu som, “Ngac akip
nayham ma ti gauc, in pgac kaiy
bocdec. Iy ndé nadau bu 1ho téy
gamer) day ndi, goc ir) oc kéy in) yob
lau akiy pat6, ma kén gén danen-
nga téy pac tdm nandoc. 46 Ma téy

ndoc nadau mbu mer), ma tap ir sa
koém in) ndé gweler) napep mbo, nay
in) oc lic if) yayham ma kdm rjayham
téy in. 47 Yomandd! Nadau oc kéy
in yob in) ndé wapa hor. 48 Magoc
ngac akirn sac oc sOm téy dau, ‘Anery
nadau oc mbu mern nagahé dom.
49 Goc in) oc ndic lau akin natd, ma
sa ndi ném ti neyn gén whiy lau
nar sén0m gén éyin nac-1ga napar).
50 Nadau oc mbu mer hoc asé téy
béc ti acgatu narg ngac akirn) dau kéy
bata, nay dom. 5! Ma if) oc kéy
nagéy6 sac sambuc téy ir, ma soc
in) su ndi mbo whir lau sétim yom
lau-nga. Yéc dindé lau oc séysahé
nandé atu e sétar) ma 1ho éysiy pi
dau papary).”

25

Yom gélin pi lauwhé akin amanlu

1 Ma Yisu sém yom goliy darg
bocdec bu, “Téy ndoc Namalac ndé
Atu mbu mer bu nem goliy géy
horg, nay lau natd oc sémasar dau
Njapep, ma lau natd oc mba. Oc tom
lauwhé akiny amanglu nar sékoc si
lam ma sésa si bu séhon ngac nem
awhé-nga, narn sékén bata bu oc
men). 2Nac si amarndar nac lauwhé
tigauc, ma amanday nac lauwhé
gauc mbasi. 3 Lauwhé gauc mbasi
dinarn sékoc si lam, magoc sékdc
buya nat6 whin) dom. 4 Ma lauwhé
tigauc sékoc si lam, ma sékoc buya
nato sip bu akdp tdhody. 5 Nac séhoy
ngac nem awhé-nga sémbo, magoc
inhdcasé nagah6t dom e yackwapac
sa, ma séyéc béc.

6 “Timaninhu goc ngac ahen-nga
darn ta yom bocdec bu, ‘O&! Ngac
dau men! Asa andi ma akoc iy
sa.” 7 Goc lauwhé akirn sétisa, ma
Sémasar) njac si lam. 8 Ma amandar
gauc mbasi dinan séndac lauwhé
tigauc bocdec, ‘Akéy buya natd
téy yac, bu yac mba lam sémbac’
9 Magoc nac séd6 yom ma sésOm,
‘Mba! Mboe buya oc tdom yac horg
dom. Magoc mac andi alic lau

nar sékény buya tu lau sénemlhi-
nga, ma anemlhi nem.” 10 Magoc
téy ndoc sélho si bu sénemlhi buya,
goc ngac nem awhé-nga mer hoc
asé. Ma lauwhé akin narn sémasar
dau gwanar), nay séwhin in sésodc
in) ndé gamer si, bu séner) mwasiy
awhé-nga. Goc in gic gatam ahuc.
11 Tinambulauwhé akin gauc mbasi
dinay sémbu sémer) ma sémbwéc,
‘Nadau! Nadau! Léc gatam su tép
yac.” 12 Magoc nadau sém, ‘Mba!
Adwasbm yomando bu kayalé mac
dom! ” 13 Yisu gic bata yom gblix
dinay ma sém, “Boc-dinar anem
ali ma ayob dadm napep, bu mac
anyalé béc ti acgatu nay ad oc
wambu wamer), nar) dom.”

Yom gélin pi mone gol
(Luk 19:12-27)

14 Ma Yisu soOm yom goliy) dar tiy-
ham pi tém nambu-nga bocdec bu,
“Ngac tiwaé dar bu sa téy gamer
baliy day ndi. Bocdinar iy mbwéc
i ndé lau akin, ma kéy ndé géy
1)atd téy nac bu séyob e iry mbu mer.
15I1 kén mone gol nar) sésam bu tal-
ent™ téy nac, kékuc nac si licwald ti
nac si gauc. In kéy talent amarndar
téy ngac dag, ma talent lu téy dan,
ma talent tigeny téy day. Goc iy
hu pac siy) ma kolho gi. 16 Ma ngac
akin narn kéc mone amandar, nar
gi kdm gweler) pi mone dau e t ap
mone amandar) tiyham sa. 17 Ma
i) nafn) kdc mone lu narn kém boc-
dinan, ma tap mone lu tiyham sa.
18 Magoc ngac nar kéc mone tiger,
nar sa gi kwé sé dar ma siy nadau
ndé mone kwi yéc sé dau rjalom.

19 “Nasawa hic balir gi su, goc lau
akin dinarg si nadau mbu mer, ma
bu ngb nac si yom pi mone dau.
20 Ma ngac narn kdc mone amardar,
nar) koc amandan nay in tap sa,
nan) whinp ma sém, ‘Pdmdau, am
kéy mone amarndarn téy ad gayob,
ma lic, a6 gakdc amarndar tiyham.’

* 25:15: Alic yom pi talent yéc Mat 18:24.

21 Goc mnadau sOm, ‘O anern ngac
Dayham, am kdm nayham. Am yob
gén amardar) napep, dec wakény am
yob gén daésam. Mwery ma mbo
whir a0 ti atac nayham.” 22 Ma njgac
akin nan kéc mone lu, nay mer
ma sOm, ‘Pdmdau, am kény mone lu
téy a6 gayob, ma ad gakbc mone
lu tiyham whin.” 23 Ma njadau som,
‘O aner ngac akin nayham, am kom
Nayham. Am yob géy lu yapep, dec
wakény am yob géy daésam. Mwer)
ma mbo whir) ao ti atac nayham.’

24 “Téy dinan ngac nar kéc mone
tigen, nay mer ma som, ‘Pémdau,
ao kayalé bu am ngac 1é1é-nga dom,
ma bu am oc kéy batam bu ndic
gén pnandd sa yéc gamern nan am
dadm kébalip gén nawhé me sb géy
dom. 25 Bocdinay a6 gatdc daurg
ma kasalé 1ény bu am nem mone
ninga dom, dec gasa ga gasin kwi
yéc nom naldém. Lic, géy dau kelec.’
26 Goc nadau 6 yom ma sém, ‘Am
ngac sac solop! Am ngac oyom.
Am kéyalé su bu a6 oc wandic géy
nandd sa yéc gamer narn ad gasod
gén dom. 27 Bocdinar) am gitdom bu
kén aner) mone téylau séyob mone-
nga bu séyob e ad wambu wamery,
dec oc tdm bu sékén mone nagec
sac mone dau naho, ma a6 wakoc
hoy sa’ 28 Goc nadau som téy iy
ndé lau yatd, ‘Ak6c mone su yéc
in, ma akép téy ngac nany kdc mone
amarlu. 29-30 Ma atin ngac akir sac
dindec sa awé ndi bu mbo gamer
nasec-njga nar lau sétar), ma nalhd
éysin) pi dau. Bu asa nan yob géy
nar gakéy sip in) amba, nay napep,
nar wakén gép nat6 tiyham téy iy
whir), ma i) ndé géy oc ti daésam.
Magoc asa nar) yob ndé gén napep
dom, nay wakdc iy ndé géy horg
su.’”

Pémdau oc whé lau koc tén béc
nambu-nga

31 Goc Yisu som, “Tép ndoc
Namalac ndé Atu mbu mern whiy

anela hony, nay iy oc nddc i ndé
poy kin-nga ti iy ndé naclai ma
pawasi atu undambé-nga. 32 Nac
oc séndic amalac hory sa sélhac iy
angd-nga. Ma i) oc whé pac koc
gitbm ngac yob domba-nga, nay
whé i ndé domba ti nanin koc.
331n oc kéy domba sélhac i) amba
and6-nga, ma nanin sélhac gasé-
Iga.

34 “Dec Kin atu dau oc sém téy
lau nan sélhac i) amba ando6-nga,
‘Amer) mac lau nany Damar gélic
mac nayham. Ma anddc mac nem
malam yéc gamer) undambé-nga,
nar) Damar) kémasar) tu mac-nga téy
ndoc iy kéy undambé ma nom. Di-
narg ti mac nem gén 1énsém. 35 Yom
dinan na-nand6 iy bocdec. Tép
ndoc ad géy yb ad, nar mac akéy
géy a0 gay. Ma téy ndoc bu yo
ao, nan mac akéy bu téy a6 gandm.
A0 ngac apa, ma mac akdc ad sa
ma ayob ad. 36 Aner nakwé mba,
ma mac akén téy ad. AO gémbac,
ma mac am yaom ad. A0 gandoc
gapocwald, ma mac amer ac a6
kési’

37 “Ma téy dinar lau gitén oc séd
yom ma séndac, ‘Pdbmdau, bocke?
Téy nde yac alic am géy yo am me
bu y6 am, ma yac akény gén danen-
nga me bu tép am? 38 Ma téy nde
yac alic am ngac apa, ma akdc am
sa, me am poOnda akwé, ma akép
tény am? 39 Ma téy nde yac alic
am gémbac me am nddc gapocwald,
dec yac amer) alic am?’ 40 Goc Kir
atu dau oc 6 yom ma som, ‘Alic lau
sékén whin-nga hory nar séti aner
asipi ti lhunwéi. Yomandd wasém
tén mac, bu gén bocke nay mac
akdm tén nac si yamalac tiwaé me
Namalac waé-mba day, nan gitdm
mac akdm téy a6 dauy.’

41 “Goc in) oc som téy lau nag
sélhac i) amba gasé-nga, ‘Mac lau
atap Anotd ndé atac pandé sa-nga!
Alho suyécad, asip ya nar sa njapar)
andi. Ya dau, Ano6t0 kémasary gic

45

Saday ti i ndé amnela sac rawaé.
42 Yom dinarn na-nandé in bocdec.
A0 géy yo ad, magoc mac akén gény
danen-nga téy ad dom. Ma bu yo
a6, magoc mac akéy téy ad dom.
43 A0 ngac apa, magoc mac akoc
a0 sa dom. A6 gapOnda nakwé, ma
mac akéy téy a6 dom. A0 gémbac,
ma gandoc gapocwald, magoc mac
amey) alic a6 dom.’

44 “Ma pac oc séndac, ‘Pomdau,
bocke? Téy nde yac alic am géy
y0 am, bu y6 am, am ngac apa, am
pbnda nakwé, gémbac kom am, me
amnddc gapocwald, ma yac amam
sadom?’ 45Ma ifjoc s6m, ‘Yomando
wasOm téy mac, bu téy ndoc mac
alic aner lau tiwaé me lau waémba
dagn nag ponda dau, magoc am ir) sa
dom, nar) gitdm mac am ao daur sa
dom.

46 “Tép dinar i) oc égkir ac sétén
gamer) séhdc nandé-nga séndi, bu
sémbo napar). Magoc lau gitéy i oc
koc njac sa sénddc tali napan.”

26

Lau bata sékic yom bu séndic Yisu

ndu
(Mak 14:1-2; Luk 22:1-2)

1Yisu sém yom hor dinar) su, goc
sOm téy in ndé ngacsénomi, 2 “Béc
Iu yéc dbéy yéc tu lau Israel-nga
sélic om atu tPasowa-nga. Ma lau
oc sékéy Namalac ndé Atu sip lau
amba, bu séndic if) ndu pi a gicso
dau.”

3 Téy ndoc dinar) dabunsiga atu-
tu ti lau bata Israel-nga sic dau sa
sémbo Tdabursiga jamata-1nga Kaya-
pas ndé andu. 4 M a nac sépsalé
lén bu sékdc Yisu doy gelec ma
séndic in) ndu. 3 Magoc nac sésOm,
“Dakdm téy Mwasiny Pasowa-nga
nandoc dom, mbo lau daésam nar
sémbo Jerusalem tu Pasowa-nga,
nar oc sélic ma séli dau sa.”

Awhé dan gém oso Yisu
(Mak 14:3, 9; Luk 7:36-50; Jon
12:1-8)

6 Tinambu Yisu mbo whin ngac
dan paé Saimon yéc malac Betani.
Mun-nga in ngac ti gémbac leprasi.
7Yisundoc tebo, ma awhé dar mer
kdc bu namalu yayham narj nadli atu
sip kac day, ma kéc pi ir) ag6lon.
8 Yisu ndé ngacsénomi sélic gén di-
nan ma tac nandé. Ma sésOm téy
dandi, “Tu sake-nga in) kéyair) gép
pamalu nayham dinan? 9 Gitom bu
dakéy téy lau sénemlhi na-awa atu,
goc dakéy téy lau nalom sawa.”

10Yi su kéyalé bu njac sésd6m yom
dinary), goc som, “Akén nawapac téy
in dom! Iy kdm géy nayham kéléc
tén ad. 11 Lau naldm sawa oc sémbo
séwhiny mac yapar. Tigen a6 oc
wambo wawhin mac napary dom.
12 Iy kéc géy namalu dec pi ad, tom
i) kémasar) ad nern yamlic gwanarg
tu séysuhuy ad-nga. 13 Yomandd ao
wasOm téy mac, bu tinambu lau oc
Séhoc nawaé njayham asé yéc gamer
hon, ma téy dinafn nac oc sésbm
yom pi gén nar) awhé dindec kom,
ma lau oc gauc nem ir).”

Judas sém tidéy bu hoc Yisu asé

(Mak 14:10-11; Luk 22:3-6)

14Téy dinar ngacsénomi 12 sidar,
ngac nasn sésam bu Judas Iskeriot,
nag téy dabupsiga atu-tu gi, 15> ma
ndac, “A6 bu wahoc Yisu asé téy
mac, goc mac oc akén sake téy ad?”
Dec sélic nayham ma semlhi ir) na
mone silba 30. 16 Ma Judas gic hu
késalé 1éy tu bu hoc Yisu asé-nga.

Sémasan Mwasin Pasowa-nga
(Mak 14:12-16; Luk 22:7-13)

17 Tény {Mwasiy Bolom Yist
Mba-nga nabéc namata-nga, narg
njgacs€pomi sétéy Yisu si, ma séndac
ir) bocdec bu, “Am tac whir bu yac
amasar gamer tu danery Mwasir
Pasowa-njga yéc nde?” 18 Goc ig
sém yom pi ngac malac Jerusalem-
nga day, ma kékiny nac sétéy iy si
ma sdm, “AsOc malac ma atér fgac
dau andi, ma asbm téy iy, ‘Yac
mba kédbhdywaga sdm bu i ndé

tém men képin su. Ma iy bu ney
Mwasiny Pasowa-njga whir) iy ndé
ngacsépomi yéc am nem andu.’”
19 Bocdinar ngacsénomi sékdm tOm
in) s6m téy nac, ma sémasar) Pasowa.

Yisusémbungacdan oc hocin asé
(Mak 14:17-21; Luk 22:21-23)

20 Téy Obwéc dinam, Yisu ti ndé
ngacsépomi 12 sétéy andu dau si,
ma séndbc séwhin dau. 21 Nac sey
g€y sémbo, ma i) sdm, “Yomandd ad
wasOm téy mac bu mac nem dar oc
hoc a6 asé.” 22 Yom dau kom nac
s€sd ma 1aldm nawapac atu, ma nac
tigen-tigen) sésOm téy in, “Pdmdau,
mboe a0, a?” 23 Ma Yisu 6 yom
ma sOm, “If) ngac nay alu arn géy
sip pele tigen, nay oc hoc ao asé.
24 Géy dau oc nand6 sa pi Namalac
ndé Atu, tdbm yom narn séto yéc.
Tigen ngac narn bu hoc a6 asé, nay
oc tap fawapac atu sa, ma tu dinag-
nga in dinda bu koc iy dom, dec
oc nyayham.” 25 Goc Judas, nar oc
hocin asé, nar) som, “Kéddhdy-waga,
mboe ag, a?” Ma Yisu sOm, “Tom
nan am dadm som.”

Yisu gic hu Mwasin Dabun
(Mak 14:22-26; Luk 22:15-20)

26 Tén ndoc nac sen gén séndoc,
nar Yisu koc bolom, gém darnge ma
p6 koc-kéc. Goc in) kéy téy ngac-
sépomi ma som, “Akoc loc ma aner.
A0 ner nand6 dau dec.” 27 Goc iy
koc laclhu wain-nga dan ma gém
dange, ma kép téy ac ma som, “Mac
hoy akdc loc andm. 28 Aner dac
wamatirn pwac-1ga dau dec. Wakéc
siy tu wasuc lau daésam si sac kwi-
nga. 29 A6 wasdm tén mac bu ad oc
wanom wain tiyham dom e wandm
wawhir mac téy ndoc Damar) ndé
gOlin mer sa tiawé.”

30 Tinambu nac sem wé darn ma
Sésa sétéy Loc Olib si.

Yisusém gwanan bu Pitaoc sécin

ahuc
(Mak 14:27-31; Luk 22:31-34)

31 Ma Yisu sOm tén nac, “Tu géy
nar oc hoc asé a6 téy 6bwéc dindec-
nga, dec mac hoy oc ahu aé siy,
tdm yom nar séto yéc bocdec bu,
‘A6 wandic ngac yob domba-nga, ma
domba oc sélhé babalip.” 32 Magoc
tinambu ad oc watisa tiyham, ma
wamur mac watéy gamer Galili-
nga wandi.” 33 Ma Pita 6 yom
ma som, “Lau hor bu séhu am siy,
magoc ad oc wahu am siry dom.”
34 Goc Yisu sdom, “A6 wasdm yom
n)andd téy am, téy dbwéc dec am oc
séc ad ahuc tidim t6 muy, nay goc
dalec oc tan.” 35 Magoc Pita s6m
téy iy, “Mba! Gitdbm séndic ab ndu
wawhiy am, ad oc waséc am ahuc
dom!” Ma ygacsénomi hory sésdbm
yom Kair tiger.

Yisu teny mbec mbo 6m Getse-

mani
(Mak 14:32-42; Luk 22:39-46)

36 Goc Yisu ti ndé ngacsénomi
sétéy gamen nar sésam bu Getse-
mani, nay si. Ma i) som téy nac,
“Andoc dec ma ad wasa dé wandi
ma water) mbec.” 37 Goc i koc
Pita, ma Sebedi ndé atu lu séwhiry
iny si. Téy ndoc dinary) in) ndé nalém
pawapac atu ma kedehe ir). 33 Ma iy
sOm téy pac, “A0 ner) naldom késahé
nawapac atu, képin) bu oc wambac
ndu. Andoc dec ma anem ali awhin
a6.” 39 Goc in hu nac siy) ma sa ahic
gi, ma hu dau angd and6 téy nom,
ma ter) mbec bocdec bu, “Damar,
a6 wandac am bu nditdm, nar goc
kdc laclhu nawapac-nga dindec su
yéc a6. Magoc émkuc ad ney atac
whirn dom, kdm tdm am dadm nem
atac whin bu kém.”

40 Iny tey) mbec su, goc tisa ma
mbu tén ngacsénomi td dinay gi, ma
gélic nac séyéc béc séyéc. I uy pac
sa, mandac Pita, “Bocke? Mac atom
dom bu anem ali awhiy a6 gitom
acgatu rjasawa dar), a? 41 A nem ali,
ma ater) mbec bu 1étdm tap mac sa
dom. Mac nem gatdm licbalé, tiger
pamlic kwapac.” 42 Goc i) sa gi ma

ter) mbec tiyham ma s6m, “Damar,
am bu kdc nawapac dindec su yéc ad
dom, nar a6 waho6c, ma wakdm am
nem yom 1ando sa.” 431 ter) mbec
dau pacndé, ma mbu gi tiyham ma
gélic nac séyéc béc séyéc. Nac tandd
hé nac saandd. 44 Dec if hu nac siy
ma sa gi ter) mbec tidim t6-1ga, ma
sOdm yom tiger) dinay tiyham.

45 Pacndé, ma i) mbu téy ngac-
sépomi gi, ma sOm téy nac, “Tu sake-
nga mac ayéc béc ma anwhar) dabm
napan? Angd su nan! Séhoc Namalac
ndé Atu asé su, ma ndoc mer sa bu
sékéy ip sip lau sac amba. 46 Atisa
ma dandji, bu ngac narn hoc a6 asé
dec mer su.”

Sékoc Yisu doy
(Mak 14:43-50; Luk 22:47-53;
Jon18:1-11)

47Yisu sOm yom dinan mbo, ma
Judas, ngacsépomi 12 si dar, men
héc asé whiy lau daésam narx) sékoc
biey baliy ti sin). Dabunsiga atu-tu
tilau bata Israel-nga séykin lau dau
séwhir Judas. 48 Judas kén puc nac
gwanai) su bocdec bu, “Ngac nary
mac ansalé, narn a6 wangutd in tu
bu watbc i asé, ma mac akédc iy
don.” 49 Bocdinary iy téy Yisu gi,
ma sdm, “Obwéc, Kédbhbdywaga,” ma
pgutd in. 50 Ma Yisu som, “Anery
silip, géy nay am gauc gém bu
kdm, nanp kbm.” Téy dinay lau
nar séwhiy Judas, narn sétén Yisu
si ma sékoc iy doy. 51 Goc Yisu
ndé ngacséyom day puc iy ndé biey
sa, ma pa dabur-siga namata-nga
ndé ngac akin) ndé dangalaun day
su. 52 Magoc Yisu sOm tép in, “Kéy
nem biery mbu sip napar tiyham.
Asa narf koc biey sa tu ndic lau-
nga, naf oc séndic in ndu na bien.
53 Anyalé napep bu oc tdm bu ad
water) Damarn ma iy oc kéy anela
tausen ma tausen Séme1 I1agahd
ma sénem ad sa. 54 Tigey ad bu
watern) bocdinarg, dec gén nar séto
yéc mur su, nar oc andd sa naléy
nde?”

55 Goc Yisu som téy lau daésam
dinay, “Bocke dec mac akdc bier
ti wapa sin-ga, ma asa amer bu
akoc a6 don gitdm ngac kar) dag? T
O0m béc hon ad ganddc ti kaddhody
lau gambo 16m dabur nabatémndo,
magoc mac akdc aé doy dom.
56 Tigen) géy hory dindec hoc asé bu
kom yom nayj lau propet séto pi ad
mur) su, nar nando sa.” Téy dinay
Yisu ndé ngacséyomi hor) séhu i siy
ma sélho si.

Lau bata Israel-nga sématdc Yisu
(Mak 14:53-65; Luk 22:54-55, 63-
71;Jon 18:12,13, 19-24)

57Launar sénddhoy yomsu tilau
bata Israel-nga sékac dau sa su ma
Séhony sémbo dabursiga namata-nga
Kayapas ndé andu. Ma lau narg
sékoc Yisu doy, nar séwé in sétép
andu dau si. 58 Pita késélén kékuc
Yisu mbo ahé e hoc asé dabuysiga
Namata-nga ndé andu. Goc in) sOc gi
ndoc andu yatunldém whir lau siy
séyob 16m dabun-nga natd, bu lic
géy bocke oc hoc asé Yisu.

59 Dabuysiga atu-tu ma lau bata
hoy nan sénddc tSanedrin si tor,
nar) séysalé yom tu séng0lin pi Yisu-
nga ma sékéy iy sip lau Rom-nga
amba bu séndic i ndu. 60 Lau
tasar) daésam sétisa ma sésdm yom
tasan pi i, magoc yom rjandd bu
sépgdlin pi in, nan sétap dayn sa
dom. Tinambu nac si lu sétisa, 61 ma
s€ésdm, “Iy) ngac dec sOm bu iy gitdm
bu sey Anété ndé 16m dabuy su,
ma kwé sa tiyham toOm béc t6.”
62 Goc dabunsiga nyamata-fjga tisa
ma sOm téy Yisu, “Am 1gb yom
dé séngblin pi am, me? Am bu 6
yom, me mba?” 63 Magoc Yisu gém
doy. Ma dabuysiga dau sOm, “S6m
yom 1jand6 yéc Anoto Tali angod-ngal
Som asé téy yac bu am Mesaya,
Anotd ndé Atu, me mba?” 64 Ma
Yisu 6 yom ma sém, “Tém narn am
som. Tiger) ad wasdm téy mac hop,
tinambu mac oc alic Namalac ndé
Atu ndoc Anétd Naclai Nadau ndé

and6-nga, ma sip mer) ndéc dao
nahd.”

65 Téy ndoc dabupsiga namata-
nga 1gbd yom dinar), nar tac nandé
atu dec kéc dau ndé nakwé kic ma
sém, “In ndé yom pi dau dé sac
sambuc. Mac hor) angd su. Yac
dap6nda yom dar tu tangodliy pi in-
nga dom. 66 Mac gauc gém sake?”
Ma sé6 yom ma sésdm, “Ij mbac
ndu marn.” 67 Ma séhé gasop p i
in angd and6, ma sépyguluy) amba
ma sépéy in. Ma lau nat6 sétap iy,
68 ma sésom, “Am Mesaya, a? Am
bu propet, dec som asé bu asa tap
am?”

Pita séc Yisu ahuc
(Mak 14:66-72; Luk 22:55-62;
Jon 18:15-18, 25-27)

69 Téy tém dinarn Pita nd6c andu
dau rjamaké, ma awheé akir day téy
in) gi, ma sdém, “Am njgac nar kékuc
Yisu Galili-nga whin.” 70 Magoc iy
pa dau yéc nac hor angd-nga ma
som, “Mba! A6 kayalé am nem yom
nahu dom.”

71 Goc in) sa gi kalhac gatam. Ma
bawhé day gélic i ma sém téy
lau, “In ngac dé, iy ngac dagn nay
kékuc Yisu Nasaret-nga.” 72 Ma
Pita pa dau tiyham ma som yom
panga, “Yom nand6! A0 kayalé if
dom!” 73 Nasawa saur) ma lau nar
sélhac dinar), sétén Pita si ma sésom,
“Lau nay séypkuc in, nar si day am!
Yomand6! Am sdm yom na awha
nay gi tap lau Galili-nga dinay si
sa.” 74 Goc in) s6m, “Mba! A 6 bu
wasOm yom tasar), nar Anot6 ndic
ao. A0 kayalé i) dom andé!” Ma
njagah0 dalec tarn. 75 Dec Pita gauc
gém Yisu ndé yom bocdec, “Am oc
séc a6 ahuc tidim t6, goc dalec oc
tan.” Goc in kolho sa awé gi, ma tay
dau ndu.

27

Séweé Yisu téy Pailot gi
(Mak15:1; Luk23:1-2; Jon 18:28-
32)

1 Téy bébéc ganduc dabun-siga
atu-tu ti lau bata Israel-nga hor si
naldm pitigeny bu séndic Yisu ndu.
2 Goc sésd in amba don, ma séwé
in) gi ma sékéy i sip Pailot amba.
Pailot if) Rom si golinwaga narn gém
golin gamer) Judia-nga.

Judas kin dau ndu

3 Téy ndoc Judas gélic géy dinar,
ma 1gb bu sésdm tidéy bu séndic
Yisu ndu, nar i) naldém nawapac bu
in hociy asé. Gocin kéy mone silba
30 dinan mbu téy dabunsiga atu-
tu ti lau bata gi. 4 Ma in sém, “Ao
gakdm so, bu ad gahoc ngac gitéy
darn asé, ma oc sékéc i) ndé dac
sin.” Ma nac séd i awha ma sésom,
“Tu sake-nga am sOm tén yac? Am
dadm nem yawapac!”

5Dec Judas kébalin) mone dau yéc
16m dabun namaké, ma sa gi Kig
dau ndu. 6 Ma lau dabugsiga dau
sésOm, “Dac hi mone dindec ahuc,
ma yac bu dakéy sip apa da-nga
yéclém dabur), dec oc daso yomsu.”
7 Goc sésdm yom tiddy bu sékdc
mone dau ma sénemlhifjgac pec1y-
ngandé nom darg, ma séyyaliny nom
dau sa ti lau apa si 6m sého-nga.
8 Tu dinan-nga lau tém dindec-nga
sésam gamer dau bu ‘Nom ti Dac.’
9 Bocdinarn yom nar propet Jere-
maya sOm, nar dec rjandd sa. Séto
yom dau yéc bocdec bu:

Lau Israel-nga sékdc mone silba
30 narn sépyyalin sa ti iy ndé
nadli, nay sa, 19 ma semlhi
ngac pec 10y-nga ndé nom, tdm
POmdau kéy yatu ao. [Sek
11:12-13]

Pailot késu Yisu
(Mak 15:2-15; Luk 23:2-3, 18-25;
Jon18:29-19:16)

11 Sékéy Yisu kalhac golinwaga
Pailot ang6-nga, ma iy ndac Yisu,
“Am lau Israel si Kin, a?” Ma Yisu
0 yom ma sém, “Tom nar) am dadm
som.” 12 Téy dinar dabupgsiga atu-
tu ma lau bata Israel-nga séngodlin
yom pi i, magoc in 6 yac si yom

dom. 13Goc Pailot ndacin, “Am ngd
yom nar) séygdlin) pi am, me mba?”
14Magoc Yisu 6 yom nar séngdlin pi
in, nay day dom. Ma tu dinayn-nga
Pailot hédaé njando.

15 Tém yala hor, tép ndoc lau
Israel séndé Mwasin) Pasowa-nga,
nar) Pailot kékuc 1éy dan bocdec
bu. Lau Israel-nga oc séndac ngac
gapocwald-nga dan, dec in oc
éngapwéc i) su téy nac. 16 Téy ndoc
dinan ygac dan ndoéc gapocwald.
Iy ndé naé Barabas, ma lau horg
séyyalé bu i ngac sac sambuc.
17Goc Pailot ndaclau daésam dinarg
bu, “Mac atac whiny bu wahu asa
sif) téy mac? Barabas, me Yisu nar
sésam bu Kilisi?”

18 Pailot kéyalé bu lau dabuysiga
dau sem lémuy Yisu nyambwa, ma
tu dinan-nga dec sékéy Yisu téy in.
Bocdinary in) gauc gém bu éngapwéc
Yisu su. 19 Ma géy day tiyham. Téy
n doc Pailot ndéc iy ndé péy ématdc
yom-1jga, nar iy ndé awhé kéy yom
téy in) bocdec bu, “Koém géy dar téy
ngac gitéy dinan dom, bu kwahic
dec ad gayéc mbé pi i, nan kom
aner 1aldm nawapac fjand6.”

20 Magoc dabupsiga atu-tu ti lau
bata séli lau naldm sa, ma séndac
Pailot bu hu Barabas sin téy nac,

ma ndic Yisu ndu. 21 Dec Pailot
ndac nac tiyham, “Mac atac whiry

bu wahu ggac lu dec si asa siy) téy
mac?” Ma sésom, “Barabas!” 22 Goc
in ndac, “Bocdinar) a6 wakdm sake
téy Yisu nar sésam bu Kilisi?” Ma
nac hory sésém bu, “Ndic i) pi a
gicso dau ndi.” 23 Magoc Pailot
ndac, “Tu sake-nga? I kdm giso
bocke?” Tigeny nac sémbwéc atu,
“Ndic ir) pi a gicso dau!”

24 Pailot kéyalé bu nac oc sésdc
in) ndé yom papu dom, ma pac séli
dau sa pandd. Bocdinay in kéc
bu, ma kégwasin) amba yéc yac hory
angd-nga, ma som, “Géy dec sip
mac amam. A§ wawékain ngac din-
dec ndé dac nagéyd wawhin mac

dom.” 25 Ma lau hor) sésom, “I ndé
dac nagéyd menq pi yac ti yac mba
balékoc.”

26 Goc Pailot kégapwéc Barabas su
téy ac, ma kéy Yisu téy in ndé lau
sin-nga bu séhi iy namlic yandé, ma
séndic ify ndu pi a gicso dau.

Lau sin-nga sésu Yisu susu
(Mak 15:16-20; Jon 19:2-3)

27 Pailot ndé lau sin-nga séwé
Yisu sésa Pailot ndé andu ya-malac
16m si, goc séta lau sin-nga hoy
sékac sa sémer), ma séygihi i) ahuc.
28 Sékdc in ndé nakwé baliy su, ma
s€kén in s6c nakwé kokoc balin tom
kin sésoc. 29 Ma séwhé wac kém
ma sékéy iy uy gitdm sunsur). Ma
Sékén a dar in) gém kom yéc amba
ando-nga gitdbm ki sitdc. Gocsépdy
haduc téy in, ma sésu i) susu ma
sésom, “Eil Datoc lau Israel si Kir
dindec sa man!” 30 Séhé gasop piin,
ma sékdc a dau su yéc i), ma sic iy
Pi nagdloy tidim daésam. 31 Sésu iy
susupacndé, goc sékac nakwé dinar
su, ma sékén in s6c dau ndé nakwé
sa tiyham. Goc séwé ir) sésa malac
Jerusalem njamaké si, bu séndic iy
ndu pi a gicso dau.

Sic Yisu pi a gicso dau
(Mak 15:21-32; Luk 23:26-43;
Jon19:17-27)
32Téy ndoc séwé Yisu sésa si, nayg
sétap ngac apa day sa, nan mer
akép malac Sairin. I ndé naé
Saimon. Ma sékac i) bu émbalar
Yisu ndé a gicso dau. 33 Ma nac si
e séhOc asé gamer nar sésam bu
Golgota. (Naé dau danem kwi bu
‘Gamer) Nakécyha-nga’ ) 34 Lau
sin-nga sékéy bu namakic sip laclhu
dan whin wain, ma sékéy téy Yisu
nodm. In késahé ma tec. 35 Goc pac
sic in) pi a gicso dau. Ma tinambu
séwhé i) ndé nakwé kdc, ma sépuc
gapoc bu sélic asa oc kOc nakwé
bocke. 36 Pacndé su, goc sénddc sic
ma tatin i). 37 Ma yom nary) lau bata
Israel-nga séngblin pi in, narn séto

ma sékéy kalhac a gicso dau naho.
Yom dau som bu, “Ngac dindec iy
Yisu, lau Israel-nga si Kin).”

38 Téy béc dinar nac sic ngac kayg
Iu sépi a gicso dau séwhiy Yisu,
dan kégaléy Yisu ndé ando-1ga, ma
dan kégaléy gasé-nga. 39 Lau nag
Sénséléy si sémer) séndahir nasu ma
sétar) bolé Yisu. 40 Ma sésom, “Am
ngac nai sdm bu serj 16m dabur su,
ma kwé sa tiyham tom béc t6. Am
bu An6té ndé Atu, nar goc nem
dadm si ma sip mwer)!” 41 Ma naléy
tiger) dinarn daburgsiga atu-tu ti lau
nar sénddhoy yomsu ma lau bata
sengec in). 42 Ma sésOm téy dau, “I)
gém lau natod sa, magoc gitbm dom
bu nem dau sa! I lau Israel-nga si
Kin, a? Irn) bu sip mer akéy a gicso
daumer), dec yac oc dakéy whiry iy.
43Iy kéy whin An6td ma sam dau

bu An6toé ndé Atu. Anétd bu tac
whiy i), dec oc nem iy si.” 44 Ma

ngac kany lu nay sic inglu sépi a gicso,
nar sésém yom kair tigen) dinar pi
Yisu.

Yisu mbac ndu
(Mak 15:33-41; Luk 23:44-49;
Jon 19:28-30)

45 Téy ac kac lhu, nasec atu gém
gamer sambuc ahuce acgatu gitdm
3 kilok telha-nga. 46 Ma tén 3
kilok Yisu mbwéc awha atu, “Eloi,
Eloi, lama sabaktani?” (Yom dau
danem kwi bu ‘Aney Anoto, aner
Anoto, tu sake-nga am hu ao sin?
) 47 Lau nay sélhac sémpir), narg
Séng0 in napep dom ma sésdm, “Ir)
ta Elaija.” 48 Ma ngac dan kéti gi ma
kéy sdwam day sip wain ramakic,
goc sO doy pi a baliyy darn, ma puc
pi Yisu whasury bu i) nébm. 4% Ma
lau njat6 sésom, “Hu ix) siry ma dalic.
Elaija oc mery nem ir) sa, me mba?”

50 Téy dinay Yisu mbwéc awha
atu tiyham, ma mbac ndu. 51 Téy
ndoc dinay po balin nan kégaléy
16m dabur) além, nar dau kic gi lu,
kalhac nah6-nga e gi téy napu-nga.
Ma tiyh6 gém ma hoc atu-tu daésam

popoc. 52 Ma séhd séhbc kdc, ma
lau dabur) daésam nar sémbac ndu
su, narn sétisa sémbo tali tiyham.
53 Nac sésa akén séh0 sémer, ma
tinambu tén ndoc Yisu tisa su, goc
sésdc malac dabury Jerusalem si,
ma séhoc dau asé téy lau daésam
sélic.

54 Téy ndoc ngac bata sin-nga ti
inp ndé lau nay séyob Yisu sémbo,
nar sélic tiyhoé ti gén hon dinar,
dec sétdc dau atu, ma Ssésdm,
“Yomandd! Ngac decin) Anoto Atu!”
55 Malauwhé daésam sélhac ahé ma
sélic géy hoy dinar). Nac lauwhé
nar séypkuc Yisu akéy gamer) Galili-
n)gasémer), ma sem akiy) in). 36 Maria
Magadala, ti Jems lu Joses dinda
Maria, ma Sebedi nawhé (Jon lu
Jems dinda) sémbo séwhir) lauwhé
dinai.

Josep kéy Yisu ndé namlan yéc hoc
Nasun
(Mak 15:42-47; Luk 23:50-56;
Jon19:38-42)
57Launar sépkuc Yisu, nan sidarg
in) ngac ti 1é16m nar ndé naé Josep,
ma i) mer) akén malac Arimatiya.
Tén telha dinan, 58 i) téy Pailot gi,
ma ndac Yisu ndé namlar. Pailot
g6l6c ma kéy yom tép in ndé lau
sin-nga bu séhu Yisu ndé namlar) siy
tén Josep. 59 Dec Josep sa gi, koc
Yisu ndé npamlar) ma képar si na po
pawasi dan. 60 Ma in koc sa gi ma
kén yéc i) dau ndé séhd, nary séléy
gwanai) suyéchocnalém. Ma Josep
képi hoc atu day gi ndoc sé awha
ahuc, goc kolho gi. 61 Téy ndoc di-
narn Maria Magadala lu awhé day
naé Maria, séndodc séh0 namaké ma
sélic.
Lau sin-nga séyob sého
62 Sic Yisu pi a gicso dau téy
béc nan lau Israel sémasary dau
tu Sabat-nga, ma tén nagalansé
dabuysiga atu-tu ti lau Palésai sétén
Pailot si. 63 Ma sésdm, “Ngac atu.
Yac gauc gém yom dan nar ngac
tasar) dau som téy ndoc i) mbo tali.

Iy s6m bu mbac ndu ma tinambu
béc t6 ninga i oc tisa tiyham.
64 Bocdinar ndic atu lau bu séyob
S€ho e béc to ninga su. Mboe in) ndé
ngacsépomi 0C Sémer) ma sénem kar)
inp ndé yamlar, ma sésdm téy lau
bu iy tisa su. Iy késau lau ma sém
bu in Mesaya dau, magoc nac bu
sékom tasar dau, oc hoc géléc tasarg
nay i kdm namata-nga, narn su.”
65 Goc Pailot s6m téy nac, “Akoc lau
sin-nga sa andi, ma akén nac séyob
sého nanga.” 86 Goc sésa si ma sésap
hoc nar ti gatam séh6-nga, nar doy
nanga na a nakwi bu lau darn sékac
sa dom. Ma sékéy lau sin-nga séyob.

28
Yisu tisa
(Mak 16:1-13; Luk 24:1-12)

1Béc Sabat-nga mer) gi su, ma téy
wake nabéc rjamata-njga, Maria Ma-
gadala lu awhé darn naé Maria séti
téy bébéc ganduc ma sésa si bu sélic
séhd dau. 2 Téy ndoc dinarg tiyho
gém atu, ma Pomdau ndé anela day
sip akép undambé mern, ma képi
hocnanndécséawha ahuc, nag su,
goc pi gi ndoc nahd. 31 ndé nawasi
po6 gamen) gitdm sickac, ma if) ndé
pakwé sép sambuc. 4 Téy ndoc lau
sin-nga sélic ir), nay sétdc dau atu
ma séntitec. Ma 1ac tag6ld ma séhu
dau séyéc gitobm lau baté. 5Ma anela
dau som téy awhé lu, “Atéc dadm
dom. A0 kayalé bu amlu ansalé
Yisu nay sic iy) ndu pi a gicso dau.
6 I mbo lec dom. Iy tisa su tom ig
sdm gwanar) su. Amer alic gamer
nar sékéy in) yéc nag. 7 Goc ambu
andi nagahd, ma asdom téy i ndé
ngacsépomi bu in tisa akéy lau baté-
nga su. Ma ifj oc mur) mac ndi mbo
gamer) Galili-nga. Yéc dindé mac oc
alic iy. Kwahic dec a6 gahoc yom
dindec asé téy amlu, ma amlu angd
su.”

8 Téyp ndoc dinay awhé lu dau
sélhd si bu sékéy nawaé dau téy
Yisu ndé ngacséyomi. Inlu si ti atac

Ijayham atu, magoc naldém lu-lu ma
sétoc dau. Sénti sémbo ser), 9 ma
njagah0 Yisu hoc dau asé téy inlu ma
hé mwalécinlu. Gocinlu sétigasuciy
ma séhu dau séyéc nom. Ma sékoc
iy sip gahi ma sémpin iny. 10Goc Yisu
sOm téy inlu, “Atéc dadm dom. Andi
ma asOm téy aner asidéwai hoy bu
sétéy Galili séndi, ma njac oc sélic ad
yéc dindé.”

Lau sin-nga sésém Yisu tisa nawaé

11 Téy ndoc nary) awhé lu dinarg
sémbo ser), nar lau sin-nganatd nar
Séyob séhd dau, nar sémbu sétép
Jerusalem si. Ma sékén nawaé tép
dabunsiga atu-tu, pi géy hon narg
sélic. 12 Goc lau dabunysiga dau
sékac lau bata sa, ma sémasar) yom
pi géy dau. Nac semlhi lau sin-
I)ga )a mone atu, 13 ma sésém téy
nac, “Mac asOm téy lau bu, ‘Téy
Obwéc yac ayéc béc ayéc. Ma iy ndé
ngacsénomi sémer), ma sem kay iy
ndé namlar)” 14 Ma Pailot bu g6
bumacayéchéc,decyacocamasar
yom awhiry ir), bu mac atap matoc
sa dom.” 15 Bocdinar lau sin-nga
sékdc mone dau sa, ma sékdm tOm
lau bata Israel-nga sés6m tén yac.
Ma yom dau tiapa yéc lau Israel-
nga1aldm, malauat6 sésdm e mer)
tén kwahic dec.

Yisu hoc dau asé téy ngacséyomi

16 Téy ndoc dinarn gacsénomi 11
Sésa sétén 16c nay yéc gamer Galili-
nga si, gitdm Yisu sém téy nac muy
su. 17 Téy ndoc sélic in, narn sépdy
haduc ma sémpiy) ir). Magoc nac si
lau nato atac lu-lu. 18 Goc Yisu tiga-
suc rac ma som, “Anoétd kéy naclai
tén ad pi géy undambé ti nom-
nga hor. 19 Bocdinarg atén gamer
hor andi ma and6hoy lau e séyyalé
ad ma sékép whin ad. Anku nac
anem Damba, Atu, ma Nalau Dabuy
angd. 20 Ma and6hoén nac bu danga
wambu yom hor narf ad gac atu
mac. Ma agyalé pi nandd bu ad oc

wambo wawhir) mac yapar), e nom
natém pacndé.”

_ Mak
ndé nawaé nayham
Yom wheé nawaé

Nayham dindec sa-nga

Mak in Yisu ndé ngacséyomi 12
si day dom, magoc in tiatu yéc
Jerusalem ma gélic gén hory napy
Yisu kém téy ndoc dinar. Tinambu
Mak késéléy whir Pita téyndoc Pita
gém mété, ma to nawaé nayham pi
Yisu kékuc mété nar Pita gém. Lau
natd gauc gém bu yom nar) Mak to
yéc 14:51-52 narn hégandy iny dau.
Tinambuir gém Pollu Banabassatu
inlu si gwelen-nga. Alic yom njatd pi
inyécApo12:12,25;13:5,13; 15:36-
39, ma yéc Kol 4:10 ma 2 Tim 4:11.

Mak to yom daésam pi gwelery
nay Yisu kdm, magoc yom daésam
narg Yisu sOm tu bu énd6hoéy lau-
I)ga, nar in) to dom.

Jon kémasan Yisu ndé sen
(Mat 3:1-12; Luk 3:2-16)
1 Yom dindec gic hu pawaé
Nayham pi An6td ndé Atu Yisu Kilisi.
2 Murg-nga, propet dagn to yom
nan Anotd so6m téy in ndé Atu
bocdec bu:

A6 wakén anery ngac ahen-nga
mur) am. Ir) oc émasar) am nem
ser. [Mal 3:1]

Ma propet Aisaya to Anotd ndé

yom pi ngac ahen-nga dau bocdec

u
3Namalac dar) ta yom mbo gamer)
sawa bocdec bu, ‘Amasarg
Pomdau ndé ser tisolop.
Amasarn nem 1aldm bu akédc iy

sa. [Ais 40:3]
4Yom dau njandd sa pi Jon, Ngac
Kéku Lau-njga, nay tinambu hoc asé
ma gém mété mbo gamer) sawa. Iy
som téy lau bu sélin sangu tu bu
sétOc asé bu sékac si njalom kwi ma
séhu mété sac sin, dec Anotd oc suc
pac si sac kwi. 5 Lau daésam akép
malac Jerusalem, ma akén malac

hor yécgamerq Judia-nga, sésa sétéy
Jon si. Nac séhoc si sac asé, ma iy
kéku njac yéc Bu Jordan.

6 Jon s6c nakwé nar sémasar) na
kamel namliclhu, ma Kic pinkap yéc
i) nampébalé. Ma i gén gén bam-
baliy gitdm wakd ma 1ép. 7 Ir) gém
mété ma sém téy lau bocdec bu,
“Ngac dan oc mern épkuc ad, nar
ndé yaclai hoc géléc ad ney su. A0
njgac ambwa dec gitdm dom bu wati
in ndé ngac akin nany pdy sic ma
kégapwéc i) ndé atapa nawald. 8 A6
kaku mac na bu nambwa, tiger) irj oc
épku mac na Nalau Dabur).”

Jon kéku Yisu
(Mat 3:13-17; Luk 3:21-22; Jon
1:32-34)

9 Téy tém dinay Yisu mer akéy
malac Nasaret yéc gamern Galili-
nga, ma hoc asé Jon. Ma Jon kéku
in) yéc Bu Jordan. 10 Téy ndoc Yisu
pi akéy bu men, i) gélic undambé
kac sa, ma Nalau Dabur gém balusi
angod, ma sip téy i mey. 11 Goc
awha dag sa akéyp undambé, narg
sém, “A6 Atungac atac whin-nga
am. Ao gatisambuc am yjand6.”

Sadan késahé Yisu
(Mat 4:1-11; Luk 4:1-13)

12 Dinay su, goc Nalau wé Yisu sa
gamer) sawa gi, ma ir) mbo tawaseé.
13 Tém béc 40 i) mbo gamer) sawa,
ma Saday késahé bu éntdm in. Iy
mbo whin b6c gamer) sawa-nga, ma
anela sem akiy in.

Yisu gic hu in ndé gwelen

14 Tinambu THerod kékin i) ndé
lau sin-nga bu sékdéc Jon doéy, ma
sékéy i) ndoc gapocwald. Tén tém
dinar Yisu gém mété ma hoc Anoto
ndé nawaé nayham asé téy lau yéc
gamern Galili-nga. 15 Iy som, “Tém
narn Anoto kéyalin sa, nar mer sa
su. TAnoto ndé golin mex képiy su.
Bocdinan anem nem naldom kwi,
ma akép whin Anétd ndé pawaé
nayham.”

Yisu mbwéc laungac hale tu
Sépkuc in-nga

(Mat 4:18-22; Luk 5:1-11; Jon
1:35-42)

16 Téy béc dan Yisu késélén mbo
Bugictor) Galili namaké, ma gélic
Saimon lu asi Andru. Inlu ggac lu
sékdc i-nga, ma sem gweler sékéy
wasar sip bu sémbo. 17 Ma Yisu
sOom téy iplu, “Amlu amer apkuc
a0, ma a6 wakéy amlu ahé namalac
sémer) sépkuc ad, tdm nar kwahic
dec amlu ahé i.” 18 Ma nagaho inlu
sétec si wasar) yéc, ma séykuc in.

19 Iy késéléy pyasawa saur, ma
gélic Sebedi ndé atu lu, Jems lu
Jon. Sénd6c war) dar) ma sémasar) si
wasar) nar kic. 20 Yisu mbweéc inlu
bu sémer) séykucin, goc séhu damba
Sebedi ti lau nafn sékdm gweler
séwhin iy, nag sin) sémbo war, ma
sépkuc Yisu.

Yisu kéd6hoy lau ma soc nalau sac
yéc malac Kapenaom
(Luk 4:31-37)

21 Yisu koc lau hale dinay ma
sénséléy sétén malac Kapenaom si.
SéhoOc asé tén béc Sabat-ngadarn, ma
Yisu sOc 116m wé-nga gi, ma gic hu
kédohoy lau. 22 Ma lau Kapenaom-
nga séhédaé tu i) ndé yom-nga, bu
in) kédohody yac gitdm kéddhdywaga
ti naclai atu, hoc géléc lau Israel si
tkédbhonwaga yomsu-nga hor su.

23 Ngac dafn ndoc 16m wé-nga di-
narn, nay nalau sac mbo iy ndé
naldém. Iy ta yom bocdec bu, 24 “Ei!
Yisu Nasaret-nga. A6 kayalé am,
am ngac dabug nan Anoétd kékin.
Am bu kom sake téy yac? Am
mwer) bu ser yac su, a?” 25 Magoc
Yisu hec yom nalau sac ma som,
“Am mamar ma hu iy sin!” 26 Goc
nalau sac kémwanan ngac dau ti
nanga ma hu ix siy ti mbwéc atu.

27 Tu dinay-nga lau hor séhédaé
ma séndac dandi, “Géy bocke dec?

Iy kédbhoy yac na léy wakuc ma
ti naclai atu. Ma in) kdc paclai pi
nalau sac whirn), bu in) kéy yatu nac,
ma sésOc if) ndé yom napu.” 28 Ma
tinambu lau sic mir) yom pi gén dau,
e njagah0 er) i ndé waé gém gamer
Galili-yga hor ahuc.

Yisu gém lau gémbac daésam sa
(Mat 8:14-17; Luk 4:38-43)

29 Nac séhu 16m wé-nga dinay
siy, ma Saimon lu Andru sékoc
Yisu, Jems ma Jon ma sétéy inlu
si andu si. 30 Saimon ndé lawawé
gémbac lic nandé ma yéc andu dau
paldm, ma lau sékéy nawaé téy Yisu.
31 Bocdinar Yisu téy in gi, kém iy
sip amba ma kerj irj sa. Ma gémbac
hu awhé dau siy, ma i) gém akiy
Jac.

32 Tépy telha dinan téy ndoc ac
gi sip, nan lau malac-jga séhor
lau gémbac daésam ti lau nar nalau
sac sémbo si aldom, ma sékdc nac
sétéy Yisu sémen.” 33 Lau malac-
nga hor sékac dau sa, sémbo andu
dau namaké. 34 Ma Yisu gém lau
ti gémbac tidau-tidau daésam dinar)
sa, ma soc nalau sac daésam su yéc
lau. Tigen in kéy yao nalau sac
bu sésdm in) asé dom, yahu bu pac
sépyalé bu i) tMesaya dau.

Yisu hu malac Kapenaom sin
(Luk 4:42-44)
35Ténnagalansé ac pi mern sudom

ma Yisu tisa ma hu malac dau siy.
Iy sa gi bu mbo tawasé ma tey
mbec. 36 Saimon ma lau njat6 narg
séwhin in, narn sésa si bu sénsalé
in. 37 Ma téy ndoc sétap in sa, nag
SésOm téy in bu, “Lau hor sénsalé
am.” 38 Magoc Yisu 6 yom ma
som, “A0 oc wambo malac tiger
dinan dom. Dalhg datény malac nar
séyéc gamer) namaké-nga dandi, bu
wanem mété wambo dinay. Tu
gweler dinar-nga dec ad gamer.”

%
1:32: LauIsrael si yomsu Sabat-nga gic yao lau bu séyséléy ser balir) me sékom gweler) tény béc
Sabat-nga dom. Magoc béc Sabat-rjga na-yao pacndé téyp ndoc ac gi sip. Tu dinan-nga dec lau séhoy

e ac gi sip su, goc sékoc silau gémbac sétéy Yisu si.

39 Ma tinambu in) késélén golom-
golom malac hor) yéc gamer Galili-
nga. I gém mété mbolau silom weé-
I)ga, ma soc njalau sac daésam su yéc
lau.

Yisu kém ngac ti gémbac leprasi
Nayham sa
(Mat 8:1-4; Luk 5:12-16)

40 Téy béc damy, ngac ti gémbac
tleprasi dan téy Yisu gi. In poy
haduc ma tey Yisu bu nem ir sa.
I1) sém, “Am bu tac whir), dec gitbm
bu am oc kdm ad namlic nawasi sa.”
41Yisutawalo in), dec kématdc amba
sa gi ma kémasec in), ma som, “A6
atac whir, dec wasém téy am bu
namlic awasi sa.” 42 Ma 1pagah0
eny gémbac dau hu iy sin, ma in
ndé namlic nawasi sa. 43-44 Goc Yisu
kékiy) iy téy tdabuy-siga gi, ma s6m
ti panga téy in, “Am 1gbd! Géy nay
kwahic dec héc asé am, nar) s6m
asé téy lau day dom. Tigen tép
dabuysiga ndi, ma toc dadm téy ir
bu lic bu am nem namlic nawasi sa
su. Ma kéy da tu am namlic nawasi
sa-nga tdbm yomsu nar Moses kép
tén yac. Ma naléy dinarg lau hoy
oc sépyalé bu am njamlic nayham sa.”
45 Ma njgac dau sa gi ma gic miy pi
gén dau e yom dautiapa. Tu dinan-
nga lau hory takwé Yisu, dec iy tec
bu séc malac day yéc lhu. Iy mbo
gamer) namaké-nga, magoc lau akéy
gamer) hor) séwé sétéy ix sinapar).

2

Yisu kém ngac bélin dan nayham sa
(Mat 9:1-8; Luk 5:18-26)

1 Béc natd ginga su, goc Yisu sOc
malac Kapenaom tiyham. Ma lau
malac-nga séngd rawaé bu i) mbu
mern ndoc andu day. 2 Goc lau
daésam sékac dau sa, ma Yisu gém
mété nac. Lau daésam andd sékac
sa e njasawa mba yéc andu naldm ma
yéc nasactd bocdinar). 3 Ma laungac
hale sémbalan ngac boliy) day yéc
sac day sémer), ma bu sétény Yisu
séndi. 4 Magoc lau daésam dinar

sem gamer) ahuc, ma tu dinan-nga
dec njac sépi andu napoc 1616¢ si, ma
s€kac poc sa ma sémasar) rjalasé darg
yéc gamer narg Yisu kalhac, nay
nahd-nga. Goc séywhay) sac ti ygac
boliy sip téy Yisu gi. 5 Yisu gélic géy
dinar ma kéyalé bu njac sékén whin
in, goc sdm téy ngac boliy, “Aney
balé, kwahic dec ad wasuc am nem
sac kwi.”

6 Tép ndoc dinan kéd6hopwaga
yomsu-fjga 1jatd sénddc andu dau.
Séngo Yisu ndé yom dau, ma gauc
gém yéc nac sinaldm, 7 “Anoto tigen
gitdbm bu suc sac kwi. Ma bocke
ngac dindé sdm yom kair dinan?
In ndé yom sac sambuc.” 8 Yisu
kéyalé nagahd bu njac gauc gém yom
bocdinar, dec in sdm téy nac, “Tu
sake-ga mac gauc gém yom boc-
dinan? 9 Mac akéy whin dom bu
aner yaclai yéc bu wasom téy ngac
bdliny dindec bu wasuc i) ndé sac
kwi. Bocdinar ad wasom téy iy,
‘Tisa, kdc nem mbo sa ma émséléy.’
10 Ma téy tém mac alic anerjy yom
dau nand6 sa, dec anyalé bu Anotd
kén naclai téy TNamalac ndé Atu yéc
nom, bu suc pamalac si sac kwi
whirn.” Goc Yisu sOm téy ngac boliy,
11 “A6 wasdm tén am bu tisa, kdc
nem mbo sa, ma l1ho téy nem andu
ndi.” 12 Ma ngac dau tisa yéc lau
hopy afngbd-nga, kdc ndé mbod sa ma
kolho gi. Gép dau kdm lau horg
séhédaé nandd. Sémpiny Andtd ma
sésdm, “Géy kaiy dindec, yac alic
darf sudom.”

Yisu kégalém Liwai bu épkuc in
(Mat 9:9-13; Luk 5:27-32)

13 Tinambu Yisu sa gi mbo bug-
icton) yamaké tiyham. Lau daésam
Sésa si sépkuc ir), ma i) kéd6hoy nac.
14 Ma tinambu in) késéléy gi e gélic
tLiwai, Alpayas ndé atungac ndoc
ndé mala koc takis-nga. Goc Yisu
sOm téy in, “Emkuc ad.” Ma Liwai
tisa ma kékuc ir.

15 Téy béc dany Yisu ti in ndé
ngacséyomi ser) géy séndoc Liwai

ndé andu. Ma lau sékdc takis-
nga ma lau daésam nar lau bata

Israel-nga sésam bu lau sac narg
sénddc séwhin pyac, bu lau kaiy di-
nar sépkuc Yisu tom béc hory. 16 Ma
lau fPalésai si kéd6hbywaga yomsu-
nga nato sélic bu Yisu gény géy ndoc
whin lau takis-nga ti lau sac dinay.
Goc sésdm téy in ndé ngac-séyomi,
“Tu sake-nga in géy géy whiy lau
takis-nga ti lau sac?” 17 Yisu ngo
yom dau, ma som téy nac, “Lau
nag sélic dau bu gémbac mba, nay
oc séysalé dokta dom, magoc lau ti
gémbac oc sénsalé dokta. A6 gamer)
bu warngalém lau nay sélic dau bu
lau gitén, narn sa dom, a6 gamern bu
wangalém lau sac sa.”

Yao gén danen-nga-nga
(Mat 9:14-15; Luk 5:33-35)

18 Jon, Ngac Kéku Lau-nga ndé
tsépomi ti lau Palésai sékéy béc
natd bu séner géy dom tu gauc
nem Anétd-nga, magoc Yisu ndé
ngacséyomi sékdém dom. Ma lau
natd sémer) ma séndac Yisu bocdec
bu, “Tu sake-nga Jon ndé séyomi
ma lau Palésai si sénomi séhu géy
daner-nga siyy tu gauc nem Anoto-
Iga, magoc am nem Ijgacséyomi
sékdm dom?” 19 Goc Yisu sOm tép
nac, “Ngac nem awhé-nga day bu
éngalém lau sa sémbo séwhin i) bu
Sénel) mwasiny nem awhé-nga, dec
oc tobm dom bu séhu gép danen-
nga sin téy ndoc ygac dau mbo
whir nac. Naléy tigery kwahic dec
ao gambo gawhir aner) ngacsénomi
ma oc tom dom bu séhu géy danen-
nga sin. 20 Tiger) ndoc oc mer narg
lau oc sékdc ad su yéc nac, ma téy
ndoc dinag yac oc rjaldm nawapac,
ma ségkuc 1én dahu géy danen-nga
sin-nga.”

Yisu ndé yom gitém gén wakuc
(Mat 9:16-17; Luk 5:36-39)
21 Ma Yisu som, “Yac dasi po
wakuc pi nakwé akwa nar kic, narg
dom. Bu po wakuc oc hoc yakwé

akwa kic, ma géy dau oc tisac sam-
buc. 22 Ma tép ndoc lau s émasar
wain wakuc, narn sékéc sip béc
namlic wain-nga akwa dom. Mbal!
Nac bu sékdém, goc wain wakuc
oc hoc namlic akwa kdc ma wé sa
ninga. Ma b0c namlic oc tisac boc-
dinan. Wain wakuc dakéc sip boc
pamlic wakuc.”

Yisu in Pémdau béc Sabat-nga
(Mat 12:1-8; Luk 6:1-5)

23 Téy béc Sabat-nga day Yisu
ti ndé fngacsénomi séysélén sémbo
16cwha dan narn gic 6m wit-nga day
kic. Ma in ndé ngacsépomi sékoc
wit nandd patd bu séner. 24 Ma
lau Palésai njatd sélic géy dau ma
SésOm téy in, “Lic gén nan am nem
ngacséyomi sékOm. Tu sake-nga nac
sékOdm gweler) nay yac nery yomsu
gic yao bu dakdm téy béc Sabat-nga
dom?” 25-26 Yisu 0 pac si yom ma
sdm, “Gauc nem yom nar séto pi
géy nay Kin Dawid kdm. Mac asam
su, me? Téy ndoc nar Abiata if
tdabuysiga namata-1ga, nay) Dawid
ti lau nar séwhiy in, nay sépbnda
dau ma gén yo nac. Goc Dawid sbc
Ano6to ndé andu gi, ma gén bolom
dabuy nay lau séképy ti da, narg
Moses kéy yao bu lau dabuysiga
tawasé oc séner). Ma in kéy téy
lau nan sémbo séwhiy in, ma pac
ser). Magoclau dar) séygdlin yom pi
Dawid ma sésdm bu inj kégili yomsu
lec dom.”

27 Ma Yisu gic téku yom ma
sbm, “Bocdinar) akdc gauc rjapep pi
yomsu. Anoto kéy béc Sabat-ngabu
nem 1amalac sa. I) kéy namalac tu
béc Sabat-nga dom. 28 Namalac ndé
Atu i) géy hor nadau, ma i) Pémdau
Sabat-ga whin.”

3

Yisu kém ngac amba balé nayham
sa téy béc Sabat-nga
(Mat 12:9-14; Luk 6:6-11)
1Téy béc day tiyham Yisu s6c16m
weé-nga gi. Mangac amba tibalé dar

nddc. 2 Palésai 1jatd sépsalé yom bu
séngOlin pi Yisu, dec sétip in) napep
bumboe i) oc kdmngac dau nayham
sa tény béc Sabat-nga, dec yac oc
sésom bu iy kégili yomsu Sabat-nga.
3Yisu sOm téy ngac nar amba tibalg,
“Tisa, malhacjalhuwhirn ad.” 4Dec
i) ndac lau hor bocdec bu, “Géy
bocke oc éngili yomsu Sabat-nga?
Dakdm yayham téy lau, me dakém
sac téy lau? Danem rjamalac sa, me
datec gac sémbac ndu?” Magoc nac
hoy sem doy. 51Ir tahé nac ma tac
njandé sa, ma 1aldm nawapac tu yac
sinaldm nadandi-nga. Goc ir) sOm téy
ngac dau, “Ematdc amam.” Ma ngac
dau kématdc amba, ma amba dau
Njayham sa tiyham.

6 Tén dinar lau Palésai séhu 16m
weé-nga dau sir) ma sésa si. Ma nac
séndOc séwhin lau Israel-nga narg
tac whir) Herod ma lau Rom-nga si
g6lin, ma njac hor sékdc gauc pi léy
séndic Yisu ndu-nga.

Yisu kéd6hoy lau ma koém gémbac
Nayham sa
(Luk 6:17-19)

7 Yisu ti ndé ngacsénomi sétéy
bugictor si, ma lau daésam sépkuc
nac. Nac lau akéy gamern Galili-
nga ma gamer Judia-nga, 8 ma akéy
malac Jerusalem ma akéy gamer
Judia ma Idumia-nga ma akéy Bu
Jordan nadanga, ma akény malac
Taya ma Saidon nagamer. Lau
daésam dinar séngb nawaé pi géy
nar) Yisu kdm, dec sésa sétén iy si.

9 Yisu gélic lau toyy atu nag bu
Séngapin ir sa, dec sOm tény ndé
Ngacsépomi bu sémasan) war) sauy
dap tu in pi ndi nddc-nga. 101y
s6m yom dinar yjahu bu i) kdm lau
gémbac daésam njayham sa su e lau
daésam ti gémbac sékdm mwasac bu
sémasec in. 11 Ma téy ndoc lau ti
nalausacsélicin, nar séhu dau séyéc
ir) angd-nga, ma nalau dau sémbwéc
yom asé bocdec bu, “Am An6to ndé
Atu.” 12 Tigeq Yisu kéy gic yao
nanga bu sésdm i nahu asé dom.

Yisu kéyalin ngacsénomi 12 sa
(Mat 10:1-4; Luk 6:12-16)

13 Tinambu Yisu pi 16c dan gi ma
mbwéc lau nay iy atac whir, nary
sétéy i) sémer). 14 Goc in kéyalin nac
silau 12 sa, ma sam nac bu fAposel,
bu pac oc sémbo séwhir i), ma i) oc
kény nac sésa séndi bu sénem mété.
15 Ma iy kéy naclai tén pac bu sésoc
nalau sac su. 16 Aposel 12 narg Yisu
kéyalin) nac sa, nay bocdec: Saimon
(nay in sam bu Pita), 17 Jems lu Jon
(Sebedi ndé atu lu nary Yisu sam
bu ‘wapap atui’), 18 Andru, Pilip,
Batolomeas, Matyu, Tomas, Jems
(Alpayas ndé atu), Tadaus, Saimon
(nar sésam bu ‘Ngac tSelot’), 19 ma
Judas Iskeriot, ngac nan tinambu
hoc Yisu asé.

Lau séngihi Yisu ahuc napan

20 Yisu so6c andu day gi, magoc
lau tony atu sésap i) dby napayg e
njasawa mba bu ir) ti ndé ngac-sénomi
Sénen géy. 21 Géy dau nawaé tap
Yisu dinda ti asii sa, dec pac sésom,
“Ip ndé gauc tisac.” Bocdinar dec
Sétéy in si bu sékoc iy sa ndi.

Yisu ndé naclai nahu
(Mat 12:22-32; Luk 11:14-22)

22 Tép tém dinar kédéhdnwaga
yomsu-jga natd sémer akeép
Jerusalem ma séngdlin yom pi Yisu
bocdec bu, “Nalau sac si nadau
TBelsebal gém golin i, ma kéy
naclai téy in) bu soc nalau sac su.”
23 Goc Yisu mbweéc nac sétigasuc ir,
ma 0 nac si yom rja yom golin) day
bocdec bu, “Bocke ma Sadar oc soc
Sadan? 24 GOlinwaga dan ndé lau
bu sékéy kisa dau, dec i) ndé goliy
oc pacndé. 25 Ma gblowac dag bu
séwhé dau koc, dec oc sélhac nanga
dom. 26 Ma Sadar bu kéy kisa téy
dau ma whé dau koc, dec in oc
lhac nanga dom, i) ndé yaclai oc
pacndé. 27 Ang6! Sadar in gitdm
ngactilicwald atu, ma yac bu dasoc
ngactilicwald atu dayy ndé andu bu

tangaho in) ndé gén, nar gén namata-
nga dasé iy démy, goc tangaho in ndé
géy.
28 “Yomando ad wasdm tén mac.
Namalac nar kac ndé naldm kwima
hu ndé sac siy, nay Anétd oc suc
i) ndé sac ti yom sac-sac hor kwi.
29 Tigen) namalac dar) bu sd6m yom
sac pi Nalau Dabuy), nay Anoto oc
suc i1y ndé sac kwi dom and6. Iy
kdm gén sac sambuc, ma i ndé giso
ocC yéc napar).”

30 Yom hor dinar) Yisu sém, nahu
bu nac sés6m bu nalau sac day) mbo
in nalém.

Yisu dinda ti asii
(Mat 12:46-50; Luk 8:19-21)
31Téptémdinarg Yisudinda tindé
asii séhoc asé andu dau. S€lhac aweé
ma sépkin namalac dar) séc gi bu kdc
in sa sa mery. 32 Lau daésam nar
sénddc séngihi Yisu ahuc, nar) sésdm
téy in) bu, “Am dinam ti nem asimi
dec sémer sélhac awé ma séndac
am.” 33 Goc i) ndac pac, “Anery
dinan ti asini nar asa?” 34 Ma
iny tahé lau nary sénddc séygihi iy
ahuc, ma som, “Aner dinay ti asiyi
dau dindec. 35 Bu lau narn danga
wambu Anété ndé yom, narf pac
séti ad asipi ti lhuywéi ma dinanyi.”

4

Yom gélin pingac kébalip wit nawhé
(Mat 13:1-12; Luk 8:4-8)

1 Tinambu Yisu sa gi mbo bugic-
tor) namaké, ma gic hu kédohon lau
tiyham. Ma lau séwé-séwé sémer) e
ti tor) atu andd. Tu dinan-nga iy pi
war) dar) gi poc bugictor képin) bad,
ma lau daésam dinar) sélhac bao.

2 Yisu sOm yom golin daésam
bu éndbhdy lau dinan. In sém
yom golin dar téy nac bocdec bu,
3 “Angd! Ngac dar sa gi bu émbalip
wit nawhé yéc inp ndé 6m. 4 Téy
ndoc in) kébalip gény dau, narn nawhé
njat0d séper) sésip ser), ma mbac sésip
sémer) ma ser su. 3 Ma rjawhé nato
Sépeny sésip gamerny hoc-hoc, narg

nom 1agec sac hoc nah6 nambwa.
Nawhé dau sésip nom njaldm gacger
si dom, dec sépo sépi Sémer) rjagahd.
6 Tigen tinambu ac pec nagatdm ma
gém bolin. Nahu bu nom nayham
mba tu yawakac sip ndi-nga. 7 Ma
wit rjawhé natd séper) sésip kwar ti
nakwa naldm, ma kwar) lu wit sépi
séwhiny dau e kwar yay wit ndu
ma gém nand6d dar dom. 8 Ma wit
njawhé 1jatd séper) sésip nom rjayham,
ma tinambu sem 1and6 daésam, jatd
sem 1andd 30, natd sem nandod 60,
ma rjatd sem rjand6 100.”

9Goc Yisu som, “Asa bu danga-suy
yéc, nazn ngb aner yom.”

Yisu whé yom gélin wit nawhé-nga
nahu sa
(Mat 13:10-23; Luk 8:9-15)

10 Tinambu lau daésam sémbo
dom, ma lau nan sémbo séwhin
Yisu, ti ngacsénomi 12 séndac Yisu
pi yom golip dau pahu. 11 Ma iy
whé sa téy nac bocdec bu, “Anoétd
ndé golin naléy yahu sip yaldm gi.
In kéyalin mac sa bu agyalé nahu
dau, magoc lau nan sémbo Anotd
ndé golin naldm dom, nar wasém
yom téy nac na yom goliy) nambwa.
12 Aisaya to yom pi lau kaiy dinar,
nai yéc bocdec bu:

Nac sélic gén nay a6 gakom, nay
Dapal), Magoc Nac si gauc sa
dom. Ma nac séngd aner yom
Napar), magoc sépyalé pahu
dom.

Nac bu sényalé, dec oc tom bu
sénem dau kwi, ma Anot0 oc
suc njac si sac kwi.” [Ais 6:9-10]

13 Goc Yisu s6m téy nac, “Bocke
dec mac agyyalé yom goliy dinar
nahu dom? Bocdinay naléy bocke
mac oc anyalé yom golin) natd nahu?
14 Angd! Yom pingac nar kébalip wit
nawhé, nan hégandy ngac narn hoc
Anoto ndé yom asé. 15 Ma yom pi
wit awhé nar séper sésip ser, nar
héganby lau nag séngd Anotd ndé
yom, magoc nagahd Sadar mern ma
kégaho yom dau su yéc nac siyjaldom.

16 Ma wit awhé nar séper sésip
gamen hoc-hoc, nan hégandy lau
nar) séygbd Anotd ndé yom ma sékdc
sa 1agahd ti atac nayham. 17 Tigery)
tom wit narn yawakac mbasi, nay
lau dau sélhac nasawa baliy dom.
Tén ndoc sétap nawapac sa, me lau
sékén kisa nac tu An6té ndé yom-
nga, nan séhu si sékéy whiy siy
njagahd er. 18 Ma wit nawhé nar
Séper) sésip kwar ti nakwa naldom,
narn hégandy lau nar séngd Anotod
ndé yom, 19tiger) séhégo dau pi géy
nom-nga kéléc, ma léy atac whiy
mone ti wapa nom-nga hé pac si
gauc napai e kdm Anotd ndé yom
ahuc, ma nand6 mbasi. 20 Ma wit
nawhé narj séper sésip nom rjayham,
ma sem nandd 30, me 60, me 100,
nar hégandy lau narn sépgd Anotd
ndé yom, sékdc sa e tiddy, ma sem
nand6 daésam.”

Dasin lam nawé kwi dom
(Luk 8:16-18)

21 Ma Yisu sOm tén nac, “Lam iy
géy pd gamen-nga, ma bocdinay
yac tangatoc 1a suc ahuc me dasin
kwi sb6c sasac napu dom. Mba!
Tankin épgalén nalhu bu nawé pod
gamer. 22 Ma naléy tiger), yom nar
yéc sify dau me nahu sip naldom gi,
narg oc mer sa tiawé. 23 Asa nay
daggasur) bu yéc, nan ng6.”

24 Ma in gic téku yom ma som,
“AkOc gauc napep pi Anotd ndé yom
nan mac angd. Mac bu atac whiry
bu anyalé nahu, dec Anétdé oc kéy
gauc tép mac, ma i) oc kdm mac
nem gauc énsdwec tiatu. 25 Bu asa
nar kdc Anotd ndé yom sa sip ndé
naldém e tidéy, nan Anotd oc kéy
gauc téy in éyléc. Magoc asa nay
koc sa tiddy dom, nar Anétd oc kdc
i ndé yom hor su yécin.”

Yom golin pi géy nawhé nan po pi
men
26 Ma Yisu s6m, “Naléy nar) Anotd

ndé golin késbwec, nay gitbm géy
nawhé nar namalac dar so sip ndé

Om. 27 Ma tiambu ir) yéc béc dbwéc
ma tisa téy acsald, ma nawhé dau
po pi men. Magoc namalac dau
kéyalé naléy dom. 28 Tén namata-
nga nawhé dau héc nom koéc ma
njagatOm pi mer, mald goc namlha
sa ma tinambu gém nando. 29 Magoc
téy ndoc gén nand6 dau tiloweé i oc
ndic su, bu béc séhor) géy nando sa-
Iga mer sa.”

Yom golin pi géy nawhé saun
(Mat 13:31-32; Luk 13:18-19)

30 Ma Yisu som, “A6 wasdm yom
golin bocke tu bu wawheé rjaléy nay
Ano6toé ndé golin késdwec, nay sa?
A6 wanem dobhoy pi géy sake bu
wawheé sa? 31 Anotd ndé goliy
gitdbm gén pawhé saun andod day
naryy dasé sip nom, gitbm a soc
nawhé. 32 Géy dau géy saur ando,
tigen) yac bu dasd sip nom ndji, dec
oc po tiatu e hoc géléc géy 6m-nga
hory su. Ma pasangac oc séhé baliy
e mbac 1016¢c-njga sémer) séhé si naic
yéc ayur) nayham dau.”

33Yom golin kain dinar) Yisu s6m
téy lau napan. Iy kéddhody pac tdm
ac si gauc. 3¢ Yom hor nap in som
téy pac, nay in sém ya yom golin.
Ma téy tém nar ir) ti ndé ngacsénomi
sémbo tawasé, nar i) whé géy horg
sa téy nac.

Yisu k6m bu nampon timald
(Mat 8:23-27; Luk 8:22-25)

35 Tén acsald dinafn képin bu
Nasec sa, nay Yisu sém téy i ndé
ngacsépomi, “Yac dalho, dapi bug-
icton) nadanga dandi.” 36 Goc séhu
lau toy atu dinay sip ma sékoc
Yisu whin nac sépi war dan ma
sélho si. Ma war) 1atd sélac séwhin.
37 Sélac si ma mbu puc atu ma géli
bu nampor) sa gic sip war e képiy
bu warg pac. 38 Magoc Yisu tey
gwalim ma yéc béc yéc wanku-nga.
Ngacségomi séur) i) sa, ma sésdm téy
in), “Kéddhdywaga, bocke? Am hégo
daém dom bu yac oc dandinar, a?”
39 Goc iy tisa, ma sdm yom panga

tén mbu ti bu yampor) bocdec bu,
“Nay gitbm! Timald!” Goc mbu
timalé ma gamer) nanen sa. 49 Ma
in) sOm téy nac bu, “Tu sake-nga mac
atoc dadm keéléc? Bocke? Mac akén
whin a6 dom, a?” 41 Magoc rjac séso
ti sétdc dau nandd ma séndac dandi,
“In) asa dec? Gén hor sésbc iy ndé
yom njapu, ma mbu ti bu yampor
séwhin!”

)

Yisu kém ngac ti nalau sac nayham

sa
(Mat 8:28-34; Luk 8:26-39)

1Yisu ti ndé ygacséyomi séhodc
asé Bugictor) Galili-nga nadanga tép
gamer) ac pi-nga, ma sésdc bao yéc
lau Gerasa-nga si gamer. 2 Sépi
bad si, ma ngac day nar nalau sac
mbo ir) ndé naldm, nag sa akény 6m
séhd-nga ma téy Yisu gi. 3 Iy ngac
dau élémé ndoc 6m séhd-nga, ma
tém daésam lau sénsahé bu séso iy
do6n nawac me na sen, magoc gitom
dom. 4 Tém daésam sés6 i) amba ti
gahi doy na sen, magoc i) hé sen
kic ma ser) gapocwald gahi-njga su.
Lau darg sétdm dom bu sékdm if
timald. S Tép acsald ti dbwéc, in
mbo 6m séhO-nga ti gamer yabad,
ma tar asé ma kdc hoc ma tuc-tuc
dau namlic tisac.

6 Téy tém dinayn in gélic Yisu
kalhac ahé, goc kéti gi ma poy ha-
duc yéc in angbd-nga. 78 Ma Yisu
SOm téy iy, “Nalau sac, am hu ygac
dinay sin.” Dec nalau dau mbwéc
atu ma s6m, “Yisu, Anot0 Naclai ti
Nawasi Nadau ndé Atu, am bu kém
sake téy a6? Tu Ano6td ndé naé-
I)ga, a0 water) am bu kdm a6 nayom
dom.” 9 Goc Yisu ndac in, “Am nem
naé asa?” Ma palau sac 6 yom ma
som, “Aner) naé ‘Tor) Atu,” bu yac
njalau daésam.” 10 Ma njalau dau tey
Yisu tidim daésam, bu soc nac suyéc
gamer) dinay dom.

* 5:20:
Bugicton Galili-nga nagamer) téy ac pi-nga.

Dekapolis - naé dinan danem kwi bu ‘malac amaglu.’

11 Téy tém dinar boc tor atu sen
gén sémbo 106c napu yéc gamer di-
nap). 12 Goc nalau sac séter) Yisu ma
sésom, “Emkin yac atéy boc dindé
andi, bu yac asoc boOc si naldm.”
13 Yisu g6loc goc nalau sac séhu
ngac dinarg sin, ma sésdc boc naldom
si. Goc bOc hoy sénti si e sésip
salic sac, ma sésip bugictoryy e bu
kd nac sémbac ndu. Bdc dau toy
atu, nanamba gitdm 2,000. 14 Goclau
Séyob bOc-nga sénti si, ma sic miry
yom dinar) téylau nar sémbo malac
atu ti gamer namaké-nga. Ma lau
dau sésa si bu sélic géy nay Yisu
kdom. 15 Séhdc asé i) ma sélic ngac
nar Yisu soc alau sac tor) atu dinary
su yéc i, nafn ndoc ti gauc nawa ma
sOc nakwé, dec nac sétdc dau. 16 Ma
lau nar sélic géy dau, nar sic min pi
géy nay Yisu kdm téy ngac ti pnalau
sac, ma téy boc. 17 Goc lau gamer
dinan-nga sétery Yisu nanga bu hu
Dac si gamer) siy).

18 Tén ndoc Yisu bu pi warn ndi,
narj ngac nar irj soc nalau sac su yéc
in, nay ter iy nanga bu whin iy ndi.
19 Magoc Yisu som, “Mba! Am mbu
tén nem lau ndi, ma ndic mir téy
pac pinaléynan Pémdau tawal6 am,
ma pi géy hory nay iy kdm téy am.”
20 Goc ngac dau kolho gi, ma kégihi
gamern nan sésam bu Dekapolis,”
ma gic miny yom pi géy atu nay Yisu
kdm tén in. Ma lau hor) séhédaé.

Yisu k6m awhé lu nayham sa

(Mat 9:18-26; Luk 8:40-56)
21Yisu ti ndé ngacsénomi sépi war
ma sémbu sépi bugictor) nadanga si.
Ma tén ndoc iy sip bad gi, nag
lau tony) atu sékac sa e sénygihi iy
ahuc. 22 Ma pgac dag naé Jairas,
nar yob lau Israel-nga si 16m weé-
nga yéc gamer dinar, nary) mer hoc
asé. In gélic Yisu goc hu dau sip
nom yéc i) gahi-nga. 23 Ma iy tey
in) nanga bocdec bu, “Aneny bawhé

Malac amanglu dinar séyéc

saur) gémbac atu képin) bu oc mbac
ndu. A6 tac whin bu am mwery,
kéy amam saciny tubu i mbacndu
dom, ma nayham sa tiyham.” 24 Goc
Yisu whiy iy gi.

Yisu késélén mbo, ma lau daésam
sépkuc in) ma séngihi if) ahuc. 25Lau
toy) dinary si darg i) awhé nar gém
dac naparn tom yala 12. 26 Ir) késalé
dokta daésam bu sénem in sa, ma
gémlhi yjac e ir) ndé mone hor) pac-
ndé. Magoc nac sétdbm dom bu
Sénem in sa. In héc nandé atu tu
Nac-n)ga, ma gémbac dau hoc géléc
su. 27-28 Awhé dau ngo Yisu pawaé
su, dec gauc gém téy dau bu, “Ad
bu wamasec i) ndé nakwé, dec oc
kdm ad nayham sa.” Tudinan-ngain
késélén yéc lau tor) atu naldém kékuc
in, ma kémasec i) ndé nakwé. 29 Ma
nagah0 er) i ndé dac sa tiyham
dom, mairn késahé buinndé gémbac
pacndé su.

30 Yisu kéyalé bu naclai sa yéc
in), goc nagahd in kac dau kwi yéc
lau toy atu naldbm ma ndac, “Asa
kémasec ad ner nakwé?” 31 Magoc
in ndé ngacsényomi séd yom ma
sésOm, “Lic lau daésam dindec s

€kom am si. Bocke dec am ndac bu
Tjac si asa kémasec am?” 32 Magoc

Yisu tasolau horn, ma késalé rjamalac
nany kém géy dau. 33 Awhé dau
kéyalé bu i nayham sa su, dec téy
Yisu gi ma p6y haduc yéc i) ango-
nga. In toc dau ti kétitec mbo, ma
hoc yom asé pi gén nay iy kom.
34 Goc Yisu som tey iy, “O aner
bawhé, am nem kéy whirn a6 dec
kdém am rjayham sa. Am ndi ti atac
mald, kwahic dec am nem rjawapac
pacndé su.”

35Yisu sdm yom dinar) mbo, ma
lau nat6 sémery akéy Jairas ndé
andu, ma sésOm téy in), “Am atomwé
mbac ndu su. Tu sake-nga am bu
kén nawapac tény Kéd6hbn-waga? SOm
tén in bu mer) dom.” 36 Tigern) Yisu
hégo dau tunac siyom-ngadom, ma
sOm téy Jairas, “Toc dabm dom, kéy

whin.” 37 Goc Yisu kalhac lau hoy
ahuc, ma koc Pita, ma Jems lu ndé
asidowa Jon, ma séwhin Jairas si.
38 Sépséléy si e séhdc asé Jairas ndé
andu, ma Yisu gélic lau sékdm njanta
atu, nac séhu dangibo asé ma sétar.
39 Goc iy s6c¢ gi ma ndac nac, “Mac
akodm nanta ti dangibo atu dindec tu
sake-nga? Bawhé dau mbac ndu
dom, i) yéc béc nag yéc.” 40 Magoc
njac sémbwac i1). Yisu kéy nac sésa
aweé si, ma koc bawhé nadamba lu
dinda ti ngacsénomi td dinar) séwhir
i si, ma sésOc yaldom nar bawhé
yéc. 41 1) kém bawhé dau sip amba
ma sOm téy iy, “Talita, k umi.” (Yom
Hibru dau danem kwi bu, ‘Bawhé
saur, am tisa.” ) 42 Ma nagah0 e
bawhé dau, nay ndé yala ti 12, nay
tisa ma késéléy. Ma lau hoy nay
sélic géy dau, nan séhédaé nando.
43 Magoc Yisu kép yao nanga bu
sésdm gén dau asé téylaunatd dom.
Ma iy s6m bu sékén géy danen-nga
tén bawhé dau nen.

6

Yisu ndé lau sékoc in sa dom
(Mat 13:54-58; Luk 4:16-30)

1Yisu mbu téy iy ndé malac-hu
gi, ma i ndé ngacsépomi sénkuc
in. 2 Tén béc Sabat-nga day ir) soc
16m wé-nga gi, ma gic hu kédohoy
lau. Ma lau daésam nay séng0 iy
ndé yom, nar séhédaé ma sésdm
téy dandi, “Alué! Iy ngac dec tap
gén hoy dindec sa yéc nde? Asa
képy gauc atu-tu dinarg téy i, ma
naclai tu kdm géy dal6-nga? 31y yac
nern ngac nan murn-nga kom gweler
kapenta-nga. I Maria ndé atungac,
ma Jems, Josep, Judas ma Saimon
dowa! Ma in ndé lhuwéi sémbo
séwhin yac.” Ma pac atac lu-lu tu
in-nga. 4 Goc Yisu som tén nac, “Lau
hor sétoc propet day sa, tigen yéc
in ndé malachu, i ndé asidéwai ma
i) dau ndé lau sétoc iy sa dom.”
5Mayéc gamer dinar ir) gitom dom
bu kom géy dald daésam. In kéy

amba sac lau gémbac tigen-tigen,
ma kom pac nayham sa. 6 Ma iy
hédaé bu yac sékéy whir in) dom.

Tinambu ir) késéléy golom-golom
malac, ma kéddhoy lau.

Yisu kékin ngacsénomi 12 sésa si
(Mat 10:7-11; Luk 9:1-5)

7Yisu mbwéc ndé ngacsépomi 12
sétéy in sémer, ma iy kékin pac
lu-lu sésa sétéy malac natd si, bu
Sénem mété lau. Ma in kéy paclai
téy nac bu sésoc nalau sac su yéclau.
8-9 Iy kékin nac ti sdm yom téyn nac
bocdec bu, “Ansélén andi, magoc
akdc wapa daésam dom. Asdc nem
atapa ma akoc nem tbc, dec tom.
Ampwic hacgélé dom, ma akoc géy
danen-nga me awa me nakwé a0
dadm-njga dom. 10 Téy ndoc mac
asOc malac dar andi, ma lau sékoc
mac sa asOc nac si andu, nar) ambo
whir) nac e mac ahu malac dau siy).
11 Ma lau malac dan-nga bu sékoc
mac ti nem yom sa dom, goc ator
kop su yéc gahim tén ndoc mac ahu
nac six, bu atdc nac si giso asé.”

12 Goc pac sélho si ma sem mété
bu lau sénem si naldm kwi ma séhu
mété sac sin. 13 Sésoc palau sac
daésam su yéc lau, ma sémbac olib
nakwi pi lau gémbac daésam ma
SékOm 1jac nayham sa.

Herod gauc gém yom daésam pi
Yisu
(Mat 14:1-2; Luk 9:7-9)

14 Lau sic min pi Yisu papary e iy
ndé waé tiapa, ma Kin Herod ngb
nawaé pi i) whin. Lau natd sésdm
bu, “Yisu iy Jon, Ngac Kéku Lau-
Iga, nay tisa akéy lau baté-nga, ma
bocdinar i) kdc paclai bu kdm géy
dald.” 15 Ma natd sésom, “Mbal!
Iy ygac dec in) propet Elaija narg
tisa akén lau baté-nga.” Ma patd
sésom, “Mba! Iy propet day tom
propet akwa-kwa.” 16 Magoc téy
tém Herod 1g6 yom dinay pi Yisu,
nar) ir) som, “Ngac dé mboe Jon, ngac

nar a6 gatim ir kachu kic, nar tisa
akép lau baté-nga.”

Herod gic Jon, Ngac Kéku Lau-nga
ndu namin
(Mat 14:3-12)

17-18 Mun-nga, Herod koc in asi
Pilip ndé awhé Herodias ma gém ti
ndé awhé. Dec Jon hoc Herod ndé
giso asé ma sOm téy in, “Am gém
nem asim ndé awhé, dec kom géy
so sambuc.” Tu dinagn-nga Herod
kékin) ndé lau sin-nga bu sékdc Jon
doy, ma sékéy i) ndéc gapocwald.
19 Tu Jon ndé yom-nga, Herodias
élémé tac nandé téy iy) ma tac whir
bu séndic i) ndu. Magoc ir) gitém
dom, 20 bu Herod kéyalé bu Jon
in) ngac gitéy ti dabuy, dec téc Jon
ma yob in napep. Herod tac whiry
bu ngbd Jon ndé yom, magoc Jon
ndé yom koém i gauc gém yom
daésam. 21 Tinambu Herodias tap
1éy day sa bu lau séndic Jon ndu.
Tén Herod ndé béc dinda koc in-
nga, nan Herod ndé mwasiry day
ma kégalém iny ndé lau atu-tu, tilau
bata sin-nga, malau bata Galili-nga.
22 Nac sénd6c mwasiny dau pyaldom
ma Herodias atuwé soc mer) ma té
wé. Gépy dau kdm Kirn) Herod ti ndé
naclen horn atac nayham kéléc. Goc
in) s6m tén bawhé dau, “Am ndac
gén bocke nay am atac whir, ma
wakeép téy am.” 23 Ma in kématiyg
yom téy i) bocdec bu, “Gény nay
am bu ndac, nan a6 wakéy téy
am, tdbm a6 wawheé ner wapa horg
koc ndi tor) lu ma wakéy tor) day
téy am.” 24 Goc bawhé dau sa gi
ma ndac dinda, “A6 wandac géy
sake?” Ma dinda 6 yom ma sOm,
“Am ndac Jon, Ngac Kéku Lau-nga
ndé nagbloy.” 25 Goc bawhé dau
kac dau kwi ma kéti mbu téy Kiy
Herod gi, ma sém téy ir) bu, “A6 tac
whirn bu kwahic dec, am tim Jon,
Ngac Kéku Lau-nga ndé kachu Kkic,
goc kéy in ndé nagbloy sip pele day
ma képy téy ad, bu walic pi tanby bu
in mbac ndu nandd.” 26 Yom dau

kdém Kin Herod njaldm nawapac atu,
tigen tu in) kématiy) yom yéc nacley
horg angd-nga, dec kdm tdm bawhé
dau ndac. 27 Ma pagahd in kékin
ngac day bu ndic Jon ndu ma koc
in nag6loy mbu mer). Ngac dau s6c
gapocwal6 gi, tim Jon ndé kachu
kic, 28 ma kén 1jagdloy sip pele dar.
Goc koc sa gi kéy téy bawhé, ma
bawhé kéy téy dinda gélic.

29 Téy tém Jon ndé sépomi séngd
gén dau nawaé, nar sémer) ma sékoc
in ndé namlar) sa, ma si séysuhui).

Yisu ndé ngacsénomi sémbu sémen

30 Ngacsépomi nar) Yisu kékin nac
Sésa si, narn sémbu sétéy in sémer,
ma sic miy pi géy hor nar sékom,
ma yom nar sénddhdy téy lau.
31 Téy tém dinay lau daésam séwé
Sétén Yisu sémer) 1japar), dec nasawa
mba bu iy ti ndé lau séner gény.
Tu dinan-nga dec i) sdm téy nac,
“Mac tamwasém awhir) ad, ma yac
dasa gamerq sawa dan dandi, ma
tanwhay daun.”

Yisu g616m lau 5,000
(Mat 14:13-21; Luk 9:10-17; Jon
6:1-15)

32 Bocdinar pac sépi war dag
bu sélhd sétén gamer sawa day
séndi. 33 Magoc lau daésam sélic
nac sépi war ma séyyalé bu Yisu ti
ndé lau. Bocdinay lau akéy malac
hoy yéc gamerq dinar séykuc nac,
sénti sémbo bad ma séhdc géléc nac.
34 Téy tém Yisu ti ndé ngac-sénomi
sésdc bao si, iy gélic lau daésam di-
narn ma tawald nac, bu nac sétdom
domba narf si ngac yob nac-nga
mba. Dec iny gic hu kéddhoy yom
daésam téy nac.

35 Sémbo e telha sa, goc Yisu ndé
ngacséyomi sétéy in si ma sésOm,
“Gamer) dindec gamer sawa, ma
ac pacndé. 36 Kép lau dau sélho
sétéy malac ti gamer) namaké-nga
séndi, bu sénemlhi géy sénen-nga.”
37 Magoc Yisu som, “Mba! Mac
dadm akén géy téy nac sénen.” Ma

nac s€0 yom ma sésdm, “Lau din-
dec pac lau daésam and6! Yac bu
anemlhi bolom npa mone atu gitom
tdenarii 200, dec oc tdm bu pac
hon séner nagec-nagec. Yac akdm
bocdinarn, a?” 38 M a if) ndac, “Mac
nem bolom hinganddc? Andi alic.”
Ma njac si sélic goc sémbu sémer) ma
Sésom, “Yac mba bolom limdar), ma
ilu sénddc.”

39 Goc Yisu som tén nac bu sékéy
lau hor sénddc sic titon-titor) sénddc
kway. 40 Ma lau hory sénddc sic
titoy-titor), tor natd gitdom lau 100,
ma 1atd gitom 50. 41 Goc Yisu koc
bolom limdar) ma i lu sa, tatac un-
dambé ma gém mbec, goc p6 bolom
kdc-kbc, ma kéy téy ngacsénomi bu
séndic sam tép lau. Goc i kom
bocdinan pi i lu. 42 Lau hon seq
gén e hoc nac doéy. 43 Ma tinambu
njgacs€pomi sic bolom ti i nadélé sa
sip gatop 12 e menhu.

44Yisu gb6lom lau toy atu dinar,
ma laungac nary sémbo tory dau
naldm ma ser gén, nay si namba
gitdm 5,000.

Yisu késélén mbo bu nah6
(Mat 14:22-33; Jon 6:16-21)

45 Téy tém dinang Yisu kép ndé
1) gacsépomi sépi war darn si, ma
kékin nac sémur) in sépi bugictory
padanga, bu sétéy malac Betsaida
séndi. Ma inj dau mbo bad bu kéy
lau toy atu dinar sélho si. 461 hu
T)ac sin) su, goc pi 16c day gi bu tey
mbec.

47 Nasec sa su, ma war dau sa
bugictory palhu, ma Yisu tawasé
mbo bad. 48 Iy gélic ndé ngac-
sépomi séhéc war nanga, bu mbu
atu késélény ma puc pac doény. Téy
Obwéc 16m i) késéléy mbo bu nahd,
ma sa tén nac gi. Inbuhoc gélécyac,
49 magoc téy ndoc sélic i késéléy
mbo bu nahd, nac gauc gém bu
sélic nalau dan. Nac sémbwéc atu,
50 bu pac hor sélic in) ma sétdc dau.
Magoc 1jagah0 inj sém yom téy nac
bu, “Naldm péy ddy ma atéc dadm

dom, bu ad daur dindec!” 5! Goc
i) késéléy tén pac ma pi wany gi.
Ma mbu timalé ma bindy sip. Nac
séhédaé 1and6, 52 jahu bu nac sélic
gép nar if) kdm pibolom ti i, magoc
nac si gauc sa dom pi in) ndé yaclai.
Nac si naldm rjadandi.

Yisu gém lau gémbac sa yéc malac
Genesaret
(Mat 14:34-36; Jon 6:22-25)

53 Nac séhoc asé malac Genesaret
yéc bugictorn nadanga, ma sésd war
doy. 5% Nac sésip bad si ma ragah6
lau séyyalé bu Yisu. 35 Goc sénti
sétéy malac hory yéc gamer) dinar,
ma sékéy Yisu nawaé. Ma tiambu
lau sémbalar) si lau gémbac sétén
malac bocke nay séngb bu Yisu
mbo. 56 Ma malac atu ti saur, me
gamer) ramaké-nga bocke nay Yisu
mbo, nay lau sétoc si lau gémbac
séyéc maket amala, ma séterj Yisu
bu nac sémasec i) me bu sémasec iy
ndé nakwé nambwa. Malau hoy nary
Sémasec i1), nar yamlic ayham sa.

7

Gény nan kém namalac nadémbwi sa
Yéc Anot6 ango-nga
(Mat 15:1-20)

1 Lau Palésai ti kéd6hdywaga
yomsu-nga 1atd akéy Jerusalem
sétéy Yisu si. 2 Ma nac sélic bu
inn ndé ngacsépomi natd sépgwasin
amba dom ma serj gén. Bocdinar
nNac gauc gém bu ngac-séyomi si
amba naddmbwi. 3 Nac gauc gém
yom dinar, nahu bu lau Palésai ti
lau Israel-nga daésam sépkuc mété
nan lau andd sic dulu téy pac,
bu sépgwasiy amba mur su, goc
séner) gén. 4 Ma téy ndoc sémbu
akéy maket sémer,” narn séngwasix
amba mur, goc séner) géy. Ma nac
séngwasinyy laclhu ti akép ma suc,
ma sépkuc mété kair) dinar daésam,

nar lau and6 Israel-nga sic dulu téy
Tac.

5Bocdinar lau Palésai ti kéd6hoy-
waga yomsu-fjga dinar séndac Yisu,
“Tu sake-nga am nem 1ngac-s€yomi
sépkuc yagblin nay lau andd sic
dulu téy yac, nar) dom, ma ser) géy
ti amba naddombwi?” ¢ Ma Yisu 6
yom ma sOm, “Propet Aisaya hoc
yom asé murj su, nar hégandy mac
lau atim yom lau-nga solop. Yom
dau séto yéc bocdec bu:

Laudindec sétoc ad sajawhasuy
nambwa, tige1) nac si naldm yéc
dan dau-nga.

7 Nac sem akiy ad pand6 dom,
ma yom nar) sénddhory téy lau,
nar namalac si yomsu jambwa.”
[Ais 29:13]

8 Goc Yisu gic téku yom ma s6m,
“Mac ahu An6td ndé yomsu siy,
ma asap namalac ambwa si fagoliy
don. 9 Mac alic nayham bu asap
mac dabm nem 1jagdlin) déy, magoc
atec An6tdé ndé yomsu, a? 10 Bu
Moses to Andté ndé yomsu bocdec
bu, ‘Toc damam lu dinam sa.” Ma iy
to yom dan whin bocdec bu, ‘Ngac
dan bu sém yom sac pi in damba lu
dinda, nan lau séndic in ndu man.’
11Tigery mac and6hony lau bu séngill
yomsu dinan. Namalac dan ndé
awa me gén bu yéc bu nem damba
lu dinda sa, magoc in bu ndic yao
gén dau ma sém téy inlu, ‘Gény nay
bu nem amlu sa, nan gasam bu
Koban. (Yom Koban dinar nahu
bu in kéyaliy) géy dau sa bu kéy ti
da téy Anotd.) 12 Tu dinan-nga in
gém i) damba lu dinda sa dom, ma
mac alic nayham. 13 Naléy dinary
mac aser) Anotdé ndé yom popoc
ma ankuc lau andé si nagbliy nay
apami sic dulu téy mac. Mac akdm
mété daésam gitdm dinarn.”

14 Goc Yisu ta lau hor sétéy iy
sémer) tiyham, ma sém, “Mac lau

*

7:4: Tépndoc lau Palésai ma lau tSkraib sémbo maket, nar semlhi gén yéc lau Israel nat6 narg
séhégo dau tu Moses ndé yomsu-njga dom, ma flau gamer apa-nga nar sémbo maket njamala. Nac
gauc gém bu lau dau oc sékdm nac naddmbwi sa yéc Anotd angd-nga, ma bocdinar) séygwasiy) amba

tép ndoc sémbu akéy maket sémer).

hon, angd ma anyalé. 1516 Géy
hon nan yéc awé ma sip namalac
natac 1aldm, narn padan kdm iy
nadombwi sa yéc Anotd angd-nga
dom. Magoc mété ti gauc sac nar
mern) akén namalac yalém, nay) kom
inn nadombwi sa yéc Anotdé angod-
I]ga.”

17 Tinambu Yisu hu lau dinay siy
ma in ti ndé ngacséyomi sésdc andu
darg si. Goc séndac i) pi yom golin
dinan nahu. 18 Ma i ndac nac,
“Bocke dec mac atdm lau njatd nar
sigaucsadom? Alicbugéyna yéc
awé, ma sip namalac natac 1aldom,
nay oc kém in naddémbwi sa dom.
19 Nahu bu gény dinay sip in) naldom ti
gauc dom, magoc sip i natac naldém
goc tinambu sa mer) tiyham.” (Yisu
ndé yom dinay toc asé bu Anoto
gic yao gén danern-nga darn bu géy
naddmbwi dom.)

20 Ma iy gic téku yom ma sOm,
“Géy sac bocke nar sa yéc yamalac
si paldm me whasurn, nan kdm
i nadémbwi sa yéc Anotd ango-
nga. 21-22 Mété sac daésam rjahu yéc
Namalac si naldm. Gauc sac, mété
sénem karn gén-nga, séndic yamalac
ndu-nga, mété mockain-nga nay
lau nary sem dau sa su, ma lau nay
sem dau sa su dom nary sékom, 1éy
atac whiy awa ti wapa-nga, mété
sélic lau sac-nga ti sépsau lau-nga,
mété sérer gén nawahd-nga, mété
naldm pagalac-nga ti mété 1émun-
Iga, ma sésdm yom sac-sac-nga,
mété sétoc dau sa-nga, ma léy gauc
mbasi-nga. 23 Mété sac kain di-
nar) hor nahu yéc namalac si 5jaldm,
ma kOm rjac yaddombwi sa yéc Anotd
ango-nga.”

Awhé Kanan-nga dan kéy whin
nanga
(Mat 15:21-28)

24 Yisu ti ndé ngacsénomi séhu
gamer dinar sir), ma sétéy gamer)
nar yéc képiny malac Taya ma sés0Oc
andu day si. Iy tec bu lau dag
sépyalé gamer) nay ir) mbo, magoc

in gitdm dom bu siy) dau. 25-26 Awhé
dan mbo gamer dinarn, nar nalau
sac day mbo iy atuwé naldm. Iy
awhé Grik-nga nagy dinda koc if
yéc gamer) Sairo-Pionisia-nga. Téy
ndoc awhé dau ngbd nawaé pi Yisu,
nar téy iy gi, ma hu dau sip nom
yéc in gahi-nga. Ma iy tey Yisu
nanga bu if) soc nalau sac dau su yéc
in atuweé.

27 Ma Yisu sOm tén in, “Gép
Namata-fjga dakéy géy danen-nga
tén balékoc bu séner) e hoc nac doy.
Solop dom bu dakédc balékoc si géy
danen-nga, ma tambalin téy giam
Séner).” 28 Magoc awhé dau 6 yom
ma sOm, “Yomandd Pdmdau, magoc
giam nar) sénddc tebo napu, nar sery
gén napopoc nar balékoc séyyair sip
nom.” 29 Goc Yisu som, “Tu am nem
yom dinar-nga dec ad wanem am

sa. Am mbu ndi ma am oc lic bu
palausacdau hu am atdmweé siry su.”

30 Goc awhé dau mbu téy ndé andu
gi, ma tap sa bu palau sac dau hu iy
atuwé sif) ma bawhé dau yéc béc
yéc ndé mbo.

Ngac awha mba ma dangasun bic

31 Yisu ti ndé ngacséyomi séhu
malac Taya pagamery sifp.  Nac
Sénséléy sémbo sen téy malac
Saidon goc sétéy bugictor Galili-
nga, ma sépi bugicton nadanga
ma sétén gamer Dekapolis-nga si.
32 Yéc gameq dinar lau natd sékdc
ngac dayn dangasury bic ma awha
mba ma sétéy Yisu si, ma sétey) iy
bu kéy amba sac in). 33 Lau daésam
sélhac dindé, goc Yisu kdc njgac dau
ma inlu sésa nasawa saur si sélhac
dau-nga. Ma in kéy amba-atu séc
ngac dau dangasur), ma in hu gasop
pi amba-atu ma kéy pi ngac dau
émbala. 34 Goc in tatac undambé,
sé awha atu, ma sém téy iy bu,
“Epata.” (Yom dau danem kwi bu
‘Po asé.’ ) 35 Ma njagaho i) dangasury
po asé, émbala tigolor), ma i) sém
yom yéc aweé.

36 Yisu gic yao lau bu séndic miy
pi géy dinay téy lau naté dom,
magoc sésOc in) ndé yom napu dom.
In) gic yao nac tidim daésam, magoc
T)ac sic mirn pi in) hoc géléc su. 37 Ma
lau hony nay séngd, nay séhédaé
nandd ma sésom, “I) kdm gén hoy
Napep er, ma gitom bu kém lau
dangasur) bic séngd yom, ma lau
awha mba sés6m yom asé.”

8

Yisu g616m lau 4,000
(Mat 15:29-39)

1Téy tém dinarg lau daésam sékac
sa tiyvham e lau ton atu sémbo
séwhin) Yisu. In gélic bu nac si
gén sénen-nga mba, goc ta ndé
ngacsénomi sétéy in sémer), ma sdém
tényac bu, 2“Ad tagwalo lau dindec,
bu sémbo séwhin ad gitdbm béc t6
su, ma rjac si géy séner-nga pacnde.
3 Ma ad bu wakeén nac sélho ti géy
y0 nac, dec nac oc tagbld yéc ser.
Nac si lau nat6d sémer akén gamer
balin.” 4 Magoc i) ndé ngacsénomi
séd i ndé yom ma sésom, “Yac
dambo gamer sawa, ma oc dakoc
gén danen-ngay écnde, nag tom bu
lau horg dindec sénen?” 5 Ma Yisu
ndac nac, “Mac nem bolom hinga
ndoc?” Ma pac sésbm, “Yac mba
bolom 7 sénddc.”

6 Goc Yisu som téy lau bu sénddc
sic sénddc nom. Ma in kdc bolom
7 dinany ma gém dange, pd Kkoc-
kOc, ma kéy téy ndé ngac-séyomi bu
séndic sam téylau, decsicsam. 7Ma
Nac sii mwambwa rjatd sénddc, narg
Yisu gém mbec whin, ma so6m bu
séndic sam téy lau. 8 Ma lau horg
sen) e hoc ngac doy, goc ngacsénomi
sic nadélé sa sip gatop 7 e menhu.
9 Laungac nay serj gén dau, nay si
namba gitdm 4,000. Tinambu Yisu
kén nac sélhd si, 10 ma i ti ndé
I)gac-séyomi sépi war) dar ma sétéy
gamer) narg sésam bu Dalmanuta,
narj si.

Lau Palésai séndac Yisu bu kom
gén dald
(Mat 16:1-4)

11 Lau Palésai natd sétén Yisu si,
ma sic hu séysu in). Nac bu sépsahé
in, dec séndac in) bu kém gén dald
dag bu tdc asé bu i) koc naclai yéc
Anéto ndé. 12 Magoc Yisu h ulai
ma sOm tén yac, “Tu sake-nga mac
lau tém dindec-1ga ansalé géy dalo?
Yomand6 wasbm t éy mac bu ad
wakom gén dald tobm mac andac,
nay dan dom.” 13 Goc i) hu pac
sip ma pi way tiyham whin ndé
ngac-séyomi ma sélho bu sémbu sépi
bugictor) nadanga séndi.

Yisu puc lau Palésai ti Herod si
giso asé
(Mat 16:5-12)

14 Tén ndoc ngacséyomi sépi war
dau si, nar séylhir) dau sir) bu sékdc
bolom natd, ma nac si bolom tigey
yéc war dau naldm. 15 Ma Yisu
s6m yom ti nanga téy nac bu, “Ayob
dadm rjapep pilau Palésai si yist ma
Herod ndé yist.” 16 Ma nac sem
yomgalom séwhir) dandi ma sésdm,
“Iy som yom dinan nahu bu yacner
bolom mbasi.” 17 Yisu kéyalé yom
nar nac sésdm, dec soOm tén nac, “Tu
sake-nga mac am yomgaldom ma
gauc gém bu yom nar a6 gasom pi
yist, nay) nahu bu mac nem bolom
mba? Bocke mac nem gauc sa
pi géy hoy nan ad gakdm, nay
dom? Mac nem 1aldm nadandi sa,
a? 18 Tanom yéc, magoc mac alic
gén day papep dom. Dayamsuy
yéc, magoc mac angd yom dom.
Gauc nem géyp narn a6 gakom su.
19 Téy tém narf a6 gac sam bolom
amanday téy lau 5,000, nay) mac
ahon nadélé sa sip gatop hinga?”
Ma sésom, “Gatop 12.” 20 Goc Yisu
sdém, “Ma téy tém nary ad gac sam
bolom 7 téy lau 4,000, nay mac
ahoy nadélé sa sip gatop hinga?”
Ma sésdm “Gatop 7.” 21 Goc i) s6m
téy nac, “Ma bocke dec mac nem
gauc sa sudom?”

Yisu kém ngac tapec nayham sa

22 Nac sélac warg si e séhOc asé
malac Betsaida. Ma lau njatd sékoc
ngac tapec dar sétép Yisu si, ma
séndac Yisu bu kéy amba sac in.
23 Goc Yisu kém iy sip amba, ma
weé in sa malac namaké gi. I hé
gasop pi iy tand6 ma kéy amba sac
in, ma ndac, “Am gélic géy dar me
mba?” 24 Ma ygac dau héc tando
sa ma som, “Aéc, ad galic yamalac
sénséléy sémbo, magoc galic nac
nadaun-daur). A0 galic yac sétdm
a.” 25 Goc Yisu kén amba sac iy
tand6 tiyham, ma iy tando po asé
ma fjayham sa. Ma iy gélic géy hoy
pawa Nayham. 26 Goc Yisu kéy in
kolho gi ma som, “Am 1ho solop téy
nem andu ndi. Mbu s6c malac dec
ndi dom.”

Pita hoc Yisu nahu asé
(Mat 16:13-20; Luk 9:18-21)

27 Tigambu Yisu ti ndé ngac-
sépomi s€lho bu sétén malac yatd
nar yéc képiy Sisaria-Pilipai séndi.
Sénsélén sémbo ser) ma Yisu ndac
nac bocdec bu, “Lau sésém bu a6
asa?” 28 Ma pac sésOm téy in, “Lau
natd sésdOm bu am Jon, Ngac Kéku
Lau-nga, ma natd sésdm bu am
Elaija, ma rjat0 sésdm bu am propet
akwa-kwa si dan.” 29 Dec i) ndac
nac, “Ma mac dabm, mac asém bu
ad asa?” Ma Pita 0 i awha ma som,
“Am Mesaya dau.” 30 Goc Yisu gic
yao nac bu sésém ir) asé téy lau day
dom.

Yisu som gwanan bu in oc héc
nandé
(Mat 16:21-23; Luk 9:22)

31 Téy tém dinay Yisu gic hu
kédbhdéy npac pi géyn nar oc hoc
asé Namalac ndé Atu. In oc hoc
njawapac daésam, ma lau bata Israel-
ngati fdabuysiga atu-tu malau nay
sénd6hOy yomsu oc sétec in). Lau
oc séndic if) ndu, ma tinambu béc
t0 ninga su in oc tisa tiyham. 321y
sém yom dinar yéc awé, dec Pita
kdc in sa nasawa saur gi, ma sdm

in). 33 Magoc Yisu kac dau kwi, tahé
ndé ngacséyomi ma sdém Pita bocdec
bu, “Sadarn, kdc dadém sa 1ho su! Bu
am kéyalé Anoto ndé 1éy dom, am
bu émkuc rjamalac si gauc nambwa.”

Lau nan séypkuc Yisu oc séhéc
awapac
(Mat 16:24-28; Luk 9:23-27)

34 Goc i) mbwéc ndé ngac-sénomi
ti lau daésam narf sépkuc iy, nay
sétéy in sémer, ma sOm tén nac,
“Asa nar tac whin bu égkuc ad, narg
éngwinir) dau ma hoc ndé a gicso
dau sa, ma épkuc ad. 35 Bu asa
nar tac whin bu sap gén nom-nga
doy napar) tu mbo tali-nga, nag oc
ninga. Magoc asa narn bu hu géy
nom-nga sin tu épkuc ad-nga ma
tu nawaé nayham-nga, nai oc ninga
dom. 36 Namalac dan bu po gép
nom-1ga hoy sa, magocirn dau gatu
bu ninga, dec géy nom-nga hor di-
nag oc tom dom bu nem i sa. 37 Bu
génnayham bocke yéc, nar) gitom bu
dakéy téy Anoto 6 yac ner gatuy?

38 “Lau tém dindec-nga nac lau
sac, ma sépuc dombwé Andtd ma
Sésa siléy bambalin) tom lau mock-
ain-nga. Asa nan kwahic dec maya
tu ad ti aner) yom-1jga, nar) Namalac
ndé Atu oc maya tu in-nga tén
ndoc nambu-nga nar iy mbu mer ti
Damba Ano6td ndé nawasi, ma anela
dabury séwhir).”

1Ma in) s6ém téy nac, “Yomando ad
wasOm tén mac! Lau natdé kwahic
dec sémbo, nar oc gacger sémbo tali
e sélic Anotd ndé golin mer) sa tiawé
ma ti yaclai atu.”

Pita, Jems ma Jon sélic Yisu ndé
nawasi

(Mat 17:1-13; Luk 9:28-36)

2Béc 6 ginga su goc Yisu koc Pita,
Jems ma Jon séwhin i, ma nac
tawasé sépi 16c balin dan si. Téy
tém dinar Yisu ndé namlic kain day
sa, ma sélic iy ndé pawasi. 3 Iy
ndé nakwé sép sambuc ma rawasi

atu, hoc géléc géy sésép nom-nga
hor. 4Ma sélic Elaija lu Moses séhoc
dau asé, ma inlu sem yomgalom
séwhiny Yisu. 5 Goc Pita som tép
Yisu, “Kéddhbnwaga, nayham kéléc
bu yac dambo lec. Yac oc akwé bac
to tu mac ambo-nga, am nem bac
dag, Moses nde dar, ma Elaija ndé
bac dan.” 6 Ngacsépomi t0 dinarg
sétdc dau atu, ma bocdinar Pita
gém gauc yom tu sOm-nga. 7 Téy di-
nar dao dar mer kégatdc nac ahuc,
ma awha dar) sa yéc dao jaldm, nary
sbm, “A0 ner atungac dau dindec,
nar ag atac whin ndu and6. Angb
in ndé yom mar.” 8 Ma rjagah0 nac
tahé gamer dau, ma sélic bu Yisu
tawasé mbo whir yjac.

Géndac pi Elaija
(Mat 17:10-13)

9 Tinambu 1jac sésip akéy 16¢c dau
sémer), ma Yisu kéy yao bu sésém
yom pi génp nay sélic yéc 16c, nay
asé dom e tdm Namalac ndé Atu tisa
aképy lau baté-nga. 19 Tu dinan-nga
nac sem yom dinar ahuc yéc pac
dau, magoc sem yomgaldom séwhir
dandi napan pi géy dau. Nahu bu
Yisu ndé yom pi in tisa akéy lau
baté-nga, nar sényalé nahu dom.

11 Ma séndac Yisu, “Lau Skraib
nar sénd6hdny yomsu, narn sésdm
bu Elaija oc mer) héc asé mur, ma
tinambu Mesaya oc mer. Yom dau
nahu bocke?” 12-13 Ma Yisu so6m,
“Elaija gic waé bu hdc asé mur
Mesaya, bu émasar) gén hory tisolop.
Ma a6 wasOm tén mac, bu Elaija
mer hoc asé su. Ma lau sékdm
mété sac téy i) tOm yac atac whir,
tdm Anotd ndé yom nar séto yéc
gwanay su. Ma yom nar séto yéc
pi Namalac ndé Atu nay som bu iy
gicwaé buhoécrnandé atu, malauoc
Sépuin ma sétecin. Mac ayyalé yom
dau nahu, me mba?”

Yisu soc nalau sac suyéc balé dan
(Mat 17:14-21; Luk 9:37-43)

14 Yisu ma 1ngacsénomi td dinan
sésip akénloc dau sémer ma sélicbu
kédbhdgwaga yomsu-nga natd ma
Yisundé ngacsénominatd sésdm dau
sémbo, ma lau ton atu sépgihi yac
ahuc. 15 Téy ndoc lau hor dinarg
sélic Yisu narn séhédaé nandd, ma
Sénti sétéy ir) si ti séhé mwaléc irn.
16 Ma Yisu ndac njac bu, “Mac asém
dadm piyom bocke?” 17 Ma namalac
dan narn mbo lau toy atu palom,
nar) 6 yom ma som, “Kéddhongwaga,
a0 gakoc aner) balé dindec gamer,
bu palau sac day) mbo i) naldém ma
koém i awha mba. 18 Tém njat6 nalau
sac dau koc i) déyg ma tuc iy sip
nom gi, kdm in) whapwic sa ma serj
Iho, ma i) amba ti gahi nanga sa.
A6 gandac am nem ngacségomi bu
Sésoc1jalau dau su, magoc njac sétdm
dom.” 19Yisu g yom dau ma som,
“O mac lau, a6 gambo gawhin mac
njasawa hic baliy su, ma bocke mac
atdm dom bu akdém géy dan? Ad
wambo wawhirny mac yapar) dom!
Mac nem akéy whin mbasi. Akoc
balé dau sa amer.”

20 Dec sékoc balé dau sétéy Yisu
Sémer), ma tén tém nalau sac gélic
in, nan nagah6 i) kémwanan balé
dau ti nanga, goc tuc in sip nom
gi, ma in képi ti whapwic sa yéc
nom. 21 G oc Yisu ndac balé dau
njadamba, “Nalau sac kom in bocdi-
nay tom yala hinga?” Ma damba
s6m, “I) mbo bocdinay téy tém if
balékoc sauy papay e kwahic dec.
22Mandoc daésam rjalau sac dau tuc
in) pey sip bu me sip ya, ma kém
bu ndic i) ndu ninga. Tigey am bu
nditdm, dec tamwald alu ma nem
alu sa.” 23 Goc Yisu sém téy in,
“Bocke dec am sOm téy ad, ‘Am bu
nditém? Mac bu akén whir, dec
géy horg oc nditom.” 24 Ma rjagah6
balé nadamba ta yom ma som, “A0
gakén whin. Nem a0 sa bu wakéy
whir nanga.”

25 Yisu gélic bu lau daésam sénti
sémer), dec hec yom nalau sac ma

som, “Am rnalau dangasur) bic ma
awha mba-nga, a6 wandic atu am
bu hu balé dindec sin, ma sbc iy
naldém tiyham dom!” 26 Goc nalau
sac dau mbwéc asé ma kémwanar)
balé dau naléy sac, goc sa awé
gi. Ma balé dau yéc gitbm ngac
baté dan, dec lau daésam sésém, “I)
mbac ndu su.” 27 Tiger) Yisu kém
iry sip amba, ke iy sa, ma iy tisa
kalhac.

28 Tigambu Yisu sdc andu day
gi, ma i) ndé ngacséyomi séndac iy
gelec, “Bocke dec yac atdm dom bu
asoc rjalau dinar su?” 29 Ma i) som,
“Mac bu asoc nalau kair) dinay su,
nar ater) mbec nanga. Naléy day
mba.”

Yisu sém tiyham bu in oc mbac
ndumatisa
(Mat 17:22-23; Luk 9:43-45)

30-31 Yisu ti ndé ngacséyomi séhu
gamerny dinan sin, ma sépséléy
sémbo gameq Galili-nga. Yisu bu
énddhdy nac téy tém dinag, dec
tec bu lau séyyalé gamer narg pac
sémbo. Iy sOm téy nac, “Tigambu
oc sékén Namalac ndé Atu sip lau
natd amba. Nac oc séndic inj ndu,
magoc tény béc to ninga su, in oc tisa
tiyham.” 32 Magoc nac si gauc sa pi
in ndé yom dom, ma sétoc dau bu
séndac iy pi yom dau yahu.

Asa ti namalac namata-nga?
(Mat 18:1-5; Luk 9:46-48)

33 Nac sénsélén e séhoc asé malac
Kapenaom, goc si sénddc andu dar).
Ma Yisu ndac nac, “Mac aser) dabm
pi gén sake yéc sen?” 34 Magoc
nac sem doOy, bu yéc sen nac sem
yomgaldm séwhir) dandi pi pac si
asa in pgac namata-nga. 35 Yisu
ndoc sic ma ta ngacsénomi 12 sétéy
in) si, ma som téy pac, “A sa nay
bu ti namalac namata-nga yéc Anéto
angd-nga, nay éngwinin) dau ti ngac
nambu-1)ga, ma nem akir lau hoy.”
36 Goc in) koc balékoc saur dan ma
kéy in kalhac yac palhu. Ma iy
kégape i) ma som, 37 “Asa nay bu

koc balékoc saur day tom iy dindec,
nar sa tu aé nex naé-nga, nar gitom
inn koc ad daun sa. Ma asa nay
koc ad sa, nan kdc ad tagwaséy sa
dom, magoc kdc Damar nar kékin
ad gamern, nay sa bocdinan.”

Lau nan sékém gwelen tu Yisu-
nga, nan séwhé dau koc dom
(Luk 9:49-50)

38 Tén béc day Jon sdm téy Yisu
bu, “Kéddhodnwaga, yac alic ngac day
kom gwelery ma soc njalau sac su yéc
lau na am nem naé. Yac ac yao
in), bu ir) kékuc am whir) yac dom.”
39 Magoc Yisu sém, “Alhac iy ahuc
dom, bu namalac nar) kom géy dalod
na aner 1jaé, nar gitobm dom bu kac
ndé awha kwi njagah6, ma sém yom
sac pi ad. 49 Asa nar kéy kisa yac
dom, nay) yac ner dar. 41 Yomando
ad wasom téy mac bu asa narn kém
géy saun day bu nem mac sa tu
mac ankuc a6 Kilisi-nga, gitbm iy
képy bu laclhu day tény mac andm,
nar Anoéto oc éylhiy iy sinp dom. Iy
oc kéy nagéy0 nayham téy in.”

Puc pi létom
(Mat 18:6-9; Luk 17:1-2)

42 Ma Yisu sOm, “Namalac dar) bu
tim balékoc saur dar narn kéy whiry
a0 bu kdm mété sac, nar) kdm giso
atu. Oc payham bu das6 hoc atu
dary piin kachu, ma tambalir i) sip
gwéc ndi ninga. Ma bocdinarg oc
tom dom bu irj tim balékoc dau, ma
tinambu tap Ano6t6 ndé matdc sa.

43-44 “Am amam bu kém sac, nar
tim kic. Am bu tap undambé sa,
ma ndoc tamli ti amam gatuc, nar
payham hoc géléc am kdm sac pa
amam lu-lu e am sip ya lambwam-
I)ga nay sa njapar), nan ndi. 45-46 Ma
gahim bu kém sac, nag tim kic. A
m bu tap undambé sa, ma nddc
tamli ti gahim gatuc, nan nayham
hoc géléc am kom sac ti gahim lu-
lu e Anoto tuc am sip ya lambwam-
)ga nar sa napar, nan ndi. 47 Ma
am nem tandém bu kém sac, nag kip

sa. Am bu ndéc Anétd ndé gamer
undambé-nga ti tandm tigen), nay
njayham hoc géléc am kdm sac ti
tandm lu-lu e Anotd tuc am sip
lambwam ndi. 48 Yéc gamer di-
nar lau oc séhdc rjandé napary, tom
yom nar) Aisaya to yéc bocdec bu,
‘Dombo oc mbac ndu dom, maya oc
sanapan.’

49“Bocdinar ayob dadm tulétdm-
nga, bu Ano6td oc kéy ya émbo
lau hon,” gitdm lau sékéy gwéc so
pi wata tu bu yéc nayham pasawa
baliy. 50 Gwéc so dau in) géy nayham,
magoc famakic bu ninga, oc dakéom
njamakic sa tiyham njaléy nde? Bocd-
inan ambolaunom-nganaldom atém
gweéc so, ma ambo awhin dadm ti
yom mald.”

10

Anoéto tec bu awhé lu ngac séhu
dau sin
(Mat 19:1-12)

1 Yisu ti ndé ngacséhyomi séhu
gamer) dinar sin, ma sétén gamer
Judia-nga si. Goc sépi Bu Jordan
nadanga nar yéc téy gamer ac pi-
Iga, nay si. Yéc gamer) dinay lau
daésam sékac sa tiyham ma sétép
iny si, ma if kékuc i) ndé mété ma
kédbhoy pac.

2Malau Palésai njatd sémery ma bu
sétim Yisu, dec séndac i) bocdec bu,
“Ngac dar bu hu ndé awhé siy, nar
oc épgill yomsu, me mba?” 3 Ma
Yisu ndac nac 6, “Moses to yomsu
bocke?” 4 Goc sésom, “Moses sOm
bu pgac day gitbm bu to bapia
hu nawhé sin-nga, goc hu ndé
awhé sin.” 3 Ma Yisu som, “Aéc.
Moses to yomsu dinar tu mac nem
naldm nadandi-nga.  Magoc tén tém
Ano6to kéy undambé ti nom, narj iy
kémasar) namalac ngac ti awhé. 7 Ma
tu dinan-nga ‘ngac dan oc hu damba

lu dinda sin, ma sap in nawhé doy,
8 ma inlu séti gén tigen.” Yom dau
wheé sa bu inlu sémbo sétdm rjamalac
lu dom, inlu séti géy tiger) yéc Anotd
angb-nga. Y Bocdinay yham dom
and6 bu namalac sékac gép narg
Ano6to dau kéy pitigen, narx su.”

10 Tigambu Yisu ti ndé nygac-
sépomi sénddc andu darf, ma séndac
i pi yom dinay nahu. 11 Ma iy
sOm, “Ngac nar hu i) ndé awhé sir
ma gém awhé wakuc, nar) kom géy
mockairn-nga tén in) yéc Anoto ango-
nga. 12Ma awheé nan hu nakwer siy
ma gém 1gac wakuc, narn kom géy
mockain-nga bocdinar.”

Yisu gém mbec balékoc
(Mat 19:13-15; Luk 18:15-17)

13 Ténp béc day lau séhon si
balékoc sétéy Yisu si, bu in kép
amba sac nac. Magoc in) ndé ngac-
sépomi sésOm dinda ti dambai.
14 Téy tém Yisu gélic géy dau ig
tac nandé, ma som tén pac, “Atec
balékoc dinar sétéy ad sémer.
Alhac ngac ahuc dom, bu Anét6é ndé
goliy gic lau nan sétdom balékoc
saun dindec, nar nawaé. 15 Aj
wasdm yomanddé téy mac bu asa
nagn bu s6c Anotd ndé goliy napu
gitdm balékoc saur) dar dom, nay
oc nditdm dom bu séc ndi.” 16 Goc
in kocbalékoc dau sa ma kégape njac.

Ma in kéy amba sac nac, ma gém
mbec nac.

Nyac ti lélém
(Mat 19:16-22; Luk 18:18-23)

17 Yisu ti ma késéléy mbo sey
whin ndé ngacséyomi. Ma ngac
darn kéti mer) ma péy haduc yéc in
angbd-nga, ma ndac iy bocdec bu,
“K éddhdywaga nayham, ad wakom
bocke dec tinambu An6té oc koc ad
sa wandoc tayli napar).” 18 Goc Yisu
sOm téy in), “Tu sake-nga am sam ad

* 9:49: Yom nar yéc nabatin 49 nagn nahu yéc awé dom, magoc lau nat6 gauc gém bocdec bu.
Anoto tac whin bu lau sékén whiy Yisu-nga séhu mété sac hor siry) ma sésa léy gitéy en. Géy bocke
nay bulhac nac ahuc tu sétap gamern undambé-nga sa, nar séhu sir) tom yom nar yéc nabatin 43-47
whé sa. Ma An6to oc kéy ya émb0 lau gitdm lau sépec gol na ya tu bu naddmbwi ninga ma gol nawasi

solop yéc.

bu nayham? Anoto tiger in nayham.
19 Am kéyalé yomsu nan Anoto kéy
tén Moses, ‘Ndic namalac ndu dom.
Koém géymockain-ngadom. Nemkan
géy dom. SOmyom tasan pilau dom.
Emsau lau bu kéc nac si géy dom,” ma
‘Toc damam lu dinam sa.”” 20 Ma
ip som, “Kéddhon-waga, ad kakuc
yomsu hory dinay, tép ndoc aod
gambo balé napay e kwahic dec.”
21Yisu tahé iy ma tac whir in kéléc.
Ma in som, “Gép tigery yéc tu am
kdm-nga. Am ndi, kéy am nem géy
horn téy lau sénemlhi, ma kéy pa-
awa tép lau paldom sawa. Ma boc-
dinar) am nem awa nandd oc yéc
undambé. Ma tinambu am mwer)
ma émkuc ad.” 22 Magoc téy tém
ngacdaungd Yisundé yomdinay iy
wec, ma kolho ti naldm yawapac gi.
Nahu bu in) ngac ti 18l6m.

Puc piawa tiwapa
(Mat 19:23-30; Luk 18:24-30)

23 Goc Yisu tahé lau hor, ma sém
téy in ndé ngacséyomi, “Lau ti 1é16m
si awa ti wapa kalhac nac ahuc e
gitdbm dom bu sés6c An6té ndé goliy
njapu njagahd.” 24 Nac séngd iy ndé
yom dinar e séhédaé. Ma Yisu sém
téy yac tiyham, “O aner balékoc
atac whin-nga, namalac bu sésoc
Ano6to ndé golin napu, narf géy sauy
dom. 25 Bdc atu dar gitdm kamel,
oc tdbm bu sbc so 1palasé ragahd,
hdc géléc ngac ti 1é16m day bu soc
Ano6td ndé golin napu.” 26 Yisu ndé
n)gac-sénomi séygd yom dinar ma
séhédaé nand6. Ma sésOm téy dandji,
“Bu bocdinar dec asa oc tom bu
tap An6t6 ndé mwasin nem lau si-
nga sa? Oc yawapac atu!” 27 Yisu
tahé nac ma s6m, “Géy nar rjamalac
sétdm dom bu sékbm, nary Anoto
gitdm bu kdm, bu Anét6 gitdm bu
kdém géy hon.”

28 Goc Pita som téy if, “Yac oc
bocke? Yac ahu gép hoy sip tu

ankuc am-nga.” 29 Ma Yisu 6 yom
ma som, “A0 wasOm yomandd tén
mac. Asa nay bu hu andu, me
asidowai, me lhuwéi, me dinda lu
damba, me balékoc, me nom sir) tu
ad-ngama tu gwelern nawaé nayham-
nga, 30 nan Anoétd oc kén géy kaiy
dinan daésam téy iy 0, téy ndoc
i mbo nom. Ma in oc tap kisa
ti nawapac sa tu ad-nga whin. Ma
téy tém nambu-nga, Anotd oc koc
i) sa, ma kéy in ndoc tali napay
yéc undambé. 31 Tigen lau daésam
nar kwahic dec sétilau njamata-nga,
nar oc séti lau nambu-nga, ma lau
njambu-T)ga oc sétilau rjamata-nga.”

Yisu som tiyham bu in oc mbac

du
(Mat20:17-19; Luk 18:31-34)

32 Yisu wé in ndé ngacsénomi
ma sénséléy sémbo ser bu sétéy
Jerusalem séndi. In ndé npgac-
sépomi sénséléy ti séhédaé, ma lau
natd nar sépséléy séwhin nac, nay
sétdc dau.” Bocdinary Yisu koc
njgacsépomi 12 sésa si sélhac dau-nga,
ma sOm yom tiyvham pi gép nary
oc hoc asé in. 33 I som, “Kwahic
dec yac bu dapi malac Jerusalem
dandi, ma ygac day oc hoc Namalac
ndé Atu asé ma kéy i) sip dabuysiga
atu-tu ti kédohoy-waga yomsu-nga
amba. Nac oc sékic yom bu séndic
i) ndu, ma sékéy iy sip lau Rom-
nga amba. 34 Nac oc sésu i) susu,
Séhé gasop pi in, séndic in namlic
nandé ma séndic i) ndu. Magoc
tinambu béc t6 ninga su, goc iy oc
tisa tiyham.”

n

Jems lu Jon bu séhéc géléc

ngacsénomi natod
(Mat 20:20-28)

35 Jems lu Jon, Sebedi ndé
atungac lu, sétéy Yisu si ma sésom,
“Kédbhodywaga, alu atac whirn géy
dan, ma bu andac am bu kém géy
dau nand6 sa.” 36 Goc Yisu ndac,

* 10:32: Lau narg séykuc Yisu nar séhédaé ti sétoc dau, nahu bu nac gauc gém yom nar Yisu sém
téy nac su, pi géy narg oc hdc asé iy téy tém i) bu piJerusalem ndi. Alic Mak 8:31; ma 9:30.

“Amlu atac whiy bu aé wakoém
sake?” 37 Ma sésom, “Alu atac
whin bu téy ndoc am nddc nem
poy kin-nga ti nawasi atu, nay am
kéy alu andoc awhir am, dar ndéc
amam ando6-nga ma dan ndoc gasé-
nga.” 38 Magoc Yisu 6 yom ma sOm,
“Amlu ayyalé gén nay amlu andac,
nar) dom. Amlu atdbm bu andém
géy sip laclhu pawapac-nga nay a6
wandm, a? Ma atém bu alix) sangu'
nan ad oc walin, a?” 39 Ma iglu
Sés0m, “Aéc, alu atobm.” Goc Yisu
som, “Yomand6! Amlu oc andém géy
sip laclhu tém a6 wandm, ma alir
sangu tom nar ad walin. 40 Magoc
ao dec oc wanyalin lau sa bu séndoc
ad amar andd-nga ti amar gasé-
Iga, nar dom. Anoto ti yadau bu
épyalin lau sa bu séndoc dinag.”

41 Tén ndoc ngacsénomi 10 séngd
yom dau rjawaé, nar pjac tac nandé
tén Jems lu Jon. 42 Goc Yisu mbwéc
Nac Sétéy ix) si, ma sdém, “Mac anyalé
bu lau sambuc si goélinwaga sétoc
dau sa téy nac si lau, ma nac si lau
bata séngwinin) lau nay sémbo pac
napu. 43 Tigen mac ankuc nac si
mété dau dom. Mba! Mac nem asa
bu ti namalac tiwaé yéc Anoto ango-
n)ga, nay nem akin mac. 44 Aéc! Asa
bu ti mac nem rjamalac njamata-nga,
nar éngwiniry dau ma ti mac hoy
nem rgac akin yambwa. 45 Nahu bu
1éy dau ti aner léy. Namalac ndé
Atu mer) tu bu lau sénem akir in-
ngadom. Mba. Iy mer bu nem akiy
lau, ma bu kéy dau ti da bu nemlhi
lau daésam si sac natop.”

Yisu kém ngac tapec Batimeas
nayham sa
(Mat 20:29-34; Luk 18:35-43)
46Yisu ti ndé ngacsénomi sénsélén
e séhoc asé malac Jeriko, ma lau
ton atu sépkuc nac. Téy ndoc pac
bu séhu Jeriko sin, nar sétap ngac
tapec day sa, nan nddc ser) jamaké
ma ter) géy. Ir Batimeas, gac day

72

naé Timeas ndé atungac. 47 Téy tém
in) g6 bu Yisu Nasaret-ga késéléy
mbo ser, nag gic hu mbwéc yom
asé bocdec bu, “Yisu, fDawid ndé
Atu, tamwald ad!” 48 Goc lau
daésam séhec yom i) ma sésém bu
i nem doéy. Magoc i) mbwéc ti
nanga, “Dawid ndé Atu, tamwald
ad.” 49 Yisu ngb nac si yom ma
kwé doéy kalhac, goc som tép lau,
“Mac asbm tép in bu men.” Goc
Séta yom tén ngac tapec dau ma
Sésom, “Tisa ti atac nayham! Iy ta
am bu mwer.” 50 Goc ngac dau kac
ndé nakwé ando-nga balin su yéc
nom, ma tisa rjagah6 ma tén Yisu gi.
51 Ma Yisu ndac iy, “Am tac whiry
bu a6 wakdom sake tén am?” Ma
ngac tapec dau sOm, “Kéddhoy-waga,
ao tac whiy bu tandy nayham sa.”
52 Goc Yisu som, “Am ndi! Am nem
kén whin a6 dec kdm am nayham
sa.” Ma nagah0 in tand6 nawa sa,
ma in kékuc Yisu mbo ser.

11

Yisu s6c Jerusalem gi
(Mat 21:1-9; Luk 19:28-40; Jon
12:12-15)
1Yisu ti ndé sénomi sénséléy
S€hégandy Jerusalem e sésuny sa
malac Betani ma malac Betpagi
yéc Loc Olib. Goc Yisu kékin) ndé
ngacséyom lu, 2 ma sbm téy inly,
“Asdc malac dindé andi, ma yéc
dindé amlu oc atap donki day sa,
nai sés6 doy kalhac. Ir donki natu
wakuc, nar namalac dar nddc nahd
mur) su dom. Anjgapwéc su ma akdc
sa amer). 3 Ma lau bu séndac amlu
bu bocke ma amlu angapwéc donki
dau, nar) asém téy nac bu, ‘Pémdau
tac whin bu dogki dindec nem iy
sa njasawa saur, goc in oc kéy mbu
meI] .’ »
4 Bocdinay dec inlu sésdc malac
dau si ma sétap donki dag sa, nag
lau sés6 doy kalhac ser) njadali k épiy

T 10:38: Yisu ndé yom pi laclhu nar if) oc ném, ma sangu nay i oc lin), nar nahu sip nawapac

daésam narg oc hoc asé ix.

andu dan. Iglu bu sépgapwéc su,
5 ma lau natd nay sélhac sémpiy,
nar séndac inlu, “Amlu akdém sake,
dec bu angapwéc donki dau su?”
6 Ma inlu séd nac si yom tom Yisu
sOm tén inlu, dec séhu donki dau sirn
téy inlu. 7 Séweé iy sa sétéy Yisu
si, ma séhu si rakwé awé-nga sac
donki, goc Yisu pi gindécnahd. 8Ma
lau daésam séhé si nakwé yéc ser.
Ma lau natd séhéako a nalaun yéc
ser) amaké ma sékén yéc ser). 9 Lau
nar) sémur) Yisu tilau nar séykuc in,
nar sémbwéc “Hosana! An6td nem
mbec ngac nan mern gém Pdmdau
angod. 10 Anoétd nem mbec i) nary
mer bu puc abary Dawid ndé golin
doy. Hosana téy Anoto 1610c-nga.”

11Yisu hoc asé Jerusalem, goc soc
16m dabur njabatémndé gi, ma gélic
gén sambob nar yéc dindé. Magoc
ac gi su dec in) ti ndé ngacsénomi 12
sémbu sésa malac Betani si bu séyéc
dindé.

Yisu pucbo a kin dan
(Mat 21:18-19)

12 Téy bébéc Yisu ti ndé ngac-s
épomi séhu Betani siy) ma sépséléy
sémbo ser), ma gén yd Yisu. 131y
gélic a ki) dan nay kalhac ahé, goc
tén a dau gi. Tém dinar) in) tém nay
a kin) sem nandd dom, magoc Yisu
gélic bu a dinay yalaun) késolo su
dec kéy bata bu mboe ki nand6
oc sépgaléy. Magoc nandd mbasi,
i) tap nalaur) yambwa sa. 14 Goc iy
pucbo a dau ma sém, “Lau day oc
Sénel nand6 yéc a dindec tiyham
dom.” Ma in ndé ngacsénomi séngod
yom dau.

Yisu soc lau su yéc l6m dabun
(Mat 21:12-17; Luk 19:45-46)
15 Yisu ti ndé sépomi sénsélén si
e séhOc asé Jerusalem, ma sétéy
16m dabuy si. Yéc 16m dabupy
pabatémndd lau sétidulu gép ti
semlhi gén sémbo, ma Yisu gic hu
soc njac sésa awé. Iy kac lau séo

mone-nga si tebo sa, ma kac lau
nar séyob balusi bu lau sénemlhi,”
nay si poy sa whir. 16 Ma iy gic yao
lau bu sékdc wapa sétidulu-nga sOc
16m dabuy nagamer tiyham dom.
17 Ma i) kéd6hoy lau ma sém, “Séto
An6t6 ndé yom yéc bocdec bu, ‘Ad
nen andu gic waé bu lau akén gamen
hon séten mbec sémbo-nga’ Mac
anyalé yom dau, ma bocke dec mac
akom Andtd ndé andu ti lau kar si
gamen?”

18 Tinambu dabunsiga atu-tu ma
lau naf séndb6h6y yomsu, nay
Sépgd nawaé pi géy nayg Yisu kdm,
ma sépyalé bu lau sambob séhédaé
tu i ndé yom-nga. Tu dinan-nga
dec sétdc Yisu, ma sénsalé 1éy bu
séndic in) ndu. 19 Yisu ti ndé ngac-
sépomi Sémbo Jerusalem e ac gi sip,
dec sémbu sésa si.

Yom pi léy dakéy whin ti daten
mbec-nga
(Mat 21:20-22)

20 Nagalansé bébéc Yisu ti ndé
ngacsépomi sénséléy bu sémbu sétéry
Jerusalem séndi, ma séhdc asé a
kiny nag Yisu pucbo. Nac sélic bu
a dau mbac, pasangac ti nawakac
hoy tibas6. 21 Ma Pita gauc gém
Yisu ndé yom, dec som tép iy,
“Kéddhodgwaga, lic a ki nay am
pucbo, nar) mbac su.” 22 Goc Yisu
0 yom ma sOm tén nac, “Akény whir
Anoto. 23 Ao wasdm yomandd tén
mac, bu asa nar) bu sém tén 16¢ day
bu, ‘Puc dadm sa ma sip gwécaldm
ndi,” ma atac lu-lu dom magoc kéy
whin bu An6tdé oc kdm yom dau
nandd sa, dec géy dau oc nandd
sa. 24 Boc-dinar a6 bu wasOm téy
mac bu gén bocke nay mac bu
atery) Anotd bu kép téy mac, narg
akén whin bu mac akdc su, ma a6
wasdm yom nandd, iy oc képy téy
mac. 2526 Ma téy ndoc mac bu
ater) mbec, ma bu gauc nem lau
nar) sékbm sac tép mac, narn goc

*
11:15: Alic yom napu-nga (footnote) yéc Mat 21:12.

asuc nac si sac kwi. Ma mac nem
Damam nar) mbo undambé, oc suc
mac nem sac kwi bocdinar.”

Géndac pi Yisu ndé naclai nahu
(Mat 21:23-27; Luk 20:1-8)

27Yisu ti in ndé ngacsénomi séhdc
asé malac Jerusalem tiyham ma
sétéy 16m dabuy si. Yisu késéléy
mbo 16m daburn pabatém-ndd, ma
dabupgsiga atu-tu ti kéddhdnwaga
yomsu-fjga ma lau bata sétigasuc i1).
28 Ma séndac i, “Am koc naclai yéc
nde, bu kdm géy hoy nan am kom?
Asa kép tény am?” 29 Goc Yisu som
tén nac, “Gény namata-nga ad wakeéy
géndac dary téy mac. Mac bu ad
aney yom, dec wasdm aney naclai
nahu asé tén mac. 30 Asa kéy naclai
téy Jon dec iy kéku lau? Anoto kéy
naclai téy i, me mba? Asdmténad.”

31 Nac sem yomgalom pi Yisu ndé
géndac, ma sésdm téy dau, “Yac bu
dasdm bu Anotd kéy naclai téy Jon,
goc Yisu oc ndac yac, ‘Tu sake-nga
mac akéy whir Jon dom?’ 32 Magoc
yac bu dasdm bu Jon kéku lau kékuc
Namalac nom-nga si gauc rambwa,
goclauocsélicyacsac.” Nac ségyalé
bu lau daésam sélic Jon bu propet
dan, dec sétdc dau. 33 Bocdinar
sésdm téy Yisu, “Yac anyalé dom.”
Ma in) sém téy nac, “Bocdinay ad
wasOm aner) 1jaclai nahu asé téy mac
dom.”

12

Yom golin pi lau séyob 6m wain-
nga
(Mat 21:33-46; Luk 20:9-19)
1Ma ig) gic hu yom go6lir) dar) ma
sOm téy lau bata Israel-nga dinar,
“Ngac dag s6 6m wain-nga darg. In
sb tuy sa, kémasaryy gamerq) tu lau
Sémasar) wain nakwi-nga, ma kwé
andu baliy day bu lau sélhac ma
sétip lau kar. Tinambu i kéy 6m
dau téy lau njatd séyob, ma kolho gi
mbo gamer dan. 2 Téy tém séndic
wain 1andd sa-nga, nar nadau kékiy

ngac akiny day téy lau séyob Om-
nga, tu bu sékéy wain yandd natd
téy in. 3 Tigen nac sélo ify doy, sic
in namlic yandé, ma sékéy in kolho
amba sawa gi. 4 Goc padau kékiy
ngac akin dar tivham, tiger) yac sic
in) pi agbloy, ma sékOm mété sac
téy in. 5 Tigambu yadau kékin ngac
titd-nga, magoc nac sic i ndu. Ma
in) kékin) lau daésam tiyham, ma nac
sic natd namlic nandé, ma sic yatd
ndu. 6 Tinambu ngac tiger) mbo, nag
nadau ndé aturngac, nay i tac whir
ndu and6. Goc yadau kékin ndé
atu dau téy nac gi, ma gauc gém
téy dau, ‘Lau nary séyob anery 6m,
nar oc sétoc aner atungac dindec
sa.” 7 Tiger téy tém nadau ndé atu
hécasé, nanlau séyob 6m-1ga sésdom
téy dau, ‘Ngac dinay iy nadau ndé
atungac nar oc wékair) 6m dindec ti
ndé géy lénsém. Bocdinary dandic
i ndu ma dakdc 6m dindec su ti
yac ner).” & Ma sékOc atungac, sic iy
ndu ma sétuc ir) sa aweé gi.”

9 Goc Yisu ndac, “Mac gauc gém
bu 6m nadau oc kdm sake téy lau
nar séyob i) ndé 6m? I oc mey
ma ndic nac ndu, ma kéy 6m dau
téy lau natd séyob. 10 Gauc nem
yom nar séto yéc bocdec bu, ‘Hoc
nay lau sékwé andu-nga sétec, nan
kwahic ti hoc namata-nga yéc andu
dau. 11 Pémdau kbm gén dau, ma yac
alic nayham.” Mac asam yom dau su,
me?”

12 Téy dinarn lau bata Israel-nga
Sépyyalé bu Yisu s6m yom goliy) dau
hégandy nac, dec séysalé 1&y bu
sékdc i) déy. Magoc sétdc lau tor
atu narn sémbo séwhin Yisu, ma tu
dinan-nga séhu iy siy) ma sélho si.

Lau bu sétim Yisu pi yom takis-
nga
(Mat 22:15-22; Luk 20:20-26)

13 Tigambu lau bata dinar) séysalé
léy bu sétim Yisu bu sdm yom
so dan. Nac sépkin lau Palésai
natd séwhir) lau Israel-nga natd nar
sépuc Herod ma lau Rom-nga si

golin doéy, narn sétéy Yisu si. 14 Nac
séhOc asé in) ma sésom, “Kédohon-
waga, yac anyalé bu am ngac sém
yom njando-1ga. Am gauc gém lau si
waé dom, ma toc nac hor sa naléy
tiger). Ma am kédbhdy Anotd ndé
1€y téy lau kékuc yom nand6 solop.
Kwahic dec yac bu andac am bu iy
solop bu yac dakéy takis t &y {Sisa,
me mba? Yac oc danemlhi takis,
me mba?”

15 Yisu ng6 yom dau, tigey in
kéyalé bu nac gauc gém bu sétim iy,
dec sOm, “Tu sake-rjga mac bu atim
a0? AkOc mone silba dar ma atoc
tép ad.” 16 Goc sékéy mone dar téy
in, ma if) ndac nac, “Asa ndé nagatu
ti naé yéc mone dindec?” Ma séd
yom ma sésOm, “Sisa ndé.” 17 Dec
Yisu sém, “Bocdinan atoc Sisa sa
na gén narf gic in nawaé, ma atoc
Ano6to sa na géy nan gic iy nawaé.”
Nac sépgd Yisu ndé yom dau, ma
Séhédaé tu in ndé gauc-nga.

Lau Sadiusi bu sétim Yisu pi yom
datisa akéy lau baté-nga
(Mat 22:23-33; Luk 20:27-38)

18 Ma lau tSadiusinato sétéy Yisu
si, bu sékén géndac dar téy in. Nac
lau Israel si tory dam, nar sékéy
whin dom bu lau baté oc sétisa tiy-
ham. 19Ma nac séndac iry bocdec bu,
“KéddhOnwaga, Moses to yac ner
yomsu darn bocdec bu. Ngac dag

bu ndé déwa nem awhé sa ma bu
mbac ndu ma balékoc mbasi, nary

ngac dau oc nem dowa ndé awhé
sawa, ma kwé balékoc asé tu dowa-
nga. 20 Téy ndoc dan asidowai 7
sémbo. Ngac namata-njga gém awhé
sa, magoc mbac ndu, ma balékoc
mba. 21 Goc in asi, ngac tilu-nga,
gém awhé sawa dau, magoc mbac
ndu ma balékoc mba. Ngac tito-
nga bocdinag, 22 ma asidéwa hale
bocdinarg, hor sem awhé sawa dau
sa, magoc sémbac ndu, ma balékoc
mba. Ma tinambu awhé dau mbac

ndu. 23 Kwahic dec yac bu an-
dac am bocdec bu. Lau baté
bu sétisa tdbm lau nat6 sésdm, dec
awhé dau oc ti asidowa asa ndé
awhé? Bu asidowai 7 dinay hor

sem awhé tiger) dinay su téy ndoc
sémbo tali.”™

24 Ma Yisu sOm tén nac, “Mac akdc
gauc so, bu mac anyalé An6td ndé
yom ti if) ndé naclai dom. 25 Tép
témlau baté sétisa, naylau oc sénem
dau dom. Nac oc sémbo sétdm anela
undambé-nga. 26 Ma yom day tiy-

ham toc asé bu lau baté oc sétisa.
Mac asam su yéc Moses ndé buku.

Tén ndoc Moses gélic ya golom a
dan, nan Anotd som téy in bu,
‘A6 Abraham ndé Anéto, Aisak ndé
Anéto ma Jakob ndé Anoté.” 27 Lau
baté bu sétisa dom, dec tu sake-nga
Ano6to sam dau bu lau t6 dinay si
Anotod? I lau baté si Anoto dom, in
lau tali si An6t6. Mac nem gauc iy
so sambuc.”

Yomsu namata-nga
(Mat 22:34-40; Luk 10:25-28)

28 Kéddhdywaga yomsu-nga dag
kalhac whiy lau nar sékéy danga
Yisu ma lau Sadiusi si yom, ma
iy gélic bu Yisu 6 lau Sadiusi si
yom papep. Bocdinarn iy ndac
Yisu, “An6td ndé yomsu bocke ti
yomsu njamata-njga?” 29 Ma Yisu
sbm, “Yomsu pamata-fjga nar hoc
géléc yomsu hor nay bocdec, ‘Mac
lau Israel-nga ang6! Pémdau yac nen
Anoté in POmdau tigen. 30 Atac whin
Pémdau am nem Anoétd ti am nem
nalom sambuc, ti gatom sambuc, ti

gauc sambuc, ma ti licwalé sam-
buc.” 31 Ma yomsu tilu-nga bocdec
yéc, ‘Atac whin lau menpan am-nga,
tém am atac whin am daém.” Yomsu
Iu dinarn séh6c géléc yomsu horg
su.”

32 Goc kédbhbnwaga yomsu-nga
dau sOm téy Yisu, “Kéddhdywaga,
am sém solop. Yomand6, Anotd
tigey mbo, ma andétd nandd day

*
12:23: Lau Sadiusi gauc gém bu nac si géndac dau toc asé bu lau baté oc sétisa tiyham dom.

mbo dom. 33 Ma yac bu atac whiry
A noto ti nen naldm sambuc, ti gauc
sambuc, ma tilicwald sambuc, ma
yac bu atac whir lau menpar) yac-
nga tdOm yac atac whir yac daun,
narf) hoc géléc bu yac dakéy wata
ti da pi ya ndi, me bu dakén géy
natd ti da.” 34Yisu gélic bu ngac dau
0 yom ti gauc rnjayham, dec som tép
in, “Emkuc gauc nayham dinar dec
am oc tom bu mbo An6td ndé golin
naldbm.”

Yisu sém yom dinar), ma tinjambu
lau sétdc bu sékén géndac téy i tiy-
ham.

Yisu késahé lau si gauc pi Mesaya
(Mat 22:41-46; Luk 20:41-44)

35 Yisu kéd6h6ény lau mbo 16m

dabun pamak& ma ndac nac,

“Bocke ma lau f{Skraib sésam
Mesaya bu Dawid ndé Atu?

36 Dawid dau hoc yom asé tom
Nalau Dabuy puc iy doéy, ma to
yom pi Mesaya bocdec bu, ‘Anotd
sOm téy anen Pémdau, “Am nddc ad
aman ando6-nga e nditébm ad wakéy
nem nacyo sés6c am gahim napu.”
> 37 Dawid dau sam Mesaya bu
i) ndé Pdmdau, ma bocke dec lau
sésam i) bu Dawid ndé Atu?” Ma
lau hor) séngd Yisu ndé yom ti atac
Njayham atu.

Yisundé puc pilau Skraib si mété

ac
(Mat 23:1-7; Luk 20:45-47)

38 Ma Yisu kédéhoy lau ma sém,
“Ayob dadm napep bu apkuc lau
Skraib si gébom dom. Nac sésdc
nakwé balip ma sénséléy sémbo
malac 16m, bu nac atac whiny bu
lau sétoc pac sa ma séhé mwaléc
pac. 39 Nac atac whin) bu sénddc
mala namata-1jga yéc 16m weé-nga,
ma séndoc lau tiwaé si mala téy
ndoc séner) mwasin). 40 Yéc lau horg
angd-ngalau dau sétery mbec balin.
Magoc téy ndoc lau sélic nac dom,
nar) séysaulauwhé sawa bu séngaho
nac siandu su. An6td oc ématdc nac,
ma kéy njagéyd sac sambuc téy nac.”

S

Awheé tuc dan kéy da dange
(Luk21:1-4)

41 Tinambu Yisu nddc sic ndéc1o6m
dabuy nabatémndd képiry apa narg
lau sékéy si da sip-nga, ma tahé lau
hor nay sékéy si da sip apa dau.
Lau ti lélom daésam sékéy awa atu.
42 Tiger) awhé tuc nalom sawa darg
mer makén awa saur lu gitom wan
toea lu sip apa da-nga. 43 Goc Yisu
ta ndé ngac-séyomi sémer) ma sOm,
“Yomand6, a6 wasdém tény mac bu
yéc Anoto angd-nga awheé tuc naldm
sawa dindec kén da narn hoc géléc
lau hoy si da su. 44 Nahu bu lau ti
1é16m hor sékéy si da, magoc nac
si awa daésam gacgern yéc nac-nga.
Magoc awhé dindec iy awhé naldém
sawa, ma if) kéy ndé gép hoy ti da.”

13

Yisu sém yom pi l6m dabun
Jerusalem-nga
(Mat 24:1-2; Luk 21:5-6)
1Téy ndoc Yisu bu hu 16m dabur
Njagamer Si1), nay if) ndé ngacsénom
dagn sém téy in, “Kéddhdywaga, lic
hoc atu-tu ma andu payham kéléc
nan sékweé sa sélhac dec.” 2 Magoc
Yisu 6 yom ma sOm téy in, “Am lic
andu atu-tu ti 16m dabury dindec!
Ad wasOm téy am, bu tinambu 1jacyo
oc séser) hoc atu-tu hoy dindec su
e hoc day oc ndoc hoc dan yahd
tiyham dom.”

Géy wapac tém nambu-nga-nga
(Mat 24:3-14; 10:17-22; Luk
21:7-19)

3 Nac sésa sétén Loc Olib si, ma
tinambu Pita, Jems, Jon ma An-
dru tawasé sétén Yisu si ma séndoc
angd téy lém dabuy yéc malac
Jerusalem. Ma njac séndac ir) bocdec
bu, 4 “Som téy yac bu nawapac narg
am sOm yom pi, nany oc hoc asé
Jerusalem téy tém bocke, ma géy
sake oc kéy puc yac bu tém dau
men képin?” 3 Goc Yisu som téy
Nac, “Ayob dadm njapep bu lau dary
sépsau mac dom. 6 Bu lau daésam

ocC sémer) sénem ad andy ma sésodm,
‘Ad Mesaya daur dec,” ma oc sénsau
lau daésam. 7Ma téy ndoc mac angd
nawaé bu lau sic sin téy dau me
Sémasay) dau tu séndic sin-nga, nar
as0 dom. Bu géy hor dinar gicwaé
bu mer sa, m agoc tém yambu-nga
yéc doy yéc. 8Kin nom-nga oc sékéy
kisa dau, ma lau gamer day oc
séndic sir) téy lau gamer) dar. Tiyho
oc nem yéc gamer hoy, ma tébom
oc sa. Gép hoy dinay oc ndic hu
Njawapac tém Ijambu-nga-nga, gitbm
awhé nar késahé balékoc tuy) iny ma
géy dau gic hu pandé atu nar iy oc
héc tu kdc balékoc-nga.

9-10 “Gép njamata-1nga lau oc séhoc
Nawaé nayham asé téy lau sambob,
ma téy dinan tém nambu-nga oc
mer hoc asé. Ayob dadém papep.
Lau oc séwé mac atéy lau sématdc
yom-1ga andi, ma séhi mac na so
yéc 16m wé-nga. Tu ad-nga dec lau
oc sékéy mac alhac golinwaga ti kin
angd-nga, magoc ndoc dinar) ti tém
bumacahocyomnand6 asé téy nac.
11 Téy tém nary sékdc mac doy ma
séwé mac atéyp lau sématOc mac-nga
andi, nar)ahégo dadm tuyom asdm-
nga dom. Asdm yom narn Anoétod
oc kéy tén mac tén ndoc dinay, bu
mac dadm oc asém yom dom, Nalau
Dabur) oc sOm.

12 “Tén ndoc nawapac-nga dinar,
lau nar sékény whiny dom oc séhoc
si asiddwai sékén whin ad-nga asé
bu séndic nac ndu, ma dambai oc
sékom téy atui boc-dinar. Balékoc
oc séli dau sa téy damba ti dindai,
ma sékéy nac sétéylau bu séndicyac
ndu. 13 Lau horg oc sétec mac tu
ad ney naé-nga. Magoc asa narn bu
lhac nanga ma hu aé siy) dom e ndé
tém pacndé, nar oc tap Anétd ndé
mwasin nem i si-ngasa.”

Nawapac gamen Judia-nga
(Mat 24:15-28; Luk 21:20-24)
14 “Gépy sac sambuc nary oc kom
gamer) tisac, nar lau oc sékéy lhac
gamer nai gic ir) nawaé dom. (Asa

nar sam yom dindec, nar koc gauc
njapep, bu nahu yéc siy dau.) Mac
lau asa nay) ambo gamer) Judia-nga
ma alic géy dau, nay hor alhé api
gamer) 16c-nga andi. 15 ATho nagah6
ma gauc nem mac nem gén day
dom. Lau nar) séywhar dau séndoc
andu nasactd, nar) sésdc andu naldom
bu sékoc si géy dan tdéhdy dom.
16 Ma njac nar sémbo 6m, nar) bocd-
inarn. Sékac dau kwi bu sékoc si gén
naté dom. 17 Oyaé. Lauwhé tidaé,
ma 1ac nar sékény su tén balékoc,
nar oc sétap nawapac atu sa téy tém
dinar. 18 Ater) mbec bu géy dinarg
tap mac sa téy ndoc uhd-nga dom.
19 Nahu bu pawapac nandd nag bu
sa téy tém dinay, narn oc hoc géléc
Nawapac hon nar séhdc asé nom
tén tém narn Anotd kéy undambeé ti
nom e kwahic dec, ma tigambu oc
sa bocdinarn tiyham dom. 20 Magoc
POomdau oc kéy ndoc dinar) tiapé tu
bu nem lau nay in kéyalin sa su,
nar sa-jga. Bumba, goc lau hor oc
Séninga.

21 “Téy ndoc dinarn ngac dagn bu
sdbm tény mac bu, ‘Alic, Mesaya
dau dindec,” me ‘Alic, Mesaya dau
dindé, narny akény whirn ynac dom.
22 Lau narg ségsau bu nac Mesaya,
ma propet tasar oc Sémer) ma
sékom gén dald ti géy atu-tu bu
Sépsau lau. Ma 1nac oc séysahé bu
sétim lau nar) An6to kéyalin) njac sa,
nar séwhin). 23 A6 gakén puc mac
gwanai), ma bocdinar ayob daém
Napep.”

Namalac ndé Atu ndé béc mbu
merj-nga
(Mat 24:29-36; Luk 21:25-33)

24 Ma Yisu som, “Ndoc nawapac-
nga dinafn oc pacndé, ma tinambu
lau oc sélic géy dalo atu-tu. Ac
oc nem ganduc ma ay0 oc rawé
tiyham dom. 25 Ma tata oc séper
akéy umborg, ma géy ti naclai narg
sélhac umbor oc wiwic sa. 26 Ma
tinambulau oc sélic Namalac ndé Atu
me1 nd6c dao nahd ti ndé naclai

ma yawasi atu. 27 Ma in oc éykin
ndé anela sésa sétén nom rabatiy
ti undambé nabatiyy hory séndi, bu

séndic lau nar in) kéyalin) nac sa su,
nar sa.

28“Gaucnemalarn. Tépndoc mac
alic nalaury) wakuc bu 1éc, nar) mac
anyalé bu ndoc ac-nga mern képin.
29 Ma bocdinar téy ndoc mac alic
gén narf ad gasdm yom pi, nar hoc
asé, dec anyalé bu Namalac ndé Atu
ndé béc mbu mern-nga mern képiy
su, gitdbm iy mern kalhac gatam.
30 Yomand6! Lau tém dinan-nga oc
sénifjga dom e géy hoy dinar hoc
asé. 31 Undambé ti nom oc ninga,
magoc aner yom oc ninga dom.
Gép hoy ocjand6 sa tdm ad gasom.”

Lau dan séyyalé Yisundé béc mbu
men-nga dom
(Mat 25:13-15)

32 Ma Yisu sO6m, “Lau dar) sépyalé
béc me acgatu narn Namalac ndé
Atu oc mbu mer), nay) dom. Apgela
undambé-nga sépyalé dom, Anotod
ndé Atukéyalé dom, Damar) tawasé
kéyalé. 33 Bocdinay anem ali ma
ayob dadm napep! Mac am gauc
tém nar béc nambu-nga dau oc mey)
sa. 34 Gitdbm andu nadau day narn bu
sa ndi lic gamern nat6. In hu ndé
andu sin) ma kéy i) ndé lau akir
séwékair si gwelern) téytéy. Ma in
oc sdm téy ngac yob gatam-nga, bu
inp nem ali ma tatiy) gamer napep
e i) mbu mer. 35 Bocdinary anem
ali, bu mac anyalé ndoc nar) andu
nadau oc mbu mer, nany dom. Iy
oc hoc asé téy telha me timaninhu,
me dalec tan, me bébéc ganduc,
nan mac anyalé dom. 36 Ayob
dadm njapep, mboe i) oc mbu mer
nagah0, ma tap mac sa ayéc béc
ayéc. 37Yom nar ao gasom téy mac,
nar dec wasdm téy lau hor bocdi-
narn. Anem ali!”

14

Sékic yom bu séndic Yisu ndu
(Mat 26:1-5; Luk 22:1-2)

1 Lau Israel si TMwasiny Pasowa
ti fMwasiyy Bolom Yist Mba-nga
nandoc mer képin, ma béc lu yéc
doy yéc. Ma dabun-siga atu-tu tilau
nan séndbhdy yomsu-nga sépsalé
lén dan bu sékdc Yisu doy gelec
ma séndic i) ndu. 2 Tiger séhégo
dau ma sésom, “Dakoém tény Mwasin
Pasowa-nga nandoc dom, mboe lau
daésam nar) sémbo Jerusalem tu om
atu Pasowa-nga, nar oc sélic ma séli
dausa.”

Awhé dan gém oso Yisu
(Mat 26:6-13; Luk 7:36-50; Jon
12:1-8)

3 Téy tém dinay Yisu mbo malac
Betani, ma gén gén nddc whirn ngac
dar naé Saimon. Mun-ngain ngacti
gémbac leprasi. Yisu ndoc tebo ma
awhé dan mer, nary koéc bu namalu
njayham 1ja6li atu sip kac day. I kac
géy dau sa, ma kéc gép malu dau pi
Yisu ndé nagbdloy. 4 Lau natd sélic
dec tac nandé tény awhé dau, ma
sésom, “Tu sake-nga in kéyain géy
namalu dinan? 5 Gitdm bu dakeéy téy
lau sénemlhi ma datap awa atu sa,
ma dakén téylau naldm sawa. Naoli
dau oc hoc géléc nadli tu gweler
yala sambuc-nga su.” Ma séhec
yom ir) njaléy sac.

6 Magoc Yisu som, “Ahu in sin
ma akéy pawapac téy i) dom. Iy
kom géy nayham solop téy ad. 7 Lau
naldm sawa oc sémbo séwhiny mac
paparn), ma bocdinar dec tém bocke
mac bu atac whiy, nay oc tém bu
mac anem nac sa. Tigeyn ad oc
wambo wawhin mac napar dom.
8 Awhé dindec gitdm bu émwasir) a6
naléy dinarg, dec kom. In kéc géy
Namalu pi ad, dec tOm i) kémasay
ad nerq namlic gwanar tu séysuhur
ad-nga. 9 Yomandod a6 wasdm téy
mac, bu tinambu lau oc séhoc nawaé
nayham asé yéc gamer hor), ma téy
dinar nac oc sésébm yom pi awhé
dindec ma lau oc gauc nem ir).”

Judas sém tidony bu hoc Yisu asé
(Mat 26:14-16; Luk 22:3-6)

10 Téy ndoc dinar Judas Iskeriot,
njgacsépomi 12 si dary, téy dabuysiga
atu-tu gi ma s6m bu iy oc hoc Yisu
asé tép nac. 11 Nac séngd in ndé yom
ti atac nayham, ma sésdm tidoy bu
sénemlhi ir). Bocdinar ir) késalé 1ép
tu bu hoc Yisu asé-nga.

Yisu ndé ngacséyomi
Mwasin Pasowa-nga
(Mat 26:17-19; Luk 22:7-13)

12 Téy Mwasin) Bolom Yist Mba-
I)ga 1abéc namata-1ga, béc nay lau
Israel-nga sic domba Pasowa-nga
ndu, nar 1gacsénomi sésdm téy Yisu
bu, “Am tac whiy bu yac amasay
Mwasin) Pasowa bu am nery whir
yac-nga yéc nde?” 13 Dec Yisu
kékinn ndé ngacséyom lu ma sém
téy iplu, “As6c malac Jerusalem
andi, ma amlu oc atap ngac darg
sa nar kébalan) bu 16y day. Awhir
in atép i ndé padau ndé andu
andi. 14 Ma as6m téy andu nadau,
‘Alu mba kéddhdywaga ndac am tu
andu naldm paclen-nga, bu iy ti
ndé ngacsépomi bu sénery Mwasiy
Pasowa-nga yéc am nem andu’
15 Ma in oc tOc naldém atu darn yéc
andu dau naho-nga téy amlu. Tebo
ti géy hon tu yac daner Mwasiy
Pasowa-nga yéc nalobm dau, goc
amasarn géy yéc dinan.” 16 Goc
séynom lu dinarg sés6c malac si, ma
sétap géy horn sa tom Yisu som su,
ma sémasar) Pasowa.

Yisusém asé bungacdanochocin

Sémasan

asé
(Mat 26:20-25; Luk 22:21-23)

17 Téy ac gi su Yisu ti ngacsénomi
12 sétéy andu dau si. 18 Nac sénddc
ti ser gén sémbo, ma Yisu sbm,
“Yomand6 a6 wasOm téy mac, bu
mac nem dar oc hoc a6 asé. Ngac
dau kwahic dec nd6c ma gény géy
whin a6.” 19 Yom dau kom pac
$és0, ma naldm nawapac atu, ma nac
tigen-tiger) sésdm téy in, “Mboe ad,
a? Mba!” 20 Goc i) sOm téy nac,

“Ngac dau if) mac lau 12 nem dap,
ma kwahic dec alu an géy sip pele
tigeny. 21 Géy dau oc nandd sa pi
Namalac ndé Atu, tdm yom narj séto
yéc. Tigen ngac narn hoc ad asé, nay
oc tap yawapac atu sa, ma tu dinan-
nga iy dinda bu kéc i) dom, dec oc
nayham.”

Yisu gic hu Mwasin Dabun
(Mat 26:26-29; Luk 22:15-20)

22 Tép tém nac ser gén sémbo, narn
Yisu kdc bolom, gém mbec, po kOc-
kOc, ma gic sam téy nac. Ma if
som, “Akoc sa loc, ad ner nandd
dau dindec.” 23 Ma in koc laclhu
wain-nga dany ma gém dange, goc
kén téy nac ma nac hor séndm. 241y
sOm tén nac, “A0 ner) dac wamatir
pwac-nga dau dec, nar wakéc siy
tu lau daésam-nga. 25 Yomando ad
wasOm téy mac bu adé oc wandm
wain tiyham dom e Damar ndé
gblin mer sa tiawé, ma téy ndoc
dinarn a6 wandm tiyham.”

26 Tinambu nac sem wé dar, ma
Sélho sésa sétéy Loc Olib si.

Yisu sém bu Pita oc séc in ahuc
(Mat 26:31-35; Luk 22:31-34)

27 Ma Yisu sOm téy njac, “Mac hor
oc ahu ag sir), tdm yom narj séto yéc
bocdec bu, ‘A6 oc wasen ngac yob
domba-nga, ma domba oc sélho ba-
balip.” 28 Magoc tinambu a0 watisa
tiyham, ma wamur mac watéy
gamer) Galili-nga wandi.” 29 Dec
Pita som téy in, “Nac hoy bu séhu
am sin), tiger) ad wahu am siyydom.”
30 Ma Yisu 6 yom ma sém, “Ad
wasdm yomandoé bu 6bwéc dau din-

dec am oc séc a6 ahuc tidim to
su, goc dalec oc tay tidim lu-nga.”

31 Tigen Pita sOm yom ti nanga,
“Mba! Gitdm séndic ad ndu wawhir
am, ad ocwasécam ahucdom.” Ma
nac hoy sésdm yom Kkair tiger.

Yisu ten mbec mbo 6m Getse-

mani
(Mat 26:36-46; Luk 22:39-46)

32 Nac sésa si e séhbc asé 6m
tolib-nga day, 6m nay sésam bu
Getsemani, ma Yisu sOm tény ndé
n)gacsépomi, “Anddc dec ma a6 wa-
ter) mbec.” 33 Goc in koc Pita,
Jems ma Jon séwhir iy si, ma séhu
ngacsénomi natd sir). Téy ndoc di-
narg Yisu ndé nalém nawapac atu ma
in p6 sim dau nand6. 341In soém téy
Nac, “A0 ner 1aldm késahé nawapac
atu, képin) bu oc wambac ndu. Mac

anddc dec ma anem ali.” 35 Goc
i) hu nac siy) ma sa nasawa sauy

gi. In hu dau sip nom gi ma tey
mbec, bu nditdm goc Anotd nem iy
sa bu énléc tém hoc nandé-nga narg
oc hoc asé i). 36 I1) sdm, “Damar), O
Damari), am gitdm bu kdm gén hor.
Koc laclhu nawapac-ry ga dindec su
yéc ad. Magoc émkuc a0 ner atac
whin dom, kom tdm am dadém nem
atac whing bu kém.”

37 I tern) mbec su, dec mbu gi
ma tap sa bu ngacsénomi séyéc béc
séyéc. Goc i) uy pac sa ma sém
tén Pita, “Saimon, bocke dec am yéc
béc? Am gitdm dom bu nem ali tém
acgatu nasawa tiger, a? 38 A nem ali
ma ater) mbec bu 1étdm tap mac sa
dom. Mac nem gatom lichalé, tigey
namlic kwapac.”

39 Goc Yisu sa gi, ma tery mbec
tigen) dinay tiyham. 40 Pacndé, goc
inn mbu gi ma gélic nac séyéc béc,
bu nac tand6 hé nac sa nand6. Ma
Ijac sépbnda yom tu sésdm téy in-
nga. 41 Goc in gi ma ter) mbec tidim
to-nga. Ma téy ndoc i mbu téy
nac tiyham, nar inj som, “Tu sake-
I)ga mac ayéc béc ti anwhar daém
napan? Gitdm! Ndoc mey hoc asé
subu séhoc Namalac ndé Atu asé ma
sékéy in sip lau sac amba. 42 Atisa
ma dandi! Alic ngac nay hoc a6 asé
dec meq su.”

Sékoc Yisu don
(Mat 26:47-56; Luk 22:47-53; Jon
18:3-11)

43Yisu sOm yom dinar mbo, ma

Judas, nygacsépomi 12 si dan hoc

MAK 14:55

asé whin lau daésam nar séhoc
biey ti siy. fDabuysiga atu-tu ti
kédbhdpwaga yomsu-nga ma lau
bata sépkin lau ton dinarn séwhiy
Judas sémer. 44 Judas kéy puc lau
d au gwanar su, ma sOm, “Ngac
nar mac ansalé, nar a6 oc warngutd
i) bu watoc i) asé téy mac. Akoc
inn dény ma akéy lau séyob i, goc
aweé in sa andi.” 45 Bocdinay téy
ndoc Judas héc asé, nay iy téy Yisu
solop gi ma sém, “Kéddhonwaga,”
ma nguto in). 46 Dec lau nax séwhiy
Judas, nag sékoc Yisu doy. 47 Yisu
ndé lau sélhac sémpiy in, ma yac
si dayg puc ndé biery sa ma pa
dabuysiga atu ndé ngac akin ndé
dangalauy) day su.

48 Goc Yisu sOom, “Bocke dec mac
akoc bien ti gény sin-nga ma asa
amern bu akdc ad don gitdbm ngac
kan dan? 49 T6m béc hor aé gambo
gawhin mac ma kado6hoy lau yéc
16m dabur nabatémndd, magoc mac
akoc a0 doy dom. Tigen géy nar
mac akdém kwahic dec, nary kém
Ano6toé ndé yom narn séto yéc, nar
nandd sa.”

50 Téy dinan Yisu ndé lau hogy
séhu iy siry ma sélho si. 51 Ngac batac
dan kékuc Yisu ma mbo whiy iy ti
ndé lau téy 6bwéc dinarg, ma i) puc
po nambwa. Lau sin bu sélé i doy,
52 tigey in) hu ndé po sin yéc nac si
amba, ma kdlho namlic nambwa gi.

Lau bata Israel-nga sématoc Yisu
(Mat 26:57-68; Luk 22:54-55, 63-
71;Jon18:12,13,19-24)

53 Dabunsiga atu-tu Israel-nga, ti
lau bata ma kédbhonwaga yomsu-
nga horn sékac sa sémbo dabuysiga
Namata-nga ndé andu. Ma lau nar
Sékoc Yisu doy séwé in sétén andu
dau si. 54 Pita késélén kékuc Yisu
mbo ahé, e gi s6c dabursiga namata-
nga ndé andu natunlom gi. Ma iy
ndoc sic whin lau siy séyob 16m
dabuy-nga natd ma késulu ya.

55 Dabupsiga atu-tu ma lau bata
hoy nan sénddéc Sanedrin si tor,

nar) séysalé yom bu séng0lin) pi Yisu
ma sékéy in sip lau Rom-nga amba
bu séndic iy ndu. Magoc sétap yom
dan sa dom. 56 Bu lau daésam
sétisa bu séhoc yom tasar asé pi
Yisu, magoc nac hory si yom so dau.
57 Tigambu lau 1atd sétisa, ma sékéy
yom tasar pi i) bocdec bu, 38 “Yac
angd pygac dau som, ‘Lom dabury
nar namalac sékwé sa, nany ad oc
waser) su. Ma téy béc tité-nga ad
oc wakwé andu wakuc dag sa, nar
gitdbm andu nar njamalac sékwé, narg
dom. ” 59 Magoc nac tigen-tiger) si
yom so dau tiyham.

60 Goc dabuysiga namata-1ga tisa
kalhac palhu, ma ndac Yisu, “Am
ngb yom dé sépgdliy pi am, me?
Am bu 6 yom, me mba?” 61 Tigey
Yisu gém dau d6y ma 6 yom dom.
Goc dabuysiga dau ndac iy tiyham,
“Am Mesaya dau, Anot0 Atungac,
me mba?” 62 Ma Yisu som, “Aéc,
a0 dauy dindec. Ma tinambu mac
oc alic Namalac ndé Atu ndéc Anoto
Naclai Nadau ndé amba andb-nga,
ma sip mer) nddc dao rjahd.”

63 Tén ndoc dabunsiga njamata-nga
1gb yom dinan, nay tac nandé atu
dec kéc dau ndé nakwé kic ma soém,
“Yac dapdnda yom dar tu tangdlin
pi in-nga dom. %4 Yom nar i) s6m
pi dau, nar sac sambuc! Mac angd
su, ma mac gauc gém bocke?” Ma
nac hor sés6m pitiger) bu i) mbac
ndu. 5 Lau nat6 séhu gasop pi in.
Nac sékic i) tand6 ahuc na po, goc
sétap i) ma sésom, “Am bu propet,
nar som asé bu asa gicam.” Ma lau
sin-nga sékodcir sésa si, ma séhiinna
s0.

Pita séc Yisu ahuc
(Mat 26:69-75; Luk 22:54-62; Jon
18:15-18, 25-27)

66 Téy tém dinar Pita mbo andu
dau namaké, ma daburysiga namata-
nga ndé awhé akin dan késéléy
mern). 67 Iy gélic Pita késulu ya
mbo, goc tahé i) ma som, “Am ngac
nar kékuc Yisu Nasaret-nga whir).”

68 Magoc Pita pa dau ma som, “Mba,
a6 kayalé am nem yom rjahu dom.”
Dec iy tisa gi kalhac képiny tunlom
I)agatam.

69 Malo goc awhé akin dau gélic
in) tiyham, ma s6m yom kaiy) tiger
téy lau nay sélhac sémpiy, “Alic
ngac kélé. I Yisu ndé lau si
dap.” 70 Magoc Pita pa dau tiy-
ham. Nasawa sauy ma lau nay
sélhac dindé, nar sésdm, “Am ngac
Galili-nga. Yomandd, am nac si
dan.” 71 Magoc Pita som ti njanga,
“Mba! A6 bu wasém yom tasar,
nar goc Anotd ndic ad. Ao kayalé
I)gac nar mac asOm yom pi if), nay
dom andé!” 72 Ma njagah6 dalec targ
tilu-nga, dec Pita gauc gém Yisu ndé
yombuirn ocséciyahuctidimto su,
gocdalec oc tay tidim lu-nga. Ma iy
tar) dau ndu-ndu.

15

Pailot késu Yisu
(Mat27:11-26; Luk 23:2-3, 18-25;
Jon 18:29-19:16)

1 Téy bébéc ganduc, dabunsiga
atu-tu ti lau bata ma lau narg
$énddhody yomsu ti lau fSanedrin-
nga hor si naldm tigey) tu géy bocke
bu sékdm téy Yisu-nga. Goc séso iy
amba d6n ma séwé in sétén Pailot
si. 2 Ma Pailot ndac in, “Am lau
Israel-nga si ki, a?” Goc Yisu 0
yom ma sOm, “Tém nar) am dadm
som.” 3 Téy dinar dabupysiga atu-
tu sépgOlin yom daésam pi in). 4 Dec
Pailot ndac iy tiyham, “Am oc 6 jac
si yom, me mba? Nac séngblin) yom
daésam piam.” 5 Tiger Yisu 6 yom
dom, dec Pailot hédaé.

6-7 Téy tém dinar ngac day ndoc
gapocwald, nan ndé naé Barabas.
Murn-1galau nato séli dau sa téylau
Rom-nga nay sem golin) lau Israel-
n)ga, ma sic lau natd ndu. Magoclau
Rom-nga sékdc nac doy ma sékéy
njac sénddc gapocwald. Ma Barabas
in nac si dap.

Tom yala hoy téy ndoc lau Israel-
nga si om atu Mwasiy Pasowa-
nga hoc asé, nay Pailot kékuc 1éy
dan bocdec bu. Lau Israel-nga
oc séndac ngac gapocwald-nga darg,
dec if oc éngapwéc in su téy nac.
8 Lau daésam nar sékac dau sa téy
ndoc Pailot késahé Yisu, nar séndac
iy bu épgapwéc ngac gapocwald-
nga darn su épkuc nagblin dinar.
9-10 Pailot kéyalé bu dabuysiga atu-
tu sem 1émur Yisu pambwa, ma tu
dinan-nga dec séwé Yisu sétéy in
sémer). Bocdinay i) gauc gém bu
épgapwéc Yisu su, dec ndac nac,
“Mac atac whiny bu a6 wahu Kiy
Israel-nga sin téy mac, me mba?”
11 Tigen) dabuysiga atu-tu séngaldom
lau toy atu dinag e séndac Pailot
bu hu Barabas siy téy pac. 12 Goc
Pailot ndac nac, “Bocdinar) ad oc
wakom sake tén ngac dindec, nay
mac asam bu lau Israel-nga si Kip?”
13 Ma sémbwéc, “Ndic in pi a gicso
dau!” 14 Magoc Pailot ndac nac,
“Tu sake-nga? I) kbm giso bocke?”
Magoc sémbwéc tianga, “Ndic ix) pi

P’

15P ailot bu kdm lau atac nayham
sa, dec goloc bu épygapwéc Barabas
su téy nac. Ma i) kékix Yisu téy lau
sin-nga bu séhi iy na so, ma séndicirn
ndu pi a gicso dau.

Lau sin-nga sésu Yisu susu
(Mat27:27-31; Jon 19:2-3)

16 Lau sin-nga séwé Yisu sésa
Pailot ndé andu namalacldm si,
ma séta yom bu lau sin-nga hoy
sékac sa. 17 Goc séképy Yisu sdc
nakwé kokoc baliny tom kiny sésoc,
ma séwhé wac kém ma sékéy iy
uy gitdm suysur). 18 Goc pac sic hu
sémbwéc i), “Ei! Datoc lau Israel-
nga si kin dindec sa man!” 19 Ma
nac sékdc a dar ma sic ir) pinagdloy
tidim daésam, ma séhé gasop pi ix.
Sépdy haduc téy in, ma séysau bu
sétoc in) sa. 20 Sésu in susu pacndé,
goc sékbc nakwé baliy dinay su,
ma sékéy in sdc dau ndé nakwé sa

tiyvham. Ma séwé in sésa malac
Jerusalem namaké si, bu séndic iy
ndu pi a gicso dau.

Sic Yisu pi a gicso dau
(Mat 27:32-44; Luk 23:26-43; Jon
19:17-27)

21 Lau sin-nga séwé Yisu sémbo
ser), ma ngac darn késéléy mbo serq
akéy gamer namaké-nga men. Ma
sékac i) bu hoéc Yisu ndé a gicso
dau. Ngac dau ndé naé Saimon.
Iy Aleksanda lu Rupas damba, ma
in ndé malachu Sairin. 22 Séwé
Yisu sésa si e séhOc asé gamer) nay
sésam bu Golgota. (Naé dau danem
kwi bu ‘Gamey Nakécyha-nga’ )
23 Lau sin-nga bu sékéy wain ti bu
namakic téy Yisu nd6m, magoc iy tec.
24 Bocdinar) séhu sir), ma sic i pia
gicso dau. Ma tinambu séwhé iny ndé
nakwé k6c ma sépuc gapoc bu sélic
asa oc kdc nakwé bocke.

25 Nac sic in) pi a gicso téy bébéc,
acgatu gitom 9 kilok. 26 Ma yom
nar lau bata Israel-nga séng0lin pi
in, nay séto pi bapia darn, nan sém,
“Lau Israel-nga si Kin.” 27-28 Nac sic
ngac sac lu pi a gicso dau séwhir,
darn kégaléy Yisu amba andoé-nga,
ma darn kégaléy gasé-nga. 29 Lau
narj sénséléy si sémer), nar séndahir
pasuma sétar) bolé Yisu. Sésom, “Ei.
Am ygac nary sém bu serj 16m dabuy
su ma kwé sa tiyham tdém béc to.
30 Dec sip akéy a gicso dau mwer,
manem dadm sa!” 31 Ma dabuysiga
atu-tu ti kédéhbywaga yomsu-nga
bocdinan sésu i susu ma sésdm
téy dandi, “Iy gém lau daésam sa,
tigeny gitdm dom bu nem dau sa.
32Yac bu alic Mesaya, lau Israel si
kin) dindec-nga, sip akén a gicso dau
mei), dec yac oc akén whir in).” Ma
ngac lu nay sic pi a gicso séwhiy
Yisu, nar sésu iy susu bocdinar).

Yisu mbac ndu
(Mat 27:45-56; Luk 23:44-49; Jon
19:28-30)

33 Tén ac kalhac lhu, nasec atu
gém gamer) sambuc ahuc e acgatu
gitdm 3 kilok telha-nga. 3¢ Ma tép 3
kilok Yisu mbwéc awha atu, “Eloi,
Eloi, lama sabaktani?” (Yom dau
danem kwi bu, ‘A6 ner Anoto, ad
ner Anoto, tu sake-nga am hu ao
sin? ) 35 Lau nay sélhac sémpiy,
nar séngb in napep dom ma sésbm,
“Ang0, i) ta propet Elaija.” 36 Ma
ngac dar kéti gi kéy sdwam day sip
wain yamakic, ma sé doy pi a baliy
dag. Goc iy puc pi Yisu whasuy bu
i ndm ma sém, “Dahu in siy) ma
dalic, Elaija oc sip mer ma koc in
su, me mba.”

37 Téy tém dinan Yisu mbwéc
awha atu ma mbac ndu. 38 Ma
téy dinang po balin nan kégaléy
16m dabuy nalém, nay dau kic gi
lu, kalhac nah6 ma gi téy napu-
nga. 39 Ma ngac bata sig-nga nag
kalhac Yisu angbd-nga, nay gélic
i ndé mbac ndu paléy, goc s6m,
“Yomandd, ngac dindec iy Anéto

ndé Atu.”
40 Lauwhé natd sélhac ahé ma

sélic géy hory dinan. Maria Ma-
gadala lu Maria nay Jems sauy
lu Joses dinda, ma Salome sémbo
séwhin nac. 41 Mun-nga, téy tém
Yisu mbo gamey Galili-nga, narg
lauwhé dinan sépkuc i, ma sem
akin) i. Ma lauwhé daésam narg
sépi Jerusalem séwhin Yisu, narg
sélhac séwhir nac.

Josep kéy Yisundé namlan yéc hoc

nasun)
(Mat27:57-61; Luk 23:50-56; Jon
19:38-42)

42 Béc nay sic Yisu ndu, nar lau
Israel-nga si béc sémasar) dau tu
Sabat-nga.® Bocdinay tén telha,
43 ngac bata Israel-nga dan naé
Josep gauc gém bu éysuhun Yisu
namlar. Josep ifn ngac akéy malac
Arimatiya-njga, ma irj lau Sanedrin-
T)ga si ngac tiwaé dar nar kéy bata

Ano6to ndé golin bu mer sa tiawé.
In ndé naldm pén doy, dec téy Pailot
gima ndac Yisu ndé namlar. 44 Yom
dau kdm Pailot s6, nahu bu in) kéyalé
dom bu Yisu mbac ndu su. Bocd-
inay in ta lau sin si ngac bata ma
ndac iy bu Yisu mbac ndu su, me
mba. 451y tap sa bu Yisu mbac
ndu su, dec goloc téy Josep bu koc
Yisu ndé pamlay sa ndi éysuhu.
46 Josep kOc po nayham dar nar iy
gémlhi muy su, goc sa gi ma koc
Yisu su yéc a gicso dau, ma képar
iy ahuc pa po dau. Ma iy koéc iy
sa gi ma kéy in yéc séhd nayg lau
séléy gwanarn suyéchocnaldom. Goc
in) képi hoc dan gi nddc sé awha
dau ahuc. 47 Maria Magadala lu
Joses dinda Maria sélic Josep kéy
Yisu ndé namlar) yéc hocsury) dinary.

16
Yisu tisa
(Mat 28:1-10; Luk 24:1-12)

1 Béc Sabat-nga mer gi su, goc
Maria Magadala lu Jems dinda
Maria, ma Salome semlhi géy malu
bu sénem 0so Yisu ndé namlar. 2Téy
wake 1abéc namata-nga dinar séti
tén bébéc ganduc bu sétén séhd
séndi. Ac pi mer su ma sépséléy
sémbo ser), 3 ma séndac dandi, “Asa
oc nem yac sa ma émpi hoc nar yéc
sé awha, nag su?” 4 Tigey séhdc
tando sa, ma sélic hoc atu dau yéc
sé awha dom. 5Bocdinar) dec sésdc
s€ho naldm si. Sélic ngac batac darg
nar) sdc jakwé sésép, manddc ando-
nga, dec séso nandd. 6 Magoc ngac
dau som, “As6 dom. Mac aysalé
Yisu Nasaret-1jga, nay sic iy ndu pi
a gicso dau. Iy yéc dec dom, iy tisa
su. Alic mala nai) sékéy iy yéc, narg
sawa. 7 Magoc andi ma asdm téy
in) ndé sépomi ma téy Pita bu i) oc
muy mac téy Galili ndi. Mac oc
alic in) yéc dindé, tom yom nay ig
sOm téy mac mur su narn.” 8 Yom

* 15:42: Lau Israel sésom bu téy ndoc ac gi sip téy béc nar mury béc Sabat-nga, nay tém dau gic
hu béc Sabat-nga. Bocdinar nac bu séysuhury lau baté muy ac ndi sip.

dinay kom awhé lu dau séntitec ti
séhédaé nandd. Sésa akén séhd, ma
sélho sénti si. Magoc sétdc dau dec
sésdm yom tér namalac dar yéc serq
dom.

9 Téy tém Yisu tisa téy Sonda
bébéc, inp hoc dau asé ti-namata-
nga téy Maria Magadala, awhé nay
mur-1nga in soc nalau sac 7 su yéc iy
paldom. 10 Ma Maria gi ma som asé
téy lau narn sépkuc Yisu, nar sékdm
dangibo ti sétar) sémbo. 11 Maria som
téy pac bu in gélic Yisu ma i) mbo
tali tiyham. Magoc nac sékéy whiry
dom.

12 Tinambu Yisu ndé ngac-ségom
lu séhu Jerusalem sin) ma séyséléy
sémbo ser), ma Yisu hoc dau asé
téy inlu gitdm ngac angd batac dar.
13 Dec inlu sémbu si ma sic miy téy
sénomi njatd, magoc nac sékéy whir
inlu dom bocdinar.

Yisu kéy gwelen téy lau nan
Sénkuc in
14 Tinambu ngacsénomi 11 ser) géy
sémbo séwhir) dau, ma Yisu hoc dau
asé téy pac. Ma in s6m nac tu nac
sinaldm nadandi-nga, bu sékén whir
lau nar sélic iy téy ndoc iy tisa su,
nan dom. 15 Goc in sdém téy pac,
“AtdOm nom rjagamer) sambob andi,
ma ahoc yawaé nayham asé téy lau
hon. 16 Lau narn sékén whin ma
séliy) sangu, nar oc sétap Anotd ndé
mwasin nem rac si-nga sa. Magoc
lau nary sékéy whiny dom, nar oc
sétap iy ndé matoc sa. 17 Ma Anoto
oc kép naclai téy lau nay sékép
whir), dec oc tom bu sékom géy dald
bocdec bu. Nac oc sékdom gweley
sénem ad andn, ma sésoc nalau sac
su yéc lau. Nac oc sésdbm yom awha
wakuc-nga nan séndéhény muy su
dom. 18 Nac bu sék6c mboc sac sip
nac amba me séndm bu namalic, dec
oc kdm nac sétisac dom. Ma nac
oc sékéy amba sac lau gémbac, ma
sékdm nac jayham sa.”
19 Yisu som yom dinarn téy nac
su, goc Anotd kdc iny su yéc nom.

In) pi undambé gi, ma nddc Anotd
ndé amba and6-nga. 20 Ma iy
ndé séyomi sésa si, ma séhoc nawaé
Nayham asé yéc gamern hoy. Ma
Pomdau mbo whiy nac, ma kéy
naclai téy yacbu sékdém géy dalod atu-
tutubu pucyom nar) séhoc asé, nar
doy-nga.

Luk
ndeé nawaé payham

Yom wheé nawaé
ayham dindec sa-nga

Luk i Yisu ndé ngacsénom dom,
ma in ngac Israel-nga dom. In ngac
Grik-nga, ma in dokta, ma bocdi-
nar tanyalé bu i ngac tigauc. Luk
dau gélic géy hon nar Yisu kom,
nan dom, magoc in kip yom hoy
sa yéc lau naf sémbo séwhin Yisu
tén ndoc ir) gic hu ndé gweler e iy
mbu pi undambé gi (1:1-4). Luk
ndé nawaé nayham hégandy Yisu ti
i) ndé gweley), ma ir) to bapia day
tiyham (Aposel) pi gwelen nay lau
aposel sékdm na Nalau Dabury ndé
naclai.

Yéc i) ndé yom namata-nga, Luk
som bu iy to yom tén ngac atu
dany naé Tiopilas. Naé dau danem
kwi bu ‘ngac narg atac whir Anoéto.’
Magoc iy to tu pgac tigen dinag-
nga dom, in) to ndé yawaé yayham
héganby lau nary lau Israel dom
gitom i) dau, ma lau Israel-nga
séwhin. I tac whin bu nac sényyalé
buYisu, in lau Israel-jga si Mesaya,
ma i mer gic waé lau Israel-nga
tawasé dom, magoc mer bu ti lau
horg) si Pdmdau, ma bu mbac ndu
tu lau hoy-nga. Ma bocdinan Luk
tac whin bu Yisu ndé nawaé sa téy
gamern nom-1ga hor, bu lau séngbd
ma sékéy whin Yisu, dec oc sétap

Ano6to ndé mwasin nem nac si-nga
sa.

Yom Namata-nga
10 ygac atu Tiopilas. Lau daésam
sénsahé bu séto yom pi géy horg

LUK 1:10

nar nandod sa yéc yac mba gamer).
2 Nac séto ségkuc yom nar lau narn
sémbo séwhin Yisu téy ndoc i gic
hu ndé gwelern), nary sic dulu téy
yac. Lau dau sélic géy hon nay
Yisu kom pi tandd, dec séhoc rjawaé
Njayham asé pi géy dau. 3 Ma ad
bocdinar, gakip yom hor sa pi gén
Namata-fjga ma mer) téy kwahic dec,
ma galic nayham bu wato sip bapia
dindec ma warkir) téy am. A6 gato
yom kakuc nadénar tom gén hopy
nai héc asé. Tu dinan-nga O ngac
atu Tiopilas, 4am oc émyalé bu yom
hoq pi Yisu nayp am pgb su, nay
yom jando.

Jon, Ngac Kéku Lau-nga ndé puc
dinda kéc in-nga

5 Téy tém King tHerod gém golin
gamen Judia-nga, nan fdabuysiga
dan mbo, i ndé naé Sekaria. Iy
kom ndé gweleny whirny dabuysiga
narn sémbo dabuysiga namata-nga
Abaisa® ndé tor). Sekaria ndé

awhé ndé naé Elisabet, main Aront
ndé wakuc dar, gitobm Sekaria dau.
6 An6td gélic inlu sésa 1én gitéy yéc
in angb-nga, séyséléy séygkuc Anotd
ndé yomsu ti jagdlin naléy nayham.
7Iplu séti awhé andd ma ngac ando
su, magoc balékoc mba, bu Elisabet
ing awhé gapoc.

8 Tény tém dar Sekaria ndé tor si
ndoc sénem akin) An6to-1gahoc asé,
ma in) gém ndé gweler daburnsiga-
nga mbo Anot6 ndé 16m dabuy) yéc
Jerusalem. 9 Ma gitdom dabunsiga si
mété, sépuc gapoc gi sip Sekaria, bu
s6c 16m dabury naldm ndi, ma kéy
da pamalu nayham. 10 Ma téy ndoc
i) sOc gi bu kéy da namalu nayham,
nar lau Israel-nga hor nar sékac sa
tu s étoc Andtd sa-nga, narf Séteq

* 1:5: Abaisa - dabupsiga namata-nga darn nan mbo téy Kiy) Dawid ndé tém. Téy tém dinag lau
Israel si dabunsiga séwhé dau koc ti tor) 24 kékuc daburgsiga namata-1jga si naé (1 Kr 24:7-19; ma
Nia 12:11-17). Ma tinambu sékdm gweler) tom nator) 24 dinar séyd dau séyd dau. Téy Yisu ndé
tém,lau daburgsiga daésam sénd6c gamer) rjamaké-nga, ma sépi Jerusalem tu sékom gweler) yéc t16m
dabur tdm nac si toy) si ndoc, ma tinambu sémbu sétéy si gamer) si (Luk 1:8, 23). Alic yom whé rjaé

‘dabunsiga’ sa-nga yéc buku dindec nambu-nga. T 1:5: Aron-laulsrael sidabunsiga namata-nga
nar gém akin Anoto téy Moses ndé tém. Alic Eks 7:1-6; ma 28:1.

mbec sélhac awé. 11 Téy ndoc di-
nar) Pémdau ndé ayela dan hoc dau
asé téy Sekaria, ma kalhac alta da
pamalu-1ga a-ndo-nga. 12 Tén ndoc
Sekaria tando pi apela dau, ir) so ti
toc dau pand6. 13 Magoc anela s6m
téy iy, “Toc dabm dom Sekaria, bu
POmdau ngd mbec nary am ter). Am
nem awhé Elisabet oc kdc atdbmrngac
dagy, ma am oc sam ir) ndé naé bu
Jon. 1415 oc kom am atac yayham
atu, ma lau daésam oc sétisambuc tu
dinda koc in-nga, 15 bu iy oc ti ngac
tiwaé yéc Pomdau angd-nga. Iy oc
ndém wain me bunanga dom, magoc
téy tém i) yéc dinda atac njaldom ex,
nar Nalau Dabuy oc nem iy ahuc,
ma mbo whiry in papar. 16 Ma téy
ndoc iy tiatu, nag i) oc nem lau
Israel-nga daésam kwi, sémbu sésdc
Pdmdau nac si Anotod napu. 171n oc
ti propet nanga ma ti yaclai gitbm
propet namata-nga Elaija. Ma i) oc
mur) Pémdau, bu nem lau daésam si
naldom kwi. Dambai oc atac whiry
atui, ma lau dangapéc oc séti lau ti
gauc nay sésa si 1éy gitéy. Naléy
dinar in oc émasar lau si nalom bu
sékoc Pomdau sa.”

18 Sekaria 1gd anela ndé yom di-
nagn su, goc sém tépy iy, “Alu ati
awhé andd ma ngac andd su. Boc-
dinar palén bocke dec a6 warnyalé
bu am nem yom oc nandd sa?”
19 Goc agela 6 yom ma som, “Ad
Gabriel nan galhac Pomdau angd-
nga, ma in kékin ad bu wahoc
nawaé nayham dindec asé téy am.
20 Géy nay ad gasdOm yom pi, nar oc
nandd sa tdm nandoc. Tigery am kéy
whir aé dom, ma bocdinar am oc
awham mba sa, ma sém yom dom
e géy hoy dindec hoc asé su.”

21Téy dinay lau nay sémbo awé,
nar) séhon Sekaria ma gauc gém
bu bocke ma i) mbo tiwandéc yéc
16m daburn nalém. 22 Ma téy ndoc
Sekaria mbu sa awé gi, nar gitom
dom bu sém yom, ma gic amba
njambwa tén njac, dec yac si gauc sa

bu iy gélic géy nagatu day yéc 1om
dabuy naldom.

23 Tinambu iy ndé béc gwelen-nga
pacndé, ma iy k6élhé mbu téy ndé
malac gi. 24 Ma i ndé awhé Elis-
abet daé, dec timété dau rapep, ma
mbo tery mbo inlusiandu gitom ay6
amardar. Elisabet som, 25 “P6mdau
kom gép dindec ma gém ad sa.
Namata-njga ad gambo ti mayar yéc
lau angbd-nga, bu aé awhé gapoc,
tigeny kwahic dec P6mdau tawald
a0, ma koc ad mayar) su.”

Yisu ndé puc dinda koc in-nga

26 Elisabet daé gitom ay0 6 su,
goc Anoto kékin anela Gabriel téy
malac Nasaret nary yéc gamer
Galili-nga, 27 bu kéy aher téy awhé
akin dayn. Ip ndé paé Maria, ma
lau séhoc yom asé su bu Maria oc
nem ngac dan naé Josep, nar Kiy
Dawid ndé apangac dan. 28 Apela
dau téy Maria gi ma sém, “O awhé
nar Anoéto tac whin) am ndu ando,
Pdmdau whinp am.” 29 Yom dau
kdém Maria s6 nandd, ma in gauc
gém téy dau bu, “I awha gic a6
tu sake-nga?” 30 Goc anela som
téy in, “Téc dadm dom Maria, bu
Anotd gélic am nayham kéléc. 31 Am
oc daém ma koc balékoc ngac day,
ma sam irf) ndé naé bu Yisu. 321y
oc ti ngac tiwaé, ma lau oc sésam
i) bu Ano6to Naclai ti Nawasi Nadau
ndé Atu. Pomdau Anétd oc kéy ix
weékain apangac Dawid ndé poy kin-
nga. 3311 oc nem golin) fJakob ndé
wakuc lau Israel-nga, ma i ndé
golin oc pacndé dom.”

34 Goc Maria ndac anela dau bu,
“A0 gayéc gawhirn ngac day dom,
ma bocdinary) yom dau oc jandd sa
nalénbocke?” 35Ma anela 6 yom ma
s6m, “Nalau Dabury oc téy am mer,
ma Anotd, Naclai ti Nawasi Nadau
ndé naclai oc nem am ahuc. Tu
dinan-nga balékoc dabun nan am
ockdc, nar lau oc sésam iy bu Anéto
ndé Atu. 36 Ma am 1go! Elisabet,



LUK 1:37

awhé and6 narn yéc am apami si
tor), nar daé ma oc kdc balékoc dar.
Sésdm bu i) awhé gapoc, magoc
kwahic i) daé tom ayd 6 su. 37 Bu
gép day yéc dom, nar Anoto gitdm
dom bukdmnandd sa.” 38 Ma Maria
0 yom ma sém, “Pdmdau ndé awhé
akin ad. Bocdinan, yom narn am
s6m, nar nandd sa pi ad.” Maria
s6m yom dinar su, goc agela hu in
sin.

Maria gic Elisabet kési

39 Téy tém dinar Maria kémasary
dau, ma késélén nagah6 téy malac
day yéc gamer nabad Judia-nga gi.
40 Iy) hoc asé ma tén Sekaria ndé
andu gi, ma ta Elisabet ndé naé.
41 Téy tém Elisabet ngd Maria ndé
yom, nar balékoc nar yéc i) naldém
kwé soc ti nanga, ma Nalau Dabur
gém Elisabet ahuc. 42 Ma i s6m
yom awha atu, “Ano6td toc am sa
héc géléclauwhé sambob su, ma oc
toc balékoc nar) am oc kdc, narg sa
bocdinan. 43 A6 awhé bocke, dec
am, aner) POmdau dinda mwer) bu
lic a6? 44 Téyn ndoc ad gangbd am
mbwéc a0, nay balékoc nar yéc ad
Tjatac, nar) kwé soc ti atac rayham.
45 Am kéy whin bu Pémdaundé yom
piam ocrnandd sa, ma tu dinan-nga
am tap iy ndé mwasin sa!”

Maria po Anoté ndé waé sa

46-47 Ma Maria som:

“A6 wapo POmdau ndé waé sa
ti aner nalém sambuc, ma a6
atac njayham kéléc tu Anoto nay
gém ad si-nga. 48 Nahu bu
ip kélhin i ndé awhé akiy
nambwa, a6 dec siy) dom. Téy
kwahic dec ma ndi, lau hor oc
sésam a6 bu awhé nan Anoto
kémwasin). 49 Ij Nanga Nadau
narn kom géy atu téy ad, ma iy
ndé naé dabuy.

50 TOm tém sambob, i) tawald lau
horg nary) sétoc iry ma sétoc i) sa.
511In amba nanga kom géy atu,

ma lau nay yom sétoc dau sa-
n)ga gém njac si naldm ahuc, nay
in) soc nac su sélho téntén. 521y
kémasuc kin nom-1ga suyécnac
si poOy kin-nga, magoc lau nay
séygwinin) dau, narg in toc yac
sa

53 Iy kémwasin lau naldom sawa
na géy nayham-nayham, magoc
in) kékin lau ti 1é16m sésa amba
sawa si. 54551 gém ify ndé lau
akiy Israel-nga sa, ma tom yom
nar ir) gic bata téy abarn Abra-
ham, ma téy iny ndé wakuc hoy
nar sépkuc in, nay in tawald
nac.”

56 Maria képin Anotd ma sdm
yom dinay su, goc mbo whir Elis-
abet gitdm ay0 to, ma tinambu if
ko61lho mbu téy ndé malac gi.

Elisabet kéc Jon

57 Elisabet ndé ndoc mer) sa dec
i kdéc balékoc ngac dary. 58 Ma
in ndé dawai ti lau menpar in-nga
séngbd bu Pdmdau tawald in naléy
dinar), ma nac hory atac yayham
séwhin in). 59 Téy balékoc dau ndé
béc ti-8-nga, nac hor sémer) bu sésé
balé ndé namlic natd su séykuc lau
Israel-nga si fpwac, ma nac tac
whir bu sékéy damba Sekaria ndé
naé pi in. 60 Tigeq in dinda s6m,
“Mba! Dasam i) ndé naé bu Jon.”
61 Ma sésOm téy iy, “Yéc am nem
dawam, ngac naé Jon day mbo
dom.” 62 Ma pac sic amba téy
damba bu sépyalé njaé bocke iy tac
whiy). 6311 kdm na amba bu sékén
tapele day téy in, dec sékéy ma iy
to, “In ndé naé Jon,” goc lau hoy
séhédaé. 64 Ma nagahd i) émbala
tigolon, ma i) s6m yom asé ma
képin) Anoto.

65 Géy dau kom nac lau hoy séso,
ma lau nay sémbo Judia nagamer
16c-nga, nay sem yom-galém rapar)
pi géy hoy dinar. 86 Lau hor) séngd
nawaé, ma nac gauc gém yom dau
TN)apar) yéc njac si aldm. Ma pac sélic
bu Pdmdau ndé naclai toc dau asé

yéc balé dau, dec séndac dandi, “Ir)
oc ti namalac kain bocke?”

Sekaria hoc yom asé gitom
propet

67 Téy tém dinang Nalau Dabuy

gém Jon ndé damba Sekaria ahuc,
ma i) hoc yom asé gitdbm propet
dan ma som,

68 “Tampiny Pdmdau, yac lau
Israel-nga nen Anétd, bu iy
me1 bu nem i ndé lau si.
69 Iy po ngac ti yaclai dan sa
yécinndéngac aking Dawid ndé
lau wakuc, nar gitdm bu nem
yac si. 70 An6td ndé propet
dabury séhoc yom asé pi géy
dau muyg su, ma kwahic dec
Anotd kdm yom dau rjando sa.
71 Iy kémasar) 1éy dinan, bu
nem yac si yéc yac ner nacyo
tilau nar sétec yac amba. 721y
tawald yac, tom ir) gic bata téy
abani, ma gauc gém iy ndé
pwac dabur, 73 nay ir) kématir
tidény whiy abary Abraham.
741y oc nem yac si yéc yac ner
nacyo amba, tu bu yac danem
akiy iy ti atac pa su, 7S ma tu
bu tanséléy dasa lén gitéy ti
dabuy yéc iy ang6-nga tOm béc
hoy. 76 Ma Jon, aney) balé, lau
oc sésam am bu ‘Ano6to, Naclai
ti Nawasi Nadau ndé propet,” bu
am oc mur) Pomdau ma émasai)
lau si njaldm tu sékoc in) sa-nga.
77Ma am oc whé Anoto ndé lau
si gauc sa pi 1éy nar iy oc suc
Nac si sac kwi tu bu nem pac
si-nga. 78 Yac nery Anotd ndé
1éy tawald yac-nga, nar oc tom
ac nan pi ma kalhac umbop,
79ma po lau nay sénddc gamer)
nasec, ma lau nar sémpiny bu
sémbac ndu. Irj oc wé yac dasa
ser) bu datap yom mal6 sa.”

80 Tinambu balé dau tiatu, ma
kéy ndé naldm sambuc tu nem akiy
Anotod-nga. Ma ing mbo gamer) sawa
e tbm béc nay) i) gichu ndé gweler,

dec gém mété kalhac lau Israel
angb-nga.

2

Maria kéc Yisu

1 Téy tém dinay fSisa Ogasta
gic atu yom bu sésé lau hor nay
sémbo Rom si golin napu, nar sa tu
bu sénemlhi takis-nga. 2 (Téy ndoc
dinay Kirinios gém goli gamer
Siria-nga, ma géy dinay ti tém
Namata-fjga nar sésé lau sa yéc iy
ndé golin napu.) 3Bocdinar lau hor
sétéy si malachu si, bu séto si naé
sip bapia sésé nac sa-nga.

4Josep i) Dawid ndé wakuc dar,
ma bocdinar iy) hu malac Nasaret
yéc gamer Galili-nga sin), ma sip téy
Dawid ndé malac yéc gamer Judia-
nga gi, malac narn sésam bu Betle-
hem. 5Josep lu Maria séwhir dau si
bu sékéy sinaé, bu séhoc inlusi yom
asé su bu oc sénem dau. Ma Maria
daé mbo. 6 Téy ndoc inlu sémbo
Betlehem, nar) Maria ndé béc bu
kdc balékoc-nga hoc asé. 7 Josep lu
Maria séyéc boc si mala, bu nasawa
mbasi yéc andu naclen-nga. Ma yéc
dé, Maria koc i) ndé balékoc ngac
Damata-njga. Ma in kom i1 si pa po,
ma Kkéy i) yéc boc si apa séner gén-
Ijga.

Anela séhoc Yisu nawaé asé

8 Tény Obwéc dinay) lau njatd séyob
si domba sémbo malac dau rjamake.
9 Ma Ano6to ndé anela dar hoc dau
asé téy nac. Pomdau ndé nawé po
pac, ma sétdc dau nandd. 10 Goc
anela dau som tény pac bu, “Atdc
dadém dom! A6 bu wakén nawaé
payham dar téy mac, nan oc kom
mac atac yayham atu. Ma pawaé
dindec gic waé lau hoy. 11 Mac
nem ngac nem mac si-nga hoc asé
téy béc dau dindec. In dinda koc
in) yéc Betlehem, malac nar sésam
bu Dawid ndé malac. I tMesaya
dau narn Anétd gic bata bu épkin
mer, ma mac nem Pdmdau dau.
12 Atén Betlehem andi, ma mac oc

anyalé balékoc dau pi gén bocdec
bu. Sékdm in si na po, ma sékéy iy
yécboc siapa séner) gén-nga.” 13Ma
Njagah0 anela undambé-nga daésam
séhoc dau asé séwhin anela dinar,
ma sem wé sémpiry Anoté bocdec
bu, 14 “Ano6t6 ndé waé sa yéc 1616c.
Ma yom mald yéc nom, téy lau nar
Anoto gélic nac nayham.”

Lau séyob domba-nga sétéy Betle-
hem si

15 Agela sem wé dinarf su, goc
sémbu sépi undambé si. Ma lau
séyob domba-nga sésdm téy dandi,
“Aydc! Datéy Betlehem dandi, ma
dalic géy atu nany POmdau ndé agnela
séhoc asé tén yac.” 16 Goc sépsahic
dau sétén Betlehem si, ma sétap
Maria lu Josep sa, ma sélic balékoc
dau yéc boc si apa sénery gén-nga.
17 Sélic i) su goc sésa si, ma sic
miy yom narn anela hoc asé téy
nac pi balékoc dau. 18 Ma lau hog
nar séngd nac si yom, nary séhédaé
nand6. 19 Magoc Maria gauc gém
yom hor papary yéc ndé naldm.
20 Ma lau séyob domba-nga sélho
sémbu sétén gamer) séyob domba-
nga si. Sémpin) An6td ma sétoc iy
ndé waé sa tu gén horg nar séngd
ti sélic, nar) gitdm arela sém asé téy
Jac.

SétOc Yisu yéc lom dabun

21 Téy béc 8 ginga su, sésé bhalé
ndé namlic natd su, kékuc lau Israel-
nga si pwac. Ma sésam i) ndé ) aé
Yisu, tdm anela sam i téy ndoc iy
kéy puc Maria bu in) oc daé.

22 Mugn-nga, Moses to yomsu
dany pi lauwhé Israel-nga narg
sékdc balékoc, narn yéc bocdec bu.
Séhony e béc 40 pacndé, goc nac
oCc nawasi sa tiyham yéc Anotod
angd-nga. Bocdinar téy Maria ndé
béc 40 pacndé su, goc inlu Josep
sékodc Yisu sétéy lom dabun yéc
malac Jerusalem si, bu sétoc iy
yéc POmdau angd-nga. 23 Sékém
bocdinar kékuc Pémdau ndé yomsu

nar Moses to bocdec bu, “Asam
balékoc ngac mbéc hory bu dabuy
yéc POmdau angd-nga.” 24 Ma téy
tém dinay inlu sékéy da bu Maria
nawasi sa tiyham. Sékép da tébm
Pomdau ndé yomsu, balusi lu me
mbac sauy lu.

25 Téy tém dinan pgac dan paé
Simeon mbo Jerusalem. In pgac
gitéy ti dabuy, ma i) héy ndoc bu
Ano6to énkin in) ndé Mesaya bu nem
lau Israel-nga si. Nalau Dabur whir
in) tdm béc hor, 26 ma téy ndoc dan,
képy gauc téy iy bu iny oc mbo tali
e lic Mesaya nar Pémdau gic bata.
27 Ma Nalau Daburn wé Simeon téy
16m dabuy gi, téy béc nan Yisu
dinda lu damba sékdc ir) sémer) bu
sékéy da sépkuc Moses ndé yomsu.
28 Iy pé Yisu sa, goc képing Anotod
ma sOm, 29-30 “O P6mdau atu, yom
nar am gic bata su, nay) kwahicdec
nandd sa. A0 tanoy galic am nem
tNgac Nem Lau Si-nga su, ma boc-
dinary dec oc tdbm bu am nem 1gac
akin a6 dec wambac ndu ti atac
malo. 31 Am kémasar 1éy dindec yéc
lau hor angd-nga. 32 Am nem nawé
oc pb lau horg, bu toc am asé téy lau
gamer) apa-nga, ma bu po am nem
lau Israel-nga siwaé sa.”

33 Simeon soém yom dinan pi
Yisu, dec kom Yisu dinda lu damba
séhédaé. 34 Goc Simeon gém mbec
njac, ma sOm téy Yisu dinda Maria,
“Anoto kéyalin) balé dindec sa, ma
tu inp-nga lau Israel-nga daésam oc
Séper), magoc daésam nar sékéy
whiy i, nan oc sétap Anoté ndé
mwasiy sa. Iy mern bu toc Anétd
ndé 1éy asé téy lau, magoc daésam
oc sépu in) ti ndé yom, 35 ma paléy
dinary gauc narn yéc lau daésam si
naldm, nar oc mer) sa tiawé. Ma tu
génnar oc hdcasé in-nga, am dadém
oc hoc nandé atu tdm bien) kury am
naté.”

36 Propet awhé dayp mbo 16m
dabur nabatémndo. In) ndé naé

Ana, maiydambain Panuel, nar
yéc Aser ndé ton.* Ana in ti awhé
andd su. Mur-nga i gém Igac
su ma inlu nakwer) sémbo séwhir
dau gitom yala 7, 37 goc nakwer

mbac ndu ma Ana ti awhé sawa
ma mbo e if) ndé yala ti 84. Tém

acsald ti 6bwéc hoy in gém akirn
Ano6to mbo 16m dabuy nabatémndo,
ma tém daésam ir) hu géy danen-nga
siy tu nem dabur dau ti ter) mbec
nanga-nga. 38 Téy tém nary Simeon
ndé yom pi Yisu pacndé, nay Ana
tén nac gi, ma gém dange Anotd. Ma
in) gic hu sém yom pi balékoc téylau
hong nar séhdy ndoc nar Anétod oc
nem lau Jerusalem ti Israel-njga si.

39 Josep lu Maria sékdm gén hory
tom POmdau ndé yomsu sd6m, goc
sémbu sétéy nac si malac Nasaret
yéc gamer) Galili-nga si. 40 Ma Yisu
tiatu ma ti balé ti licwal6. Ma gauc
nJayham ma An6td ndé mwasir) gém
in ahuc.

Yisu mbo lom dabun

41 Tém yala hor) Maria lu Josep
Sépi Jerusalem si, bu sélic om atu
tPasowa-nga. 42 Téy Yisu ndé yala
ti 12, nar pac hoy sépi si, tdm inlu
si gébdm. 43 Ma tény ndoc Mwasiy
Pasowa-nga pacndé, goc Maria lu
Josep séhu Jerusalem sin bu sémbu
sétéy inlu si malac séndi. Yisu
gacger) mbo Jerusalem, magoc inlu
sépyalé dom, 44 bu sénsélén sémbo
ser) séwhin lau tory atu, dec sem
gaucbuinocmbolautoy atu dinay
naldom. Séhu Jerusalem sir) sésa si
gitdm béc darg, goc sépsalé iy yéc
pac si lau. 45 Sétap in sa dom,
dec béc tilu-nga inlu sémbu sétéy Je
rusalem si, bu sépsalé in. 46 S€hoc
asé Jerusalem, ma ragalansé sétap
in) sa yéc 16m dabuy). I) nd6c whiy
lau narn sénddhdy mété, ma in kéy
danganac si yom. Ma in) ndac nac pi
gén daésam. 47 Lau hor nar séngbd

in, nan séhédaé tu iy ndé gauc-
nga, ma tu yom hor nar in 0 téy
kédbhbdywaga-nga.

48 Téy ndoc Maria lu Josep sélic
in, nan séhédaé. Ma Maria ndac
in), “Aner balé, tu sake-njga am kdm
géy dindec téy alu damam? Alu
ansalé am ti yaldm nawapac.” 49 Ma
Yisu ndac iglu, “Tu sake-nga amlu
aygsalé ad? Damarn ndé andu din-
dec, ma a6 gac waé bu wambo
dec.” 50 Tigen nac sépyalé i) ndé
yom fjahu dom.

51 Goc Yisu whiy inlu, ma sémbu
sétépmalac Nasaret si, ma ir)danga
wambu téy inlu napep. Ma in) dinda
gauc gém yom hor dinar napar) yéc
ndé naldm. 52 Ma Yisu tiatu ma ti
ngac tigauc, ma Anotd ma jamalac
hop sélic iy) nayham.

3

Jon, Ngac Kéku Lau-nga kémasan

Yisu ndé sen
(Mat 3:1-12; Mak 1:2-8)

1 Tinambu Taibirias ti lau Rom-
ngasikin atu,” matén in ndé yala ti-
15-nga, nar i) ndé la u bata bocdec
sem golin lau Rom-nga si gamer
natd. Pontias Pailot gém goliy
gamer Judia-nga, tHerod Antipas
gém golin Galili, Herod ndé dowa
Pilip gém golin) Ituria ma Trakoni-
tas, ma Lisanias gém golin) Abelin.
2 Ma Anas lu Kayapas séti 1 au
Israel-nga si fdaburgsiga amata-nga.
Téy ndoc dinar Ano6to kékin ir) ndé
yom téy Jon, Sekaria ndé atungac
nan mbo gamer sawa. 3 Bocdinar
Jon gic huin) ndé gweler. If) golom-
golom malac hory nay yéc Bu Jor-
dan namaké, ma gém mété bu lau
sélir) sangu tu bu sétdc asé bu sékac
si jaldbm kwi ma séhu mété sac sirn,
dec Ano6td oc suc yac si sac kwi.

* 2:36: Aser - Jakob ndé atui 12 si dax). Lau Israel séwhé dau koc ti tor) 12 sépkuc apai 12 dinag

(alic Gen 35:26). * 3:1: Kiy atu nan gém golin gamer Rom-nga hor nar sésam bu fSisa.

4 Propet Aisaya hoc yom asé pi
Jon muy su, tom ir) to yéc ndé buku
bocdec bu:

Namalac daf ta yom yéc gamer
sawa bocdec bu, ‘Amasay
Pdmdau ndé ser). Amasar nem
naldom bu akdc iy sa.

5 Busuy horg oc séti gamer) apa-
pa, ma 16c ti nabad hory oc séti
gamer) gapor. Sery mbwé hog
oc sétisolop, ma ser hoc-hoc oc
séti ser) nayham.

6 Ma lau nom-nga hogy oc sélic
Anotod ndé 1ég nem lau si-nga.’
[Ais 40:3-5]

7Ma tu dinan-nga Jon som téy lau
daésam nar) sésa si bu iy épku nac,
“Mac mboc njatui mac! Tu sake-nga
mac alhé amen? Mac akdc gauc
pi An6td ndé atac nandé narg lau
propet sékén puc yac bu oc mern
sa, dec gauc gém bu amer) ma alirg
busangu nambwa, a? 8 Angd! Akdm
mété yayham nar toc asé bu mac
am dadm kwi yomandd. Asdm tép
dadm dom, bu ‘Abraham apai yac,
ma tu dinarg-nga Anotd oc koc yac
sa.” A0 wasdm tén mac bu Anoéto
gitbm bu nem hoc hor dindec kwi
séti Abraham atui sé6 mac. 9 A horg
nan sem nandd nayham dom, narg
kwahic dec An6to kén ki njamata téy
njawakac, ma irj oc 1éy su ma tuc pi
yandi.”

10 Lau toy atu dinar séygd Jon
ndé yom ma séndac in), “Bocdinay
yac oc akom sake?” 11 Ma i 6 yom
ma sOm, “Tamwald lau natd. Mac
nem asa ndé nakwé nandd-nga lu
bu séyéc, nay kén day téy lau nay
si nakwé mbasi. Ma asa ndé gép
danern-nga yéc, nayn nem lau nar
sépOnda dau, nay sa bocdinar.”

12 Lau sékoc takis-nga natd sésa
si bu Jon épku nac, ma séndac,
“Kéddhonwaga, yac oc akdm sake?”
13 Goc Jon sdm tén nac, “Akdc takis
Napep, ma ahoc géléc ddohdy nay lau
Rom-nga sékéy, nay dom!”

14 Ma lau sin-nga nat6é séndac in,
“Ma yac, oc akdm sake?” Ma ifn
sbm, “Angblin yom tasan pi lau,
me akdm gén ti yaclai bu angaho
nac si mone me géy dom. Akoc
nadli gwelen-nga narn lau Rom-nga
séképy téy mac, ma tamgatu awa
natd dom.”

15 Téy tém dinary lau Israel-nga
séké